
ᓇᐃᓈᖅᓯᒪᔪᑦ 

ᐅᑭᐊᒃᓵᖓᓂ 2011, ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑲᓇᑕᒥ (ᑲᑎᒪᔨᕋᓛᖏᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ−ᑯᑦ) ᑲᑎᒪᑎᓪᓗᒋᑦ ᐱᖃᓯᐅᔾᔨᓯᒪᓚᐅᖅᑐᑦ ᐊᑦᓛᓐᑎᒃ ᐃᒪᖓᓂ ᐊᐃᕕᕐᓂᒃ 

(Odobenus rosmarus rosmarus) ᐱᔪᒪᑎᓪᓗᒋᑦ ᑐᓴᒐᒃᓴᓂᒃ ᐅᓪᓗᒥᓯᐅᑎᓂᒃ ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᓂᒃ ᐸᕐᓇᒃᐸᓪᓕᐊᑎᓪᓗᒋᑦ ᕿᒥᕐᕈᓇᒃᑕᐅᒃᑲᓐᓂᕐᓂᒃᓴᖓᓄᑦ ᐊᐃᕖᑦ.  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᑖᒃᑯᐊ 

ᐊᐅᓚᑦᓯᔨᐅᓚᐅᖅᑐᑦ ᓄᐊᓯᒡᔨᐅᓪᓗᑎᒡᓗ ᐊᐃᕕ`ᓄᑦ ᑐᓴᒐᒃᓴᓂᒃ, ᑐᓂᓯᖁᓪᓗᒋᑦ ᑲᑎᒪᔨᕋᓛᖏᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ −ᑯᓐᓄᑦ ᐊᑐᕐᓗᑎᒃ ᐱᐅᓂᖅᐹᖑᔪᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ 

ᐃᒪᕐᒥᐅᑕᓕᕆᔨᐅᔪᑦ ᑲᑎᒪᑎᓪᓗᒋᑦ ᕿᒥᕐᕈᓇᒡᓗᑎᒃ ᐅᓪᓗᖏᓐᓂ 28, 29 ᕖᕝᕗᐊᕆ ᑎᑭᓪᓗᒍ 1 ᒫᔾᔨ 

2012−ᖑᑎᓪᓗᒍ ᐃᖃᓗᐃᑦ, ᓄᓇᕗᒥ, ᐃᒪᕐᒥᐅᑕᓕᕆᔨᑦ ᕿᒥᕐᕈᓇᖁᓪᓗᒋᑦ ᑐᓴᒐᒃᓴᓂᒃ ᐊᑑᑎᖃᖅᑐᓂᒃ 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ −ᑯᓐᓄᑦ ᖃᓄᐃᓕᖓᓕᕐᒪᖔᑕ ᕿᒥᕐᕈᓇᒃᑎᓪᓗᒋᑦ 

ᐊᑦᓛᓐᑎᖕᒥ ᐊᐃᕕᑦ.  ᑲᑎᒪᖃᑕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑭᒡᓯᓂᐊᖅᑎᖏᑦ ᐊᒻᒪ ᐆᒪᔪᑦ ᐊᑦᑕᕆᔭᐅᓕᖅᑐᓄᑦ 

ᐃᓄᐃᓴᓗᐊᕆᐊᖏᑦ ᐱᓕᕆᔾᔪᑕᐅᔪᓄᑦ, ᐊᑐᖅᑕᐅᕙᒃᑐᓪᓗ ᐆᒪᔪᓕᕆᔨᑦ ᑲᑎᒪᔨᖏᑦ, ᓄᓇᖃᖅᑳᖅᓯᒪᔪᑦ ᑎᒥᖁᑎᖏᑦ 

ᐊᒻᒪᓗ ᓄᓇᓕᐅᔪᑦ, ᐊᒻᒪ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ −ᑯᒃ ᑲᑎᒪᔨᐊᕈᓯᖏᑦ.  

ᐃᓚᒋᔭᐅᓪᓗᓂ, ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓂᒃ ᑎᑎᕋᖅᑎᐅᓚᐅᖅᑐᑦ ᐊᒻᒪᓗ ᓯᓚᖅᑲᑎᑦᑎᓐᓂᓐᖔᖅᑐᑦ 

ᖃᐅᔨᒪᔨᐅᑕᐅᔪᑦ ᐊᑯᑭᑦᑐᕐᒥᐅᑦ ᐃᓚᐅᓚᐅᖅᑐᑦ ᕿᒥᕐᕈᓇᒃᑎᓪᓗᒋᑦ. ᑕᐃᑦᓱᒪᓂ ᑲᑎᒪᓂᖃᖅᑎᓪᓗᒋᑦ, 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᐅᓄᖅᑐᓂᒃ ᐱᖃᓯᐅᑎᓪᓗᒋᑦ ᕿᑐᕐᖏᐅᕐᕕᐅᔪᓂᒃ, ᑐᖁᕋᖅᑐᓂᒃ, 

ᓂᕿᖏᓐᓂᒃ, ᑕᐃᑦᓱᒪᓐᖓᑐᖃᒥᑦ ᐊᐃᕕᖅᑕᐅᖃᑦᑕᖅᑐᓂᒃ, ᓄᒃᑕᕐᓂᖏᓐᓂᒃ, ᓯᐊᒻᒪᒃᑎᖅᓯᒪᓂᖏᓐᓂᒃ ᐊᒻᒪᓗ 

ᐅᓄᕐᓂᕆᔭᖏᓐᓂᒃ, ᐅᖃᐅᓯᖃᓚᐅᖅᑐᑦ ᐊᐃᕕᑦ ᐃᓂᒋᔭᖃᑦᓯᐊᕆᐊᖃᕐᒪᑕ ᑐᖁᕋᖁᓇᒋᑦ, ᐊᑦᑕᕐᓇᖅᑐᒦᖁᓇᒋᑦ ᐊᒻᒪ 

ᐱᑐᐃᓐᓇᐅᖏᑦᑐᒃᑯᑦ ᐱᒻᒪᕆᐅᓪᓗᑎᒃ ᐊᐃᕕᑦ ᐃᓄᖕᓄᑦ.  

ᐅᑯᓇᓂ ᑲᑎᒪᔾᔪᑎᕕᓂᕐᓂ ᐅᓂᒃᑳᓕᐊᑦ ᓇᐃᓈᖅᑕᐅᓯᒪᔪᑦ ᐅᖃᐅᑕᐅᓚᐅᖅᑐᓄᑦ ᐊᒃᑐᐊᓂᖃᖅᑐᑦ ᑲᑎᒪᑎᓪᓗᒋᑦ 

ᐊᒻᒪᓗ ᐊᑐᐃᓐᓇᐅᑎᑕᐅᔪᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑭᒡᓕᓯᓂᐊᖅᑎᓯᑦ ᐅᖃᐅᔾᔨᒋᐊᖅᑎᑦ ᑎᑎᕋᕐᕕᖓᑕ 

ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ ᐅᕙᓂ http://www.dfo-mpo.gc.ca/csas-sccs/index-eng.htm. 

SUMMARY  

In fall 2011, the Committee on the Status of Endangered Wildlife in Canada (COSEWIC) 
included Atlantic Walrus (Odobenus rosmarus rosmarus) in their Call for Bids to update the 
status report in preparation for a re-assessment of this species. Fisheries and Oceans Canada 
(DFO), as the primary generator and archivist of information on marine species, is to provide 
COSEWIC with the best information available to ensure that an accurate assessment of the 
status of a species is undertaken. To that end, DFO held a peer review meeting on 28, 29 
February and 1 March 2012 in Iqaluit, Nunavut, to peer review information relevant to the 
COSEWIC status assessment for Atlantic walrus. Meeting participants were from DFO Science 
and Species at Risk programs, relevant wildlife management boards, aboriginal organizations 
and communities, and COSEWIC sub-committees. In addition, the status report authors and an 
external expert from Greenland participated in the review. During the meeting, participants 
discussed a range of topics including calving, mortality, diet, catch history, movements, 
distribution and numbers, features walrus need in their environment to survive, threats, and 
special significance Atlantic walrus hold for Inuit.  

This Proceedings report summarizes the relevant discussions from the meeting and is available 
on the DFO Canadian Science Advisory Secretariat Website at http://www.dfo-mpo.gc.ca/csas-
sccs/index-eng.htm. 

http://www.dfo-mpo.gc.ca/csas-sccs/index-eng.htm
http://www.dfo-mpo.gc.ca/csas-sccs/index-eng.htm
http://www.dfo-mpo.gc.ca/csas-sccs/index-eng.htm

ᐱᒋᐊᕐᓂᖓ 
 

ᐊᐃᕐᕆᓕ 2006−ᖑᑎᓪᓗᒍ, ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ (COSEWI−ᑯᑦ) 

ᐃᓕᓯᓚᐅᖅᑐᑦ ᐊᐃᕕᕐᓂᒃ (Odobenus rosmarus rosmarus) ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᓄᑦ 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᓄᑖᕈᕆᐊᖅᓯᔪᒪᔪᑦ ᐃᓕᔭᐅᓯᒪᓂᖓᓄᑦ ᐅᓂᒃᑳᓕᐊᓂ ᐊᒻᒪ 

ᕿᒥᕐᕈᓇᒃᑕᐅᒃᑲᓐᓂᕐᓗᑎᒃ ᐊᐃᕕᑦ ᓯᕗᓂᒃᓴᒥ ᐊᑯᓂᐅᓗᐊᖏᑦᑐᖅ.  ᓂᕆᐅᒃᑎᓪᓗᒋᑦ ᑕᒪᑐᒧᖓ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᕿᒥᕐᕈᓇᒃᑎᑦᓯᓚᐅᖅᑐᑦ ᐃᒪᕐᒥᓂᐅᓯᕆᔨᐅᔪᓂᒃ ᑲᑎᒪᓪᓗᑎᒃ 28, 29 ᕖᕝᕗᐊᕆ ᐊᒻᒪᓗ 1 ᒫᔾᔨᐅᑎᓪᓗᒍ 

2012−ᒥ ᐃᖃᓗᐃᑦ, ᓄᓇᕗᒥ, ᐱᔾᔪᑎᖃᕐᖢᑎᒃ ᓯᕗᒧᐊᒃᑎᑦᓯᖁᓪᓗᒋᑦ ᑲᑎᒪᔨᕋᓛᖏᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐱᐅᓂᖅᐹᓂᒃ ᐊᑐᐃᓐᓇᖃᕐᕕᐅᖁᓪᓗᒋᑦ ᑐᓴᒐᒃᓴᓂᒃ ᕿᒥᕐᕈᓇᓕᕈᑎᒃ (ᑕᑯᓗᒋᑦ 

ᒪᓕᒐᖏᑦ, ᐅᐃᒍᖓᓂ 1−ᒥ).  ᑕᐃᑦᓱᒪᓂ ᑲᑎᒪᑎᓪᓗᒋᑦ, ᑲᑎᒪᔭᖅᑐᖃᑕᐅᓯᒪᔪᑦ ᐊᔾᔨᒌᖏᑦᑐᓂᒃ 

ᐅᖃᐅᓯᖃᓚᐅᖅᓯᒪᔪᑦ ᐊᒃᑐᐊᓂᖃᖅᑐᓂᒃ ᐊᐃᕕᖏᓐᓄᑦ ᑲᓇᑕᐅᑉ ᐱᖃᓯᐅᔾᔨᓪᓗᑎᒃ ᕿᑐᕐᖏᐅᕐᕕᖏᓐᓂᒃ, 

ᑐᖁᕋᕐᓂᖏᓐᓂᒃ, ᓂᕿᖏᓐᓂᒃ, ᑕᐃᑦᓱᒪᓐᖓᓂᑐᖃᖅ ᐊᐃᕕᖅᑕᐅᕙ ᓚᐅᖅᑐᑦ ᐅᓄᕐᓂᖏᓐᓂᒃ, ᓄᒃᑕᕐᓂᖏᓐᓂᒃ, 

ᓯᐊᒻᒪᒃᑎᖅᓯᒪᓂᖏᓐᓂᒃ ᐊᒻᒪᓗ ᐅᓄᕐᓂᖏᓐᓂᒃ, ᐊᐃᕕᓪᓗ ᐊᕙ ᑎᖏᓐᓂᒃ ᐆᒪᓂᐊᖅᑎᓪᓗᒋᑦ, ᐊᑦᑕᕐᓇᕈᑎᖏᑦ ᐊᒻᒪ 

ᐱᒻᒪᕆᐅᓂᖏᑦ ᐃᓄᖕᓄᑦ.   

 

ᑲᑎᒪᑎᓪᓗᒋᑦ ᐅᐸᒃᑕᐅᓯᒪᓚᐅᖅᑐᑦ ᖃᐅᔨᒪᔨᑕᒻᒪᕆᖕᓂᒃ (ᐅᐃᒍᖓ 2) ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖏᓐᓂᒃ 

ᐊᒻᒪ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᓕᕆᐊᑎᒍᑦ, ᓄᓇᕗᑦ ᒐᕙ ᒪᒃᑯᖏᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ, ᓄᓇᕕᒃ ᐃᒪᕐᒥᐅᓯᕆᓂᕐᒧᑦ ᐆᒪᔪᓕᕆᓂᕐᒧᓪᓗ ᑲᑎᒪᔨᖏᑦ, ᑑᕐᖓᑦ ᑎᑎᕋᕐᕕᖓᑦ, ᓄᓇᕗᑦ ᑐᓐᖓᕕᒃ 

ᑎᒥᖓᑦ, ᒪᑭᕕᒃ ᑯᐊᐳᕆᓴᒃᑯᑦ, 15−ᖑᔪᓪᓗ ᓄᓇᓕᐅᔪᑦ ᓄᓇᕗᒥᓐᖔᖅᑐᑦ, ᒪᕐᕉᖕᓂᒡᓗ ᓄᓇᕕᖕᒥᑦ 

ᓄᓇᖁᑎᖏᓐᓂᑦ, ᐊᑯᑭᑦᑐᓪᓗ ᓄᓇᒥᐅᑕᓕᕆᓂᕐᒧᑦ ᐱᓕᕆᕝᕕᖓᑦ, ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ 

ᑲᓇᑕᒥ  ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᐊᒻᒪ ᐃᒪᕐᒥᐅᓯᕆᓂᕐᒧᑦ ᑲᑎᒪᔨᐊᕈᓯᑦ, ᐊᒻᒪ ᖃᓄᐃᓕᖓᓕᕐᒪᖔᑕ 

ᐅᓂᒃᑳᓕᐅᕐᖢᑎᒃ ᑎᑎᕋᖅᑐᕕᓂᐅᔪᑦ.  ᒪᕐᕉᖕᓂᒡᓗ ᑐᓵᔨᖃᕐᖢᑎᒃ. ᑲᑎᒪᓂᖃᓚᐅᖅᑐᑦ ᒪᓕᒃᓯᒪᓪᓗᑎᒃ 

ᑲᑎᒪᔾᔪᑎᒃᓴᓂᒃ ᐅᐃᒐᖓᓃᑦᑐᑦ 3−ᒥ.  

 

ᑲᑎᒪᓂᕐᒧᑦ ᐅᓂᒃᑳᓕᐊᖑᔪᑦ ᐅᑯᐊ ᓇᐃᓈᖅᓯᒪᔪᑦ ᐊᑑᑎᖃᕐᓂᖏᑦ ᑲᑎᒪᑎᓪᓗᒋᑦ ᐅᖃᐅᑕᐅᓚᐅᖅᑐᑦ. ᓄᓇᐅᐃ 

ᐊᑎᖏᑦ ᑕᐃᔭᐅᓯᒪᔪᑦ ᑕᑯᒃᓴᐅᑎᑕᐅᕗᑦ ᓇᓗᓇᐃᖅᓯᔾᔪᑦ 1−ᒥ. 

 

 

ᐅᖃᐅᑕᐅᔪᑦ 
 

ᐅᑯᐊ ᐅᖃᐅᑕᐅᓚᐅᖅᑐᑦ, ᐃᒃᓯᕙ ᐅᑕᕐᒧᑦ ᐱᒋᐊᓕᓵᖅᑎᓪᓗᒋᑦ ᓇᓗᓇᐃᖅᓯᓪᓗᓂᓗ ᐱᔾᔪᑎᖓᓐᓂᒃ ᑲᑎᒪᓂᐅᔪᑉ.  

ᑎᓴᒪᓄᑦ ᐅᓂᒃᑳᕐᕕᐅᓕᓚᐅᖅᑐᑦ ᓇᓗᓇᐃᖅᑕᐅᓪᓗᑎᒃ ᐆᒪᔪᑦ ᕿᒥᕐᕈᓇᒃᑕᐅᓂᖏᑕ ᐃᖏᕐᕋᓂᖓ ᐊᑐᖅᑕᐅᕙ ᒃᑐᖅ 

ᑲᓇᑕᒥ.  

 

ᐆᒪᔪᑦ ᕿᒥᕐᕈᓇᒃᑕᐅᓂᖏᑕ ᐃᖏᕐᕋᓂᖓ 
 

ᖃᓄᐃᓕᖓᓂᖓ 

ᐅᓂᒃᑳᖅᑐᖅ: ᓵᒻ ᓯᑎᕙ ᓐᓴᓐ, ᐃᒪᕐᒃᒥᐅᑕᓕᕆᔨᒃᑯᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᓕᕆᐊᖓᑦ 

 

ᓯᕗᓪᓕᕐᒥ ᐅᖃᐅᑎᒋᔭᐅᓚᐅᖅᑐᖅ ᖃᓄᐃᓐᓂᖓᓄᑦ ᐃᖏᕐᕋᓂᖅ ᐊᑐᖅᑕᐅᕙ ᒃᑐᖅ ᕿᒥᕐᕈᓇᒍᑕᐅᑎᓪᓗᓂ, 

ᐃᓕᓯᑎᓪᓗᒋᑦ ᑎᑎᕋᖅᓯᒪᔪᖁᑎᖏᓐᓄᑦ ᐆᒪᔪᑦ ᑲᓇᑕᒥ ᐊᒻᒪ ᖃᓄᐃᓐᓂᕆᓕᖅᑕᖓᓂᒃ ᐊᐃᕕᑦ ᐱᓪᓗᒋᑦ ᑕᒪᑐᒧᖓ 

ᐃᖏᕐᕋᓂᕐᒧᑦ ᐊᑐᖅᑕᐅᔪᒧᑦ. 

 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᑲᑎᒪᔨᕋᓛᖑᔪᑦ ᖃᐅᔨᒪᔨᑕᒻᒪᕆᑦ ᕿᒥᕐᕈᓇᒃᓯᓂᕐᒧᑦ ᐊᒻᒪ 

ᐃᓕᐅᖅᑲᐃᖃᑦᑕᖅᑐᑦ ᐆᒪᔪᓂᒃ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᓂᒃ ᒪᓕᒃᑕᐅᓪᓗᑎᒃ ᐊᑦᑕᕐᓇᕈᓐᓇᕐᓂᖏᑦ 

ᓄᖑᑦᑎᐊᒻᒪᕆᒍᓐᓇᕐᓂᖏᓪᓗ ᐅᕝᕙ ᓗ ᐊᓯᐊᓂᑦ ᑕᐃᒪᐃᑦᑐᓂᑦ ᐆᒪᔪᓂᒃ ᐱᓂᕐᒥᒃ ᑲᓇᑕᒥᑦ.  ᐊᑐᓂᓗ ᐆᒪᔪᑦ 

ᖃᐅᔨᓴᖅᑕᐅᓪᓗᑎᒃ ᕿᒥᕐᕈᓇᖃᑦᑕᖅᑐᑦ ᑐᓐᖓᕕᒋᔭᐅᓪᓗᑎᒃ ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓕᐊᖑᔪᑦ 



 

2 

ᓇᓗᓇᐃᖅᓯᔾᔪᑦ 1. ᓄᓇᓐᖑᐊᖅ ᑲᓇᖕᓇᖅᐸᓯᐊ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐊᒻᒪ ᐱᖓᖕᓇᖓ ᐊᑯᑭᑦᑐᑦ 

ᑕᑯᒃᓴᐅᑎᑦᓯᔪᑦ ᓄᓇᐅᑉ ᐊᑎᖓᓂᒃ ᑎᑎᖅᑲᓂ. 

ᑎᑎᕋᖅᑕᐅᖃᑦᑕᖅᑐᑦ ᐊᑕᐅᓯᕐᒧᑦ ᐅᓄᕐᓂᖅᓴᓄᓪᓘᓐᓃᑦ ᑳᓐᑐᕌᒃᑕᐅᓯᒪᓪᓗᑎᒃ ᑲᑎᒪᔨᕋᓛᖏᓐᓄᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᑕᐅᓂᐊᖅᑐᒥᒃ ᓇᓗᓇᐃᖅᓯᓯᒪᑎᓪᓗᒋᑦ.  ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᓕᐊᖅ ᐃᓗᓕᖃᖅᑐᖅ ᐱᐅᓂᖅᐹᖑᔪᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ ᕿᒡᓕᓯᓂᐊᖅᑎᓄᑦ ᐊᒻᒪ 

ᓄᓇᖃᖅᑳᖅᓯᒪᔪᓄᑦ ᐅᕝᕙ ᓗ ᓄᓇᓕᐅᔪᑦ ᖃᐅᔨᒪᓂᕆᔭᖏᑦ ᐊᑑᑎᖃᕐᓂᖏᑦ ᕿᒥᕐᕈᓇᒃᑎᓪᓗᒋᑦ ᐆᒪᔪᕐᒥᒃ 

ᐃᓄᐃᓴᓗᐊᕆᐊᖏᑦ ᐊᑦᑕᕐᓇᓕᖅᑎᓪᓗᒋᑦ ᐅᕝᕙ ᓗ  ᓄᖑᓐᓂᐊᖅᑎᓪᓗᒋᑦ ᐅᕝᕙ ᓗ  ᐊᓯᐊᓂᑦ ᓄᓇᒥᑦ 

ᐱᔭᕆᐊᖃᓕᖅᑎᓪᓗᒋᑦ, ᐊᓯᐊᓂᑦ ᓄᓇᓕᖕᓂᑦ ᑲᓇᑕᒥᑦ, ᐅᓄᕐᓂᖏᑦ ᐆᒪᔪᑦ ᐊᒻᒪ ᐊᓯᔾᔨᖅᑕᕐᓂᖏᑦ, ᓇᔪᒐᖏᑦ ᐊᒻᒪ 

ᓂᕿᖏᑦ ᐊᓯᔾᔨᖅᑕᕐᓂᖏᑦ, ᐊᑦᑕᕐᓇᕐᓂᖏᑦ ᐆᒪᔪᓄᑦ ᐊᒻᒪ ᓇᔪᒐᖏᓐᓄᑦ.  ᑲᑎᒪᔨᕋᓛᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᑲᑎᒪᔨᐊᕈᓯᖃᕐᒪᑕ ᕿᒥᕐᕈᖃᑦᑕᖅᑐᓂᒃ ᐊᒻᒪ ᑎᑎᕋᖅᓯᒪᔪᓂᒃ 

ᐋᖅᑭᒡᓱᐃᖃᑦᑕᖅᑐᓂᒃ ᐊᑐᓂ ᐅᓂᒃᑳᓕᐅᖅᑎᓪᓗᒋᑦ. ᑕᐃᒪᓕ ᖃᓄᐃᓐᓂᖏᓐᓄᑦ ᐆᒪᔪᑦ ᐅᓂᒃᑳᑉ 

ᐃᓱᒪᒃᓴᖅᓯᐅᕈᑕᐅᓂᖓ ᐱᔭᕇᖅᑕᐅᑎᓪᓗᒍ,  ᑐᓂᐅᖅᑲᖅᑕᐅᖃᑦᑕᖅᑐᖅ ᐃᓘᓐᓇᖏᓐᓄᑦ ᐃᓚᒋᔭᐅᔪᓄᑦ 

ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐊᑐᖃᑦᑕᖅᑐᑦ ᑕᐃᒃᑯᐊ ᐅᓂᒃᑳᓕᐊᓂᒃ 

ᑐᓐᖓᕕᖃᕐᖢᑎᒃ ᑲᑎᒪᔾᔪᑕᐅᓪᓗᑎᒃ ᓇᓕᐊᖕᓄᑦ ᑎᑎᕋᖅᑕᐆᒪᕕᖕᒧᑦ ᐃᓕᔭᐅᓂᐊᕐᒪᖔᑕ.  ᑲᑎᒪᔨᕋᓛᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᖃᑦᑕᖅᑐᑦ ᐊᑐᖅᑕᐅᓪᓗᑎᒃ ᐅᔾᔨᖅᑐᕆᐊᖃᕐᓂᕐᒧᑦ ᒪᓕᒐᐅᔪᖅ 

ᑐᑭᖃᖅᑐᖅ ᐃᒪᓐᓇ ᐃᓘᓐᓇᖏᓐᓂᒃ ᐱᓯᒪᓐᖏᑎᓪᓗᒋᑦ ᖃᐅᔨᒪᓐᖏᑎᓪᓗᒋᓪᓗ ᑭᒡᓕᓯᓂᐊᖅᑎᐅᔪᑦ 

ᐅᓄᕐᓂᕆᔭᖏᓐᓂᒃ ᐆᒪᔪᑦ ᐱᔾᔪᑕᐅᕙ ᖏᑦᑐᖅ ᑭᖑᕙ ᕆᐊᕈᑕᐅᓗᓂ ᐅᕝᕙ ᐊᐅᓚᔾᔭᐃᖏᔾᔪᑕᐅᕙ ᖏᑦᑐᖅ 

ᐊᑦᑕᕐᓇᕐᓂᖅᓴᐅᓕᖁᓇᒋᑦ ᐆᒪᔪᓄᑦ ᖃᓄᐃᓕᐅᖅᑕᐅᖏᑉᐸᑕ. 

 

ᐄᑉᐳ 2006−ᖑᑎᓪᓗᒍ, ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᓚᐅᖅᑐᑦ ᐊᐃᕕᑦ 

ᖃᓄᐃᓂᕆᓕᖅᑕᖏᓐᓂᒃ. ᐃᓘᓐᓇᖏᑦ ᐅᓄᕐᓂᕆᔭᖏᑦ ᐊᐃᕕᑦ ᑲᑎᑕᐅᓚᐅᖅᑐᑦ ᕿᒥᕐᕈᓇᒃᑕᐅᓂᐊᕐᒪᑕ ᐱᓪᓗᒍ 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᓱᒪᓚᐅᕐᒪᑕ ᑐᓴᒐᒃᓴᑭᓗᐊᖅᑐᒋᒃᓯᓪᓗᑎᒃ ᐊᑐᐃᓐᓇᐅᔪᓂᒃ 

ᕿᒥᕐᕈᓇᒍᑕᐅᓂᐊᖅᑐᓂᒃ ᐊᑐᓂ.  ᐊᐃᕕᑦ ᐃᓕᔭᐅᓚᐅᖅᑐᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᑦ ᑎᑎᕋᕐᕕᖓᒍᑦ 

ᐱᓪᓗᒍ ᖃᐅᔨᒪᔭᐅᖏᑦᑐᑦ ᐅᓄᕐᓂᖏᓐᓄᑦ, ᐅᓄᖏᑦᑑᑎᐅᓪᓗᑎᒃ ᐊᐃᕕᖃᐅᖅᑐᖅ ᐊᑐᐃᓐᓇᐅᔪᓂᒃ 

ᒥᒃᓴᐅᓴᒃᓯᔾᔪᑕᐅᓗᑎᒃ ᐅᓄᕐᓂᕆᔭᖏᓐᓂᒃ, ᐊᒻᒪ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᖃᖏᓐᓂᖏᑦ ᐱᓪᓗᒋᑦ.  ᑭᖑᕐᖓᒍᑦ 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᓚᐅᖅᑎᓪᓗᒋᑦ ᐊᐃᕕᕐᓂᒃ, ᐃᒪᕐᒥᐅᑕᓕᕆᔨᒃᑯᑦ 

ᑐᓴᕋᓱᐊᕐᓂᖃᓕᓚᐅᖅᑐᑦ ᓄᓇᓕᖕᓂᑦ ᓄᓇᕗᒥ ᐊᒻᒪ ᓄᓇᕕᖕᒥ ᐊᐱᖅᓱᖃᑦᑕᕐᖢᑎᒃ ᐃᓄᖕᓂᒃ ᐃᑲᔪᖅᑐᐃᖕᒪᖔᑕ 

ᐃᓕᔭᐅᒃᐸᑕ ᑎᑎᕋᖅᑕᐆᒪᕕᐊᓄᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᓄᑦ ᐊᑐᕐᓗᑎᒃ ᐆᒪᔪᑦ ᐃᓄᐃᓴᓗᐊᕆᐊᖏᑦ 

ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖏᓐᓂᒃ.  ᐃᓘᓐᓇᑦᓯᐊᑲᓴᖏᑦ ᑐᓴᕋᓱᐊᕐᕕᐅᓚᐅᖅᑐᑦ "ᐋᒃᑳᓚᐅᖅᑐᑦ". ᐃᓄᐃᑦ 

ᐃᓱᒪᓚᐅᖅᑐᑦ ᐅᓄᕈᓐᓃᖅᐸᓪᓕᐊᓂᕋᖅᑕᐅᓪᓗᑎᒃ ᐅᖃᐅᑕᐅᓯᒪᔪᑦ ᐅᓂᒃᑳᓕᐊᖏᓐᓂ ᑲᑎᒪᔨᕋᓛᖏᓐᓄᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᑲᔪᖅᑐᖅᑕᐅᖏᓐᓂᖓᓂᒃ ᐊᖑᓇᓱᒃᑎᑦ ᑕᑯᖃᑦᑕᖅᑕᖏᑦ ᐱᓪᓗᒋᑦ, 

ᑕᐃᒪᐃᒻᒪᑦ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᓄᑦ ᐃᓕᓯᓂᖓᑦ ᐱᔾᔪᑎᖃᓚᐅᖏᑦᑐᖅ.  ᑲᓇᑕᐅᑉ ᒐᕙ ᒪᒃᑯᖏᑦ 

ᐃᓱᒪᓕᐅᓕᓚᐅᖅᑐᑦ ᑭᖑᕙᕆᖃᖅᑕᐅᖁᓪᓗᒍ ᐃᓕᓯᓂᖅ ᑎᑎᕋᖅᑕᐆᒪᕕᖕᒧᑦ ᑭᓯᐊᓂ ᐱᓕᕆᔭᐅᓚᐅᖅᑎᓪᓗᒋᑦ 

ᑎᑎᕋᖅᑕᐆᒪᕕᖕᒧᑦ ᐃᓕᔭᐅᓂᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕕᒃ ᐃᒪᕐᒥᐅᓯᕆᔨᑦ 

ᐆᒪᔪᓕᕆᔨᑦ ᑲᑎᒪᔨᖏᓐᓄᑦ.  ᑐᑭᓯᒪᖃᑎᒌᖕᓂᕐᒧᑦ ᐊᖏᕈᑎᑦ ᐊᖁᕐᖓᓐᓂ ᑲᓇᑕᐅᑉ ᒐᕙ ᒪᒃᑯᖏᑕ ᐊᒻᒪ ᑲᑎᒪᔨᐅᔪᑦ 

ᐊᑐᓕᐅᖅᑕᐅᓯᒪᓕᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑭᓯᐊᓂᓕ ᓱᓕ ᐊᑎᓕᐅᖅᑕᐅᓚᐅᖏᑦᑐᑦ 

ᓄᓇᕕᖕᒥ ᐃᒪᕐᒥᐅᓯᕆᔨᑦ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ. 

 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐸᕐᓇᒃᓯᒪᕗᑦ ᕿᒥᕐᕈᓇᒃᑲᓐᓂᕈᒪᓪᓗᑎᒃ 

ᖃᓄᐃᓕᖓᓕᕐᓂᖏᓐᓂᒃ ᐊᐃᕕᖏᓐᓂᒃ ᑲᓇᑕᒥ ᐊᑯᓂᐅᖏᑦᑐᖅ ᓯᕗᓂᒃᓴᑦᑎᓐᓂ. ᑕᕝᕗᖓ ᐃᓱᓕᓪᓗᒍ, ᐃᓱᐸᓗᐊᓂ 

ᔮᓐᓄᐊᕆ 2012 ᑲᑎᒪᔨᕋᓛᖑᔪᑦ ᓂᕈᐊᖅᓯᓚᐅᖅᑐᑦ ᒪᕐᕉᖕᓂᒃ ᑎᑎᕋᖃᑕᐅᓂᐊᖅᑑᖕᓂᒃ ᓄᑖᕈᕆᐊᖅᑕᐅᖁᓪᓗᒋᑦ 

ᖃᓄᐃᓕᖓᓂᖏᓐᓄᑦ ᐊᐃᕕᑦ ᐅᓂᒃᑳᓕᐊᓂᒃ.  ᐱᔾᔪᑎᖓ ᑲᑎᒪᓂᐅᑉ ᐃᑲᔪᖅᓯᖁᓪᓗᒋᑦ ᑎᑎᕋᖃᑕᐅᓂᐊᖅᑑᖕᓂᒃ 

ᕿᒥᕐᕈᓇᒃᑎᓪᓗᒋᑦ ᐅᓪᓗᒥᓯᐅᑎᐅᓂᖅᐹᖑᔪᓂᒃ ᑭᒡᓕᓯᓂᐊᖅᑎᑦ ᑐᓴᒐᒃᓴᖁᑎᖏᓐᓂᒃ ᐊᒃᑐᐊᓂᖃᖅᑐᓂᒃ 

ᑲᑎᒪᔨᕋᓛᖏᓴ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᖕᓂᖓᓐᓄᑦ.  ᐃᓘᓐᓇᖏᑦ 

ᑲᑎᒪᔭᖅᑐᖃᑕᐅᓯᒪᔪᑦ ᑎᓕᐅᖅᑕᐅᓚᐅᖅᑐᑦ ᑐᓂᓯᖁᔭᐅᓪᓄᓗᑎᒃ ᖃᐅᔨᒪᓂᕆᔭᖏᓐᓂᒃ ᐊᐃᕕᕐᓄᑦ 

ᐊᒃᑐᐊᓂᖃᕐᓂᖏᓐᓄᑦ ᕿᒥᕐᕈᓇᖕᓂᐅᔪᒧᑦ. 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᓄᐃᓂᐅᔪᒧᑦ ᐅᓂᒃᑳᓕᐊᖓᑦ 

ᐅᓂᒃᑳᖅᑐᖅ: ᐳᕈᔅ ᓯᑐᕋᑦ, 2006 ᐊᒻᒪ 2012 ᑲᑎᒪᔨᕋᓛᖏᓴ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᖃᓄᐃᓕᖓᓂᕆᔭᖏᓐᓄᑦ ᐅᓂᒃᑳᓕᐊᖏᑕ ᑎᑎᕋᖅᑎᖓᑦ 

 

ᐃᓘᓐᓇᖏᑦ ᐊᑐᐃᓐᓇᐅᔪᑦ ᑎᑎᕋᖅᑕᐅᓯᒪᔪᑦ ᑐᓴᒐᒃᓴᐅᔪᑦ ᐊᑐᖅᑕᐅᓚᐅᖅᓯᒪᔪᑦ 2006−ᖑᑎᓪᓗᒍ 

ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓕᐊᑦ ᓇᐃᓈᖅᑕᐅᓚᐅᕆᕗᑦ ᑐᓴᒐᒃᓴᑦ ᐱᔭᐅᓯᒪᔪᑦ ᐃᓄᖕᓂᒃ ᑲᒪᖃᑦᑕᓚᐅᖅᑐᓂᑦ 

ᐊᐃᕕᖕᓂᑦ ᐅᕝᕙ ᓗ  ᓈᓴᐃᖃᑦᑕᖅᓯᒪᔪᓂᑦ ᑭᖑᓂᑦᑎᓐᓂ.  ᖃᐅᔨᓴᖅᑎᐅᔪᑦ ᓇᓗᓇᐃᖅᓯᓚᐅᖅᑐᑦ 

ᖃᐅᔨᒪᔭᖏᓐᓂᖏᓐᓂᒃ ᐊᒻᒪ ᓇᓗᓈᕿᓂᖏᓐᓂᒃ ᑭᖑᓂᑦᑎᓐᓂ ᓈᓴᖅᑕᐅᓂᑯᑦ.  ᑎᑎᕋᖃᑕᐅᓚᐅᖅᑑᒃ 

ᐅᓂᒃᑳᓕᐊᓂᒃ ᓄᑖᕈᕆᐊᖅᓯᓂᐊᖅᑐᑦ 2006−ᒥ ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓕᐊᖑᓚᐅᖅᑐᓂᒃ ᐃᓕᓯᓗᑎᒃ 

ᓄᑖᓂᒃ ᑐᓴᒐᒃᓴᒃᓂᒃ ᐊᑐᐃᓐᓇᕈᖅᓯᒪᔪᓂᑦ ᑕᐃᒪᓐᖓᓂᑦ.  ᐅᓂᒃᑳᓕᐊᖑᔪᖅ ᐱᖃᐅᓯᔾᔨᓯᒪᓂᐊᖅᑐᖅ ᑭᒡᓕᓯᓂᐊᖅᑎᑦ 

ᖃᐅᔨᒪᓂᖏᓐᓂᒃ ᐊᒻᒪ ᓄᓇᓕᖕᓂᕐᒥᐅᑦ ᖃᐅᔨᒪᓂᕆᔭᖏᓐᓂᒃ ᐊᐃᕕᑦ ᐱᓪᓗᒋᑦ, ᐅᓄᕐᓂᕆᔭᖏᑦ ᐊᒻᒪ 

ᐊᓯᔾᔨᖅᐸᓪᓕᐊᓂᖏᑦ, ᓯᐊᒻᒪᒃᑎᖅᓯᒪᓂᖏᑦ, ᓇᔪᒐᖏᓐᓂᒃ, ᐊᑦᑕᕐᓇᕐᓂᖏᓐᓄᑦ, ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ ᐊᒻᒪ 

ᖃᓄᐃᓕᖓᓕᕐᓂᖏᓐᓄᑦ.  ᑕᐃᑦᓱᒪᓂ ᑭᖑᓪᓕᕐᒥ ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᕿᒥᕐᕈᓇᓕᖅᐸᑕ ᐊᐃᕕᑦ ᐅᓄᕐᓂᕆᔭᖏᓐᓂᒃ ᐊᑐᓂ ᐱᓕᕆᔭᐅᓂᐊᖅᑐᑦ ᑐᓴᒐᒃᓴᓂᒃ ᐊᒥᒐᖏᑦᑐᓂᒃ ᐊᑐᐃᓐᓇᐅᔪᓂᒃ 

ᐱᑐᐊᖅᐸᑕ.  ᖃᐅᔨᒪᔭᐅᖏᓐᓂᖏᑦ ᓇᓗᓇᐃᖅᑕᐅᓂᐊᖅᑐᑦ ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ 

ᑲᓇᑕᒥ ᐃᑲᔪᖅᓯᓂᐊᖅᑐᑦ ᑎᑎᕋᖅᑎᐅᔪᓂᒃ ᓇᓗᓇᐃᖅᓯᖁᓪᓗᒋᑦ ᓇᑭᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᓐᓂᒃ 

ᐱᓂᐊᕐᒪᖔᑕ ᐊᒻᒪ ᐸᕐᓇᒃᑕᐅᓗᑎᒃ ᓄᓇᓐᖑᐊᑎᒍᑦ. ᐃᒪᕐᒥᐅᑕᓕᕆᔨᒃᑯᑦ ᐊᑐᐃᓐᓇᐅᑎᑦᓯᓂᐊᖅᑐᑦ 

ᑐᓴᒐᒃᓴᖁᑎᖏᓐᓂᒃ ᖃᐅᔨᓴᐃᔾᔪᑎᕕᓂᕐᓂᑦ.  ᑲᑎᒪᔭᑐᖃᑕᐅᓯᒪᔪᓪᓗ ᑎᓕᐅᕆᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ 

ᑐᓂᓯᖁᓪᓗᒋᑦ ᐃᓘᓐᓇᖏᓐᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ, ᐃᖅᑲᓇᐃᖅᓯᒪᖏᑦᑐᓂᒃ ᐃᖅᑲᓇᐃᖅᓯᒪᔪᓂᒡᓗ, 

ᑐᓂᔭᐅᖁᓪᓗᒋᑦ ᐅᓂᒃᑳᓕᐊᓂᒃ ᑎᑎᕋᖅᑎᓄᑦ ᐊᒻᒪ ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ.  

ᓯᕗᓪᓕᖅᐹᒥ ᐅᒃᑐᕋᐅᑎᓕᐊᖑᔪᖅ ᑎᑎᕋᖅᑕᐅᔪᖅ ᐅᓂᒃᑳᓕᐊᖑᔪᖅ ᐱᔭᐅᓯᒪᔪᒪᒐᔭᖅᑐᖅ ᓄᕕᐱᕆ 2012−ᖑᓕᖅᐸᑦ 

ᑭᖑᕐᖓᒍᑦ ᐅᓂᒃᑳᓕᐊᖅ ᕿᒥᕐᕈᓇᒃᑕᐅᓕᕐᓗᓂ ᐊᒻᒪ ᑕᒻᒪᖅᓯᒪᔪᑦ ᐋᖅᑭᒡᓱᖅᑕᐅᓕᕐᓗᑎᒃ. 

 

ᐊᕐᕌᒍᐊᓂ 2006 ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᑦ 

ᐅᓂᒃᑳᓕᐊᖓᓐᓂ ᓇᐃᓈᖅᑕᐅᓪᓗᑎᒃ ᑎᑎᕋᖅᑕᐅᓚᐅᖅᑐᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᑕᐃᑦᓱᒪᓂ 

ᐊᑐᐃᓐᓇᐅᓚᐅᖅᓯᒪᔪᑦ.  ᑎᑎᕋᖅᑎᐅᔪᑦ ᐅᓂᒃᑳᓕᐊᓂᒃ ᓄᑖᕈᕆᐊᖅᓯᓂᐊᖅᑐᑦ ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᓕᐊᓂᒃ ᐱᖃᓯᐅᔾᔭᐅᓗᑎᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᑦ ᑎᑎᕋᖅᑕᐅᖃᑦᑕᖅᓯᒪᔪᑦ ᑕᐃᑦᓱᒪᓐᖓᓂᑦ 

ᐊᒻᒪ ᑐᓴᒐᒃᓴᑦ ᐱᔭᐅᓯᒪᔪᑦ ᐅᖃᖃᑎᒋᔭᐅᖃᑦᑕᖅᑎᓪᓗᒋᑦ ᐊᐃᕝᕙᒐᓱᐊᖅᑎᐅᔪᑦ.  ᐱᒻᒪᕆᐅᓂᖓ 

ᐊᒥᖅᑳᕆᐊᖃᕐᓂᕆᔭᖏᑦ ᖃᐅᔨᒪᓂᕆᔭᐅᔪᓂᒃ ᐊᐃᕕᕐᓄᑦ ᑲᑎᒪᑎᓪᓗᒋᑦ ᓇᓗᓇᐃᖅᑕᐅᓚᐅᖅᓯᒪᕗᖅ, ᐊᒻᒪᓗ 

ᐃᓄᐃᑦ ᑐᓴᖅᑎᑦᓯᖁᓪᓗᒋᑦ ᑎᑎᕋᖅᑎᐅᔪᓂᒃ ᐅᓂᒃᑳᓕᐊᓂᒃ ᑲᑎᒪᓂᖅ ᐱᔭᕇᖅᐸᑦ ᑐᓴᒐᒃᓴᖃᕐᓂᖅᐸᑕ 

ᐅᖃᐅᑕᐅᓯᒪᖏᑦᑐᓂᒃ.  ᐱᖃᓯᐅᔾᔭᐅᓗᑎᒃ ᖃᐅᔨᒪᔭᑐᖃᕐᓂᒃ ᖃᓄᐃᓕᖓᓂᖏᓐᓄᑦ ᐅᓂᒃᑳᖅᓯᒪᔭᖏᓐᓂᑦ ᑕᖅᑲᒃᑯᐊ 

ᐱᓇᓱᒃᑎᓪᓗᒋᑦ ᐊᒃᓱᕈᕐᓇᕐᓂᐊᖅᐳᖅ.  ᑲᑎᒪᔭᖅᑐᖃᑕᐅᓯᒪᔪᑦ ᓇᓗᓇᐃᖅᓯᓚᐅᖅᑐᑦ ᐱᒻᒪᕆᐅᓂᖓᓂᒃ 

ᑐᓴᕋᓱᐊᕐᕕᖃᖁᓪᓗᒋᑦ ᐃᒡᓗᓕᖕᒥᐅᓂᑦ ᐊᒻᒪᓗ ᓴᓂᕋᔭᖕᒥᐅᓂᑦ ᐱᓪᓗᒍ ᐊᐃᕝᕙ ᒐᓱᐊᖅᑎᐅᖕᒪᑕ ᐊᕐᕌᒍᓕᒫᖅ.  

ᑮᓇᐅᔭᑭᒃᓴᕐᓂᖏᖕᑦ ᐱᓪᓗᒋᑦ ᑎᑎᕋᖅᑎᐅᔪᑦ ᓄᓇᓕᖕᓄᑦ ᐳᓛᕆᐊᕈᓐᓇᓚᐅᖏᒻᒪᑕ ᑐᓴᒐᒃᓴᓂᒃ ᓄᐊᑦᓯᔭᖅᑐᕐᓗᑎᒃ.  

ᑭᓯᐊᓂᓕ ᑐᓐᖓᕕᖃᕐᓂᐊᖅᑐᑦ ᑐᓴᒐᒃᓴᓂᒃ ᓄᐊᑕ ᐅᓯᒪᔪᓂᒃ ᑐᑭᓕᐅᕈᓐᓇᕐᓂᖅᓴᐅᔪᓂᒃ, ᐱᖃᓯᐅᔾᔭᐅᓗᓂ 

ᐅᒃᑐᕋᐅᑕᐅᓗᓂ ᐱᓕᕆᔭᐅᔪᖅ ᓄᓇᕗᒥ ᓯᒡᔭᖅᐸᓯᖓᓂ ᓄᓇᖃᖅᑐᑦ ᑭᓱᖃᕐᒪᖔᑕ.  ᑲᑎᒪᔭᖅᑐᖃᑕᐅᓯᒪᔪᓪᓗ 

ᐅᖃᓚᐅᖅᑐᑦ ᐃᓄᐃᑦ ᐅᒃᐱᕆᓱᖕᓂᖏᓐᓂᒃ ᐊᐃᕕᑦ ᐃᓄᐃᓴᓗᐊᕆᐊᖏᑦ ᓱᓕ ᐊᑦᑕᕐᓇᖏᓐᓂᖏᓐᓂᒃ. 

 

ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᕋᓛᖁᑎᖏᑦ 

ᐅᓂᒃᑳᖅᑐᖅ: ᑏᓐ ᑐᕋᒻᐸᓚᐃ,  ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐊᕈᓯᕐᓄᑦ ᐃᒃᓯᕙ ᐅᑕᐅᖃᑕᐅᔪᖅ 

 

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᐊᕈᓯᖁᑎᖏᑦ ᒪᕐᕉᖕᓂᒃ ᐃᒃᓯᕙ ᐅᑕᐅᖃᑎᒌᒃᑐᖃᖅᐳᖅ ᐊᒻᒪ ᖁᓕᐅᓪᓗᑎᒃ ᑲᑎᒪᔨᖏᑦ ᐃᑲᔪᖅᓯᖃᑦᑕᖅᑐᑦ 

ᐱᖃᓯᐅᔾᔭᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᐆᒪᔪᓂᒃ ᕿᒥᕐᕈᓇᒃᓕᖅᑎᓪᓗᒋᑦ.  ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᓄᓇᕐᔪᐊᕐᒥᒃ ᑕᑯᓐᓇᕐᓂᖓᑦ ᐅᕝᕙ ᓗ  

ᖃᐅᔨᒪᔪᑦᖅ ᓄᓇᒥᒃ ᐊᕙ ᑎᒥᖕᓂᒃ, ᐊᑐᖃᑦᑕᖅᑐᑦ, ᐃᓅᔾᔪᑎᒋᓪᓗᒋᑦ ᐊᒻᒪ ᐱᒻᒪᕆᐅᓪᓗᑎᒃ ᑕᕐᓂᒃᑯᑦ.  ᐃᓗᓕᖃᖅᑐᑦ 

ᖃᐅᔨᒪᓂᕆᔭᐅᔪᑦ ᓯᕕᑐᔪᒧᑦ ᑐᓴᒐᒃᓴᖁᑎᒋᔭᐅᓪᓗᑎᒃ ᐃᓐᓇᑐᖃᕐᓄᑦ ᐊᒻᒪ ᐊᖑᓇᓱᒃᑎᓄᑦ ᐅᖃᐅᑕᐅᖃᑦᑕᖅᓯᒪᔪᑦ 

ᓄᖃᕆᔭᖏᓐᓄᑦ ᖃᐅᔨᒪᔾᔪᑕᐅᓂᐊᕐᒪᑕ ᐅᕝᕙ ᓗ  ᐃᓚᖏᑦ ᐅᓂᒃᑳᓕᐊᖑᓯᒪᔪᑦ ᑎᑎᕋᖅᑕᐅᓯᒪᓪᓗᑎᒃ, ᐊᒻᒪ 

ᐅᓪᓗᒥᐅᓕᖅᑐᑦ ᑐᓴᒐᒃᓴᓂᒃ ᓄᐊᑦᓯᖃᑦᑕᕐᓂᖏᑦ ᓄᓇᖃᖅᑳᖅᓯᒪᔪᑦ ᓄᓇᓕᕆᔨᖏᑦ.  ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐊᕈᓯᐅᔪᑦ ᕿᓂᖅᑐᑦ ᑐᓴᒐᒃᓴᓂᒃ ᓄᓇᖃᖅᑳᖅᓯᒪᔪᑦ ᐆᒪᔪᓄᑦ ᐊᑎᖁᑎᖏᓐᓄᑦ, 

ᓯᐊᒻᒪᒃᑎᖅᓯᒪᓂᖏᓐᓄᑦ, ᓄᒃᑕᕐᖢᑎᒃ ᐊᖅᑯᓵᖅᑕᖅᑐᖏᓐᓂᒃ, ᓇᔪᒐᖏᑦ ᐊᒻᒪ ᖃᓂᒪᖃᕐᒪᖔᑕ, 

ᐊᓯᔾᔨᖅᐸᓪᓕᐊᓂᖏᓪᓗ ᐅᓄᕐᓂᖏᓐᓄᑦ, ᓴᓗᒃᑎᑉᐸᓪᓕᐊᓕᕐᒪᖔᑕᓗ, ᐆᒪᔪᓂᒡᓗ ᐊᓯᖏᓐᓂᒃ 

ᐅᐸᒃᑕᐅᖃᑦᑕᕐᓂᖏᓐᓄᑦ, ᐊᑦᑕᕐᓇᕈᓐᓇᖅᑐᓂᒃ ᐊᐃᕕᕐᓄᑦ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᒥᐊᓂᖅᓯᔾᔪᑎᖏᓐᓂᒃ.  

ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᓗᓕᑯᓘᔭᖏᓐᓂᒃ ᐱᒋᐊᑐᖏᑦᑐᑦ ᑐᓴᒐᒃᓴᓂᒃ 

ᐃᓕᖅᑯᓯᖏᓐᓄᑦ ᐱᒻᒪᕆᐅᓂᖏᓐᓂᒃ, ᐃᓅᓕᓴᐅᑕᐅᓂᖏᓐᓄᑦ, ᐅᕝᕙ ᓗ  ᐅᒃᐱᕐᓂᕐᒧᑦ ᐊᑐᖅᑕᐅᓂᖏᓐᓂᒃ 

ᐃᑲᔪᖅᓯᒐᔭᖏᓐᓂᖏᓐᓄᑦ ᕿᒥᕐᕈᓇᒍᑕᐅᔪᑦ ᐃᖏᕐᕋᓂᖏᓐᓄᑦ. 

 

ᐊᑐᖅᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᑲᑎᒪᔨᕋᓛᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᕿᒥᕐᕈᓇᒃᑎᓪᓗᒋᑦ ᒪᓕᒃᓯᓯᒪᖃᑦᑕᖅᐳᑦ ᐅᓄᑲᓪᓚᒃᑐᓂᒃ ᑐᑭᒧᐊᒍᑎᖏᓐᓄᑦ ᒪᓕᒐᖏᓐᓂᒃ.  ᓄᓇᖃᖅᑳᖅᓯᒪᔪᑦ 

ᓄᓇᓕᖏᑦ ᐃᓱᒪᒋᔭᐅᕗᑦ ᑎᒥᖁᑎᒋᔭᖏᑦ ᑐᑭᒧᐊᒃᑎᑦᓯᓂᐊᕐᓗᑎᒃ ᕿᒥᕐᕈᓇᒃᑕᐅᓕᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᑦ ᐆᒪᔪᓄᑦ ᕿᒥᕐᕈᓇᒃᑕᐅᔪᓄᑦ.  ᕿᒥᕐᕋᓇᒃᑕᐅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᖃᐆᒪᔭᑐᖃᖏᓐᓄᑦ 

ᑐᓐᖓᕕᖃᖅᑐᑦ ᓄᓇᓕᑦ ᒪᓕᒐᖏᓐᓂᒃ, ᐱᐅᓯᖏᓐᓂᒃ ᐊᒻᒪ ᐊᑐᕈᓯᖏᓐᓂᒃ.  ᐊᑐᖅᑕᐅᑎᓪᓗᒋᑦ ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᑦ ᓂᕐᔪᑎᓂᒃ ᕿᒥᕐᕈᓇᒍᑕᐅᓗᑎᒃ, ᐊᖏᖅᑕᐅᖅᑳᕆᐊᖃᖅᑐᑦ ᑎᒍᒥᐊᖅᑎᐅᔪᓂᑦ ᓄᓇᖃᖅᑳᖅᓯᒪᔪᑦ 

ᖃᐅᔨᒪᓂᖏᓐᓂᒃ, ᐃᓕᖅᑯᓯᖓᑦ ᐊᑐᕐᓗᒍ.  ᓄᓇᖃᖅᑳᖅᓯᒪᔪᑦ ᖃᐆᒪᔭᑐᖃᖏᑦ ᐊᔾᔨᖓᓂᒃ ᐃᓕᓴᕆᔭᐅᒐᔭᖅᑐᖅ 

ᐊᒻᒪ ᑕᐃᒪᓐᓇᑦᑕᐅᖅ ᐱᒻᒪᕆᐅᑎᒋᓗᓂ ᖃᓪᓗᓈᑦ ᑭᒡᓕᓯᓂᐊᖅᑎᑦ ᖃᐅᔨᒪᓂᖏᓐᓄᑦ ᐊᒻᒪᓗ ᓄᓇᓕᐅᔪᑦ 

ᖃᐅᔨᒪᓂᖏᓐᓄᑦ. 

 

ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐊᕈᓯᑦ ᑮᓇᐅᔭᓂᒃ ᐊᑐᕈᒫᖅᑕᖃᖏᒻᒪᑕ ᕿᒥᕐᕈᓇᒍᑎᒃᓴᓄᑦ 

ᐃᓘᓐᓇᖏᓐᓄᑦ ᐆᒪᔪᓄᑦ ᕿᒥᕐᕈᓇᒃᑕᐅᔪᓄᑦ ᑕᐃᒪᐃᓐᓂᖓᓄᑦ ᐃᓘᓐᓇᖏᑦ ᐆᒪᔪᑦ ᓈᓴᐅᑎᓂᒃ 

ᑎᑎᕈᑎᑖᖅᑎᑕᐅᖃᑦᑕᖅᑐᑦ.  ᐆᒪᔪᑦ ᑕᐃᒃᑯᐊ ᖁᕝᕙᓯᖕᓂᖅᐹᒥᒃ ᑎᑎᕈᑎᑖᖅᑐᑦ (ᖁᕝᕙᓯᖕᓂᖅᐹᒃᑯᑦ 

ᓯᕗᓪᓕᐅᔾᔭᐅᓯᒪᓪᓗᑎᒃ), ᖃᐅᔨᒪᓂᖃᖅᑐᖅ ᓄᓇᖃᖅᑳᖅᓯᒪᔪᖅ ᐅᕝᕙ ᓗ  ᑎᒥᐅᔪᖅ ᕿᒥᕐᕈᓇᓚᐅᖅᑐᖅ 

ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂᑦ ᖃᐅᔨᓴᖅᑕᐅᔭᕆᐊᖃᖅᐳᖅ ᐊᒻᒪ ᐅᓂᒃᑳᓕᐊᓄᑦ ᐃᓕᔭᐅᓗᑎᒃ.  

ᑭᖑᓪᓕᕐᒥᓕ ᐱᓕᕆᔭᐅᔭᕆᐊᖃᖅᑐᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓄᑦ ᐃᓗᓕᕆᔭᖓ 

ᐃᖏᕐᕋᓂᖓᑕ ᓴᓇᔭᐅᓕᖅᑎᓪᓗᒍ ᕿᒥᕐᕈᓇᖕᑕᐅᔪᒃᓴᑦ ᐅᓂᒃᑳᓕᐊᖅ.  ᓄᓇᖃᖅᑖᖅᓯᒪᔪᓄᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᐊᕈᓯᐅᔪᑦ ᓴᓇᓯᒪᓕᖅᑐᑦ ᐃᕐᕋᓂᕐᒥᒃ  ᓴᓇᔾᔪᑕᐅᓂᐊᖅᑐᒥᓂᒃ ᕿᒥᕐᕈᓇᓕᖅᐸᑕ ᐅᓂᒃᑳᓕᐊᓂᒃ.  

ᓄᓇᖃᖅᑳᖅᓯᒪᔪᑦ ᖃᐆᒪᔨᔭᑐᖃᖏᓐᓄᑦ ᑲᑎᒪᔨᐅᕈᓯᐅᔪᑦ ᓴᓇᓯᒪᓕᕐᒥᔪᑦ ᑐᓴᕋᓱᐊᕐᓂᕐᒧᑦ ᓄᓇᖃᖅᑳᖅᓯᒪᔪᓂᑦ 

ᐃᖏᕐᕋᓂᖓᓂᒃ ᐱᖃᓯᐅᐃᑎᓪᓗᒋᑦ ᐅᑭᐅᖅᑕᖅᑐᕐᒥᐅᑦ ᐃᓐᓇᖏᑦ ᐃᓕᓐᓂᐊᓯᓐᓈᑦ ᑲᑎᒪᓂᖃᖅᑎᓪᓗᒋᑦ 

ᑲᖏᕐᖠᓂᕐᒥ ᔪᓚᐃ  2009−ᖑᑎᓪᓗᒍ.  ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑦ ᓴᖅᑭᑕᐅᓯᒪᓕᖅᐳᑦ ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔨᐊᕈᓯᖏᓐᓂᑦ ᐱᖃᓯᐅᔾᔭᐅᓯᒪᓪᓗᓂᑎᒃ ᐊᐃᕕᖕᓂᒃ ᓄᓇᖃᖅᑳᖅᓯᒪᔪᑦ 

ᖃᐅᔨᒪᓂᕆᔭᖏᓐᓂᒃ ᖃᓄᐃᓐᓂᐅᓕᖅᑐᒧᑦ ᐅᓂᒃᑳᓕᐊᑦ ᐃᓗᐊᓄᑦ. 

 

ᐃᓚᖏᑦ ᑲᑎᒪᔭᖅᑐᖃᑕᐅᓯᒪᔪᑦ ᑎᓕᐅᕆᓚᐅᖅᑐᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᖏᑕ 

ᑲᑎᒪᔨᐊᕈᓯᖏᑦ ᓄᐊᑦᓯᖁᓪᓗᒋᑦ ᑐᓴᒐᒃᓴᓂᒃ ᐊᐃᕕᑦ ᐱᓪᓗᒋᑦ ᑎᒍᒥᐊᖅᑎᐅᔪᓂᑦ ᖃᐅᔨᒪᓂᕐᒥᒃ.  ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᖏᑕ ᑲᑎᒪᔨᐊᕈᓯᖏᑦ ᑮᓇᐅᔭᖃᖏᒻᒪᑕ ᑕᐃᒪᐃᓕᐅᕈᑎᒃᓴᓂᒃ ᑕᐃᒪᐃᒻᒪᑦ 

ᑐᓴᐆᒪᖃᑎᒌᑦᑎᐊᕐᓂᖅᓴᐅᔭᕆᐊᖃᖅᑐᑦ ᐃᓘᓐᓇᖏᑦ ᓄᐊᑦᑎᔪᓐᓇᖁᓪᓗᒋᑦ/ᐱᖃᓯᐅᔾᔨᔪᓐᓇᖁᓪᓗᒋᓪᓗ 

ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂᒃ.  ᑕᕝᕙᓂ ᑲᑎᒪᓂᕐᒥ ᐱᐅᒻᒪᕆᓚᐅᖅᑐᖅ ᐱᕕᒃᓴᐅᓪᓗᓂ ᐃᓄᖕᓄᑦ 

ᖃᐅᔨᒪᓂᖏᓐᓂᒃ ᑐᓴᖅᑎᑦᑎᓗᑎᒃ ᐊᐃᕕᑦ ᐱᓪᓗᒋᑦ ᐱᖃᓯᐅᔾᔭᐅᓕᕈᓐᓇᕐᓂᐊᕐᒪᑕ ᑲᑎᒪᔨᕋᓛᖏᑕ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᖕᓂᖃᓕᖅᐸᑕ. 

ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᒪᕐᒥᐅᓯᕆᓂᕐᒧᑦ ᑲᑎᒪᔨᐊᕈᓯᖁᑎᖏᑦ 

ᐅᓂᒃᑳᖅᑐᖅ: ᐋᓐᓄᕉᓪ ᑐᕋᐃᑦᔅ, ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᒪᕐᒥᐅᓯᕆᔨᑦ 

ᑲᑎᒪᔨᐊᕈᓯᖏᓐᓄᑦ ᐃᓚᒋᔭᐅᔪᖅ 

 

ᑕᐃᒪᓕ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᓄᑦ ᑎᑎᕋᖅᑎᐅᔪᑦ ᑎᑎᕋᕇᖅᓯᒪᓕᖅᐸᑕ ᐅᓂᒃᑳᓕᐊᓂᒃ, ᐃᒪᕐᒥᐅᓯᕆᔨᑦ 

ᑲᑎᒪᔨᐅᕈᓯᖏᓐᓄᑦ ᕿᒥᕐᕈᓇᒃᑕᐅᓂᐊᖅᐳᖅ.  ᐱᓕᕆᐊᒃᓴᖏᑦ ᑲᑎᒪᔨᐊᕈᓯᐅᔪᑦ ᐃᑲᔪᖅᓯᖁᓪᓗᒋᑦ ᑲᑎᒪᔨᕋᓛᖏᓐᓂᒃ 

ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᓱᒪᓕᐅᕈᑎᖃᖅᑎᓪᓗᒋᑦ ᐊᑦᑕᕐᓇᕐᓂᖏᑦ ᑭᓱᑯᑦᑎᐊᓃᒻᒪᖔᑕ ᐊᑐᓂ 

ᕿᒥᕐᕈᓇᒃᑕᐅᔪᑦ ᐆᒪᔪᑦ.   ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐊᑐᖃᑦᑕᖅᑐᑦ 

ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓕᐊᓂᒃ ᑐᓐᖓᕕᒋᓪᓗᒋᑦ ᕿᒥᕐᕈᓇᖕᓂᖏᓐᓄᑦ, ᐱᓗᐊᖅᑐᒥᒃ ᐱᖓᓱᓕᖅᑲᖓᔪᑦ 

ᑐᓴᒐᒃᓴᑦ ᐃᓗᐊᓃᑦᑐᑦ ᐅᓂᒃᑳᓕᐊᑉ: (1) ᐱᔾᔪᑎᖏᑦ ᐅᓄᖅᓯᕙᓪᓕᐊᖏᓐᓂᖏᑦ ᐆᒪᔪᑦ, (2) ᐅᓄᕐᓂᖏᑕ 

ᐊᒃᑎᒋᓂᖏᑦ, ᐊᒻᒪᓗ (3) ᐅᓄᕐᓂᖏᑦ ᓱᕐᕌᖏᒻᒪᖔᑕ, ᐃᓄᐃᓴᒡᓕᕙ ᓪᓕᐊᖕᒪᖔᑕ, ᐅᓄᖅᓯᕙᓪᓕᐊᖕᒪᖔᑕ.  

ᐃᑲᔪᖅᓯᖁᓪᓗᒋᑦ ᕿᒥᕐᕈᓇᒃᑎᓪᓗᒋᑦ, ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᑐᓴᒐᒃᓴᓂᒃ 

ᐱᒃᑲᓐᓂᕈᒪᕗᑦ ᐊᖑᓇᓱᖕᓂᐅᕙ ᒃᑐᓄᑦ ᐊᒻᒪ ᐊᓯᔾᔨᖅᑐᓄᑦ ᐊᖑᓇᓱᖕᓂᐅᕙ ᕐᑐᓄᑦ ᓯᕕᑐᔪᖅ ᐊᓂᒍᖅᓯᒪᓕᖅᑎᓪᓗᒍ.  

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᐅᔨᔪᒪᖕᒥᔪᑦ ᓇᒧᓐᖓᖃᖅᑕᕋᓱᒋᔭᐅᖕᒪᖔᑕ ᐊᐃᕕᑦ 

ᐊᐅᓪᓚᖅᑎᓪᓗᒋᑦ ᓇᔪᖅᑕᒥᖕᓂᑦ. 

 

ᑲᑎᒪᑎᓪᓗᒋᑦ ᐱᕕᒃᓴᖃᓚᐅᖅᑐᑦ ᐃᑲᔪᖅᑐᐃᔾᔪᑎᒃᓴᓂᒃ ᑐᓂᓯᖁᓪᓗᒋᑦ ᑲᑎᒪᔨᕋᓛᖏᓐᓄᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᒃᑎᓪᓗᒋᑦ ᑐᓂᔭᐅᓗᑎᒃ ᖃᐅᔨᒪᓂᕆᔭᐅᔪᓂᒃ ᐊᐃᕕᖕᓄᑦ 

ᖃᓄᐃᓕᖓᓕᕐᒪᖔᑕ ᐅᓂᒃᑳᓕᐊᓂᒃ ᓴᓇᔪᕕᓂᑦ ᐱᖃᓯᐅᑎᓗᒋᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᕋᓛᖑᔪᑦ ᐊᒻᒪ ᐃᒪᕐᒥᐅᓯᕆᓂᕐᒧᑦ ᑲᑎᒪᔨᐅᕈᓯᑦ ᓇᔫᑎᓪᓗᑎᒃ.  ᐱᔾᔪᑎᖓᑦ ᑲᑎᒪᓂᐅᑉ ᖃᐅᔨᒐᓱᐊᓚᐅᖏᑦᑐᑦ 

ᐊᑦᑕᕐᓇᕐᓂᖓᓂᒃ ᐊᐃᕕᑦ, ᑕᒪᓐᓇᓕ  ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ  

ᐱᓕᕆᐊᒃᓴᕆᖕᒪᒍ, ᐃᓱᒪᓕᐅᕐᓂᖅ ᓇᒧᑦ ᑎᑎᕋᖅᑕᐆᒪᕕᖕᒧᑦ ᐃᓕᔭᐅᓂᕐᐊᕐᒪᖔᑕ, ᑕᒪᓐᓇᓗ ᑲᓇᑕᐅᑉ 

ᒐᕙ ᒪᒃᑯᖏᓐᓄᑦ ᑲᒪᒋᔭᐅᓪᓗᓂ.  ᑲᓇᑕᐅᑉ ᒐᕙ ᒪᒃᑯᖏᑦ ᐱᔪᓐᓇᕐᓂᖃᖅᑐᑦ ᑭᖑᓪᓕᖅᐹᖑᔪᒥ ᐃᓱᒪᓕᐅᕐᓂᕐᒥᒃ 

ᐊᐃᕕᑦ ᐃᓕᔭᐅᔭᕆᐊᖃᕐᒪᖔᑕ ᑎᑎᕋᖅᑕᐆᒪᕕᖕᒧᑦ ᐊᑖᒍᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ 

ᐱᖁᔭᕐᔪᐊᖏᑕ.  

 

ᓇᓗᓇᐃᖅᓯᓚᐅᖅᑐᑦ  ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐱᓕᕆᖃᑕᐅᖃᑦᑕᖏᑦᑐᑦ 

ᐋᖅᑭᒡᓱᐃᑎᓪᓗᒋᑦ ᐊᖑᔭᐅᔪᒃᓴᑦ ᑰᑕᖏᓐᓂᒃ. 

 

ᐅᑯᐊ ᐅᖃᐅᑕᐅᓚᐅᖅᑎᓪᓗᒋᑦ, ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓕᓚᐅᖅᑐᑦ ᐊᐃᕕᕐᓂᒃ ᐊᒃᑐᐊᓂᖃᖅᑐᓂᒃ 

ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᖕᓂᕆᔭᖓᓄᑦ. 

 

ᐆᒪᔪᑦ ᖃᓄᐃᓕᖓᓂᖓ 

 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐊᑐᖃᑦᑕᖅᑐᑦ ᐊᕐᕌᒍᑦ 21 ᐊᓂᒍᕌᖓᑕ 

ᐅᒃᑐᕋᐅᑎᒋᓪᓗᒍ ᐅᓄᕐᓂᕆᔭᖏᑦ ᐊᐃᕕᑦ ᐊᓯᔾᔨᖅᐸᓪᓕᐊᖕᒪᖔᑕ  ᑐᓐᖓᕕᒋᔭᐅᓪᓗᑎᒃ ᐅᑭᐅᖏᑦ ᐊᕐᓇᓪᓗᐃᑦ 

ᕿᑐᕐᖏᐅᕆᐊᓕᕐᓂᕆᖃᑦᑕᖅᑕᖓᑦ ᓯᕗᓪᓕᖅᐹᒥ ᐊᐃᕕᐊᓛᖅᑖᖅᑎᓪᓗᒍ ᐊᒻᒪ ᑭᖑᓪᓕᖅᐹᒥ ᕿᑐᕐᖏᐅᕈᑎᒋᓕᕐᓗᒍ 

ᐃᕐᓂᑎᓪᓗᒍ (7 ᐊᒻᒪ 35 ᐊᕐᕌᒍᒋᑦ, ᑭᖑᓕᕇᒃᑕᕐᓗᑎᒃ).  ᐃᒪᕐᒥᐅᑕᓕᕆᔨᒃᑯᑦ ᓄᑖᓂᒃ ᑐᓴᒐᒃᓴᓂᒃ 

ᐃᓚᒋᐊᕈᑎᒃᓴᖃᖏᒻᒪᑕ 2006−ᒧᑦ ᖃᓄᐃᓐᓂᐅᔪᒧᑦ ᐅᓂᒃᑳᓕᐊᖑᓚᐅᖅᓯᒪᔪᓄᑦ ᑕᕝᕙ ᓂ. 

 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐃᓄᒃᑎᑐᑦ ᐅᖃᐅᓯᖏᓐᓂᒃ ᐊᑐᖃᑦᑕᕐᒪᑕ ᒪᕐᕉᓕᖅᑲᖓᔪᓂᒃ ᐊᐃᕕᑦ 

ᐅᑭᐅᖏᓐᓂᒃ ᓇᓗᓇᐃᖅᓯᑎᓪᓗᒋᑦ: ᐃᐊᕕᐊᓛᓂᒃ ᐅᕝᕙ ᓗ  ᐃᓐᓇᑐᖃᕐᓂᒃ ᐊᐃᕕᕐᓂᒃ. ᐊᐃᕕᑦ 

ᕿᑐᕐᖏᐅᓕᕈᓐᓇᖅᑐᑦ ᐅᑭᐅᖃᖅᑎᓪᓗᒋᑦ 7−ᓂᒃ ᐊᒻᒪ ᕿᑐᕐᖏᐅᖃᑦᑕᖅᑐᑦ ᐊᕐᕌᒍᑦ ᒪᕐᕉᒃ ᑎᑭᓪᓗᒍ ᐱᖓᓱᑦ 

ᐊᓂᒍᑕᒫᓐ.  ᑭᖑᕐᖓᒍᓪᓗ ᐊᕐᓇᓪᓗᐃᑦ ᒪᕐᕉᖕᓂᒃ ᐃᕐᓂᕙ ᒃᑐᑦ. ᐅᖃᐅᓯᖃᖅᑐᖃᓚᐅᖏᑦᑐᖅ ᖃᖓᒃᑯᑦ ᐊᕐᓇᓪᓗᐃᑦ 

ᕿᑐᕐᖏᐅᕈᓐᓃᕋᔭᕐᒪᖔᑕ ᐃᓐᓇᐅᓂᕐᒧᑦ.  ᐊᖑᓴᓪᓗᐃᑦ ᐃᓐᓇᕈᖅᐸᓪᓕᐊᑎᓪᓗᒋᑦ ᑕᖅᓴᖏᑦ ᑲᔪᖅ 

ᐊᔾᔨᒌᒍᓐᓃᖅᐸᓪᓕᐊᖃᑦᑕᖅᐳᑦ.  ᐊᐃᕕᑦ ᖁᐃᓂᓂᖅᓴᐅᕙ ᒃᑐᑦ ᐅᑭᐊᒃᓵᒃᑯᑦ ᐊᒻᒪ ᓴᓗᒃᑎᑉᐹᓪᓕᖃᑦᑕᖅᑐᑦ 

ᐅᐱᕐᖔᒃᑯᑦ ᓄᓕᐊᓕᕌᖓᒥᒃ ᐊᒻᒪ ᕿᑐᕐᖏᐅᓕᕌᖓᒥᒃ.  ᐊᐃᕕᑦ ᓇᓚᒎᖏᑦᑐᖅ ᐊᒃᑐᖅᑕᐅᔪᓐᓇᖅᐳᑦ 

ᐸᒡᕕᓴᒃᑕᐅᓗᑎᒃ, ᐱᓗᐊᖅᑐᒥᒃ ᐸᑕᒪᔪᒃᑕᐅᓗᑎᒃ; ᕿᒫᖃᑦᑕᕐᒪᑕ ᐊᒻᒪ ᐋᓐᓂᐊᓕᖅᓴᕋᐃᕐᖢᑎᒃ. ᐃᓄᐃᑦ 

ᐅᖃᖃᑦᑕᖅᓯᖅᒪᔪᑦ ᐊᐃᕕᑦ ᓯᑯᒥ ᐊᔪᓕᖅᓯᒪᔪᑦ ᐅᑭᐅᒃᑯᑦ ᑳᒡᓗᑎᒃ ᐱᓱᒍᓐᓇᖅᑐᑦ ᓄᓇᒃᑯᑦ ᐃᒪᕐᒧᐊᕋᓱᒡᓗᑎᒃ. 

ᐊᐃᕕᑦ ᐃᓄᖕᓂᒃ ᐅᐸᒍᑎᕙ ᒃᐳᑦ ᑐᖁᓂᐅᓴᓕᕌᖓᒥᒃ. 

 

ᑭᖑᓂᑦᑎᓐᓂ ᐊᐃᕕᖅᑕᐅᕙᓚᐅᖅᑐᑦ 

ᐅᓂᒃᑳᖅᑐᖅ: ᐳᕈᔅ ᓯᑑᕋᑦ 

 

ᑭᖑᓂᑦᑎᓐᓂ ᑎᑎᕋᖅᑕᐅᓯᒪᔪᓂᒃ ᐊᐃᕕᖅᑕᐅᕙ ᓚᐅᖅᑐᑦ ᐅᓄᕐᓂᖏᓐᓄᑦ ᒥᒃᓴᐅᓴᒐᑎᓂᒃ ᐱᑕᖃᓐᖏᓚᖅ.  ᐃᒻᒪᖄ 

ᒥᒃᓴᐅᓴᒃᓯᔪ ᓇᖅᑐᑦ  ᐊᐃᕕᖅᑕᐅᔪᑦ ᐅᓄᕐᓂᖏᓐᓂᒃ ᑭᖑᓂᑦᑎᓐᓂ ᐊᑐᕐᓗᑎᒃ ᑎᑎᖅᑲᖁᑎᒋᔭᐅᕙ ᓚᐅᖅᑐᓂᒃ 

ᐅᒥᐊᕐᔪᐊᕐᒥᐅᓂᑦ, ᓂᐅᕕᖅᑎᒃᑯᓪᓗ ᕼᐊᑦᓴᓐ ᐸᐃᒃᑯᑦ ᑎᑎᖅᑲᖁᑎᖏᓐᓂ, ᐸᓖᓯᒃᑯᑦ ᐆᒪᔪᓕᕆᓂᕐᒧᑦ 

ᐅᓂᒃᑳᓕᐊᑐᖃᖏᓐᓂ, ᑎᒍᒥᐊᖅᑕᐅᔪᓂ ᑐᓴᒐᒃᓴᓂᒃ ᐆᒪᔪᓕᕆᓂᕐᒧᑦ ᑲᑎᒪᔨᓂᑦ, ᐅᖃᖃᑎᒋᔭᐅᓗᑎᒃ ᐊᖑᓇᓱᒃᑎᑦ 

ᐊᒻᒪᓗ ᐃᓐᓇᐃᑦ, ᐅᓂᒃᑳᖃᑦᑕᕐᓗᑎᒃ, ᑭᒡᓕᓯᓂᐊᖅᑎᑦ ᑎᑎᖅᑲᖁᑎᖏᓐᓂᒃ ᐊᒻᒪ ᑎᑎᕋᖅᑕᐅᖃᑦᑕᖅᑐᕕᓂᑐᖃᕐᓂᑦ.  

ᖃᐅᔨᒪᔭᐅᖏᑦᑐᑦ ᑐᓴᒐᒃᓴᑦ ᐱᖃᓯᐅᔾᔨᓯᒪᕗᑦ ᐱᑕᖃᖏᑦᑐᓂᒃ ᑐᓴᒐᒃᓴᓂᒃ, ᐱᓗᐊᖅᑐᒥᒃ ᐊᐃᕕᖅᑕᐅᔪᑦ 

ᐅᓪᓗᖏᓐᓂᑦ ᓇᓂᓗ ᓄᓇᒥ, ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᓐᓂᒃ, ᐅᖃᐅᑕᐅᖃᑦᑕᖅᑐᑦ 

ᐊᔾᔨᒌᖏᓐᓂᕆᔭᖏᓐᓂᒃ (ᓲᕐᓗ ᐊᕐᕌᒍᑉ ᐊᖁᕐᖓᓐᓂ ᐊᐃᕝᕕᐊᕐᓇᖅᑎᓐᓇᒍ, ᓄᓈᖅᑕᐅᔪᑦ ᖃᓄᑎᒋ 

ᐊᔾᔨᖃᓐᖏᑎᒋᖕᒪᖔᑕ ᑐᖁᑕᐅᔪᑦ ᐅᓄᕐᓂᖏᓐᓂᒃ, ᑭᓱᑯᑦᑎᖏᑦ ᐆᒪᔪᑦ, ᐅᑭᐅᖏᑦ ᐆᒪᔪᑦ) ᐊᒻᒪ ᖃᓄᖅ 

ᐊᒃᑎᒋᖕᒪᖔᑕ ᕿᓯᖓ ᑐᒑᖓᑕᓗ ᐅᖁᒪᐃᓐᓂᖓ ᐅᓄᕐᓂᖏᓪᓗ ᐅᒥᐊᑦ ᐊᑐᕐᓗᑎᒃ ᐅᓄᕐᓂᖏᓐᓂᒃ ᐊᐃᕕᑦ 

ᑐᖁᑕᐅᔪᑦ.  

 

ᐅᓄᖏᑦᑐᑦ ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᖃᑦᓯᓂᒃ ᐊᐃᕕᕐᓂᒃ ᐅᓯᔪᓐᓇᕐᒪᖔᑕ ᐅᒥᐊᕐᒥ ᑐᑯᑐᒃᑐᒥ. 

ᐊᑕᐅᓯᖅ ᐅᖃᓚᐅᖅᑐᖅ ᐃᒻᒪᑳ 40−ᓂᒃ ᐊᐃᕕᕐᓂᒃ ᐅᓯᔪᓐᓇᕐᓂᖏᓐᓂᒃ, ᑕᑯᒃᓴᐅᑐᐃᓐᓇᓕᕐᓗᓂ ᐅᒥᐊᑉ 

ᐃᓚᐃᓐᓇᑯᓗᐊ ᐅᓯᓗᐊᒧᑦ. ᑭᖑᓂᑦᑎᓐᓂᓕ, ᐊᖑᓇᓱᒃᑎᑦ ᓴᐅᓃᔭᐃᕙ ᓚᐅᖅᓯᒪᔪᑦ ᓂᕿᒥᒃ ᐱᓂᖅᓴᐅᓂᐊᕋᒥᒃ. 

ᑲᑎᒪᔭᖅᑐᖃᑕᐅᓯᒪᔪᑦ ᐃᓚᖏᑦ ᐅᖃᓚᐅᕐᒥᔪᑦ ᐅᓯᔪ ᓇᕐᓂᖏᓐᓂᒃ 10-12 −ᓂᒃ ᐊᐃᕕᕐᓂᒃ ᒪᓕᒃᓗᒍ ᐃᒪᐅᑉ 

ᖃᓄᐃᓐᓂᕆᔭᖓ.  ᐅᓯᔪᓐᓇᕐᒥᔪᑦ ᓴᐅᓃᔭᖅᓯᒪᔪᓂᒃ ᐊᐃᕕᕐᓂᒃ 10-15 ᒪᐃᓕᓄᑦ. ᐅᓱᐊᖏᑦ ᐱᒻᒪᕆᐅᓚᐅᕐᒥᔪᑦ 

ᐊᕐᕙᒐᓱᐊᖅᑎᓄᑦ. 

 

ᐊᕐᕙᒐᓱᐊᖅᑎᑦ ᐊᒻᒪ ᓂᐅᕕᖅᑎᑦ ᐊᐃᕝᕙᒐᓱᐊᖃᑦᑕᓚᐅᖅᑐᑦ ᕿᓯᖓᓄᑦ ᑭᓯᐊᓂᓕᑦᑕᐅᖅ ᑑᒑᖓᓄᑦ, ᐅᖅᓱᐊᓄᑦ, 

ᓂᕿᐊᓄᓪᓗ.  ᐱᖓᓱᓂᒃ ᓂᐅᕐᕈᑎᒃᓴᖅᓯᐅᕐᖢᑎᒃ ᐊᐃᕝᕙ ᒐᓱᐊᖃᑦᑕᓚᐅᖅᓯᒪᔪᑦ ᓇᓗᓇᐃᖅᑕᐅᓯᒪᓕᖅᑐᑦ: 

ᐱᒋᐊᓕᓵᖅᑎᓪᓗᒍ ᐊᕐᕙ ᖕᓂᐊᕐᓂᖅ (1820-1870), ᐃᓱᓕᓕᖅᑎᓪᓗᒍ ᐊᕐᕙ ᖕᓂᐊᕐᓂᖅ  (1870 ᑎᑭᓪᓗᒍ 1910), 

ᐊᒻᒪ ᓄᓇᒥ ᓂᐅᕕᕐᕕᖃᓕᓚᐅᖅᑐᑦ  (1910 ᑎᑭᓪᓗᒍ 1928).  ᐊᕐᕙ ᖕᓂᐊᓕᓚᐅᖅᓯᒪᔪᑦ ᐊᒃᓱᑲᓪᓚᒃ ᑕᓪᓗᕈᑎᑦ 

ᐃᑭᐊᓂ ᐊᕐᕌᒍᖏᓐᓂ 1820, ᑎᓄᔾᔨᕕᖕᒥ ᖃᓂᒋᔭᖓᓂ 1840 ᐊᒻᒪ ᑕᓯᐅᔭᕐᔪᐊᕐᒥ ᖃᓂᒋᔭᖓᓂ 1860 

(ᑎᑎᕋᐅᔭᖅᓯᒪᔪᖅ 1). ᐊᑯᓐᓂᐊᓂ 1885 ᐊᒻᒪ 1913, ᐊᕐᕙ ᖕᓂᐊᖅᑎᑦ ᐱᓚᐅᖅᓯᒪᕗᑦ 4,000−ᓂᒃ ᐊᐃᕕᕐᓂᒃ ᐸᕙ 

ᓐ ᐸᐃᒥ ᑕᐃᕕᔅ ᓯᑐᕋᐃᑦᒥᓪᓗ.  ᐊᒻᒪᓗ ᐊᑯᓐᓂᐊᓂ 1831 ᐊᒻᒪ 1914 ᐊᐃᕝᕙ ᓚᐅᖅᓯᒪᔪᑦ 4,750 

ᐅᐊᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ ᑎᓄᔾᔨᕕᖕᒥᓗ.  ᐃᓄᐃᑦ ᐃᓚᐅᖃᑦᑕᓚᐅᖅᓯᒪᔪᑦ ᑕᐃᑦᓱᒪᓂ.  ᐅᓄᖏᑦᑐᑦ 

ᐊᕐᕙ ᖕᓂᐊᖅᑎᑦ ᓯᑯᓯᓛᒧᐊᖃᑦᑕᓚᐅᖅᓯᒪᔪᑦ ᓂᒋᖅᐊᓯᐊᓄᓪᓗ ᓇᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᑕ.  ᐊᕐᕙ ᖕᓂᐊᖅᑎᑦ 

ᑲᓇᖕᓇᖓᓃᓚᐅᖅᓯᒪᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐊᕐᕕᒐᓱᐊᓗᐊᓐᖑᐊᕐᖢᑎᒃ ᐊᕐᕌᒍᖏᓐᓂ 1875, ᑕᐃᑦᓱᒪᓂ 

ᐊᕐᕕᑭᓕᓚᐅᖅᓯᒪᔪᖅ, ᐊᒻᒪ ᐊᕐᕕᑭᒃᓴᓕᕐᒪᑦ ᐊᐃᕕᖅᑕᐅᔪᑦ ᐅᓄᕐᓂᖅᓴᐅᓪᓗᑎᒃ ᐊᓯᖏᓐᓂᑦ ᐆᒪᔪᓂᑦ ᐱᔭᐅᔪᓂᑦ.  

ᐊᐃᕕᑦ ᕿᓯᖏᑦ ᐊᒃᓱᐊᓗᒃ ᐱᔪᒪᔭᐅᓚᐅᖅᓯᒪᔪᑦ ᐊᕐᕌᒍᖏᓐᓂ 1875 ᑭᓯᐊᓂᓕ ᐃᓄᐃᓴᒡᓕᕙ ᓪᓕᐊᓕᓚᐅᖅᓯᒪᔪᑦ 

1914−ᖏᓐᓂ.  ᐅᓄᖅᑐᒻᒪᕆᐊᓗᖕᓂᒃ ᐊᐃᕕᓚᐅᖅᓯᒪᔪᑦ ᐃᓱᓕᓕᖅᑎᓪᓗᒋᑦ ᐊᕐᕌᒍᐊᓂ 1890 ᐊᒻᒪ 

ᐱᒋᐊᓕᓵᖅᑎᓪᓗᒋᑦ ᐊᕐᕌᒍᖏᑦ 1900, ᐊᐃᕝᕙ ᒃᐸᓚᐅᖅᓯᒪᔪᑦ ᐅᓄᕐᓂᖃᖅᑐᓂᒃ 1,400−ᓂᒃ ᐊᕐᕌᒍᑕᒫᓐ.  

ᑕᐃᑦᓱᒪᓂ ᓄᓇᒥᑦ ᐊᐃᕝᕙ ᒐᓱᐊᓕᓚᐅᖅᓯᒪᖕᒪᑕ ᐊᑯᓐᓂᐊᓂ (1910-1928), ᑕᐃᑦᓱᒪᓂᓕ ᐊᐃᕕᑦ 

ᓂᐅᕐᕈᑕᐅᖃᑦᑕᓕᓚᐅᖅᓯᒪᕗᑦ ᐊᒻᒪ ᓂᕿᒃᓴᖅᓯᐊᕆᔭᐅᓪᓗᑎᒃ ᓂᐅᕕᖅᑎᒃᑯᓐᓂᑦ ᐊᒻᒪᓗ ᐃᓄᖕᓂᑦ. 

 

ᐃᓄᐃᑦ ᓂᕿᒃᓴᖅᓯᐅᕐᖢᑎᒃ ᐊᐃᕝᕙᒐᓱᐊᖃᑦᑕᕐᓂᖏᑦ ᐊᕐᕌᒍᑦ 4,000 ᐊᓂᒍᖅᓯᒪᓕᖅᑐᑦ, ᐊᐃᕕᖅᑕᐅᖃᑦᑕᖅᑐᑦ 

ᑎᑎᕋᖅᑕᐅᓯᒪᓂᖏᑦ ᐅᒥᐊᕐᔪᐊᒥᑦ ᐊᒻᒪ ᓄᓇᒥᑦ ᐊᐃᕕᕋᓱᐊᖅᑎᓪᓗᒋᑦ, ᐱᔭᕐᓂᖏᒻᒪᑕ ᖃᑦᓯᓂᒃ ᐃᓄᐃᑦ 

ᓂᕿᒃᓴᖏᓐᓂᒃ ᐱᖃᑦᑕᕐᓂᕐᒪᖔᑕ ᑕᐃᑦᓱᒪᓂᓗ ᓂᐅᕐᕈᑎᒃᓴᓂᒐᓱᐊᖃᑦᑕᓚᐅᖅᓯᒪᖕᒪᑕ.  ᑎᑎᕋᖅᓯᒪᔪᓂᒃ 

ᐱᐅᓂᖅᓴᓂᒃ ᐱᓯᒪᔫᒐᓗᐊᑦ ᐅᓪᓗᒥᓂᓴᕐᓂᒃ ᓂᕿᒃᓴᖅᓯᐊᖑᓪᓗᑎᒃ ᐊᐃᕕᖅᑕᐅᖃᑦᑕᖅᑐᓄᑦ.  ᐃᓄᐃᑦ ᐊᑐᖃᑦᑕᖅᑐᑦ 

ᐊᐃᕕᕐᓂᒃ ᑭᓱᑯᑦᑎᖏᓐᓂᒃ (ᓲᕐᓗ ᐃᒍᓇᖅᓯᐊᕆᔭᐅᓪᓗᓂ, ᐊᕿᐊᕈᕐᒥᐅᑕᖏᑦ ᓂᕿᒋᔭᐅᓪᓗᑎᒃ, ᕿᓯᖓ, ᑐᒑᖓ 

ᐊᒻᒪ ᓴᐅᓂᖓ ᐊᑐᖅᑕᐅᓪᓗᓂ).  ᐊᐃᕕᑦ ᐊᑐᐃᓐᓇᐅᓂᖅᓴᐅᑎᓪᓗᒋᑦ ᐅᓄᕐᓂᖅᓴᓄᑦ ᐊᖑᓇᓱᒃᑕᐅᕙ ᒃᐳᑦ, 

ᕿᒻᒥᖏᓪᓗ ᖁᐃᓂᓂᖅᓴᐅᓪᓗᑎᒃ ᐊᒻᒪ ᑳᖏᓐᓂᖅᓴᐅᓪᓗᑎᒃ ᐊᐃᕕᖃᖅᑐᒥ ᓄᓇᖃᖅᐸᒃᑐᑦ ᑕᐃᑦᓱᒪᓂ.  ᐊᕐᕌᒍᐊᓂ 

1928, ᐊᐃᕙ ᒐᓱᐊᖃᑦᑕᓕᓚᐅᖅᑐᑦ ᐃᓄᐃᑦ ᑭᓯᐊᓂ ᓇᖕᒥᓂᖅ ᐊᑐᕐᓂᐊᖅᑕᖏᓐᓂᒃ.  ᐊᕐᕌᒍᐊᓂ 1931, 

ᓂᐅᕐᕈᑕᐅᖃᑦᑕᕈᓐᓃᓚᐅᖅᑐᑦ ᐊᐃᕕᑦ ᕿᓯᖏᑦ ᐊᒻᒪ ᓴᓇᓐᖑᐊᖅᓯᒪᖏᑦᑐᑦ ᐊᐃᕕᑦ ᑐᒑᖏᑦ 

ᓂᐅᕐᕈᑕᐅᔭᕆᐊᖃᕈᓐᓃᖅᑎᑕᐅᓪᓗᑎᒃ ᐊᒻᒪ ᐊᕐᕌᒍᑕᒫᓐ ᐊᐃᕕᕈᓐᓇᖅᓯᑎᑕᐅᓪᓗᑎᒃ 7−ᓂᒃ ᐃᓚᒌᑦ.    

ᐊᑐᖅᑕᐅᖃᑦᑕᓕᖅᑎᓪᓗᒋᑦ ᑐᑯᑐᒃᑐᑦ ᐅᒥᐊᑦ ᐊᕐᕌᒍᑦ 1900 ᐱᒋᐊᓕᓵᖅᑎᓪᓗᒍ ᐊᒻᒪ ᐊᐅᓚᐅᑎᖃᖅᑐᑦ ᑲᓅᖑᔪᑦ 

ᐊᑐᖅᑕᐅᖃᑦᑕᓕᖅᑎᓪᓗᒋᑦ 1950−ᖏᓐᓂ, ᐊᓯᔾᔨᓚᐅᕐᒪᑕ ᐊᑐᐃᓐᓇᐅᓂᖏᑦ ᐊᐃᕕᑦ ᐃᒫᓂ ᐊᖑᓇᓱᒃᑎᑦ 

ᐅᖓᓯᖕᓂᖅᓴᒧᑦ ᐃᒫᓄᑦ ᐊᐃᕝᕕᐊᕈᓐᓇᓕᖅᑎᓪᓗᒋᑦ ᐊᒻᒪ ᐅᓯᔭᖏᑦ ᐅᓄᕐᓂᖅᓴᐅᔪᓐᓇᓕᖅᑎᓪᓗᒋᑦ. 

ᕿᒧᒃᓯᖃᑦᑕᕈᓐᓃᖅᑎᓪᓗᒋᑦ ᖃᒧᑕᐅᔭᕐᓂᒃ ᐊᑐᖃᑦᑕᓕᓚᐅᖅᓯᒪᔪᑦ 1960−ᖏᓐᓂ 

ᐊᐃᕝᕙᒋᐊᖃᖏᓐᓂᖅᓴᐅᓕᓚᐅᖅᓯᒪᔪᑦ ᕿᒻᒥᑦ ᓂᕿᒃᓴᖏᓐᓂᒃ. 

 

ᓯᕗᕐᖓᐸᓗᐊᒍᑦ 1949, ᑎᑎᕋᖅᓯᒪᔪᖃᖏᑦᑐᖅ ᐊᐃᕕᖅᑕᐅᔪᕕᓂᑦ ᐅᓄᕐᓂᖏᓐᓂᒃ ᓯᑯᓯᓛᒥ ᐱᓪᓗᒍ ᓂᐅᕕᖅᑎᒃᑯᑦ 

ᐃᒡᓗᓕᖕᒦᖏᓐᓇᖅᐸᓚᐅᖏᒻᒪᑕ, ᐊᒻᒪ ᓴᓂᕋᔭᒃ ᓄᓇᓕᕈᓚᐅᖅᓯᒪᖏᒻᒪᑦ ᑭᓯᐊᓂ ᐊᕐᕌᒍᐊᓂ 1972. ᐅᖓᑖᓂ 

7,300 ᐊᐃᕕᖅᑕᐅᓯᒪᓕᖅᐳᑦ ᐃᒡᓗᓕᖕᒥᐅᓄᑦ ᑕᐃᒪᓐᖓᓂᑦ 1949 ᐊᒻᒪᓗ ᐅᖓᑖᓂ 2,600 ᐊᐃᕕᖅᓯᖅᒪᓕᖅᑐᑦ 

ᓴᓂᕋᔭᖕᒥᐅᑦ ᑕᐃᒪᓐᖓᓂᑦ 1972−ᒥᓂᑦ. ᐊᐃᕕᖅᑕᐅᔪᑦ ᐅᓄᖏᓐᓂᖅᓴᒻᒪᕆᐅᔪᑦ ᓂᒋᐊᓂ ᑕᓯᐅᔭᕐᔪᐊᑉ, ᐊᒻᒪ 

ᐅᓄᕐᓂᖅᓴᓂᒃ ᐊᐃᕝᕙ ᒃᓯᒪᓪᓗᑎᒃ ᐃᓄᒡᔪᐊᕐᒥ 1920−ᖏᓐᓂ ᐊᒻᒪᓗ ᐱᒋᐊᕐᓂᖏᓐᓂ 1930 ᐊᕐᕌᒍᖏᑕ.  

ᐅᐊᖕᓇᖓᓂ ᑕᓯᐅᔭᕐᔪᐊᑉ ᐊᒻᒪ ᕼᐊᑦᓴᓐ ᐃᑭᕋᓴᖓᓂ, ᑎᑎᕋᖅᓯᒪᔪᖁᑎᖃᖏᑦᑐᑦ ᐅᓄᕐᓂᖏᓐᓂᒃ 

ᐅᓇᑕᕕᒡᔪᐊᕐᓂᖃᖅᑎᓪᓗᒋᑦ II−ᒥ ᐊᒻᒪ ᐊᑯᓐᓂᐊᓂ 1969 ᐊᒻᒪᓗ 1973.  ᐸᕙ ᓐ ᐸᐃᒥ, ᐊᐃᕕᖅᑕᐅᔪᑦ 

ᐅᓄᕈᓐᓃᖅᐹᓪᓕᓚᐅᖅᓯᒪᔪᑦ 1960−ᖏᓐᓂ ᕿᒻᒥᖃᕈᓐᓃᖅᑎᓪᓗᒋᑦ ᕿᒧᒃᓯᐅᑎᓂᒃ. 

 

ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᖃᑦᑕᓕᓚᐅᖅᓯᒪᔪᑦ ᓄᓇᕗᒥ 1995−ᖑᑎᓪᓗᒍ ᐊᒻᒪᓗ ᓴᓪᓗᐃᑦ ᓄᓇᕕᖕᒥ 

1996−ᖑᑎᓪᓗᒍ. ᐅᓄᖏᑦᑐᓂᒃ ᑕᑯᕚᒃᓴᓂᒃ ᐊᐃᕕᖅᑐᖃᓚᐅᖅᓯᒪᔪᖅ ᐅᓄᕐᓂᖅᓴᐅᓪᓗᑎᒃ ᓂᕿᒃᓴᖅᓯᐊᕆᔭᐅᔪᑦ.  

ᐃᒡᓗᓕᖕᒥ, ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᖃᑦᑕᕈᓐᓃᓚᐅᖅᓯᒪᔪᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ, ᐱᒋᐊᕐᖢᒍ 

2008−ᒥ, ᐃᓱᒫᓗᒍᑎᖃᓕᓚᐅᕐᒪᑕ ᐊᐃᕕᑦ ᐸᒡᕕᓴᒃᑕᐅᒋᐊᖏᑕ. 

 

ᖃᓄᐃᓐᓂᖏᓐᓄᑦ ᐅᓂᒃᑳᓂᒃ ᑎᑎᕋᖅᑎᐅᔪᑦ ᖃᐅᔨᔪᒪᔪᑦ ᖃᑦᓯᓂᒃ ᐊᐃᕕᕐᓂᒃ ᐃᓄᐃᑦ ᐱᕙ ᓚᐅᖅᓯᒪᖕᒪᖔᑕ 

ᑕᐃᑦᓱᒪᓂ ᐊᒻᒪᓗ ᐅᓪᓗᒥᐅᓕᖅᑐᖅ ᐃᓚᖏᑕ ᓂᕿᒃᓴᕆᓂᐊᕐᓗᓂᒋᑦ.  ᐃᓱᒪᓕᐅᓚᐅᖅᑐᑦ ᐃᒻᒪᖄ 3,600−ᖑᔪᓂᒃ 

ᐊᐃᕕᖅᑐᖃᓚᐅᖅᓯᒪᓂᖏᓐᓂᒃ ᓄᓇᕕᖕᒥ ᐊᒻᒪᓗ ᓚᐸᑐᐊᕐᒥ; ᐊᒻᒪ 4,750  ᑭᕙ ᓪᓕᕐᒥ (ᐱᖓᖕᓇᖓᓂ 

ᑕᓯᐅᔭᕐᔪᐊᑉ) ᐊᒻᒪ 6,600 ᕿᑭᖅᑖᓗᖕᒥ ᐊᐃᕕᖅᑕᐅᓪᓗᑎᒃ.  ᓇᓂᓯᓚᐅᖅᑐᑦ ᖃᓂᒋᔭᖓᓂ 36,000 

ᐊᐃᕕᖅᑕᐅᓯᒪᔪᖃᖅᓯᒪᓕᕐᓂᖓᓂᒃ ᑲᓇᖕᓇᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᑕ. ᐅᓄᕐᓂᖅᓴᐅᕙᓪᓚᐃᔪᑦ 

ᑎᑎᕋᖅᑕᐅᓯᒪᔪᓂᑦ1.  

 

ᐃᓘᓐᓇᖏᑦ ᓄᓇᕗᒥᐅᑕᐅᔪᑦ ᐊᖏᖃᑎᖃᓚᖏᑦᑐᑦ ᐅᓄᕐᓂᖅᓴᓂᒃ ᐊᐃᕝᕙ ᒃᑐᖃᓚᐅᖅᓯᒪᓂᖓᓂᒃ ᑭᖑᓂᑦᑎᓐᓂ. 

ᓇᓗᓇᐃᖅᓯᓚᐅᖅᑐᑦ ᐊᐃᕕᖃᑦᑕᖏᓐᓂᖏᓐᓂᒃ ᑭᓯᐊᓂ ᓂᕿᒃᓴᖅᓯᐅᕐᖢᑎᒃ, ᒪᓕᒃᑕᐅᓪᓗᑎᒃ ᐱᔪᒪᔭᖏᑦ 

ᑭᓐᖒᒪᔭᖏᑦ ᐊᖑᓇᓱᒃᑎᐅᑉ ᐊᒻᒪᓗ ᓄᓇᓕᐅᔪᑦ.  ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐅᒃᐱᕈᓱᖏᓐᓂᖏᓐᓂᒃ 

ᓂᐅᕕᖅᑎᒃᑯᑦ ᑎᑎᖅᑲᖁᑎᖏᓐᓂᒃ ᐱᓪᓗᒍ ᓂᐅᕕᖅᑎᒃᑯᑦ ᑎᑎᖅᑲᖁᑎᖃᕐᒪᑕ ᑭᓯᐊᓂ 

ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ ᐃᓱᒪᖃᕐᓂᕐᒥᒃ ᐊᒻᒪ ᑭᐅᔾᔪᑎᒃᓴᓂᒃ ᐱᑕᖃᖏᑦᑐᑦ ᖃᐅᔨᓴᐃᔾᔪᑎᒃᓴᓂᒡᓗ.  ᓯᑯᓯᓛᒥ, 

ᐅᓄᕐᓂᖅᓴᓂᒃ ᐊᐃᕕᐊᓛᓂᒃ ᐱᔭᐅᔪᖃᖅᐸᓚᐅᖅᑐᖅ ᓂᕿᒃᓴᓂᒃ ᕿᒻᒥᓄᑦ 1960−ᖏᑦ ᑕᑯᓐᓇᕐᓗᒋᑦ, ᑭᓯᐊᓂᓕ 

ᐊᐃᕕᖅ ᐃᒍᓇᐅᑎᓪᓗᒍ ᓱᓕ ᐱᐅᒋᔭᐅᔪᖅ ᐃᓄᖕᓄᑦ.  ᐃᓚᖓᓗ ᓄᓇᓕᖕᓄᑦ ᓂᕿᒋᔭᐊᓪᓗᓂ, ᓄᓇᓕᖏᑦ ᓴᓂᕋᔭᒃ 

ᐊᒻᒪ ᐃᒡᓗᓕᒃ ᓂᐅᕐᕈᑎᖃᖃᑦᑕᖅᑐᑦ ᐊᐃᕕᕐᓂᒃ ᓄᓇᓕᖕᓄᑦ ᐊᓯᖏᓐᓄᑦ, ᓲᕐᓗ ᖃᐅᓱᐃᑦᑐᕐᒧᑦ, ᑕᑉᐹᓂᕐᒥᐅᑦ 

ᕿᒡᓂᖏᑦ ᓄᖑᑕᐅᖃᑦᑕᓕᕐᒪᑕ ᓇᓐᓄᓄᑦ. ᑲᑎᒪᔭᖅᑐᖃᑕᐅᓯᒪᒧᑦ ᓇᓗᓇᐃᖅᓯᓚᐅᖅᑐᑦ ᓯᑯᓯᓛᑉ ᓯᑯᖓ ᓵᒡᓕᕙ 

ᓪᓕᐊᑐᐃᓐᓇᕐᒪᑦ ᐊᒻᒪ ᓯᑯᖓ ᐊᔾᔨᒋᔪᓐᓃᕐᒪᒍ ᐊᕐᕌᒍᑦ ᐅᓄᖏᑦᑐᑦ ᐊᓂᒍᖅᑐᑦ, ᐊᖑᓇᓱᒡᕕᒃᓴᐅᓗᐊᖃᑦᑕᕈᓐᓃᕐᒪᑦ 

ᓯᑯᐊ. 

                                            
1
 ᑕᐃᒪᓐᖓᑦ ᑲᑎᒪᓂᖃᓚᐅᖅᑎᓪᓗᒋᑦ, ᐊᖑᔭᐅᔪᓄᑦ ᐅᓂᒃᑳᓕᐊᒥᒃ  4,000 ᓂᒃ ᐊᐃᕕᖅᑕᐅᔪᕕᓂᕐᓂᒃ 

ᓇᓂᓯᓯᒪᓕᖅᑐᑦ ᑎᑎᖅᑲᓂᒃ  (D.B. Stewart, pers. comm.).  

ᓄᓇᕗᒥᐅᑕᑦ ᑲᑎᒪᔭᖅᑐᖃᑕᐅᓯᒪᔪᑦ ᖃᐅᔨᒪᔭᖏᓐᓂᒃ ᐅᖃᐅᓯᖃᓚᐅᖅᑐᑦ ᑭᖑᓂᑦᑎᓐᓂ ᐊᐃᕝᕙ ᒃᑕᐅᕙ ᓚᐅᖅᑐᑦ 

ᐅᓄᕐᓂᖏᓐᓂᒃ.  ᓄᓇᖃᖅᑎᓪᓗᒋᑦ ᖃᓂᒋᔭᖓᓂ ᓴᓪᓕᑦ, ᐊᖑᓇᓱᒃᑎᑦ ᐱᖓᓱᐊᖅᑎ ᐊᐃᕝᕕᐊᖃᑦᑕᓚᐅᖅᓯᒪᔪᑦ 

ᐅᑭᐅᒥ ᐊᑐᕐᖢᑎᒃ ᑕᓪᓕᒪᓂᒃ ᑐᑯᑐᒃᑐᓂᒃ ᐅᒥᐊᓂᒃ.  ᐃᓚᖓᓪᓗ ᐊᐃᕝᕙ ᒃᑕᐅᔪᑦ ᐃᓄᖕᓄᑦ ᓂᕿᒃᓴᐅᓪᓗᑎᒃ ᐊᒻᒪ 

ᐊᒥᐊᒃᑯᖏᑦ ᕿᒻᒥᓄᑦ ᓂᕿᒃᓴᐅᓪᓗᑎᒃ. ᑕᐃᑦᓱᒪᓂ  ᐊᐃᕕᑦ ᓄᖑᑕᐅᑎᓪᓗᒋᑦ, ᓇᑦᑎᖃᓕᖃᑦᑕᓚᐅᕐᒪᑦ ᐅᒃᑐᕐᓂᒃ 

ᓯᑯᒥ ᐊᖑᓇᓱᒋᐊᖏᑦ ᐱᔭᕐᓂᕐᓂᖅᓴᐅᓕᕐᖢᑎᒃ. ᑲᑎᒪᔭᖅᑐᖃᑕᐅᓯᒪᔪᑦ ᐅᒃᑐᕋᐅᑎᖃᓚᐅᕐᒥᔪᑦ ᖃᓄᖅ ᐊᐃᕕᑦ 

ᐸᒡᕕᒍᓱᒃᓴᕋᐃᑎᒋᖕᒪᖔᑕ ᐅᓪᓕᕕᖕᒥᓃᑎᓪᓗᒋᑦ.  ᓄᒃᑎᓚᐅᖅᑎᓪᓗᒍ ᑲᖏᕐᖠᓂᕐᒧᑦ 1940 ᐃᓱᓕᓕᖅᑎᓪᓗᒋᑦ 

ᐅᕝᕙ ᓗ  ᐱᒋᐊᕐᓂᖏᓐᓂ 1950 50−ᖏᓐᓃᑦᑐᑦ ᐊᐃᕝᕙ ᒃᑕᐅᓚᐅᖅᓯᒪᔪᑦ ᐸᓖᓯᒃᑯᓐᓄᑦ ᑰᒡᔪᐊᕐᒧᓐᖓᐅᑎᓪᓗᒋᑦ. 

ᖁᑭᖅᓴᐃᓐᓇᓚᐅᖅᓯᒪᔪᑦ ᓄᖅᑲᖁᔭᐅᓕᕋᓗᐊᕐᖢᑎᒃ. ᑑᒑᖏᓪᓗ ᐱᔭᐅᔪᑑᓪᓗᑎᒃ ᓂᕿᖏᑦ ᐱᔭᐅᓇᑎᒃ.  ᑕᐃᑦᓱᒪᓂ 

ᐅᓪᓗᕕᖃᓚᐅᖅᓯᒪᖕᒪᑕ ᐃᒡᓗᓕᒑᕐᔫᑉ ᖃᓂᒋᔭᖓᓂ ᑲᑎᕝᕕᐅᕙ ᒡᖢᓂ ᐊᐃᕕᕐᓄᑦ ᑐᖁᕋᖅᑕᐅᓚᐅᖅᑎᓪᓗᒋᑦ 

ᐅᑎᓚᐅᖅᓯᒪᖏᒻᒪᑕ  ᐊᐃᕕᑦ ᑕᐃᑯᖓ ᐊᑯᓂᐊᓗᒃ.  ᐊᐃᕕᑦ ᒫᓐᓇ ᐅᑎᖅᐸᓪᓕᐊᓕᓵᖅᑐᑦ ᑕᐅᕗᖓ. 

 

ᓄᓇᕕᖕᒥᐅᑦ ᑲᑎᒪᔭᖅᑐᖃᑕᐅᓯᒪᔪᑦ ᐃᒃᐱᒍᓱᓚᐅᖅᑐᑦ ᐊᒡᒍᖅᑐᖅᓯᒪᓂᖏᓐᓂ ᑭᒡᒐᖅᑐᖅᑕᐅᑦᓯᐊᓐᖏᓗᐊᕐᓂᖏᓐᓂᒃ 

ᑭᖑᓂᑦᑎᓐᓂ ᐊᐃᕝᕙ ᒃᑕᐅᕙ ᓚᐅᖅᑐᑦ ᕿᒥᕐᕈᓇᒃᑕᐅᓕᖅᑎᓪᓗᒋᑦ.  ᐅᖃᖅᓯᒪᔪᑦ ᐊᐃᕝᕙ ᒐᓱᐊᖃᑦᑕᐃᓐᓇᖅᓯᒪᔪᑦ 

ᓄᓇᕕᐅᑉ ᐃᒪᖓᓂ 1960−ᖏᓐᓂᑦ ᓂᕿᒃᓴᖏᓐᓂᒃ ᕿᒻᒥᖏᑕ.  ᐃᓄᐃᓪᓗ ᐃᓛᓐᓂᑯᑦ ᐊᐃᕝᕕᐊᖃᑦᑕᖅᓯᒪᔪᑦ 

ᐅᒥᐊᒃᑯᑦ ᑕᖅᑭᓕᒫᖅ ᐊᐅᓪᓚᖅᓯᒪᓪᓗᑎᒃ.  ᐅᓄᖏᓐᓂᖅᓴᓂᐅᒃ ᐊᐃᕕᖅᓯᒪᔪᑦ ᐱᓪᓗᒍ ᓄᓇᕕᖕᒥᐅᑦ 

ᕿᒻᒥᖃᖏᓐᓇᒥᒃ.  ᐅᓪᓗᒥᓕ, ᐊᖑᓇᓱᒃᑎᑦ ᓱᒃᑲᓂᖅᓴᐅᓪᓗᑎᒃ ᐊᐅᓪᓚᕈᓐᓇᓕᕐᒪᑕ ᐊᒻᒪ ᐊᐃᕕᕈᑎᒃᓴᖏᑦ 

ᐱᔭᕐᓂᕐᓂᖅᓴᐅᓕᕐᖢᑎᒃ. ᐊᐃᕕᑦ ᖁᑭᖅᑕᐅᕙᖏᑦᑐᑦ ᕿᒪᐃᓚᐅᖅᑎᓪᓗᒋᑦ ᑭᓯᐊᓂ ᐅᓪᓕᕕᖕᒥᓂᑦ, 

ᑕᐃᒪᐃᓕᐅᖏᑉᐸᑕ ᐊᐃᕕᑦ ᕿᒪᐃᑐᐃᓐᓇᕐᓂᐊᕐᒪᑕ ᓇᔪᖅᑕᒥᖕᓂᑦ.  ᐊᑯᓐᓂᖅᓱᖅᑐᓂᒃ ᐊᒃᑎᒋᓂᖃᖅᑐᑦ 

ᐊᖏᓗᐊᖏᑦᑐᑦ ᐱᔭᐅᕙ ᒃᐳᑦ. ᐊᑯᓐᓂᐊᓂ ᓄᓇᕕᐅᑉ ᐊᒻᒪᓗ ᕿᑭᖅᑖᓘᑉ ᐊᐃᕝᕕᐊᕐᕕᒃᓴᑦᑎᐊᕙ ᒃ. ᖃᓂᒋᔭᖓᓂ 

ᐃᕗᔨᕕᒃ, ᐊᐃᕝᕕᐊᖃᑦᑕᖅᑐᑦ ᓯᑎᐱᕆᒥᑦ ᐊᒃᑐᕙ ᒧᑦ.  ᐊᐃᕕᑦ ᑕᐅᕙ ᓃᑦᑐᑦ ᐅᓄᖅᓯᕙ ᓪᓐᓕᐊᒍᓇᖅᑐᑦ. 

 

ᐊᐃᕕᖅᑕᐅᕙ ᓚᐅᖅᓯᒪᔪᑦ ᐅᓄᕐᓂᖏᓐᓄᑦ ᖃᐅᔨᓴᐃᓂᖅ ᐃᔨᒋᓂᖅᓴᐅᓚᐅᖅᑐᖅ ᑲᓇᖕᓇᖓᓂᒃ ᐅᑭᐅᖅᑕᖅᑐᑉ ᐊᒻᒪ 

ᐱᖃᓯᐅᔾᔨᓯᒪᓚᐅᖏᑦᑐᖅ ᓴᐃᑦ ᓗᐊᕋᓐᔅᒥᒃ.  ᑕᐃᑦᓱᒪᓂᑐᖃᖅ ᐅᓄᖅᑐᐊᓗᖕᓂᒃ ᐊᐃᕕᖃᓚᐅᖅᓯᒪᔪᖅ Gulf of St 

Lawrence ᑭᓯᐊᓂᓕ ᓄᖑᑕᐅᓚᐅᖅᓯᒪᔪᑦ ᐊᖑᓇᓱᒃᑕᐅᖃᑦᑕᕐᖢᑎᒃ 1700−ᖏᓐᓂ.  ᐅᓪᓗᒥᐅᓕᖅᑐᖅ ᐊᐃᕕᑦ 

ᐊᖅᑯᓵᖃᑦᑕᖅᑐᑦ ᑕᐅᕗᖓ ᑭᓯᐊᓂᓕ ᓇᔪᐃᓐᓇᕈᓐᓇᓐᖏᑕᖓᑦ.  ᑎᑎᕋᖅᑎᐅᖃᑕᐅᔪᒃ ᐅᓂᒃᑳᓕᐊᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ ᐊᑑᑎᖃᕐᒪᖔᑦ Gulf of St Lawrence−ᒥ ᐊᐃᕕᖅᑕᐅᕙ ᓚᐅᖅᓯᒪᔪᑦ ᑭᖑᓂᑦᑎᓐᓂ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᖔᑕ. 

 

 

ᓯᐊᒻᒪᒃᑎᖅᓯᒪᓂᖏᑦ, ᓄᒃᑕᕐᓂᖏᑦ  

ᐅᓂᒃᑳᖅᑐᖅ: ᕌᑉ ᓯᑑᕋᑦ, ᐃᒪᕐᒥᐅᑕᓕᕆᔨᒃᑯᑦ ᐊᐃᕕᕐᓂᒃ ᖃᐅᔨᓴᖅᑎᖓᑦ 

 

ᑕᐃᑦᓱᒪᓂ 2006−ᖑᑎᓪᓗᒍ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᓚᐅᖅᓯᒪᔪᑦ, 

ᐊᐃᑉᕕᓪᓗ ᓇᓗᓇᐃᖅᑕᐅᓪᓗᑎᒃ ᑐᓐᖓᕕᒋᔭᐅᓪᓗᑎᒃ ᓄᒃᑕᕐᓂᖏᑦ, ᑭᒍᑎᖏᓐᓂ ᑭᓱᖃᕐᓂᖏᑦ, ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ.  ᐊᐃᕕᑦ ᖃᐅᔨᒪᔭᐅᓂᖅᐹᖑᓚᐅᖅᑐᑦ ᑲᓇᑕᒥᐅᑦ ᐅᑭᐅᖅᑕᖅᑐᖓᓃᑦᑐᑦ: ᖁᑦᓯᒃᑐᕐᒥ, ᓯᑯᓯᓛᒥ, 

ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ, ᐊᒻᒪᓂᒋᐊᓂ ᐊᒻᒪ ᑲᓇᖕᓇᖅᐸᓯᐊᓂ ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᑕ.  ᖁᑦᓯᒃᑐᕐᒥᐅᑦ 

ᐊᐃᕕᖃᕐᓂᖏᑦ ᐱᖓᓱᓕᖅᑲᖓᕗᑦ (Penny Strait-Lancaster Sound, West Jones Sound ᐊᒻᒪ ᐸᕙ ᓐ 

ᐸᐃ) ᐊᐃᕕᐅᖃᑎᖏᓐᓄᑦ ᕿᑐᕐᖏᐅᖃᑎᒋᔭᐅᔪᓐᓇᖅᑐᑦ ᓇᓗᓇᖏᑦᑐᖅ.  ᑕᐃᒪᓐᖓᓂᑦ 2006 ᑲᑎᒪᔨᕋᓛᖏᑦ 

ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᒃᑎᓪᓗᒋᑦ ᑭᒡᓕᓯᓂᐊᖅᑎᑦ ᑐᑭᓯᓯᒪᔭᖏᓐᓂᒃ 

ᓯᐊᒻᒪᒃᑎᖅᓯᒪᓂᖏᓐᓂᒃ ᐊᐃᕕᑦ ᐊᓯᔾᔨᐊᕐᓱᒃᓯᒪᓕᕐᒪᑕ ᑭᓯᐊᓂᓕ ᑐᑭᓯᕚᓪᓕᖅᑐᑦ ᐊᐃᕕᑦ ᐅᓄᕐᓂᖏᓐᓂᒃ ᐊᒻᒪᓗ 

ᐊᒡᒍᖅᑐᖅᓯᒪᓂᖏᓐᓂᒃ ᐊᒻᒪ ᐊᒡᒍᖅᑐᖅᓯᒪᓂᖏᑎᒍᑦ ᐱᔭᐅᕙ ᓪᓕᐊᓕᖅᑐᑦ.  ᐃᓘᓐᓇᖓᒍᑦ ᑕᑯᓐᓇᕐᓗᒍ, 

ᒪᕐᕉᓕᖅᑲᖓᕙ ᓪᓚᐃᔪᑦ ᐊᐃᕕᑦ ᑲᓇᑕᒥᐅᑦ ᐅᑭᐅᖅᑕᖅᑐᖓᓃᑦᑐᑦ: ᖁᑦᓯᒃᑐᕐᒥᐅᑦ ᐊᐃᕕᖏᑦ ᐊᒻᒪ ᑲᓇᑕᐅᑉ 

ᐅᑭᐅᖅᑕᖅᑐᖓᑕ ᕿᑎᐊᓂ ᐊᐃᕕᖏᑦ.  ᓇᓗᓇᐃᖅᓯᓚᐅᖅᑐᑦ ᑭᒡᓕᓯᓂᐊᖅᑎᓄᑦ ᖃᐅᔨᓴᖅᑕᐅᔾᔪᑎᑦ ᐊᐃᕕᕐᓄᑦ 

ᐊᕐᕌᒍᓂ ᒫᓐᓇᐅᓕᖅᑐᖅ ᖃᐅᔨᓴᐃᓯᒪᓕᕐᒪᑕ ᑲᓇᑕᐅᑉ ᐃᒪᖓᓂᒃ ᐊᒻᒪ ᐱᖓᖕᓇᖅᐸᓯᐊᓂ ᐊᑯᑭᑦᑐᑦ ᓯᒡᔭᖓᓂ ᒫᓐᓇ 

ᕿᒥᕐᕈᓇᒃᑕᐅᕙᓪᓕᐊᓕᖅᑐᑦ ᐊᒻᒪ ᐅᓂᒃᑳᑦ ᑎᑎᕋᖅᑕᐅᕙ ᓪᓕᐊᓕᖅᑐᑦ. 

ᑲᓇᑕᐅᑉ ᐅᑭᐅᖅᑕᖅᑐᖓᑕ ᕿᑎᐊᓂ ᐊᐃᕕᖃᖅᐳᖅ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ, ᑕᐃᕕᔅ ᓯᑐᕋᐃᑦ ᐃᑭᕋᓴᖓᓂ 

ᐊᒻᒪ ᓯᑯᓯᓛᒥ.  ᐃᓚᖏᑦ ᐊᐃᕕᑦ ᓈᓚᐅᓯᖅᑕᐅᖃᑦᑕᓚᐅᖅᑐᑦ ᐱᖓᖕᓇᖓᓂ ᐊᑯᑭᑦᑐᑦ ᐊᕐᕌᒍᑦ ᐅᓄᖏᑦᑐᑦ 

ᐊᓂᒍᖅᑐᑦ ᐊᐃᕕᑦ ᓄᒃᑎᖅᓯᒪᓕᖅᐳᑦ Hoare Bay-ᒧᑦ ᐊᒻᒪ ᑎᓄᔾᔨᕕᖕᒧᑦ ᓂᒋᖅᐸᓯᐊᓂ ᕿᑭᖅᑖᓘᑉ.  ᐊᑕᐅᓯᕐᒥᒃ 

ᐅᓄᕐᓂᖅᓴᓂᓗᑭᐊᖅ ᐊᐃᕕᕐᓂᒃ ᓈᓚᐅᓯᖅᓯᔪᖃᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᒻᒪ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓂᒃ ᕿᑭᖅᑕᕐᔪᐊᕐᒥ ᐊᒻᒪ ᐸᖕᓂᖅᑑᕐᒥ ᐊᐃᕕᑦ ᓄᒃᑕᕋᓚᐅᖅᑐᑦ ᑲᓇᑕᒥᐅᑦ ᐃᒪᖓᓂ 

ᑎᑭᐅᑎᓗᒍ ᐱᖓᖕᓇᖓ ᐊᑯᑭᑦᑐᑦ.  ᓄᒃᑕᕐᓂᖏᑦ ᓇᓗᓇᐃᖅᓯᕗᑦ ᐊᐃᕕᑦ ᑖᒃᑯᐊᑦᓴᐃᓐᓇᐃᑦ 

ᐱᔭᐅᒐᓱᐊᖃᑦᑕᕐᓂᖏᓐᓂᒃ ᑲᓇᑕᒥᐅᓄᑦ ᐊᒻᒪ ᐊᑯᑭᑦᑐᕐᒥᐅᓄᑦ.  ᐃᒪᐃᓕᖓᕙ ᓪᓚᐃᔪᖅ ᐃᓄᐃᓴᒃᑐᓂᒃ 

ᐊᐃᕕᖃᐅᕐᓂᖓᓂᒃ ᕼᐊᑦᓴᓐ ᓯᑐᕋᐃᑦ ᐃᑭᖓᓂ ᐊᒻᒪ ᑕᐃᕕᔅ ᓯᑐᕋᐃᑦ ᑭᖓᓂ.  ᒫᓐᓇᕐᓂᓴᐅᔪᑦ ᖃᐅᔨᓴᐃᔾᔪᑎᑦ 

ᓇᓗᓇᐃᖅᓯᓯᒪᓕᖅᑐᑦ ᐊᐃᕕᑦ ᖃᐅᔨᓴᖅᑕᐅᓂᑯᑦ ᐱᖓᖕᓇᖓᓂ ᐊᑯᑭᑦᑐᑦ ᐊᒻᒪ ᕼᐊᑦᓴᓐ ᓯᑐᕋᐃᑦ ᐃᑭᖓᓃᑦᑐᑦ 

ᐊᔾᔨᒌᖏᒻᒪᑕ ᑭᓯᐊᓂᓕ ᖃᐅᔨᓴᕈᑎᑦ ᐃᓚᓐᖓᖅᑎᕆᓂᒃᑯᑦ ᑲᓇᑕᒥᐅᑦ ᐃᒪᖓᓂᑦ ᑕᐃᕕᔅ ᓯᑐᕋᐃᑦᒥ ᐊᒻᒪ ᕼᐊᑦᓴᓐ 

ᓯᑐᕋᐃᑦ ᐃᒪᖓᓂᑦ ᐊᐃᕕᑦ ᐊᔾᔨᒌᒐᓚᖕᒪᑕ.  ᐃᒪᐃᓕᖓᕙ ᓗ ᒃᑐᖅ ᐊᐅᖏᑎᒍᑦ, ᑲᔪᓯᔪᒥᒃ 

ᐊᔾᔨᒌᖏᓕᖅᐸᓪᓕᐊᓪᓗᑎᒃ ᐊᐃᕕᖏᑦ ᐱᖓᖕᓇᖓᓃᑦᑐᑦ ᐊᑯᑭᑦᑐᑦ, ᑕᐃᕕᔅ ᓯᑐᕋᐃᑦ ᐃᑭᖓᓂ ᐊᒻᒪ ᕼᐊᑦᓴᓐ 

ᓯᑐᕋᐃᑦ ᐃᑭᖓᓂ (ᐊᐅᖏᑎᒍᑦ ᖃᐅᔨᓴᖅᑕᐅᓪᓗᑎᒃ ᓯᐊᒻᒪᒃᑎᖅᓯᒪᓂᖏᑦ).  ᓯᑯᓯᒥ, ᑕᒪᕐᒥᒃ ᑭᒡᓕᓯᓂᐊᖅᑎᑦ ᐊᒻᒪ 

ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᖅᓯᒪᕗᑦ ᒪᕐᕉᓕᖅᑲᖓᔪᕆᔭᐅᓪᓗᑎᒃ ᐊᐃᕕᑦ: ᐊᑕᐅᓯᖅ ᐅᐊᖕᓇᖓᓃᕐᖢᑎᒃ ᐊᒻᒪ 

ᐊᐃᑉᐸᖏᑦ ᕿᑎᐸᓗᐊᓃᓪᖢᑎᒃ ᖃᓂᒋᔭᖓᓂ ᓴᓂᕋᔭᐅᑉ ᐊᒻᒪ ᓂᒋᖅᐸᓯᐊᓂ.  ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ 

ᐊᐃᕕᑦ ᐅᑎᖅᐸᓪᓕᐊᓕᕐᓂᖏᓐᓂᒃ ᑲᖏᕐᖠᓂᐅᑉ ᖃᓂᒋᔭᖓᓄᑦ. 

 

ᐊᐃᕕᖃᕐᒥᔪᖅ ᓂᒋᐊᓂᓕ ᐊᒻᒪ ᑲᓇᖕᓇᖓᓂ ᕼᐊᑦᓴ ᐸᐃ ᑕᓯᐅᔭᕐᔪᐊᖓᑕ ᑭᓯᐊᓂᓕ ᖃᐅᔨᓴᖅᑎᐅᔪᑦ 

ᖃᐅᔨᒪᓗᐊᖏᑦᑐᑦ ᑕᐃᒃᑯᓂᖓ ᐊᐃᕕᕐᓂᒃ.  ᓈᓚᐅᓯᖅᓱᐃᓚᐅᖅᓯᒪᖏᑦᑐᑦ ᑕᐅᕙᓂ ᐅᓪᓗᒥᒧᑦ ᑎᑭᓪᓗᒍ ᐊᒻᒪ 

ᐅᓪᓗᒥᓯᐅᑎᓂᒃ ᑐᓴᒐᒃᓴᖃᖏᑦᑐᑦ ᐅᕝᕙᓘᓐᓃᑦ ᑭᖑᓂᑦᑎᓐᓂ ᓇᓕᖅᑯᑦᑎᓯᒪᔪᓂᒃ ᒥᒃᓴᐅᓴᒃᓯᔾᔪᑎᓂᒃ ᐱᑕᖃᖏᑦᑐᖅ.  

ᐊᐃᕕᕐᓂᒃ ᐃᓚᓐᖓᖅᑎᕆᓗᑎᒃ ᐊᖑᓇᓱᒃᑎᑦ ᖃᐅᔨᓴᒐᒃᓴᓂᒃᐸᑕ ᐊᑑᑎᖃᕋᔭᖅᑐᑦ ᑐᓴᒐᒃᓴᑦ.  ᐊᒃᓱᑲᓪᓚᒃ 

ᓴᕕᒃᓴᖃᕐᓂᖏᑦ ᐊᐃᕕᑦ ᑭᒍᑎᖏᑦ ᖃᐅᔨᔭᐅᓚᐅᖅᓯᒪᔪᑦ ᑭᖑᓂᑦᑎᓐᓂ ᐃᓅᔪᕆᔭᐅᓚᐅᖅᑐᑦ ᑕᐃᒃᑯᐊ ᐊᐃᕕᑦ 

ᓯᑯᓯᓛᒥ ᖃᓂᒋᔭᖓᓂ ᓴᓂᕋᔭᐅᑉ ᐊᐅᓪᓚᖅᑐᕕᓂᑦ ᑯᐃᐸᐃᒃ ᑕᕐᕋᖓᓄᑦ ᐅᑎᕐᖢᑎᒃ.  ᐅᓄᑲᓪᒪᒃᑐᑦ ᐊᐃᕕᑦ 

ᑕᐃᒪᓐᓇ ᓄᒃᑕᖃᑦᑕᖅᓯᒪᓂᖏᓐᓄᑦ ᑕᐃᒪᓐᓇ ᐊᐅᖏᑎᒍᑦ ᐊᔾᔨᒌᖏᓐᓂᖏᑦ ᖃᐅᔨᔭᒃᓴᐅᓗᐊᖏᑦᑐᑦ.  

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐊᐃᕕᑦ ᐅᓪᓕᕕᖃᕐᓂᖏᓐᓂᒃ ᑯᐃᐸᖏᒥ ᐊᕐᕌᒎᖕᓄᓪᓗ ᒪᕐᕉᖕᓄᑦ 

ᐅᓪᓕᕕᖃᖅᓯᒪᓕᕐᓂᖏᓐᓂᒃ. 

 

ᐃᓚᖏᑦ ᑲᑎᒪᔭᖅᑐᖃᑕᐅᓯᒪᔪᑦ ᐃᖅᑲᐃᑎᑦᓯᓚᐅᖅᑐᑦ ᐊᐃᕕᑦ ᓄᒃᑕᖃᑦᑕᕐᓂᖏᓐᓂᒃ ᐊᕐᕌᒍᒥᒃ ᒪᓕᒃᓯᓪᓗᑎᒃ 

ᓂᕿᒃᓴᖅᓯᐅᕐᖢᑎᒃ ᐊᒻᒪ ᐱᐅᓂᖅᓴᒧᓐᖓᐅᓪᓗᑎᒃ ᐊᒻᒪ ᓄᒃᑕᕈᓐᓇᖅᑐᑦ ᓇᔪᒐᕆᓐᖏᑕᖏᓐᓄᑦ ᐆᒪᔪᓂᒃ 

ᖃᐅᔨᓴᖅᑎᓄᑦ ᓇᓂᔭᐅᔪᓐᓇᖏᓪᓗᑎᒃ.  ᖃᐅᔨᒪᔭᐅᔪᑦ ᐅᓪᓗᕕᖏᑦ ᐅᖃᐅᑕᐅᖃᑦᑕᖏᒻᒪᑕ ᐆᒪᔪᓄᑦ ᖃᐅᔨᓴᖅᑎᓄᑦ 

ᐸᒡᕕᓴᒃᑕᐅᖁᔭᐅᓇᑎᒃ ᑕᖃᐃᖅᓯᕐᓂᖏᓐᓂ.  ᐊᐃᕕᑦ ᓇᐃᓴᕋᐃᑦᑐᒻᒪᕆᐅᖕᒪᑕ ᓄᓇᓕᕋᓛᖅᑕᖃᓕᕌᖓᑦ 

ᖃᓂᒋᔭᖓᓂ ᐊᒻᒪ ᕿᒪᐃᖃᑦᑕᕐᒪᑕ ᐅᓪᓕᕕᖏᓐᓂᒃ ᑕᐃᒪᓐᓇ ᐸᒡᕕᓴᒃᑕᐅᕌᕐᔪᒃᑎᓪᓗᒋᑦ.   ᑕᐃᒪᓕ ᓄᓘᔮᒃ 

ᐅᔭᕋᖕᓂᐊᕐᕕᖓ ᑲᔪᓯᒃᐸᑦ ᐅᒥᐊᕐᔪᐊᑦ ᐅᓯᖃᖅᑕᖃᑦᑕᕈᒫᕐᒪᑕ ᓴᕕᕋᔭᒃᓴᓂᒃ ᐊᕐᕌᒍᑕᒫᓐ ᐊᖅᑯᓵᕐᓗᒍ ᓯᑯᓯᓛᖅ 

ᐊᒻᒪᓗ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓ.  ᑲᑎᒪᔭᖅᑐᖃᑕᐅᓯᒪᔪᖅ ᐊᑐᓕᖁᔭᓕᐅᓚᐅᖅᑐᖅ ᖃᐅᔨᓴᖅᑕᐅᒃᑲᓐᓂᖁᓪᓗᒋᑦ 

ᐊᐃᕕᑦ ᐅᓄᕐᓂᕆᔭᖏᑦ ᓯᑯᓯᓛᒦᑦᑐᑦ ᐅᒥᐊᕐᔪᐊᖅ ᐅᓯᖃᖅᑕᕆᐊᓚᐅᖏᓐᓂᖓᓂ ᑐᑭᓯᕙᓪᓕᕐᓂᐊᕐᒪᑕ ᖃᓄᑎᒋ 

ᐊᒃᑐᖅᑕᒐᔭᕐᒪᖔᑕ ᐊᐃᕕᑦ ᐊᖅᑯᑎᖏᑦ ᐅᒥᐊᕐᔪᐊᕐᒧᑦ. 

 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᖃᐅᔨᒪᓂᕆᔭᖏᓐᓂᒃ ᑭᖑᓂᑦᑎᓐᓂᖔᖅᑐᓂᑦ ᐊᒻᒪ ᐅᓪᓗᒥᐅᓕᖅᑐᖅ 

ᐊᐃᕕᑦ ᓯᐊᒻᒪᒃᑎᖅᓯᒪᓂᖏᓐᓂᒃ.  ᖁᑦᓯᒃᑐᕐᒥᐅᓂ ᐊᐃᕕᖃᖃᑦᑕᓚᐅᖅᓯᒪᖕᒪᑦ ᖃᓂᒋᔭᖓᓂ ᒥᑦᑎᒪᑕᓕᐅᑉ 

1940−ᖏᓐᓂ.  ᐊᐃᕕᖃᖃᑦᑕᓚᐅᕐᒥᔪᖅ ᑕᓪᓗᕈᑎᐅᑉ ᐃᑭᖓᓂ, 1980−ᖏᓐᓂ, ᖃᓂᒋᔭᖓᓂ ᒥᑦᑎᒪᑕᓕᐅᑉ 

ᐊᑭᐊᖓᑕ ᐊᒻᒪ ᐅᐊᖕᓇᖓᓂ ᕿᑭᖅᑖᓘᑉ Borden Peninsula-ᒥ ᓂᒋᐊᓃ ᐊᒻᒪ ᑎᐊᕙ ᓐ ᐊᐃᓚᓐ ᕿᑭᖅᑕᖓ 

ᐅᐊᖕᓇᖓᓃᕐᖢᓂ. ᐊᐃᕕᕐᓂᒃ ᑕᑉᐹᓂ ᑕᑯᔪᖃᓚᐅᖅᓯᒪᖏᑦᑐᖅ ᐊᐅᔭᖓᓂ 2011 ᓇᓗᓇᖏᒃᑲᓗᐊᖅᑎᓪᓗᒍ 

ᐅᓪᓕᕕᖃᕐᓂᖓᓂ ᑕᑉᐹᓂ.  ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᑕᑯᓚᐅᖅᓯᒪᔪᑦ ᐅᓄᖏᑦᑐᓂᒃ ᐊᐃᕕᕐᓂᒃ 

ᓈᓴᐃᑎᓪᓗᒋᑦ ᐊᕐᕌᒍᑦ ᐅᓄᖏᑦᑐᑦ ᐊᓂᒍᖅᓯᒪᓕᖅᑐᑦ. 

 

ᐃᖃᓗᐃᑦ ᑕᓯᐅᔭᕐᔪᐊᖓᓂ ᐊᐃᕕᖃᖅᑐᖅ ᐅᓄᖅᑐᓂᒃ.  ᐃᖃᓗᖕᒥᐅᑦ ᑕᓯᐅᔭᕐᔪᐊᑉ ᖃᓂᖓᓄᑦ ᐊᐅᓪᓚᖃᑦᑕᖅᑐᑦ 

ᒥᒃᓵᓄᑦ ᐸᖕᓂᖅᑑᑉ ᐊᐃᕝᕕᐊᕐᖢᑎᒃ ᐊᒃᑐᕙᒥ ᐊᒻᒪᓗ ᓄᕕᐱᕆᒥ.  ᑭᖑᓂᑦᑎᓐᓂ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᑦ, 

ᐊᐃᕕᑦ ᐃᖃᓗᐃᑦ ᑕᓯᐅᔭᕐᔪᐊᖓᓄᑦ ᓄᒃᑎᖅᐸᓪᓕᐊᓯᒪᓕᖅᑐᑦ  100 ᕿᓚᒥᑐᔅᓂᒃ ᐅᖓᓯᖕᓂᖃᕐᖢᑎᒃ ᐃᖃᓗᖕᓄᑦ, 

ᐃᒻᒪᑳ ᐸᒡᕕᓴᒃᑕᐅᓕᕋᒥᒃ ᑭᖑᒃᐸᖕᓂᐊᖅᑎᓄᑦ ᐅᒥᐊᕐᔪᐊᓄᑦ ᐊᒻᒪ ᖃᓕᕋᓕᖕᓂᐊᖅᑎᓄᑦ ᖃᓂᒋᔭᖓᓂ ᐃᖃᓗᐃᑦ 

ᑕᓯᐅᔭᕐᔪᐊᖓᓂ. 

 

ᕼᐊᑦᓴᓐ ᐸᐃᒥ ᐊᐃᕕᑦ ᓇᓂᔭᐅᔪᓐᓇᖅᐳᑦ Marble Island ᕿᑭᖅᑕᖓᓂ, ᖃᓂᒋᔭᖓᓂ ᑲᖏᕐᖠᓂᐅᑉ, ᐃᓚᖓᓂ 

ᐊᕐᕌᒍᑉ ᑕᑯᔭᐅᖃᑦᑕᖅᑐᑦ, ᑭᓯᐊᓂᓕ ᔪᓚᐃᒥ ᑕᑯᔭᐅᔪᓐᓇᖏᑦᑐᑦ ᐃᒪᖓ ᒪᓪᓕᓐᖏᑎᓪᓗᒍ.  ᐅᐊᖕᓇᒃᑲᓐᓂᐊᓄᑦ, 

ᐃᒡᓗᓕᕌᕐᔪᖕᒥ, ᐊᐃᕝᕙ ᒐᓱᐊᖃᑦᑕᖅᑐᑦ ᐅᐱᕐᖔᒃᑯᑦ. ᐅᓪᓕᕕᒃᑕᖃᕋᓂᓗ ᖃᓂᒋᔭᖓᓂ ᓄᓇᓕᐅᑉ; 45 ᒐᓚᓂᒃ 

ᐅᖅᓱᐊᓗᒡᒋᓪᓗᑎᒃ ᐊᐃᕝᕕᐊᖃᑦᑕᖅᑐᑦ.  ᐊᖑᓇᓱᒃᑎᑦ ᓴᓂᑭᓗᐊᑉ ᕿᑭᖅᑕᖓᓂ ᐊᕐᕌᒍᓕᒫᖅ ᐊᐃᕝᕕᐊᖅᐸᒃᐳᑦ. 

 

ᓇᓗᓇᐃᖅᓯᓚᐅᕐᒥᔪᑦ ᐊᐃᕕᖃᕐᓂᖓᓂᒃᑕᐅᖅ ᑲᓇᖕᓇᖓᓂ ᑲᓇᑕᐅᑉ ᓯᒡᔭᖅᐸᓯᐊᓂ ᓚᐸᑐᐊᑉ ᐊᒻᒪᓗ ᓂᐅᕙ ᓐᓛᓐᒥ, 

ᐊᒻᒪᓗ Gulf of St. Lawrence−ᒥ. 
 

ᐊᐃᕕᑦ ᓇᔪᒐᖓᑦ 

 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᐃᒪᐅᑉ ᐃᑎᓂᖓᓂᒃ ᐊᒻᒪ ᓂᕿᖏᓐᓂᒃ ᐊᐃᕕᑦ ᐊᑐᖅᐸᒃᑕᖏᑦ 

ᐃᒃᑲᓐᓂᖅᓴᓂ ᐊᒻᒨᒪᔪᖅᑐᖃᑦᑕᕐᒪᑕ ᐃᓚᖏᓪᓗ ᐃᑎᓂᖅᓴᕐᒥᐅᑕᑦ ᐊᐃᕕᑦ ᓇᑦᑎᕐᓂᒃ ᓂᕆᕙ ᒃᑐᑦ (ᓇᑦᑎᑐᐃᓐᓇᕐᓂᒃ 

ᓲᕐᓗ (Phoca hispida), ᐅᒡᔪᖕᓂᒃ (Erignathus barbatus) ᐊᒻᒪᓗ ᖃᐃᕈᓕᖕᓂᒃ (Pagophilus 

groenlandicus)). ᐊᑯᑭᑦᑐᓂ, ᐊᐃᕕᖃᒐᔪᖕᓂᖅᓴᖅ ᐃᒃᑲᑦᑐᓂ ᐊᒻᒪ ᓂᕿᖃᖅᑐᑦ ᐊᒻᒨᒪᔪᕐᓂᒃ ᐃᓚᐃᓐᓇᖁᓗᖏᑦ 

ᓇᑦᑎᕐᒥᒃ ᓂᕆᕙ ᒃᑐᑦ.  ᖃᐅᔨᓴᕈᑎᑦ ᐱᔭᐅᓯᒪᔪᑦ ᐊᐃᕕᕐᓂᑦ ᓇᑦᑎᖅᑐᖅᑐᓂᑦ ᐃᓗᓕᖃᓚᐅᖅᑐᑦ ᖁᕝᕙᓯᒃᑐᓂᒃ 

PCB−ᓂᒃ.  ᐅᖃᐅᑕᐅᖃᑦᑕᖅᓯᒪᔪᖅ ᐊᖑᓴᓪᓗᐃᑦ ᑭᓯᐊᓂ ᐊᐃᕕᑦ ᓇᑦᑎᖅᑐᖃᑦᑕᕐᓂᖏᓐᓂᒃ ᑭᓯᐊᓂᓕ ᐊᓪᓚᓪᓗᐃᑦ 

ᐃᓚᖏᑦ ᐃᓕᓐᓂᐊᖅᑎᑦᓯᔪᓐᓇᕐᒥᔪᑦ ᓂᕿᒃᓴᖅᓯᐅᕐᓂᕐᒥᒃ ᓇᑦᑎᖅᓯᐅᕐᓂᕐᒥᐅᖏᑦᑐᖅ.   ᑲᑎᒪᔭᖅᑐᖃᑕᐅᓯᒪᔪᑦ 

ᐃᓚᓯᓚᐅᖅᑐᑦ ᐊᐃᕕᑦ ᑳᓕᕌᖓᒥᒃ ᑭᓱᑐᐃᓐᓇᑦᑎᐊᒥᒃ ᓂᕆᔪ ᓇᕐᒪᑕ.  ᓇᓗᓇᐃᖅᓯᓚᐅᖅᑐᑦ ᓂᕿᖓ ᐊᐃᕕᑦ 

ᐱᔭᐅᖃᑦᑕᖅᑐᑦ ᐃᑭᖅᐸᓯᖕᒥᑦ ᑎᐱᖓ ᐊᔾᔨᒋᖏᓐᓂᖓᓂᒃ ᓯᒡᔭᖅᐸᓯᖕᒦᑦᑐᑦ ᐊᐃᕕᖏᑕ; ᑖᒃᑯᐊ 

ᐊᔾᔨᒌᖏᓐᓂᖃᑐᐃᓐᓇᕆᐊᖃᖅᑐᑦ ᐊᐃᕕᑦ. ᐅᖅᓱᐊ "ᐃᑭᕐᒥᐅᑕᑦ" ᐊᐃᕕᑦ ᑎᓯᓂᖅᓴᐅᖕᒪᑦ ᐊᔾᔨᑲᓴᖃᕐᓂᖅᓴᐅᓪᓗᓂᓗ 

ᓇᑦᑎᑦ ᐊᒻᒪ ᓇᓄᐃᑦ ᐅᖅᓱᖏᓐᓂᒃ (Ursus maritimus). ᑲᑎᒪᔭᖅᑐᖃᑕᐅᓯᒪᔪᖅ ᐊᑕᐅᓯᖅ ᐅᖃᓚᐅᖅᑐᖅ ᐊᐃᕕᑦ 

ᓇᔪᒐᖃᖅᑐᑦ ᐃᒃᑲᓐᓂᖅᓴᒥ ᑐᒑᖏᑦ ᕿᑦᑐᑳᖅᓯᒪᓂᖏᓐᓂᒃ ᐊᒻᒪ ᐅᒥᖏᑦ ᓇᐃᓐᓂᖅᓴᐅᓪᓗᓕᑎᒃ ᐃᑎᔪᕐᒥᐅᑕᓂᑦ 

ᐊᐃᕕᕐᓂᑦ.  ᑲᑎᒪᔭᖅᑐᖃᑕᐅᓯᒪᔪᖅᑕᐅᖅ ᐅᖃᓚᐅᖅᑐᑦ ᐊᐃᕕᑦ ᓇᑦᑎᐅᑉ ᓂᕿᖓᓂᒃ ᓂᕆᖃᑦᑕᓕᕌᖓᑕ ᑐᒑᖏᑦ 

ᖁᖅᓱᖅᓯᓕᖃᑦᑕᕐᒪᑕ ᐊᒻᒪ ᕿᑦᑐᒃᓯᒪᓂᖅᓴᐅᓪᓗᑎᒃ.  ᐊᐃᕕᑦ ᓇᑦᑎᕐᓂᒃ ᓂᕿᖃᖅᑐᑦ ᑲᑉᐱᐊᓇᕐᓂᖅᓴᐅᔪᑦ ᐊᒻᒪ 

ᐃᓄᑑᒐᔪᖕᓂᖅᓴᐅᓪᓗᑎᒃ ᐊᐃᕕᕐᓂᑦ ᐊᒻᒨᒪᔪᖅᑐᖅᐸᒃᑐᓂᑦ.  ᐅᑭᐅᖏᑦ ᐊᐃᕕᑦ ᐊᒃᑐᐃᓯᒪᕙᓪᓚᐃ ᖏᑦᑐᑦ ᖃᖓᒃᑯᑦ 

ᓇᑦᑎᖅᑐᕈᒪᓕᖃᑦᑕᕐᒪᖔᑕ.  ᐅᓄᖅᑐᓪᓗ ᑲᑎᒪᔭᖅᑐᖃᑕᐅᓯᒪᔪᑦ ᖃᓚᐅᖅᑐᑦ ᑕᑯᖃᑦᑕᖅᓯᒪᓂᖏᓐᓂᒃ ᐊᐃᕕᕐᓂᒃ 

ᓇᑦᑎᕐᓂᒃ ᐊᖑᓇᓱᒃᑐᓂᒃ ᐃᒪᕐᒥ, ᑭᓯᐊᓂᓕ ᓯᑯᒥ ᓇᑦᑎᕋᓱᒃᑐᖃᓚᐅᖅᓯᒪᖏᑦᑐᖅ.  ᓇᑦᑎᑦ ᐊᐃᕕᕐᓂᒃ ᐊᒃᓱᐊᓗᒃ 

ᑲᑉᐱᐊᓱᒃᑐᑦ ᐊᒻᒪ ᖃᓂᒡᓕᓂᐅᓴᖏᑦᑐᑦ ᐊᐃᕕᕐᓄᑦ. 

 

ᖃᐅᔨᓴᐃᑎᓪᓗᒋᑦ ᐊᓛᔅᑲᒥ ᓇᓗᓇᐃᖅᓯᓚᐅᖅᑐᑦ ᐊᐃᕕᑦ ᓯᑯᒥᒃ ᐊᒃᓱᐊᓗᒃ ᐊᑐᕐᓂᖏᓐᓂᒃ ᑕᖃᐃᖅᓯᕐᕕᒋᓪᓗᒍ. ᑲ 

ᓴᑕᒥ ᑕᐃᒪᐃᖏᓐᓂᖅᓴᐅᕙᓪᓚᐃᔪᖅ ᐱᔾᔪᑎᑭᓐᓂᖅᓴᐅᓂᖏᓐᓄᑦ ᐊᐃᕕᑦ ᐅᓄᕐᓂᖅᓴᐃᑦ ᑲᓇᖕᓇᖓᓂ ᐅᑭᐅᖅᑕᖅᑐᑉ 

ᖃᓂᒃᓴᕐᒪᑕ ᓄᓇᒥᒃ.  ᑲᑎᒪᔭᖅᑐᖃᑕᐅᓯᒪᔪᓪᓗ ᐅᖃᓚᐅᖅᑐᑦ ᑕᑯᖃᑦᑕᖅᓯᒪᓂᖏᓐᓂᒃ ᐊᐃᕕᕐᓂᒃ ᓄᓕᐊᖅᑐᓂᒃ 

ᓄᓇᒥ ᐊᒻᒪ ᓯᑯᒥ ᐊᒻᒪ ᐃᕐᓂᐅᖅᑐᓂᒃ ᓄᓇᒥ ᐊᒻᒪ ᓯᑯᒐᓛᓂ.  ᐊᑯᑭᑦᑐᑦ ᐃᑭᐊᓂ, ᖃᐅᔨᓴᖅᑎᑦ 

ᓇᓗᓇᐃᖅᓯᓯᒪᓕᖅᑐᑦ ᐃᒪᐅᑉ ᐃᑎᓂᖓ ᐱᒻᒪᕆᐅᓂᖅᓴᐅᓂᖓᓂᒃ ᑕᑉᐹᓂ ᐊᐃᕕᖏᓐᓄᑦ ᓯᑯᖃᖅᑎᓪᓗᒍ.  

ᑲᓇᑕᒥᐅᓪᓕ ᐃᒪᖏᓐᓂ, ᐊᑐᐃᓐᓇᐅᒃᐸᑕ ᐃᒪᐅᑉ ᐃᑎᓂᖓ ᐱᒻᒪᕆᐅᑐᐃᓐᓇᕆᖃᕆᕗᖅ ᐊᐃᕕᕐᓄᑦ ᐱᓂᖅᓴᐅᓪᓗᓂ 

ᓯᑯᒥᑦ. 

 

ᐊᐃᕕᑦ ᐅᓄᕐᓂᖏᑕ ᐊᒃᑎᒋᓂᖏᑦ, ᐊᓯᔾᔨᖅᐸᓪᓕᐊᓂᖏᑦ ᐊᒻᒪᓗ ᖃᐅᔨᒪᔭᐅᖏᑦᑐᑦ 

ᐅᓂᒃᑳᖅᑐᖅ: ᕌᑉ ᓯᑑᕋᑦ 

 

ᖁᑦᓯᒃᑐᕐᒥᐅᑦ ᐊᐃᕕᖃᖅᑐᑦ ᐱᖓᓱᓕᖅᑲᖓᔪᓂᒃ: Penny Strait-Lancaster Sound, ᐱᖓᖕᓇᖓᓂ Jones 

Sound ᐊᒻᒪᓗ ᐸᕙ ᓐ ᐸᐃᒥ).  ᓈᓴᐃᓚᐅᖅᓯᒪᔪᑦ ᑕᐅᕙᓂ ᐊᕐᕌᒍᓄᑦ 9−ᓄᑦ ᐊᑐᕐᖢᑎᒃ ᖁᓕᒥᒎᓕᖕᓂᒃ, ᐅᒥᐊᓂᒃ, 

ᐊᒻᒪᓗ ᖃᖓᑕᓱᒃᑯᑦ (ᒪᕐᕈᓕᒃᑯᑦ).  ᐊᔪᕐᓇᖏᑦᑐᕌᖓᑦ, ᐃᓄᐃᑦ ᐃᓚᐅᔪᑦ ᖃᐃᖅᑯᔭᐅᖃᑦᑕᖅᓯᒪᕗᑦ 

ᐃᓚᐅᖁᔭᐅᓪᓗᑎᒃ ᓈᓴᐃᑎᓪᓗᒋᑦ.  ᓯᒡᔭᐅᑉ ᖁᓛᒍᑦ ᖃᖓᑕᖃᑦᑕᓚᐅᖅᑐᑦ ᓈᓴᐃᓪᓗᑎᒃ ᐅᓪᓕᕕᖕᓂᒃ ᐊᒻᒪ 

ᐊᐃᕕᕐᓂᒃ ᓯᑯᒦᑦᑐᓂᒃ.  ᑐᕌᒐᒃᓴᕆᔭᐅᓚᐅᖅᑐᖅ ᓈᓴᐃᖁᓪᓗᒋᑦ ᑕᑯᔭᐅᔪᓕᒫᓂᒃ ᓇᓗᓇᐃᖅᓯᔪᓐᓇᖁᓪᓗᒋᑦ 

ᐅᓄᖏᓐᓂᖅᐹᖑᔪᒃᑯᑦ ᖃᐅᔨᒪᔭᐅᔪᑦ ᐆᒪᔪᑦ ᐅᓄᕐᓂᖏᑦ (MNA).  1977−ᖑᑎᓪᓗᒍ, ᐅᓄᖏᓐᓂᖅᐹᖑᔪᒃᑯᑦ 

ᖃᐅᔨᒪᔭᐅᔪᑦ ᐆᒪᔪᑦ ᐅᓄᕐᓂᖏᑦ ᓈᓴᐃᓚᐅᖅᑎᓪᓗᒋᑦ Penny Strait-Lancaster Sound 565−ᖑᓚᐅᖅᓯᒪᔪᑦ.  

ᐅᓄᕐᓂᖅᐹᖑᓚᐅᖅᓯᒪᔪᑦ ᓇᓗᓇᐃᖅᓯᔪᓐᓇᖁᓪᓗᒋᑦ ᐅᓄᖏᓐᓂᖅᐹᖑᔪᒃᑯᑦ ᖃᐅᔨᒪᔭᐅᔪᑦ ᐆᒪᔪᑦ ᐅᓄᕐᓂᖏᑦ 

ᓈᓴᐃᑎᓪᓗᒋᑦ 557−ᖑᓚᐅᖅᓯᒪᔪᑦ 2009-ᖑᑎᓪᓗᒍ.  ᓈᓴᐃᓂᖓᑦ ᐱᔭᕇᖅᑕᐅᓚᐅᖅᓯᒪᖏᑦᑐᖅ ᐊᒻᒪ ᐅᓄᕐᓂᖏᑦ 

ᐅᓪᓕᕕᐅᔪᑦ ᓈᓴᖅᑕᐅᔪᑦ ᐊᔾᔨᒌᒍᓐᓃᖅᑕᕐᖢᑎᒃ ᐊᑯᓂᐸᓗᒃ ᐊᓂᒍᕌᖓᑦ, ᑕᒪᓐᓇᓗ ᐱᖃᓯᐅᔾᔭᐅᓚᐅᖅᑐᖅ 

ᐃᓱᒪᒃᓴᖅᓯᐅᖃᓯᐅᔾᔭᐅᓪᓗᓂ ᕿᒥᕐᕈᓇᒃᑎᓪᓗᒋᑦ.  ᑐᓐᖓᕕᒋᓪᓗᒋᑦ ᑐᓴᒐᒃᓴᑦ ᖃᕆᑕᐅᔭᒃᑯᑦ ᐊᑐᐃᓐᓇᐅᔪᑦ 

ᑕᑯᒃᓴᐅᔾᔪᑎᑕᖃᖏᒻᒪᑦ ᖁᕝᕙᖅᐸᓪᓕᐊᖕᒪᖔᑕ ᐊᒃᐸᖅᐸᓪᓕᐊᖕᒪᖔᑕ ᐅᓄᕐᓂᕆᔭᖏᑦ ᐊᐃᕕᑦ ᑕᐅᕙᓂ in Penny 

Strait-Lancaster Sound−ᒥ.  ᐱᖓᖕᓇᖓᓂᓕ Jones Sound ᐅᓄᖏᓐᓂᖅᐹᖑᔪᒃᑯᑦ ᖃᐅᔨᒪᔭᐅᔪᑦ ᐆᒪᔪᑦ 

ᐅᓄᕐᓂᖏᑦ ᓈᓴᖅᑕᐅᓚᐅᖅᑎᓪᓗᒋᑦ 290−ᖑᓚᐅᖅᓯᒪᕗᑦ 1977−ᖑᑎᓪᓗᒍ.  ᐅᓄᕐᓂᖅᐹᖑᓚᐅᖅᓯᒪᔪᑦ ᐆᒪᔪᓂ 

ᓈᓴᖅᑕᐅᔪᑦ ᐱᔭᐅᓯᒪᕗᑦ ᒫᓐᓇᕐᓂᓴᐅᓂᖅᐹᑦ 404 ᐊᕐᕌᒍᐊᓂ 2008.  ᓇᓗᓇᐃᔾᔪᑎᓂᒃ ᑕᑯᒃᓴᐅᑎᑦᓯᔾᔪᑎᓂᒃ 

ᓈᓴᖅᑕᐅᓂᑯᓂᒃ ᐊᓯᔾᔨᖅᐸᓪᓕᐊᓂᖏᓐᓂᒃ ᐱᑕᖃᓚᐅᖏᑦᑐᖅ ᕿᒥᕐᕈᓇᒃᑎᓪᓗᒋᑦ. 

 

ᐅᓄᑲᓪᓚᒃᑐᑦ ᖃᐅᔨᒪᔭᐅᑦᑎᐊᖅᑐᑦ ᐊᑲᐅᓐᖏᓕᐅᕈᑎᐅᔪᑦ ᐊᒃᑐᐊᓂᖃᖅᑐᑦ ᒥᒃᓴᐅᓴᒃᓯᑎᓪᓗᒋᑦ ᐅᓄᕐᓂᖏᓐᓂᒃ 

ᐊᐃᕕᑦ.  ᖃᐅᔨᓴᖅᑎᐅᔪᑦ ᐃᓕᓴᖅᓯᕗᑦ ᐅᓄᕐᓂᖅᓴᐅᓂᖏᓐᓂᒃ ᐊᐃᕕᑦ ᓈᓴᖅᑕᐅᓚᐅᖅᓯᒪᔪᓂᑦ ᐱᓪᓗᒍ ᐃᓚᖏᑦ 

"ᐃᒫᓃᖃᑦᑕᕐᒪᑕ" ᓈᓴᐃᑎᓪᓗᒋᑦ ᐊᒻᒪ ᐊᐃᕕᑦ ᓈᓴᒐᕐᓂᕋᑎᒃ ᐃᒫᓃᑎᓪᓗᒋᑦ.  ᑕᐃᒪᓕ ᓇᔪᒐᕆᔭᐅᔪᖅ 

ᓈᓴᖅᑕᐅᖃᑦᑕᕈᓂ ᐅᓄᖅᑐᐃᖅᓱᖏᓐᓂᖅᐹᕆᓗᒍ ᒪᕐᕈᐊᖅᑎ ᐊᕐᕌᒍᒥ "ᐅᓄᕐᓂᖏᓐᓄᑦ ᓈᓴᐃᔾᔪᓯᐅᔪᒥᒃ" 

ᐊᑐᕈᓐᓇᓕᕋᔭᖅᑐᑦ ᓴᓇᔪᓐᓇᖅᓯᓂᐊᕐᒪᑕ ᒥᒃᓴᐅᓴᒃᓯᔾᔪᑕᐅᓂᐊᖅᑐᒥᒃ ᐊᐃᕕᑦ ᐅᓄᕐᓂᖏᓐᓄᑦ 

ᓈᓴᐃᑐᐃᓐᓇᖏᓪᓗᑎᒃ.  ᒥᒃᓴᐅᓴᒃᓯᓪᓗᑎᒃ ᓈᓴᐃᔾᔪᓯᐅᔪᖅ ᐊᑐᖃᑦᑕᖅᑐᑦ ᒪᕐᕉᖕᓂᒃ ᐅᓄᕐᓂᖅᐹᖑᔪᓄᑦ 

ᓈᓴᐃᓂᐅᓚᐅᖅᑐᓄᑦ ᐅᓪᓕᕕᖏᓐᓂ ᒥᒃᓴᐅᓴᒃᓯᔪᓐᓇᖁᓪᓗᒋᑦ ᐅᓄᕐᓂᖅᐹᖑᔪᑎᒍᑦ ᐊᐃᕕᑦ ᖃᑦᓯᐅᒐᔭᕐᒪᖔᑕ 

ᐅᓪᓕᕕᖕᒦᑦᑐᑦ.  ᐊᐃᑉᐸᖓᑦᑕᓴᐅᖅ ᐊᑐᖅᑕᐅᔪᓐᓇᕐᒥᔪᖅ ᑕᒻᒪᖅᓯᒪᔪᑦ ᐋᖅᑭᒡᑕᐅᓗᑎᒃ ᐊᐃᕕᑦ ᐃᒫᓃᑎᓪᓗᒋᑦ 

ᓈᓴᐃᔪᖃᖅᑎᓪᓗᒍ ᐊᑐᖃᑦᑕᕐᓗᑎᒃ ᑐᓴᒐᒃᓴᓂᒃ ᐱᔭᐅᓯᒪᔪᓂᑦ ᓈᓚᐅᓯᖅᑐᐃᓂᒃᑯᑦ ᖃᐅᔨᔭᐅᒐᓱᒡᓗᑎᒃ ᖃᑦᓯᐅᔪᑦ 

ᐅᓪᓕᕕᖕᒦᑉᐸᖕᒪᖔᑕ.  ᐊᓛᓯᑲᒥ ᐊᒻᒪᓗ ᓄᐊᕗᐊᐃᒥ, ᖃᐅᔨᓴᖅᑎᑦ ᖃᐅᔨᓚᐅᖅᑐᑦ ᐅᖓᑖᓄᐊᖅᓯᒪᓇᑎᒃ 

76%−ᖑᔪᑦ ᓈᓚᐅᓯᖅᑕᐅᓯᒪᔪᑦ ᐊᐃᕕᑦ ᐅᓪᓕᕕᖓᓃᓚᐅᖅᑐᑦ ᐊᑕᐅᑦᑎᓯᒃᑯᑦ.   ᑕᐃᒪᐃᒻᒪᑦ ᓈᓴᖅᑕᐅᖁᓪᓗᒋᑦ 

ᐊᐃᕕᑦ, ᖁᕝᕙᓯᖕᓂᖅᐹᖑᔪᓂᒃ ᐅᓄᕐᓂᖏᓐᓄᑦ ᐊᐃᕕᑦ ᒥᒃᓴᐅᓴᒃᑕᐅᓯᒪᔪᑦ ᐋᖅᑭᒋᐊᖅᑕᐅᓪᓗᑎᒃ 

ᖁᕝᕙᕆᐊᖅᑕᐅᓪᓗᓂ 24%−ᒥᒃ. ᐊᕐᕌᒍᐊᓂ 2009 ᖃᐅᔨᒪᔭᐅᔪᑦ ᐆᒪᔪᑦ ᓈᓴᖅᑕᐅᓚᐅᖅᓯᒪᔪᑦ  Penny Strait-

Lancaster Sound−ᒥ ᐋᖅᑭᒋᐊᖅᑕᐅᓪᓗᑎᒃ ᐊᐃᕕᑦ "ᐃᒫᓃᑦᑐᑦ" ᐊᑐᕐᖢᑎᒃ ᐅᓄᕐᓂᖅᐹᖑᔪᑦ ᐅᓪᓕᕕᖕ ᒥᑦᑐᑦ 

ᒥᒃᓴᐅᓴᒃᑕᐅᒐᒥᒃ 711−ᖑᕐᖢᑎᒃ  (557-807) ᐊᐃᕕᑦ. ᐊᕐᕌᒍᐊᓂ 2008 ᐆᒪᔪᓂᒃ ᓈᓴᐃᓚᐅᖅᑐᑦ ᐱᖓᖕᓇᖓᓂ 

Jones Sound ᐊᔾᔨᖓᓂᒃ ᐋᖅᑭᒋᐊᕈᑎᖃᕐᖢᓂ ᒥᒃᓴᐅᓴᒃᓯᓪᓗᑎᒃ ᐅᓄᕐᓂᖃᖅᑐᒋᔭᐅᓪᓗᑎᒃ 492−ᓂᒃ (404-559) 

ᐊᐃᕖᑦ.  

 

ᐊᐃᕕᑦ ᓈᓴᖅᑕᐅᖃᑦᑕᖅᓯᒪᒋᕗᑦ ᓯᒡᔭᖅᐸᓯᐊᓂ ᑲᓇᖕᓇᖓᓂ ᐊᐅᓱᐃᑦᑐᕐᒥᐅᑦ ᕿᑭᖅᑕᖓᓂ. ᐊᕐᕌᒍᐊᓂ 2009, 

571−ᖑᔪᑦ ᐊᐃᕕᑦ ᓈᓴᖅᑕᐅᓪᓗᑎᒃ ᒥᒃᓴᐅᓴᒃᓯᓕᕋᒥᒃ 1,300-ᓂᑦ 1,500−ᓄᑦ ᐊᐃᕕᖃᖅᑐᒋᔭᐅᓪᓗᓂ.   

 

ᐊᑯᑭᑦᑐᕐᒥᐅᑦ ᒐᕙ ᒪᒃᑯᖏᑦ ᖃᖓᑕᓱᒃᑯᑦ ᓈᓴᐃᓚᐅᖅᓯᒪᔪᑦ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑯᑭᑦᑐᑦ ᓯᑯᒥ 

ᐊᑐᕐᖢᑎᒃ ᑐᑭᓕᐊᖅᑐᒥᒃ ᖃᖓᑕᑲᑕᖕᓂᒃᑯᑦ ᒥᒃᓴᐅᓴᒃᓯᓚᐅᖅᓯᒪᔪᑦ ᐅᓄᕐᓂᖃᖅᑐᒋᔭᐅᓪᓗᑎᒃ 2,676 (1,146-4,920) 

ᐊᐃᕕᕐᓂᒃ.  ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑐᐃᓚᐅᖅᓯᒪᔪᑦ ᓯᕗᕐᖓᒍᑦ ᓈᓴᐃᓚᐅᖏᓐᓂᖏᓐᓂ 

ᐋᖅᑭᒋᐊᖅᑕᐅᔪ ᓇᖁᓪᓗᒋᑦ ᐱᖃᓯᐅᑎᔭᐅᓕᕐᓗᑎᒃ ᐊᐃᕕᑦ ᐊᖅᑲᐆᒪᔪᑦ (ᐊᑐᐃᓐᓇᐅᔪᑦ ᐊᔾᔨᒌᖏᓐᓂᖏᑦ) ᐊᒻᒪ 

ᒪᕐᕈᖕᓂᒃ ᓈᓴᐃᔨᖃᓚᐅᖅᑐᑦ ᓈᓴᐃᑎᓪᓗᒋᑦ ᐋᖅᑭᒋᐊᖅᑕᐅᔪᓐᓇᖁᓪᓗᒍ ᐃᓱᒪᒋᔭᐅᔪᑦ ᐊᔾᔨᒌᖏᓐᓂᕆᔭᖓ. 

 

ᐃᓚᖏᑦ ᒥᒃᓴᐅᓴᒃᑕᐅᓯᒪᔪᑦ ᐅᓄᕿᓂᖏᓐᓄᑦ ᑐᐃᓐᓇᐅᔪᑦ ᕿᑎᐊᓄᑦ ᐅᑭᐅᖅᑕᖅᑐᑉ ᐊᐃᕕᖏᓐᓄᑦ.  

ᐱᒋᐊᓕᓵᖅᑎᓪᓗᒋᑦ ᐅᓄᕐᓂᖏᑦ ᐊᑐᐃᓐᓇᐅᔪᑦ ᓈᓴᐃᓚᐅᖅᑎᓪᓗᒋᑦ ᖁᓚᐅᑕᐅᓪᓗᓂ ᓯᑯᓯᓛᖅ ᐊᒻᒪ 

ᓈᓚᐅᓯᖅᑐᐃᓚᐅᖅᑎᓪᓗᒋᑦ ᒥᒃᓴᐅᓴᒃᓯᔪᓐᓇᖅᓯᓂᐊᕐᒪᑕ ᖃᑦᓯᑦ ᐊᐃᕕᑦ ᐃᒫᓃᓐᓂᕐᒪᖔᑕ ᓈᓴᐃᑎᓪᓗᒋᑦ. 

ᐊᔾᔨᓕᐅᕆᓂᒃᑯᑦ ᓈᓴᐃᓂᖅ ᓱᓕ ᐱᓕᕆᔭᐅᕗᖅ ᑭᓯᐊᓂᓕ ᐱᒋᐊᕐᓂᖓᓂ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖃᖅᑐᒋᔭᐅᕗᑦ 

6,000−ᓂᒃ ᐊᐃᕕᕐᓂᒃ ᓯᑯᓯᓛᒥ.  ᑕᐃᒪᓕ "ᐃᒫᓃᑦᑐᑦ" ᐊᐃᕕᑦ ᐱᖃᓯᐅᔾᔭᐅᓐᓂᕈᑎᒃ ᒥᒃᓴᐅᓴᒃᑕᐅᓯᒪᔪᖅ 

8,000−ᖑᓂᕋᐃᒐᔭᖅᐳᖅ.  ᑕᒪᒃᑯᓄᖓ ᑐᓴᒐᒃᓴᑦ ᐊᓯᔾᔨᑐᐃᓐᓇᕆᐊᖃᖅᑐᑦ ᓈᓴᐃᓂᖅ ᐱᔭᕇᖅᑕᐅᓯᒪᓕᖅᐸᑦ ᐊᒻᒪᓗ 

ᕿᒥᕐᕈᓇᒃᑕᐅᓯᒪᓕᖅᐸᑕ.  ᓈᓴᐃᖃᑦᑕᓚᐅᕐᒥᔪᑦ ᓂᒋᐊᑕ ᑲᓇᖕᓇᖅᐸᓯᐊᓂ ᕿᑭᖅᑖᓘᑉ ᐊᕐᕌᒍᖏᓐᓂ 2005-2008 

ᓈᓴᐃᓚᐅᖅᓯᒪᕗᑦ ᐅᓄᕐᓂᖃᖅᑎᓪᓗᒋᑦ 700-1,000 ᐊᐃᕕᕐᓂᒃ ᑕᐃᒪᓕ ᒥᒃᓴᐅᓴᒃᑕᐅᓕᕋᒥᒃ ᐅᓄᕐᓂᖃᓕᕐᖢᑎᒃ 

1,500 ᐊᐃᕕᕐᓂᒃ.  ᓯᒡᔭᖅᐸᓯᐊᓂ ᐱᖓᖕᓇᖓᓂ ᐊᑯᑭᑦᑐᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ  2,978 (2,597-

3,415)−ᓂᒃ ᐊᐃᕕᖃᖅᑐᒋᔭᐅᓚᐅᖅᑐᖅ ᑐᓐᖓᕕᒋᓪᓗᒋᑦ ᑐᓴᒐᒃᓴᑦ ᓄᐊᑕᐅᓂᑯᑦ ᐊᕐᕌᒍᖏᓐᓂ 2006 ᐊᒻᒪ 2008. 

ᓈᓴᐃᓚᐅᖅᓯᒪᔪᑦ 106−ᓂᒃ ᐊᐃᕕᕐᓂᒃ (ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ:  3,162) ᐊᕐᕌᒍᖏᓐᓂ 2006 ᐊᒻᒪ 

211 ᐊᐃᕕᑦ (ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ: 1,625) ᐊᕐᕌᒍᐊᓂ 2008.  ᖁᑦᓯᒃᑐᕐᒥ, ᐊᐃᕕᑦ ᐅᓪᓕᕕᖕᒥᓂᒃ 

ᐊᑐᖃᑦᑕᖅᑐᑦ ᐊᕐᕌᒍᒐᓴᖕᓄᑦ ᑕᐃᒪᐃᖏᒻᒪᑕᓕ ᐊᓯᖏᑦ.  ᐊᓯᔾᑲᓴᖓᓂᒃ ᐊᓯᔾᔨᖅᐸᓪᓕᐊᔪᓂᒃ ᐅᓪᓕᕕᖏᓐᓂᒃ 

ᐱᖃᓯᐅᔾᔨᓯᒪᕗᖅ ᑕᑯᔭᐅᖃᑦᑕᖅᑐᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᐊᕐᕌᒍᓂ ᐊᓂᒍᖅᑐᓂ ᐱᖓᖕᓇᖓᓂ ᐊᑯᑭᑦᑐᑦ.  

ᓇᓗᓇᐃᖅᓯᓚᐅᖅᑐᑦ ᐊᐃᕕᕐᓂᒃ ᓈᓴᐃᓚᐅᖅᑎᓪᓗᒋᑦ ᓴᖅᑭᑕᐅᓯᒪᔪᑦ ᓱᓕ ᕿᒥᕐᕈᓇᒃᑕᐅᓚᐅᕐᒪᑕ ᑎᑎᕋᖁᑎᓂᒃ 

ᓴᓇᓚᐅᖅᑎᓐᓇᒋᑦ ᓱᓕ. 

 

ᒫᓐᓇᓯᐅᑎᓂᒃ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᐊᑐᐃᓐᓇᖅᑕᖃᖏᑦᑐᖅ ᓂᒋᐊᓄᑦ ᐊᒻᒪ ᑲᓇᖕᓇᖓᓄᑦ ᕼᐊᑦᓴᓐ 

ᐸᐃᑉ ᑕᓯᐅᔭᕐᔪᐊᖓᓄᑦ.  ᐊᕐᕌᒍᐊᓂ 2006, ᐃᒻᒪᑳ 270−ᖑᔪᑦ ᐊᐃᕕᑦ ᑕᑯᔭᐅᓚᐅᖅᓯᒪᔪᑦ Cape Henrietta 

Maria −ᒥ, ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᔭᐃᒻᔅ ᐸᐃᑉ ᑕᓯᐅᔭᕐᔪᐊᖓᑕ. 

 

ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ ᐃᓐᓇᐅᔪᑦ ᐊᐃᕕᑦ ᐊᖅᑲᐆᒪᔪᓐᓇᕐᓂᖏᓐᓂᒃ ᐃᑲᕐᕋᓄᑦ ᑎᓴᒪᑲᓴᖕᓄᑦ.  

ᑐᓴᒐᒃᓴᑦ ᐱᔭᐅᓯᒪᔪᑦ ᐱᑐᖃᐅᓂᖅᓴᓂᑦ ᐊᐃᕕᑦ ᓈᓴᖅᑕᐅᑎᓪᓗᒋᑦ ᐅᒃᐱᕆᔭᐅᓗᐊᓚᐅᖏᒻᒪᑕ 

ᐱᑐᖃᐅᓗᐊᓕᕐᓂᖏᓐᓄᑦ.  ᑲᑎᒪᔭᖅᑐᖃᑕᐅᓯᒪᔪᖅ ᐊᐱᕆᔭᐅᓚᐅᖅᑐᖅ ᐱᒻᒪᕆᐅᔪᒥᒃ ᓈᓴᐅᑎᒥᒃ ᐱᑕᖃᕐᒪᖔᑦ 

ᐅᕝᕙ ᓗ  ᐅᓄᖏᓐᓂᖅᐹᖑᓗᒋᑦ ᐅᓄᕐᓂᖏᓐᓂᒃ ᐊᑐᖅᑕᐅᓯᒪᔪᓂᒃ ᐃᓱᒪᓕᐅᕈᑕᐅᓪᓗᑎᒃ ᐊᐃᕕᑦ ᖃᓄᐃᒻᒪᑦ 

ᐃᓕᔭᐅᒐᐸᓱᐊᕐᒪᖔᑕ ᐱᑐᐃᓐᓇᐅᖏᑦᑐᒃᑯᑦ ᐃᓱᒫᓗᒍᑕᐅᔪᑦ ᑎᑎᕋᕐᕕᖓᓄᑦ ᐅᕝᕙ ᓗ  ᐊᑦᑕᕆᔭᐅᓕᖅᑐᑦ 

ᑎᑎᕋᕐᕕᖁᑎᖓᓐᓄᑦ  ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ. ᑕᐃᓐᓇ ᐅᓂᒃᑳᖅᑐᖅ 

ᑭᐅᓚᐅᖅᑐᖅ ᐊᐃᕕᑦ ᐱᖓᖕᓇᖓᓃᑦᑐᑦ Jones Sound, ᒥᒃᓴᐅᓴᒃᑕᐅᓯᒪᓂᖏᓐᓂᒃ 500−ᓂᒃ 

ᐅᓄᕐᓂᖃᖅᑐᒋᔭᐅᓪᓗᑎᒃ, ᑕᐃᒃᑯᐊ ᖃᓄᐃᓗᐊᖅᐸᓪᓚᐃᖏᑦᑐᑦ ᑭᒡᒐᖅᑐᐃᖏᒃᑲᓗᐊᕐᓗᑎᒃ ᑭᒡᓕᖓᓂᒃ 

ᒥᑭᓐᓂᖅᐹᖑᔪᒥᒃ ᓄᖑᑦᓯᕙᓪᓕᐊᖏᓐᓂᕐᒧᑦ ᐊᑐᖅᑕᐅᔪᒥᒃ.  ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ ᐊᐃᕕᑦ ᓯᓈᖓᓂ 

Jones Sound ᐅᓄᖅᑐᒻᒪᕆᐊᓘᓂᖏᓐᓂᒃ ᑕᐅᓴᖏᓐᓃᓐᓂᖏᓐᓂᒃ ᐊᒻᒪ ᑕᐅᕙ ᓐᓇ ᐊᐃᕕᖃᓗᐊᓕᕐᓂᑯᖓᓄᑦ 

ᓇᑦᑎᖃᕈᓐᓃᖅᑐᖅ.  ᑲᑎᒪᔭᖅᑐᖃᑕᐅᓯᒪᔪᑦ ᐊᓯᖏᑦ ᐅᒃᑑᑎᖃᓚᐅᕐᒥᔪᑦ ᓂᕐᔪᑎᓂᒃ ᐊᓯᖏᓐᓂᒃ (ᐊᕐᕕᖕᓂᒃ, 

ᐅᒥᖕᒪᖕᓂᒃ ᐊᒻᒪ ᓇᓄᕐᓂᒃ) ᑕᒪᒃᑯᐊ ᑕᑯᒃᓴᐅᔪᒃᑯᑦ ᐊᓯᔾᔨᖅᓯᒪᓕᕐᒪᑕ ᐅᓄᕐᓂᕆᔭᖏᑦ ᒪᓕᒃᓯᒪᓗᐊᕋᑎᒡᓗ 

ᑭᒡᓕᓯᓂᐊᖅᑎᑦ ᐃᓱᒪᒋᔭᖏᓐᓂᒃ ᐊᒻᒪ ᑐᓴᒐᒃᓴᖁᑎᖏᓐᓂᒃ ᑎᑎᖅᑲᓂᒃ. ᖃᐅᔨᓴᖅᑎᐅᔪᑦ ᐊᐱᕆᔭᐅᓚᐅᖅᑐᑦ 

ᑐᓴᕋᓱᐊᖁᓪᓗᒋᑦ ᐃᓐᓇᕐᓂᑦ ᐊᒻᒪ ᓄᓇᓕᖕᓂᑦ ᐃᓱᒪᓕᐅᕈᑎᖃᓚᐅᖏᓐᓂᖏᓐᓂ ᕿᒥᕐᕈᓇᖕᓂᕆᔭᖏᓐᓄᑦ ᐊᒻᒪ 

ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᑎᑎᕋᖅᑕᐅᓪᓚᕆᓕᓚᐅᖏᓐᓂᖏᓐᓂ ᐊᑐᖅᑕᐅᖃᑦᑕᕐᓂᐊᓕᕐᓗᑎᒃ. 

 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᓄᓇᓕᖏᓐᓂ ᖃᐅᔨᒪᓂᕆᔭᐅᔪᓂᒃ ᐊᐃᕕᑦ ᐅᓄᕐᓂᖏᓐᓄᑦ. ᓯᑯᓯᓛᒥ, 

ᐊᐃᕕᑦ ᐅᓄᕐᓂᖏᑦ ᐊᓯᔾᔨᖃᑦᑕᖅᓯᒪᖕᒪᑕ ᐊᕐᕌᒍᑦ ᐅᓄᖏᑦᑑᒐᓗᐊᑦ ᐊᓂᒍᖅᓯᒪᔪᑦ ᐊᐃᕕᓪᓗ ᓄᓇᓕᖕᓂᒃ 

ᕿᒪᐃᓂᖅᓴᐅᓪᓗᑎᒃ, ᐅᐊᖕᓇᖅᐸᓯᐸᓗᐊᓄᑦ ᑎᕆᖅᑯᐊᓄᑦ ᓯᑯᓯᓛᑉ.  ᐊᐃᕕᑦ ᖁᐃᓂᑦᑎᐊᖅᑐᑦ ᐊᒻᒪ ᑲᑎᖃᑦᑕᖅᑐᑦ 

ᐅᑭᐊᒃᓵᒃᑯᑦ ᕿᑭᖅᑕᓂ, ᐱᖃᓯᐅᑎᓪᓗᒍ ᓴᓪᓕᕐᒥᐅᑦ ᕿᑭᖅᑕᖓᓐᓄᑦ.  ᐊᐃᕝᕕᐊᖅᑕᐅᖃᑦᑕᓚᐅᖅᑎᓪᓗᒋᑦ 

ᐅᓪᓕᕕᖏᓐᓂ, ᐊᐃᕕᑦ ᐅᓪᓕᕕᒋᕙ ᓚᐅᖅᑕᒥᖕᓂᒃ ᐊᑐᖃᑦᑕᕈᓐᓃᓱᑦ.  ᓇᐅᔭᕐᓂ ᐊᐃᕕᖏᑦ 

ᐃᓄᐃᓴᒡᓕᕙᓪᓕᐊᔪᕆᔭᐅᔪᑦ. ᐊᐃᕕᑦ ᓄᓇᓕᖕᓄᑦ ᑎᑭᐅᑎᕙ ᒃᑲᓗᐊᕐᒪᖓᑕ ᐅᑭᐊᒃᓵᒃᑯᑦ ᐊᒻᒪ ᐊᖑᓇᓱᒃᑎᑦ ᓴᓪᓕᐅᑉ 

ᑭᓯᐊᓂ ᐃᑭᖅᑕᖓᓄᑦ ᐊᐃᕝᕕᐊᖃᑦᑕᓕᕐᒪᑕ, White Island−ᒧᑦ ᐊᒻᒪᓗ ᐅᐊᖕᓇᖅᐸᓯᖕᒧᑦ.  ᓄᓇᕕᖕᒥᐅᑕᑦ ᕼᐊᑦᓴᓐ 

ᓯᑐᕋᐃᑦ ᐃᑭᖓᓂᕐᒥᐅᑦ, ᐅᖃᖅᓯᒪᔪᑦ ᐊᐃᕕᕐᓂᒃ ᐅᓄᕐᓂᖅᓴᓂᒃ ᑕᑯᖃᑦᑕᓕᕐᓂᖏᓐᓂᒃ ᒫᓐᓇᐸᓗᔪᖅ ᐊᕐᕌᒍᑉ 

ᐃᓗᐊᓂ ᐊᔾᔨᒌᖏᑦᑐᓂ.  ᐊᐃᕕᑦ ᑎᑭᓵᓕᓂᖅᓴᐅᖃᑦᑕᖅᑐᑦ ᐊᐅᔭᒃᑯᑦ, ᔪᓂᖔᒥ ᑎᑭᑉᐸᓕᖅᑐᑦ ᐋᒡᒌᓯᐅᖏᑦᑐᒥ, 

ᐅᑮᕙᓕᕐᖢᑎᒃᒡᓗ ᑕᐅᕙᓂ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐃᓄᐃᑦ ᐊᐃᕕᐊᕈᓐᓇᖅᓯᔪᑦ ᖃᖓᑐᐃᓐᓇᒃᑯᑦ 

ᐊᕐᕌᒍᑕᒫᓐ.  ᖁᐊᖅᑕᕐᒥᐅᑦ, ᐅᖃᖅᓯᒪᔪᑦ ᐊᐃᕕᕐᓂᒃ ᑕᑯᖃᑦᑕᕐᓂᖏᓐᓂᒃ ᓄᓇᓕᖏᓐᓂᑦ ᑎᓯᐱᕆᐅᑎᓪᓗᒍ ᐊᒻᒪ 

ᐅᒥᐊᖅᑐᖅᑎᓪᓗᒋᑦ ᔪᓚᐅᖑᑎᓪᓗᒍ.  ᐊᓯᔾᔨᕐᓂᐅᔪᑦ ᑕᒪᒃᑯᐊ ᐊᕐᕌᒍᑉ ᐃᓗᐊᓂ ᓇᔪᒐᖏᓐᓄᑦ 

ᐱᔾᔪᑎᖃᑐᐃᓐᓇᕆᐊᖃᖅᑐᖅ ᓯᑯᐃᖅᐸᓪᓕᐊᓂᖓᓄᑦ. 

 

ᐅᓄᕐᓂᖅᓴᓂᒃ ᐊᐃᕕᕐᓄᑦ ᓈᓴᐃᔪᒫᖅᑐᑦ ᓯᕗᓂᒃᓴᒥ. ᖃᐅᔨᓴᖅᑎᑦ ᒫᓐᓇᐅᔪᖅ ᐃᓱᒪᓕᐅᕋᓱᐊᕐᒪᑕ 

ᓈᓴᐃᒃᑲᓐᓂᕆᐊᖃᕐᒪᖔᑕ ᓯᑯᓯᓛᒥ ᐅᕝᕙ ᓗ  ᓅᑦᑐᓐᓇᖅᓯᖕᒪᖔᑕ ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᓄᑦ ᐊᒻᒪ ᕼᐊᑦᓴᓐ 

ᓯᑐᕋᐃᑦ ᐃᑭᕋᓴᖓᓄᑦ.  ᐅᓪᓗᒥᒧᑦ ᑎᑭᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᓈᓴᐃᓯᒪᖏᑦᑐᑦ ᐊᐃᕕᖕᓂᒃ ᑭᒻᒥᕈᑦ 

ᖃᓂᒋᔭᖓᓂ.  ᐸᕙ ᓐᓛᓐ ᐅᔭᕋᖕᓂᐊᖅᑎᑦ ᑯᐊᐳᕆᓴᒃᑯᑦ ᐸᕐᓇᒃᓯᒪᕗᑦ ᐅᑭᐅᒃᑯᑦ ᓈᓴᐃᔪᒪᓪᓗᑎᒃ ᐊᐃᕕᕐᓂᒃ ᕼᐊᑦᓴᓐ 

ᓯᑐᕋᐃᑦ ᐃᑭᕋᓴᖓᓂ ᒫᔾᔨᒥ (2012)−ᒥ.  ᐃᒪᕐᒥᐅᑕᓕᕆᔨᒃᑯᑦ ᐸᕐᓇᒃᓯᒪᕗᑦ ᖃᐅᔨᓴᐃᔪᒪᓪᑎᓗᒃ ᐊᑐᕐᓗᑎᒃ 

ᐊᔾᔨᒌᖏᑦᑐᓂᒃ ᖃᖓᑕᓱᓂᒃ ᓱᑲᓐᓂᖅᓴᓂᒃ ᐊᑐᕐᓗᑎᒃ ᐊᖏᓂᖅᓴᒥᒃ ᓈᓴᐃᕕᖃᕐᓂᐊᕐᒪᑕ.  ᑲᑎᒪᔭᖅᑐᖃᑕᐅᓯᒪᔪᑦ 

ᐅᖃᓚᐅᖅᑐᑦ ᓱᒃᑲᓂᖅᓴᒥᒃ ᖃᖓᑕᓱᒥᒃ ᐊᑐᕋᓗᐊᕈᑎᒃ ᐱᔭᕐᓂᖏᓐᓂᖅᓴᐅᓕᕋᔭᕐᒪᑦ ᓈᓴᐃᔭᕆᐊᒃᓴᖅ ᑭᓯᐊᓂ 

ᐃᒪᕐᒥᒃ ᓄᓇᒥᒃ ᐊᖏᓂᖅᓴᒥᒃ ᓈᓴᐃᕕᖃᕋᓗᐊᕐᓗᑎᒃ ᕿᓚᒻᒥᐅᓂᖅᓴᒃᑯᑦ ᐃᓘᓐᓇᖏᑦ ᐊᐃᕕᑦ 

ᓈᓴᖅᑕᐅᔪᓐᓇᕐᓂᐊᕐᒪᑕ ᓅᓚᐅᖏᓐᓂᖏᓐᓂ. ᑕᒪᓐᓇᓗ ᐱᒻᒪᕆᐅᓪᓗᓂ ᐱᓪᓗᒍ ᐊᐃᕕᑦ ᓱᒃᑲᓪᓗᑎᒃ 

ᐃᖏᕐᕋᖃᑦᑕᕐᓂᖏᓐᓄᑦ. 

 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐱᔭᕆᐊᖃᕐᒪᑕ ᑐᓴᒐᒃᓴᓂᒃ ᐊᐃᕕᑦ ᐅᓄᕐᓂᖏᓐᓄᑦ 

75−ᓄᑦ ᐊᕐᕌᒍᓄᑦ ᐊᑐᖅᓯᒪᔪᓂᒃ ᕿᒥᕐᕈᓇᒃᑕᐅᑦᑎᐊᕈᓐᓇᖁᓪᓗᒍ ᐅᓄᕐᓂᖏᑕ ᐊᓯᔾᔨᖅᑕᕐᓂᖏᑦ.  

ᖃᓄᐃᓕᖓᓂᕆᓕᖅᑕᖏᓐᓄᑦ ᐅᓂᒃᑳᓂᒃ ᑎᑎᕋᖅᑎᖏᑦ ᓄᐊᑦᑎᓯᒪᓕᖅᑐᑦ ᑭᖑᓂᑦᑎᓐᓂ 

ᐊᐃᕕᖅᑕᐅᖃᑦᑕᓚᐅᖅᓯᒪᔪᑦ ᑐᓴᒐᒃᓴᖏᓐᓂᒃ 1950−ᖏᓐᓂᑦ ᐱᖃᓯᑎᓪᓗᒋᑦ ᐊᕐᕌᒍᑦ ᐅᓄᑲᓪᓚᒃᑐᑦ.  

ᐃᓗᓕᑯᓘᔭᖏᓐᓂᒃ ᕿᒥᕐᕈᓇᒍᓐᓇᖅᑐᒃᓴᐅᔪᒫᖅᑐᑦ ᑕᐃᑦᓱᒪᓂᒃᑲᓐᓂᐅᓕᖅᐸᑦ ᑎᑎᖅᑲᖁᑎᖏᑦ ᐅᓄᕐᓂᖅᓴᐅᓕᖅᐸᑕ 

ᐊᒻᒪᓗ ᑐᓴᒐᒃᓴᖃᕐᓂᖅᓴᐅᓕᖅᐸᑕ, ᑭᓯᐊᓂᓕ ᒫᓐᓇᐅᖏᑦᑐᖅ. 

 

ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ ᑭᖑᓂᑦᑎᓐᓂ ᐊᐃᕕᖃᕐᓂᖅᓴᐅᓚᐅᖅᓯᒪᖕᒪᑕ ᓴᓂᑭᓗᐊᑉ ᕿᑭᖅᑕᖏᑦ 

ᒫᓐᓇᒥᓂᑦ ᐊᒻᒪ ᐊᐅᓪᓛᖅᑕᓚᐅᖅᑐᑦ ᐊᐃᕕᑦ ᕿᑭᖅᑕᒧᑦ ᓄᓇᕕᖕᒧᓪᓗ ᐊᕙᒻᒧᕋᕐᖢᑎᒃ. ᐊᖑᓇᓱᒃᑎᑦ ᐊᐃᕕᕐᓂᒃ 

ᐊᒡᕖᕋᕆᐊᖃᖃᑦᑕᓚᐅᖅᑐᑦ ᐅᒥᐊᖅᑐᖅᑎᓪᓗᒋᑦ ᑕᐃᑦᓱᒪᓂ.  ᐊᐃᕕᑦ ᐅᓄᕈᓐᓃᖅᐹᓪᓕᖅᓯᒪᓕᕐᒪᑕ ᑕᐃᑦᓱᒪᓂ ᑰᑦ 

ᓯᒥᒃᑐᖅᑕᐅᓚᐅᖅᑎᓪᓗᒋᑦ ᑯᐃᐸᐃᖕᒥ.  ᐃᓄᐃᑦ ᖃᐅᔨᓴᖅᑕᐅᖁᔨᔪᑦ ᐊᐃᕕᕐᓂᒃ ᐊᓯᔾᔨᖅᓯᓚᐅᖏᓐᓂᖏᓐᓂ 

ᐃᓚᒋᐊᖅᓯᓚᐅᖏᓐᓂᖏᓐᓂᓗ ᑰᑦ ᓯᒥᒃᑐᖅᑕᐅᓂᖏᓐᓂ ᑕᐅᕙᓂ. 

 

ᑲᑎᒪᔭᖅᑐᖃᑕᐅᓯᒪᔪᑦ ᐊᐱᕆᓚᐅᖅᑐᑦ ᑲᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᐊᐃᕕᓕᒫᖏᓐᓄᑦ ᐅᑭᐅᖅᑕᖅᑐᕐᒥ 

ᐱᑕᖃᕐᒪᖔᑕ.  ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᑭᐅᓚᐅᖅᑐᑦ ᑲᑎᓐᖓᔪᓂᒃ ᒥᒃᓴᐅᓴᒃᓯᔾᔪᑎᓂᒃ 

ᐱᑕᖃᖏᓐᓂᖏᓐᓂ ᒫᓐᓇᐅᔪᖅ ᐊᒻᒪ ᖃᐅᔨᒪᓇᖏᑦᑐᑦ ᐅᓄᓗᐊᕐᓂᖏᓐᓄᑦ ᐃᓗᐊᓃᑦᖅᑐᑦ ᖃᐅᔨᓴᖅᑕᐅᔪᕕᓂᕐᓂ 

ᖃᐅᔨᔭᐅᔪᕕᓂᑦ.  ᐃᒻᒪᑳ 2,700−ᓂᒃ ᐊᐃᕕᖃᓚᐅᖅᑐᖅ ᖁᑦᑎᒃᑐᕐᒥ ᐊᒻᒪ ᐅᓄᕐᓂᖃᖅᑐᒋᔭᐅᓚᐅᖅᑐᑦ 9,000−ᓂᒃ 

ᕿᑎᐸᓗᐊᓃᑦᑐᑦ ᐅᑭᐅᖅᑕᖅᑑᑉ (ᓲᕐᓗ 6,000 ᓯᑯᓯᓛᒥ ᐊᒻᒪ ᐅᓄᕐᓂᖃᐸᓗᒃᑐᑦ 3,000−ᓂᒃ ᐱᖓᖕᓇᖓᓂ 

ᐊᑯᑭᑦᑐᑦ, ᐃᓚᖏᓪᓗ ᐊᐃᕕᑦ ᑖᒃᑯᐊᑦᓴᐃᓐᓇᐃᑦ ᐱᔭᐅᖃᑦᑕᕆᓪᓗᑎᒃ ᕿᑭᖅᑖᓗᖕᒥᐅᓂᑦ) ᐅᓄᕐᓂᖅᓴᐅᕙᓪᓚᐃᔪᑦ 

12,000 ᐊᐃᕕᑦ ᐃᒪᖓᓃᑦᑐᑦ ᑲᓇᖕᓇᖓᓂ ᑲᓇᑕᒥᐅᑦ ᐅᑭᐅᖅᑕᖅᑐᖓᑕ, ᐱᖃᓯᐅᑎᓇᒋᑦ ᓂᒋᐊ ᐊᒻᒪ ᑲᓇᖕᓇᖓ 

ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᑕ ᒫᓐᓇᐅᔪᖅ ᑖᒃᑯᓄᖓ ᐊᐃᕕᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᓯᒪᖏᒻᒪᑕ. 

 

ᐅᓄᖅᓯᒋᐊᖅᓯᒪᖕᒪᖔᑕ ᐃᓄᐃᓴᒡᓕᒋᐊᖅᓯᒪᖕᒪᖔᑕᓗ ᐊᐃᕕᑦ ᐅᓄᕐᓂᖏᑦ ᑕᐃᒪᓐᖓᓂᑦ ᐊᕐᕌᒍᐊᓂᑦ 2006 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᓄᐃᓐᓂᖏᓐᓄᑦ ᐅᓂᒃᑳᖏᑦ ᓇᓗᓇᒐᓚᒃᐳᑦ 

ᐅᖃᑦᑎᐊᕆᐊᒃᓴᖅ ᓇᓗᓇᖏᑦᑐᓂᒃ. ᐃᓚᖏᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᓪᓗᑎᒃ ᐊᕐᕌᒍᐊᓂ 2006 

ᐃᓕᓐᓂᐊᖅᓯᒪᔪᓄᑦ ᓇᓚᐅᑦᑖᖅᑕᐅᑐᐃᓐᓇᕐᓂᒪᑕ ᐊᔾᔨᒌᖏᓐᓂᖏᓐᓄᑦ ᑖᓐᓇ ᐱᑕᖃᖅᑐᑐᐊᖅ ᐅᓪᓗᒥᓂᓴᕐᓄᑦ 

ᐊᕐᕌᒍᐊᓂ 1977 LGL−ᑯᑦ ᓇᓴᖅᑕᕕᓂᖏᓐᓂᒃ. ᑕᐃᒪᓕ ᖃᐅᔨᓴᐃᑎᓪᓗᒋᑦ ᐊᔾᔨᒌᖏᓐᓂᕆᔭᖏᓐᓂᒃ 

ᑕᐃᑦᓱᒪᓂᑐᖃᖅ ᐊᒻᒪ ᐅᓪᓗᒥᐅᓕᖅᑐᖅ ᓈᓴᐃᔾᔪᑎᖏᑦ, ᓇᓗᓇᖏᔪᑎᓂᒃ ᑕᑯᒃᓴᐅᑎᑦᓯᔪᓂᒃ 

ᐊᓯᔾᔨᖅᐸᓪᓕᐊᓂᖏᓐᓄᑦ ᐊᐃᕕᑦ ᐅᓄᕐᓂᖏᓐᓄᑦ ᐱᑕᖃᓚᐅᖏᑦᑐᖅ.  ᑲᑎᒪᔭᑐᖅᑐᖃᑕᐅᓯᓚᔪᑦ ᐅᖃᓚᐅᖅᑐᑦ 

ᐊᐃᕕᑦ ᐅᓄᕐᓂᖏᑦ ᐊᔾᔨᒌᒍᓐᓃᖅᑕᕐᓂᖏᓐᓂᒃ ᐊᕐᕌᒍᒥᑦ ᐊᕐᕌᒍᒧᑦ ᒪᓕᒃᓯᒪᓗᑎᒃ ᓄᒃᑕᕐᓂᖏᓐᓂᒃ ᐊᒻᒪ 

ᐊᖅᑯᓵᖅᑕᖅᑕᖏᓐᓂᒃ ᓂᕿᒥᖕᓂᒃ ᒪᓕᒃᑲᒥᒃ. 

 

ᐱᑐᐃᓐᓇᐅᖏᑦᑐᒃᑯᑦ ᐱᒻᒪᕆᐅᓂᖓ ᐊᐃᕖᑦ 

 

ᐱᒻᒪᕆᐅᔪᑦ ᐊᐃᕕᑦ ᐃᓄᖕᓄᑦ ᓄᓇᖃᖅᑐᓄᑦ ᓯᒡᔭᖅᐸᓯᖕᒥ ᓄᓇᕗᒥ ᐊᒻᒪᓗ ᓄᓇᕕᖕᒥ ᑕᒪᓐᓇᓗ 

ᐅᖃᐅᑕᐅᓚᐅᖅᑐᖅ.  ᑭᖑᓂᑦᑎᓐᓂᓕ, ᐃᓄᐃᑦ ᐊᑐᖃᑦᑕᓚᐅᖅᓯᒪᔪᑦ ᐊᐃᕕᕐᓂᒃ ᑭᓱᑯᑦᑎᖏᓐᓂᒡᓗ ᑭᓱᑐᐃᓐᓇᕐᓄᑦ 

(ᓂᕿᒋᓪᓗᒍ, ᐊᒥᖓ, ᑐᒑᖓ ᐊᒻᒪᓗ ᓴᐅᓂᖓ ᐊᑐᖅᑕᐅᕙᒡᖢᑎᒃ).  ᐃᓚᒌᑦ ᕿᒻᒥᖃᒐᔪᓚᐅᕐᒪᑕ ᑕᐃᑦᓱᒪᓂ 

ᐊᐃᕕᖃᑦᑕᓚᐅᖅᓯᒪᔪᑦ ᐃᓄᐃᑦ ᕿᒻᒥᓪᓗ ᓂᕿᒃᓴᖏᓐᓂᒃ.  ᐅᓄᖅᑐᑦ ᓄᓇᓕᐅᔪᑦ ᐊᐃᕕᖃᖏᓐᓂᖅᓴᐅᒐᓗᐊᑦ 

ᑭᓯᐊᓂᓕ ᑭᓱᑯᑦᑎᖏᓐᓂᒃ ᐊᐃᕕᕕᓂᑦ ᐊᑐᖃᑦᑕᖅᓯᒪᖕᒥᔪᑦ ᑭᖑᓂᑦᑎᓐᓂ, ᐅᓪᓗᒥ ᓱᓕ ᒪᒪᕆᔭᐅᔪᖅ ᐊᐃᕕᖅ 

ᐃᒍᓇᐅᑎᓪᓗᒍ.  ᐃᓄᐃᑦ ᐃᓱᒪᖃᕐᒪᑕ ᓂᕿᖏᑦ ᒪᒥᓴᐅᑎᑎᑐᑦ ᐱᓂᖏᓐᓂᒃ.  ᑲᑎᒪᔭᖅᑐᖃᑕᐅᓯᒪᔪᖅ 

ᐅᓂᒃᑳᓚᐅᖅᑐᖅ ᐊᐃᕕᕐᒥᒃ ᐃᒍᓇᓕᐅᕐᓂᕐᒥᒃ.  ᕿᒧᒃᓯᐅᔾᔪᐊᖃᑦᑕᓕᖅᑎᓪᓗᒋᑦ ᐊᕐᕌᒍᓂ ᓴᖅᑭᑉᐸᓪᓕᐊᓕᓚᐅᕐᒥᖕᒪᑦ 

ᐊᐃᕕᕐᓂᒃ ᕿᒻᒥᑦ ᓂᕿᖃᖅᑎᑕᐅᓂᖓᑦ.  ᐊᐃᕕᓪᓗ ᑐᒑᖏᑦ ᐊᑐᖅᑕᐅᕙ ᓚᐅᖅᑐᑦ ᓴᓇᓐᖑᐊᖅᑕᐅᓪᓗᑎᒃ. 

ᓄᓇᓕᐅᔪᑦ ᓄᓇᖃᖅᑐᑦ ᐊᐃᕕᖃᕐᓂᖏᓐᓂ, ᓴᓂᕋᔭᒃ ᐊᒻᒪ ᐃᒡᓗᓕᒃ, ᓱᓕ ᐊᐃᕝᕕᐊᖃᑦᑕᖅᐳᑦ.  

ᐊᖑᓇᓱᖕᓂᕆᔭᖓᑦ ᐊᐃᕕᕐᓂᒃ ᐊᓯᔾᔨᐊᕐᔪᒃᓯᒪᓕᖅᑐᑦ ᐊᕐᕌᒍᑦ ᐊᓂᒍᖅᓯᒪᓕᑐᑦ. ᐃᓚᖏᑦ ᓄᓇᓕᐅᔪᑦ ᐅᖓᓯᒃᓴᖅᑐᑦ 

ᐊᐃᕕᕐᓂᒃ ᐅᖓᓯᒃᑐᒧᑦ ᐊᐃᕝᕕᐊᖃᑦᑕᖅᐳᑦ. ᐅᒃᑐᕈᑎᒋᓗᒍ ᐊᕐᕕᐊᕐᒥᐅᑦ Marble Island ᕿᑭᖅᑕᖓᓄᑦ 

ᖃᓂᒋᔭᖓᓂ ᑲᖏᕐᖠᓂᐅᑉ ᐊᐃᕝᕕᐊᖃᑦᑕᕐᒪᑕ ᐊᒻᒪᓗ ᑰᕌᕐᕈ`ᒥᐅᑦ ᓇᐅᔮᓄᑦ ᐊᐃᕝᕕᐊᖃᑦᑕᕆᓪᓗᑎᒃ.  ᑭᓯᐊᓂᓕ, 

ᕿᓯᖓ ᐊᐃᕕᐅᑉ ᑎᓯᔫᖏᒪᑦ ᓇᑲᑎᒐᕐᓂᕋᓂᓗ.  ᐊᐃᕕᑦ ᐊᕐᕕᐅᖅᑕᐅᑎᓪᓗᒋᑦ, ᓇᓄᐃᑦ ᐊᒥᐊᒃᑯᖏᓐᓂᒃ 

ᓂᕆᒐᔪᒃᐳᑦ ᑕᐃᒪᐃᒻᒪᑦ ᓂᕿᖓ ᖃᓂᒡᓕᒋᐊᖅᑎᑕᐅᕙ ᒃᐳᖅ ᓄᓇᓕᖕᓄᑦ.  ᐃᓚᖏᑦᑕᐅᖅ ᓄᓇᓕᐅᔪᑦ 

ᒫᓐᓇᐅᓕᖅᑐᖅ ᑎᑭᓴᐃᖃᑦᑕᓕᕐᒥᔪᑦ ᐊᐃᕕᕕᓂᕐᒥᒃ ᐃᒡᓗᓕᖕᒥᑦ ᐊᖑᓇᓱᓐᖏᖔᕐᖢᑎᒃ ᑎᑭᓴᐃᓪᓗᑎᒃ. ᑕᒪᓐᓇᓗ 

ᓄᓇᓕᖕᓂᑦ ᐊᓯᖏᓐᓂᑦ ᓄᓇᓕᖕᓄᑦ ᓂᐅᕐᕈᑎᖃᖃᑦᑕᕐᓂᐅᓪᓗᓂ ᐊᐃᕕᕕᓂᕐᒧᑦ ᓂᕿᒧᑦ ᐊᒻᒪ ᑐᒑᖏᓐᓄᑦ. 

 

ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑯᑭᑦᑐᓂ, ᐊᖑᓇᓱᒃᑎᑦ ᓄᖑᑦᓯᓚᐅᖅᐳᑦ  ᑰᑕᖏᓐᓂᒃ ᐊᒃᑑᕙᒥ ᐊᒻᒪ ᓄᕕᐱᕆ 

2010−ᖑᑎᓪᓗᒍ ᐊᒻᒪ ᐅᑕᖅᑭᔭᕆᐊᖃᓚᐅᖁᖅᑐᑦ ᔮᓐᓄᐊᕆ 2011-ᒧᑦ ᐊᐃᕝᕕᐊᒃᑲᓐᓂᓚᐅᖏᓐᓂᖏᓐᓂ ᑕᒪᓐᓇᓗ 

ᐊᒃᓱᕈᕐᓇᓚᐅᖅᑐᖅ ᐊᖑᓇᓱᒃᑎᓄᑦ.  ᐊᑐᖃᑦᑕᕐᓂᖏᓐᓂᒃ ᐊᐃᕕᐅᑉ ᓂᕿᖓᓂᒃ ᐃᓄᖕᓄᑦ ᓂᕿᒋᔭᐅᓪᓗᓂ ᐊᒻᒪ 

ᕿᒻᒥᓄᑦ ᕿᒥᖅᑯᑎᒋᔭᐅᓪᓗᓂ. ᑐᒑᖓ ᐊᑐᖅᑕᐅᒐᔪᒃᑐᑦ ᓴᓇᕐᕈᑎᓕᐊᖑᓪᓗᑎᒃ ᐅᕝᕙ ᓗ  ᓯᐅᑎᕈᑎᓕᐊᖑᓪᓗᑎᒃ. 

ᑐᒑᖏᑦ ᐱᐅᔪᒻᒪᕆᐅᖕᒪᑕ ᐅᓈᕐᒧᑦ ᓴᒃᑯᓕᐅᕐᓂᕐᒧᑦ ᐊᒻᒪ ᕿᒻᒥᑦ ᐊᒡᖢᓈᖏᓐᓄᑦ ᓴᓐᓂᕈᐊᕆᔭᐅᓪᓗᑎᒃ. ᒫᓐᓇᐅᔪᖅ 

ᓄᖅᑲᖅᑎᑕᐅᓯᒪᔪᖅ ᑕᕆᐅᑉ ᐊᑭᐊᓂᕐᒥᐅᓄᑦ ᓂᐅᕐᕈᑕᐅᖃᑦᑕᕐᓂᖏᑦ ᐊᐃᕕᕐᓂᑦ ᑐᒑᓂᒃ ᓂᐅᕐᕈᑎᖃᕈᓐᓇᕐᖢᑎᒃ 

ᑭᒃᓯᐊᓂ ᐊᑯᑭᑦᑐᕐᒥᐅᑦ. 

 

ᐊᑦᑕᓇᕈᑕᐅᑐᐃᓐᓇᕆᐊᖃᖅᑐᑦ 

 

ᐊᖑᓇᓱᖕᓂᖅ ᓄᓇᕕᖕᒥ 

ᐅᓂᒃᑳᖅᑐᖅ: ᑳᑦᓖᓐ ᒫᕐᑎᓐ, ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᖓᑦ 

 

ᓄᓈᖅᑕᐅᔪᑦ ᐊᐃᕕᑦ ᓴᖅᑭᑕᐅᓚᐅᖅᑐᑦ ᓂᕿᒃᓴᖅᓯᐊᕆᔭᕕᓂᑦ ᓄᓇᕕᖕᒥᑦ ᐊᕐᕌᒍᖏᑕ ᐊᑯᓐᓂᖏᓐᓂ 1994 ᐊᒻᒪ 

2010. ᐱᔭᐅᓚᐅᖅᓯᒪᔪᑦ ᑐᓴᒐᒃᓴᑦ ᒪᑭᕕᒃ ᑯᐊᐳᕆᓴᒃᑯᓐᓂᑦ ᓇᓪᓗᐃᑦ ᓄᓇᓕᖓᑦ ᐊᐃᕝᕕᐊᖅᑎᓪᓗᐊᑕᐅᕗᖅ 

ᓄᓇᕕᖕᒥ ᐊᒻᒪ ᖁᐊᖅᑕᕐᒥᐅᑦ ᐊᐃᕝᕙ ᖃᑦᑕᖅᑕᖏᑦ ᐊᕐᕌᒍᓂ ᐊᓂᒍᖅᑐᓂ ᓱᕐᕌᓇᑎᒃ.  ᐊᖑᔭᐅᔪᓄᑦ ᑐᓴᒐᒃᓴᑦ 

ᐱᔭᐅᓯᒪᕗᑦ ᐃᓚᓐᖓᖅᑎᕆᓂᒃᑯᑦ ᖃᐅᔨᓴᖅᑕᐅᔪᒃᓴᓂᒃ ᐱᔭᐃᖃᑦᑕᖅᑎᓪᓗᒋᑦ ᓂᕿᖏᓐᓂᒃ ᐋᓐᓂᐊᓇᖅᑐᖃᕐᒪᖔᑕ.  

ᑲᑎᒪᔭᖅᑐᖃᑕᐅᓯᒪᔪᖅ ᓄᓇᕕᖕᒥᓐᖔᖅᑐᖅ ᐅᖃᓚᐅᖅᑐᖅ ᐊᐃᕝᕙ ᖃᑦᑕᖅᓯᒪᓕᕐᒪᑕ ᐅᓄᖏᑦᑐᓂᒃ ᓄᓇᕕᖕᒥ 

ᐊᕐᕌᒍᓂ ᐅᓄᖏᑦᑐᓂ ᐊᓂᒍᖅᑐᓂ. ᑭᓯᓂᑦᑕᐅᖅ ᓄᓇᓕᐅᔪᑦ ᐅᓄᖏᑦᑐᑦ ᓄᓇᓕᖏᑕ ᖃᓂᒋᔭᖓᓂ 

ᐊᐃᕝᕕᐊᖃᑦᑕᖅᐳᑦ ᐊᒻᒪ ᐅᓄᕐᓂᖏᑦ ᑲᑎᒪᔪᓂ ᓴᖅᑭᑕᐅᔪᑦ ᓇᓕᖅᑯᑦᑎᓯᒪᖏᑦᑐᑦ.  ᐊᐃᕕᖅᑕᐅᔪᓂᑦ 

ᐃᓚᓐᖓᖅᑎᕆᓂᒃᑯᑦ ᖃᐅᔨᓴᕈᑎᒃᓴᑦ ᐊᐅᓪᓚᖅᑎᑕᐅᖏᓐᓇᐅᔭᖏᒻᒪᑕ ᐱᔭᐅᔭᕌᖓᒥᒃ ᐊᐃᕕᕐᒥᑦ ᐃᓐᓇᐅᖏᑦᑐᒥᑦ 

ᐅᕝᕙ ᓗ  ᓂᕿᖓ ᓂᕿᒃᓴᕆᔭᐅᑎᓪᓗᒍ ᐃᓄᖕᓄᑦ.  ᐅᓄᕐᓂᕆᔭᖏᑦ ᖃᐅᔨᓴᐃᓂᒃᑯᑦ ᐱᔭᐅᓯᒪᔪᑦ ᑐᖓᐅᑦᑎᓗᐊᖅᑐᑦ 

ᐅᓄᕐᓂᕆᔭᖏᓐᓂᒃ ᐊᐃᕝᕙ ᒃᑕᐅᓚᐅᖅᓯᒪᔪᑦ.  ᐅᓄᖏᑦᑐᓂᒃ ᐊᐃᕝᕙ ᖕᓂᕋᐃᓯᒪᔪᑦ ᐊᕐᕌᒍᐊᓂ  2000-2003 

ᐅᖃᐅᑕᐅᑦᑎᐊᖃᑦᑕᓚᐅᖏᓐᓂᖏᓐᓂᒃ ᐊᐃᕝᕙ ᒃᑕᐅᔪᓕᒫᑦ ᐊᖑᓇᓱᖕᓂᖏᓪᓗ ᐊᓯᔾᔨᖅᓯᒪᓕᕐᖢᑎᒃ ᐅᓄᖏᓐᓂᖅᓴᑦ 

ᐊᐃᕕᕕᓂᖅᑐᖃᑦᑕᓕᕐᒪᑕ ᑕᐃᑦᓱᒪᓐᖓᓂᑦ.  ᖁᐊᖅᑕᕐᒥᐅᑦ ᐊᐃᕕᖃᑦᑕᖅᓯᒪᔪᑦ 6 -12−ᓂᒃ ᐊᕐᕌᒍᑕᒫᓐ, 

ᐃᒍᓇᒃᓴᓕᐊᖑᓪᓗᑎᒃ.  ᓄᓇᕕᖕᒥᐅᑕᑦ ᓄᓇᓕᖏᑦ ᐊᐃᕕᕋᓱᐊᖅᐸᖏᑦᑐᑦ ᕿᒥᖅᑯᑎᒃᓴᓂᒃ. 

 

ᐊᕐᓇᐅᓂᖏᓐᓄᑦ ᐊᖑᑕᐅᓂᖏᓐᓄᓪᓗ ᖃᑦᓯᐅᓂᖏᑦ ᑐᓴᒐᒃᓴᑦ ᐱᔭᐅᔭᕆᐊᖃᖅᐳᑦ ᐊᐃᕕᑦ ᖃᐅᔨᓴᖅᑕᐅᖁᓪᓗᒋᑦ 

ᐊᒡᒍᖅᑐᖅᓯᒪᓂᖏᑦ.  ᐊᖑᓇᓱᒃᑎᑦ ᐅᖃᐅᓯᖃᖃᑦᑕᖏᒻᒪᑕ ᑐᓴᒐᒃᓴᒃ ᑕᒪᒃᑯᓂᖓ ᓄᓇᕕᖕᒥ ᐱᓪᓗᒍ 

ᒪᓕᒐᓕᐅᖅᑕᐅᒃᑲᓐᓂᕐᓂᖃᖅᑐᖏᓪᓗᑎᒃ. ᒪᑭᕕᒃ ᖃᐅᔨᓴᐃᓯᒪᓕᖅᑐᑦ ᐊᐃᕝᕙ ᒃᑕᐅᔪᓂᒃ ᐊᕐᕌᒍᖏᓐᓂ 1989 ᐊᒻᒪᓗ 

1996/97 ᑕᑯᒃᓴᐅᑎᑦᓯᓯᒪᓪᓗᑎᒃ ᐊᒡᒍᖅᑐᖅᑕᐅᓯᒪᓂᖏᓐᓂᒃ ᐊᐃᕕᖅᑕᐅᔪᑦ.  ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ 

ᒪᒃᑯᖕᓂᖅᓴᑦ ᐊᖑᓇᓱᒃᑎᑦ ᐊᐃᕕᕋᓱᐊᓗᐊᓐᖑᐊᕐᓂᖏᓐᓂᒃ ᑐᒑᖃᖅᑐᓂᒃ ᐊᖓᔪᒡᖠᐅᔪᑦ ᐊᖑᓇᓱᒃᑎᑦ 

ᐊᐃᕕᕋᓱᐊᖃᑦᑕᕐᓂᖅᓴᐅᓪᓗᑎᒃ ᐊᕐᓇᓪᓗᖕᓂᒃ ᑲᐅᖓ ᕿᑐᒪᓂᖅᓴᐅᖕᒪᑦ. 

ᑲᑎᓐᖓᔪᑦ ᐃᒪᕐᒥᐅᑕᓂᒃ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪ ᐊᖑᓇᓱᖕᓂᖅ ᓄᓇᕗᒥ 

ᐅᓂᒃᑳᖅᑐᖅ: ᐊᒫᓐᑕ ᑰᕆ, ᐃᒪᕐᒥᐅᑕᓕᕆᔨᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᒥᐊᓂᖅᓯᔨᖓᑦ 

 

ᓄᓈᖅᑕᐅᔪᑦ ᐊᐃᕕᑦ ᓂᕿᒃᓴᖅᓯᐊᖑᓪᓗᑎᒃ ᐱᔭᐅᓚᐅᖅᓯᒪᕗᑦ ᓄᓇᕗᒥ ᐊᕐᕌᒍᑦ ᐊᑯᓐᓂᖏᓐᓂ 1997/98 ᐊᒻᒪᓗ 

2011/12. ᐃᒪᕐᒥᐅᑕᓕᕆᔨᒃᑯᑦ ᑐᓴᒐᒃᓴᓂᒃ ᓄᐊᑦᓯᓯᒪᔪᑦ ᐅᓂᒃᑲᐅᓯᖏᓐᓂᑦ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᖏᑕ 

ᑎᒥᖁᑎᖏᓐᓂᑦ ᐊᒻᒪ ᐆᒪᔪᕐᓂᐊᖅᑎᓂᑦ ᐃᖅᑲᓇᐃᔭᖅᑎᐅᔪᓂᑦ. ᑎᓴᒪᐅᔪᑦ ᓄᓇᓕᑦ ᐊᕐᕌᒍᑕᒫᓐ ᐊᐃᕕᕈᓐᓇᖅᑕᖏᑦ 

ᑰᑕᖃᖅᑎᑕᐅᓯᒪᓕᕐᒪᑕ ᐅᓄᖅᑐᓄᑦ ᐊᕐᕌᒍᓄᑦ ᐊᑐᖅᑕᐅᓪᓗᑎᒃ ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᑦ: ᐃᒃᐱᐊᕐᔪᒃ 

(ᖁᓕᓂᒃ), ᑲᖏᖅᑐᒑᐱᒃ (ᐊᕙ ᑎᓂᒃ), ᓴᓪᓕᖅ (60) ᐊᒻᒪ ᓴᓂᑭᓗᐊᖅ (ᖁᓕᓂᒃ).  ᓄᓇᓕᖕᓂ ᐊᓯᖏᓐᓂ 

ᐊᐃᕝᕙᒍᓐᓇᖅᑎᑕᐅᔪᖅ ᐃᓄᒃ ᐊᑕᐅᓯᖅ ᑎᓴᒪᕌᕐᓗᓂ ᐊᕐᕌᒍᒥ. ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᖃᑦᑕᖅᓯᒪᔪᑦ ᑭᓐᖓᕐᓂ, 

ᓴᓂᕋᔭᖕᒥ, ᐃᒡᓗᓕᖕᒥ ᐊᒻᒪ ᓴᓪᓕᕐᓂ ᑭᓯᐊᓂᓕ ᐅᓄᖏᑦᑑᖃᑦᑕᖅᓯᒪᔪᑦ ᐊᕐᕌᒍᓂ ᐊᓂᒍᖅᑐᓂ. ᓴᓂᕋᔭᖕᒥ 

ᐃᒡᓗᓕᖕᒥᓗ ᐊᐃᕝᕕᐊᕐᓂᖅᓴᐅᖕᒪᑕ ᓂᕿᒃᓴᓂᖕᓂᖅᓴᐅᓪᓗᑎᒃ ᓄᓇᓕᖕᓂᑦ ᐊᓯᖏᓐᓂᑦ ᑕᐃᒃᑯᐊᓕ 

ᐊᐃᕕᖃᑦᑕᓚᐅᖅᑐᑦ ᓄᓇᓕᑦ ᐊᓯᖏᑦ ᐊᕙ ᑎᓪᓗᐊᓂᒃ ᐊᕐᕌᒍᑕᒫᓐ.  ᓄᓇᕕᖕᒥᓕ ᓴᓪᓗᐃᓂ ᑕᐃᒃᑯᐊ ᓄᓇᖃᕐᒪᑕ 

ᓄᓇᕗᒃ ᐊᒻᒪ ᓄᓇᕕᒃ ᐸᔾᔭᕐᓗᒃᓯᒪᓂᖓᑕ ᐊᑐᖅᑕᐅᖃᑦᑕᕐᓂᖓᓄᑦ ᑕᒪᒃᑮᖕᓄᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᕈᑎᑎᒍᑦ ᐅᖃᐅᑕᐅᓯᒪᒋᕗᑦ ᐊᐃᕕᖅᑕᐅᓯᒪᔪᑦ ᓄᓈᖅᑕᐅᓪᓗᑎᒃ. 

 

ᒪᓕᒐᖅᑕᖃᕐᒪᑦ ᐃᒪᕐᒥᐅᑕᓕᕆᓂᕐᒧᑦ ᒪᓕᒐᖏᓐᓂ ᐊᒻᒪ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ ᐊᖑᓇᓱᒃᑎᑦ 

ᐅᖃᐅᑎᖃᕆᐊᖃᕐᓂᖏᓐᓂᒃ ᐊᐃᕕᖅᑕᖏᑕ ᐅᓄᕐᓂᖏᓐᓂᒃ.  ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ 

ᑕᑕᑎᕆᔭᕆᐊᒃᓴᖅ ᐊᖑᓇᓱᒃᑎᑦ ᐱᔭᕐᓂᓐᖏᓈᖅᓯᖃᑦᑕᕐᒪᑕ ᐊᒻᒪ ᐊᑭᓕᖅᑕᐅᓂᑭᓗᐊᖃᑦᑕᕐᒪᑕ ᓄᐊᑦᓯᑎᓪᓗᒋᑦ 

ᖃᐅᔨᓴᒐᒃᓴᓂᒃ ᑕᐃᒪᐃᒻᒪᑦ ᑐᓂᓯᔪᒪᓗᐊᖃᑦᑕᖏᑦᑐᑦ ᐊᐃᕕᖅᑕᖏᑕ ᑐᓴᒐᒃᓴᖏᓐᓂᒃ ᐊᒻᒪ ᖃᐅᔨᓴᕈᑎᒃᓴᐅᔪᓂᒃ 

ᐃᒪᕐᒥᐅᑕᓕᕆᔨᒃᑯᓐᓄᑦ.  ᐃᓚᒋᓪᓗᒍ, ᐅᖃᐅᑕᐅᖃᑦᑕᕐᓂᖏᑦ ᐊᐃᕕᖅᑕᐅᔪᑦ ᐅᓄᕐᓂᖏᑦ ᐃᒪᕐᒥᐅᑕᓕᕆᔨᒃᑯᓐᓂᒃ 

ᑕᒻᒪᖅᑎᑦᓯᔪᓐᓇᕐᒪᑕ ᐊᐃᕕᑦ ᓄᖑᑦᑐᕆᔭᐅᓕᕐᓗᑎᒃ.  ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ ᓄᓇᓕᖓᓂ 

ᐅᓄᖅᑲᓪᓚᒃᑐᑦ ᐊᖑᓇᓱᒃᑦᑦ ᐅᖃᐅᓯᖃᖃᑦᑕᕈᒪᔪᓐᓃᖅᑐᑦ ᐊᖑᔭᖏᑕ ᐅᓄᕐᓂᖏᓐᓂᒃ.  ᓄᓇᓕᖁᑎᖓ 

ᐊᑐᖃᑦᑕᖅᑐᑦ ᓈᓚᐅᑎᒃᑯᑦ ᐅᖃᓪᓚᒡᕕᖕᒥᒃ ᑐᓴᐆᒪᑎᑦᓯᔾᔪᑎᒋᓪᓗᒍ ᐊᖑᓇᓱᒃᑎᓄᑦ ᐃᖅᑲᐃᑎᑦᓯᓪᓗᑎᒃ 

ᐅᖃᐅᓯᖃᖃᑦᑕᕆᐊᖃᕐᓂᖏᓐᓂᒃ ᐊᒻᒪ ᑐᓂᐅᖅᑲᐃᒐᓱᐊᓚᐅᖅᓯᒪᔪᑦ ᐅᖃᓕᒫᖓᓂᒃ ᐊᖑᓇᓱᒃᑎᓄᑦ 

ᐊᑐᖅᑕᐅᓂᓪᐊᖅᑎᓪᓗᒋᑦ ᐊᖑᔭᓕᒫᖏᓐᓄᑦ ᑎᑎᕋᕐᕕᐅᖃᑦᑕᕐᓂᐊᕐᓗᑎᒃ, ᐱᐅᓯᒋᐊᖅᑕᐅᖁᓪᓗᒍ 

ᐅᖃᐅᓯᖃᖃᑦᑕᕐᓂᖅ ᐊᖑᔭᓂᒃ.  ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᔾᔨᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐊᑕᐅᓯᕐᒥᒃ 

ᐅᖃᓕᒫᒐᖃᖅᑎᑦᓯᔭᕆᐊᖃᕐᓂᖏᓐᓄᑦ ᐃᓘᓐᓇᖏᓐᓄᑦ ᐆᒪᔪᖅᑕᐅᔪᓄᑦ ᐊᑕᖅᑕ ᐅᓂᐊᖅᑦᑐᓂᒃ, ᒥᑭᓪᓗᓂ 

ᐃᒃᐱᐊᕐᔪᖕᒥᐅᑕᐅᔪᓐᓇᕐᓗᑎᒃ.  ᐅᓂᒃᑳᕆᐊᖅᑐᖅᓯᒪᔪᖅ ᐅᖃᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᓴᓇᓯᒪᓕᕐᓂᖏᓐᓂᒃ 

ᓄᑖᓂᒃ ᑎᑎᕋᕐᕕᒃᓴᓂᒃ ᐅᖃᓕᒫᒐᓂᒃ ᑭᐅᖁᓪᓗᒋᑦ ᑭᖑᓂᑦᑎᓐᓂ ᐃᓱᒫᓗᒍᑕᐅᓚᐅᖅᑐᓄᑦ. 

 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐅᓄᕐᓂᖅᓴᐅᔪᑦ ᐊᕐᓇᓪᓗᐃᑦ ᐊᖑᔭᐅᖃᑦᑕᖅᓯᒪᓂᖏᓐᓂᑦ ᑭᖑᓂᑦᑎᓐᓂ.  

ᐊᕐᕌᒍᓂᓕ ᒫᓐᓇᐸᓘᓕᖅᑐᖅ, ᐅᓄᕐᓂᖅᓴᐅᔪᓂᒃ ᐊᖑᓴᓪᓗᑎᒃ ᐅᐱᕐᖔᒃᑯᑦ ᐊᐃᕝᕙᖃᑦᑕᕐᓂᖏᓐᓂᒃ ᑐᒑᖏᓐᓄᑦ ᐊᒻᒪ 

ᐊᕐᓇᓪᓗᐃᑦ ᓂᕿᒃᓴᖅᓯᐊᖑᓪᓗᑎᒃ ᐅᑭᐊᒃᓵᒃᑯᑦ ᖁᐃᓂᑦᑎᐊᓕᖅᑎᓪᓗᒋᑦ. 

 

ᒪᕐᕉᒃ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑦ (ᓯᑯᓯᓛᒧᑦ ᐊᒻᒪᓗ ᐸᕙ ᓐ ᐸᐃ−ᑯᑦᓯᒃᑐᕐᒧᓪᓗ) ᒫᓐᓇᐅᔪᖅ 

ᐃᖅᑲᓇᐃᔭᖃᑎᒌᒃᑐᑦ ᑎᑎᕋᖅᑕᐅᖁᓪᓗᒍ ᓯᕗᓪᓕᖅᐹᖅᓯᐅᑎ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ 

ᐸᕐᓇᐅᑎᒃᓴᖏᑦ ᐊᐃᕕᕐᓄᑦ ᓄᓇᕗᒥ.  ᑭᒡᒐᖅᑐᖅᑎᑦ ᐃᒪᕐᒥᐅᑕᓕᕆᔨᒃᑯᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᑦ, ᕿᑭᖅᑖᓗᒃ 

ᐆᒪᔪᓕᕆᔨᑦ ᑲᑎᒪᔨᖏᓐᓂᑦ, ᐊᒻᒪᓗ ᓄᓇᓕᖏᓐᓂᑦ ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒡᓗᓕᒃ 

ᐊᒻᒪ ᓴᓂᕋᔭᖕᒥᓐᖔᖅᑐᑦ ᑲᑎᒪᖃᑕᐅᓚᐅᖅᑐᑦ ᑕᒪᑐᒥᖓ ᖃᑐᔾᔨᑎᓪᓗᒋᑦ.  ᓯᑯᓯᓛᒧᑦ ᐊᒻᒪᓗ ᐸᕙ ᓐ ᐸᐃ− 

ᖁᑦᓯᒃᑯᒧᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᔪᑦ ᐊᕐᕌᖏᓐᓂ 2007 ᐊᒻᒪᓗ 2010, 

ᑭᖑᓕᕇᒃᑕᕐᖢᑎᒃ ᑕᐃᒪᓐᓇ.  ᐅᓪᓗᒥᒧᑦ ᑎᑭᓪᓗᒍ ᑕᒪᕐᒥᒃ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑦ ᓴᓇᓯᒪᓕᖅᑐᑦ 

ᒪᓕᒐᖏᓐᓂᒃ, ᐅᖃᐅᑕᐅᓯᒪᓪᓗᑎᒃ ᒥᐊᓂᖅᓯᔾᔪᑎᓄᑦ ᐱᔾᔪᑎᐅᔪᑦ, ᓴᓇᓯᒪᓪᓗᑎᒡᓗ ᓄᓇᓐᖑᐊᓂᒃ, 

ᑎᑎᕋᖅᑕᐅᓪᓗᑎᒡᓗ ᓯᕗᓪᓕᖅᐹᖅᓯᐅᑎᖏᑦ ᑲᑎᓐᖓᔪᑦ ᐆᒪᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᖏᑦ, 

ᐊᒻᒪ ᑐᓴᕋᓱᐊᕐᕕᐅᓪᓗᑎᒃ ᓄᓇᓕᖁᑎᖏᑦ.  ᑲᑎᓐᖓᔪᑦ ᐃᒪᕐᒥᐅᑕᑦ ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᑦ ᓱᓕ 

ᑎᑎᕋᖅᑕᐅᕙᓪᓕᐊᔪᑦ.  ᐃᓚᖏᓐᓂᒃ ᐃᓱᒫᓗᒍᑎᓂᒃ ᓴᖅᑭᑦᑎᓯᒪᓕᕐᒪᑕ  ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ 

ᐊᔾᔨᖏᓐᓂᒃ ᑲᑎᒪᑎᓪᓗᒋᑦ ᐃᓱᒫᓗᒍᑕᐅᓚᐅᖅᑐᑦ: ᐅᒥᐊᕐᔪᐊᑦ ᐊᖅᑯᓵᖅᑕᓕᖅᐸᑕ ᐅᔭᕋᖕᓂᐊᓕᖅᐸᑕ, 

ᑭᒡᓕᓯᓂᐊᖅᑎᑦ ᑐᓴᒐᒃᓴᓂᒃ ᐱᓯᒪᒃᑲᓐᓂᕆᐊᖃᕐᒪᑕ, ᐊᐃᕕᑦ ᐊᒡᖑᖅᑐᖅᓯᒪᓂᖏᑦ ᖃᐅᔨᓴᖅᑕᐅᓗᑎᒃ ᐊᒻᒪ 

ᓇᓕᖅᑯᑦᑎᓯᒪᔪᒥᒃ ᐅᓂᒃᑳᓕᐅᖃᑦᑕᕐᓗᑎᒃ ᐅᓄᕐᓂᖏᓐᓂᒃ ᐊᐃᕕᖅᑕᐅᔪᑦ.  ᐊᑑᑎᖃᕐᓂᖓ ᓄᐊᑦᓯᑎᓪᓗᒋᑦ 

ᐅᑭᐅᖏᓐᓄᑦ ᐊᒻᒪ ᐊᕐᓇᐅᓂᖏᓐᓄᑦ ᐊᖑᑕᐅᓂᖏᓐᓄᓪᓗ ᑐᓴᒐᒃᓴᑦ ᐃᓚᒋᔭᐅᓕᕐᓗᓂ ᐅᖃᐅᑕᐅᖃᑦᑕᕆᐊᖃᖅᑐᓄᑦ, 

ᑐᑭᒧᐊᒃᑎᑕᐅᖁᓪᓗᒍ ᐊᐃᕕᑦ ᐊᒡᒍᖅᑐᖅᓯᒪᓂᖏᑦ ᖃᐅᔨᓴᖅᑕᐅᑎᓪᓗᒍ, ᑕᒪᓐᓇᓗ ᐱᔭᕆᐊᑭᒡᓕᑎᑦᓯᔨᑦ 

ᑲᑎᒪᔨᖏᓐᓄᑦ ᐅᖃᐅᑕᐅᓚᐅᖏᑦᑐᖅ ᓱᓕ.  ᓄᓇᕗᒥ, ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎ ᐋᖅᑭᒡᓯᓯᒪᔪᖅ 

ᐊᖑᔭᐅᔪᓂᒃ ᐅᖃᐅᓯᖃᖃᑦᑕᕆᐊᖃᕐᖢᑎᒃ ᓇᓐᓄᒃᑕᖏᓐᓂᒃ ᑕᒪᓐᓇᓗ ᓴᓇᔭᐅᓚᐅᖅᓯᒪᓪᓗᓂ 

ᐊᐅᓚᑦᓯᔨᐅᖃᑎᒌᒃᑐᓄᑦ.  ᐅᖃᓚᐅᖅᑐᑦ ᑕᐃᒪᓐᓇ ᐱᔭᐅᒃᐸᑕ ᐊᐃᕕᑦ ᐊᑑᑎᖃᕋᔭᕐᓂᖓᓂᒃ.  

ᑲᑎᒪᔭᖅᑐᖃᑕᐅᓯᒪᔪᖅ ᐊᐱᕆᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᓐᓂᒃ ᓄᐊᑦᓯᓯᒪᔭᖏᓐᓂᒃ ᐃᑭᓕᖅᑕᐅᔪᓄᑦ ᐊᒻᒪ 

ᐊᓯᐅᔨᔭᐅᔪᓄᑦ ᑐᓴᒐᒃᓴᓂᒃ ᐱᓯᒪᖕᒪᖔᑦ ᐊᖑᓇᓱᒃᑎᓂᑦ.  ᐊᔾᔨᑲᓴᖓᓂᒃ ᐅᓂᒃᑳᓕᐅᕆᐊᑐᖏᒻᒪᑕ 

ᓂᕿᒃᓴᓂᒃᑎᓪᓄᓗᒋᑦ, ᐃᒪᕐᒥᐅᐃᑕᓕᕆᔨᒃᑯᑦ ᑭᓯᐊᓂ ᑎᑎᕋᖅᓯᖃᑦᑕᕐᒪᑕ ᐃᑭᓕᖅᑕᐅᔪᓂᒃ ᐊᒻᒪ ᐊᓯᐅᔨᔭᐅᐃᔪᑦ 

ᑐᓴᒐᒃᓴᖏᓐᓂᒃ ᑐᓂᔭᐅᖃᑦᑕᕐᒪᑕ ᐊᖑᓇᓱᒃᑐᓕᕆᔨᒃᑯᓐᓂᑦ.  ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖏᑦ 

ᐊᔾᔨᒌᖃᑦᑕᓐᖏᓚᑦ ᐊᕐᕌᒍᒥ, ᐊᖑᓇᓱᒡᕕᒋᔭᖓᓗ ᖃᓄᐃᓐᓂᕆᔭᖓ, ᐊᒻᒪ ᐊᖑᓇᓱᒃᑎᐅᓕᒪᖕᒪᖔᑦ ᒪᓕᒡᖢᒍ.  

2006−ᖑᑎᓪᓗᒍ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᓕᐊᖅ ᐅᖃᖅᓯᒪᓚᐅᖅᑐᖅ 32%-ᒥᒃ ᐃᑭᓕᖅᓯᖃᑦᑕᓚᐅᖅᑐᑦ ᐊᒻᒪ ᐊᓯᐅᔨᖃᑦᑕᓚᐅᖅᑐᑦ ᓯᑯᓯᓛᒥ.  ᓄᑖᓂᒃ 

ᑐᓴᒐᒃᓴᓂᒃ ᐊᑐᐃᓐᓇᖅᑕᖃᓚᐅᖏᑦᑐᖅ ᑲᑎᒪᑎᓪᓗᒋᑦ ᑕᒪᓐᓇ ᐅᖃᐅᑕᐅᓪᓗᓂ .2  

 

ᓄᓈᖅᑕᐅᓯᒪᔪᑦ ᐊᐃᕝᕙ ᒃᑕᐅᔪᑦ ᐅᖃᐅᑕᐅᓚᐅᖅᑐᑦ ᑕᑯᕚᒃᓴᐅᓪᓗᑎᒃ ᐱᔭᕕᓂᑦ ᓇᕗᕗᒥ ᐊᒻᒪ ᓴᓪᓗᐃᓂ 

ᑕᐃᒪᓐᖓᓂᑦᖅ 2004−ᒥᓂᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐱᔪ ᓇᕐᓂᖃᖅᐳᑦ ᐋᑭᒡᓯᓂᕐᒥᒃ ᑰᑕᐅᖏᑦᑐᓂᒃ 

ᐊᖑᓇᓱᖕᓂᕐᒧᑦ ᒪᓕᒐᕐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ, ᕿᒥᕐᕈᖃᑦᑕᕐᒥᔪᑦ ᐊᐃᕝᕕᐊᕈᒪᔪᓂᒃ 

ᑕᑯᕚᒃᓴᓂᒃ ᑐᒃᓯᕋᐅᑎᓂᒃ ᐊᕐᕌᒍᑕᒫᓐ ᐊᒻᒪ ᑐᓴᖅᑎᑦᓯᖃᑦᑕᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ ᐊᖏᖅᑕᐅᔪᓂᒃ.  

ᐊᖏᖅᑕᐅᓯᒪᔪᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑕᐅᖃᑦᑕᖅᑐᑦ ᐊᑐᕐᖢᑎᒃ ᐃᒪᕐᒥᐅᑕᓕᕆᔨᒃᑯᓐᓂᓐᖔᖅᑐᒥᒃ ᓚᐃᓴᓐᓯᒥᒃ 

ᐱᔭᕆᐊᖃᖅᑐᑦ ᐱᓪᓗᒍ ᐊᖑᓇᓱᒃᑎ ᓄᓇᑖᖃᑕᐅᓯᒪᖏᓐᓂᖓᓄᑦ.  ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᕙ ᒃᑐᑦ 

ᐊᐅᓪᓚᐅᔾᔨᔨᐅᔪᑦ ᓄᓇᓕᖕᓂ ᓇᖕᒥᓂᕆᓪᓗᒍ.  ᑭᓐᖓᕐᓂ ᐊᒻᒪ ᐊᐅᓱᐃᑦᑐᕐᒥ ᑐᒃᓯᕋᕐᕕᐅᓯᒪᓕᖅᑐᑦ ᑕᑯᕚᒃᓴᓂᒃ 

ᐊᐃᕝᕕᐊᕈᒪᓪᓗᑎᒃ ᑭᓯᐊᓂᓕ ᓴᓂᕋᔭᒃ, ᐃᒡᓗᓕᒃ ᐊᒻᒪ ᓴᓪᓕᖅ ᐅᓄᑲᓪᓚᒃᑐᓂᑦ ᑐᒃᓯᕋᕐᕕᐅᖃᑦᑕᖅᐳᑦ 

ᐊᐃᕝᕕᐊᕐᕕᐅᔪᒪᓪᓗᑎᒃ, ᑭᓯᐊᓂᓕ ᐅᓄᖏᑦᑐᓂᒃ ᐊᐃᕕᕐᓂᒃ ᓄᓈᖅᓯᒥᒪᔪᑦ.  ᐊᕐᕌᒍᖏᓐᓂ 2008/2009 ᐊᒻᒪ 

2009/2010, ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᕐᒥᒃ ᓄᖅᑲᖅᑎᑦᓯᓚᐅᖅᑐᑦ ᐃᒡᓗᓕᖕᒥ. ᑭᒻᒥᕈᑦ ᐊᖏᖅᑕᐅᓚᐅᖅᓯᒪᔪᖅ 

ᑕᑯᕚᒃᓴᓂᒃ ᐊᐃᕝᕕᐊᖅᑎᑦᓯᓂᕐᒧᑦ ᐊᕐᕌᒍᓄᑦ ᐱᖓᓱᓄᑦ (2004-2006) ᐊᒻᒪ ᕿᑭᖅᑕᕐᔪᐊᖅ ᐊᕐᕌᒎᖕᓄᑦ ᒪᕐᕉᖕᓄᑦ 

(2005-2006) ᑭᓯᐊᓂᓕ ᐊᐃᕕᕐᓂᒃ ᓄᓈᖅᓯᔪᖃᓚᐅᖅᓯᒪᖏᑦᑐᖅ.  ᖃᐅᓱᐃᑦᑐᖅ ᐊᒻᒪ ᐊᕐᕕᐊᑦ ᐊᕐᕌᓂ 

ᐊᖏᖅᑕᐅᓚᐅᖅᓯᒪᔪᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᒃᓯᔪᒪᓪᓗᑎᒃ ᑭᓯᐊᓂᓕ ᐊᐃᕝᕙ ᒃᑐᖃᓚᐅᖏᑦᑐᖅ. 

 

ᐊᖑᓇᓱᖕᓂᖅ ᐊᑯᑭᑦᑐᓂ 

ᐅᓂᒃᑳᖅᑐᖅ: Fernando Ugarte, ᐊᑯᑭᑦᑐᑦ ᐱᓕᕆᕝᕕᖓᑦ ᐆᒪᔪᓕᕆᓂᕐᒧᑦ ᐱᕈᒃᑲᓐᓂᕈᓐᓇᖅᑐᓄᓪᓗ 

 

ᐊᐃᕕᖃᖃᑦᑕᖅᑐᖅ ᑲᓇᖕᓇᖓᓂ ᐊᒻᒪ ᐱᖓᖕᓇᖓᓂ ᓯᒡᔭᖏᓐᓂ ᐊᑯᑭᑦᑐᑦ.  ᐊᐃᕕᑦ ᐅᐊᖕᓇᖓᑕ 

ᐱᖓᖕᓇᖅᐸᓯᖓᓃᑦᑐᑦ ᐃᓚᒋᔭᐅᕗᑦ ᐸᕙ ᓐ ᐸᐃᑉ ᐊᐃᕕᖏᓐᓄᑦ (ᑲᓇᑕᐅᑉ ᖁᑦᓯᒃᑐᖓᓂᓐᖔᖅᑐᑦ) ᑕᐃᒃᑯᐊᓕ 

ᐱᖓᖕᓇᖓᓃᑦᑐᑦ ᐊᐃᕕᑦ ᐃᓚᒋᔭᐅᓪᓗᑎᒃ ᑕᐃᕕᔅ ᓯᑐᕋᐃᑦ−ᕼᐊᑦᓴᓐ ᐸᐃᑉ ᑕᓯᐅᔭᕐᔪᐊᖓᑕ ᐊᐃᕕᖏᓐᓄᑦ 

(ᑲᓇᑕᐅᑉ ᕿᑎᐊᓂ ᐅᑭᐅᖅᑕᖅᑐᖓᑕ ᐊᐃᕕᖏᑦ). 

 

ᐅᓂᒃᑲᐅᓯᐅᓚᐅᖅᑐᖅ ᖃᓄᐃᓕᖓᖕᒪᖔᑕ ᖃᐅᔨᓴᕈᑕᐅᖃᑦᑕᓚᐅᖅᑐᑦ ᐊᐃᕕᕐᓂᒃ ᐊᑯᑭᑦᑐᓂ.  

ᖃᐅᔨᓴᐃᖃᑦᑕᖅᓯᒪᔪᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᓯᖅᑐᐃᓪᓗᑎᒃ ᐊᔾᔨᒌᖏᑦᑐᓂᒃ ᐊᑐᕐᖢᑎᒃ ᓴᓐᖏᓂᖃᖅᑐᓂᒃ 

ᑯᒻᒧᐊᒃᑎᑕᐅᓯᒪᔪᒃᑯᑦ ᓈᓴᐃᓪᓗᑎᒃ ᐊᒻᒪ ᖃᐅᔨᓴᐃᓪᓗᑎᒃ ᐊᐃᕕᑦ ᓄᒃᑕᕐᓂᖏᓐᓂᒃ ᐊᒻᒪᓗ ᓇᑭᑦ 

ᐊᒡᒍᖅᑐᖅᓯᒪᓂᕐᒥᓐᖔᕐᒪᖔᑕ.  ᐊᐅᖏᑎᒍᑦ ᖃᐅᔨᓴᐃᖃᑦᑕᖅᖅᒪᓕᖅᑐᑦ ᓇᓗᓇᐃᖅᑕᐅᖁᓪᓗᒋᑦ ᓇᑭᓐᖓᔭᐅᖕᒪᖔᑕ 

ᐊᒻᒪᓗ ᐊᕐᓇᐅᖕᒪᖔᑕ ᐊᖑᑕᐅᖕᒪᖔᑕᓗ ᐱᔭᐅᔪᑦ.  ᐃᓘᓐᓇᖏᑦ ᐊᖑᓇᓱᒃᑎᑦ ᐊᐃᕝᕕᐊᖃᑦᑕᖅᑐᑦ 

ᑐᓂᓯᔭᕆᐊᖃᖅᑎᑕᐅᓪᓗᑎᒃ ᓂᕿᖓᓂᒃ ᐋᓐᓂᐊᕕᖕᒧᑦ ᖃᐅᔨᓴᖅᑕᐅᓂᐊᕐᒪᑕ ᐋᓐᓂᐊᓇᖅᑐᖃᕐᒪᖔᑕ.  

ᖃᐅᔨᓴᖅᑎᑦ ᑕᐃᒪᐃᑦᑐᓂᒃ ᖃᐅᔨᓴᐃᒃᑲᓐᓂᕈᒪᔪᑦ ᐃᓚᓐᖓᖅᑎᕆᓂᒃᑯᑦ ᓯᕗᓂᒃᓴᒥ. ᐊᑯᑭᑦᑐᕐᒥᐅᑦ ᖃᖓᑕᓱᒃᑯᑦ 

                                            
2 ᑕᐃᒪᓐᖓᓂᑦ ᑲᑎᒪᓚᐅᖅᑎᓪᓗᒋᑦ, ᑐᓴᖅᑎᑕᐅᓯᒪᓕᖅᑐᒍᑦ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑕ ᐅᓂᒃᑳᖏᑦ 

ᐃᑭᓕᖅᑕᐅᔪᓄᑦ ᐊᒻᒪ ᐊᓯᐅᔨᔭᐅᔪᓄᑦ ᐊᒃᑎᒋᓂᖃᕐᓂᖓᓂᒃ 5%−ᒥᑦ ᑎᑭᓪᓗᒍ 32% (A. McPhee, pers. comm.). 

ᓈᓴᐃᖃᑦᑕᖅᓯᒪᔪᑦ ᐊᔾᔨᒌᖏᑦᑐᓂᒃ ᐃᒪᕐᒥᐅᑕᐅᔪᓂᒃ ᐊᒻᒪ ᐅᓄᕐᓂᖏᓐᓂᒃ ᓈᓴᐃᓪᓗᑎᒃ ᐊᐃᕕᑦ.  1998−ᖑᑎᓪᓗᒍ, 

ᐊᐱᖅᓱᖃᑦᑕᓚᐅᖅᑐᑦ 100−ᓂᒃ ᐊᖑᓇᓱᒃᑎᓂᒃ ᐆᒪᔪᖅᑕᖏᑕ ᒥᒃᓵᓄᑦ, ᓯᓚᐅᑉ ᐊᒻᒪ ᐊᓯᖏᓐᓂᒃ ᐱᔾᔪᑎᐅᔪᓂᒃ.    

ᐊᔾᔨᒋᓐᖏᑕᖏᑦ ᐊᐱᖅᓱᕈᑕᐅᓚᐅᖅᓯᒪᔪᑦ ᓇᓐᓄᓄᑦ. ᓂᕆᐅᒃᑐᑦ ᑖᒃᑯᓇᓐᖔᖅᑐᑦ ᐅᓂᒃᑳᓕᐊᑦ 

ᐃᖅᑲᓇᐃᖅᑕᐅᓂᐊᕐᓂᖏᓐᓂᒃ 2012-ᖑᓕᖅᐸᑦ.  ᐊᑯᑭᑦᑐᕐᒥᐅᑦ ᒐᕙ ᒪᒃᑯᖏᑦ ᓄᐊᑦᓯᖃᑦᑕᕐᒥᔪᑦ ᐅᓄᕐᓂᖏᓐᓂᒃ 

ᐊᐃᕕᖅᑕᐅᔪᑦ ᓇᑭᓪᓗ ᐱᔭᕆᔭᐅᖕᒪᖔᑕ, ᐅᓯᔾᔪᑎᖏᓪᓗ ᐊᖑᓇᓱᒃᑎᑦ, ᑕᑭᓂᖓᓂᒡᓗ ᑐᒑᑦ, ᐊᒻᒪ ᐊᕐᓇᓪᓘᖕᒪᖔᑦ 

ᐊᖑᓴᓪᓘᖕᒪᖔᓪᓗ.  ᐊᒃᓱᑲᓪᓚᒃ ᐊᑯᑭᑦᑐᓂ ᐅᖅᓱᐊᓗᒃᓴᖅᓯᐅᓕᕐᒪᑕ ᐊᒻᒪ ᒑᓴᓖᖅᓯᐅᕐᖢᑎᒃ.  ᒫᓐᓇᕋᑖᖑᔪᖅ 

ᐊᑯᑭᑦᑐᕐᒥᐅᑦ ᒐᕙ ᒪᒃᑯᖏᑦ ᐊᑐᖃᑦᑕᓕᑕᐃᓐᓇᖅᑐᑦ ᐊᖑᔭᐅᔪᑦ ᑐᓴᒐᒃᓴᖏᓐᓂᒃ ᐊᕙ ᑎᒧᑦ ᐊᒃᑐᐃᓂᖓ 

ᕿᒥᕐᕈᓇᒃᑕᐅᓕᕋᒥ ᐱᓪᓗᒍ ᑐᓴᒐᒃᓴᑦ ᐃᓄᖕᓄᑦ ᐊᖑᓇᓱᒃᑕᐅᕙ ᒃᑐᑦ ᐊᑐᖅᑕᐅᔪᓐᓇᕐᓂᐊᕐᒪᑕ 

ᐃᓱᒪᓕᐅᕋᓱᐊᖅᑎᓪᓗᒋᑦ ᐅᖅᓱᐊᓗᖕᓂᐊᖅᑎᐅᔪᑦ. 

 

ᐊᕐᕌᒍᐊᓂᑦ 2007−ᒥᓂᑦ, ᒥᑭᑦᑐᒥᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ, ᐃᓕᓯᔪᓐᓇᖅᓯᓚᐅᕐᒪᑕ 

ᓯᓂᓕᖅᑎᑦᓯᖏᓪᓗᑎᒃ, ᐊᑐᖅᑕᐅᖃᑦᑕᓕᖅᑐᖅ ᐊᐃᕕᕐᓄᑦ. ᑖᓐᓇᓗ ᐊᑐᖅᑕᐅᖃᑦᑕᖅᑐᖅ ᓴᓇᔭᐅᓚᐅᖅᓯᒪᔪ 

ᐱᓕᕆᖃᑎᒋᔭᐅᓪᑎᓗᒃ ᐊᖑᓇᓱᒃᑎᑦ.  ᖃᐅᔨᓴᖅᑎᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᖑᓇᓱᒃᑎᓂᒃ ᐊᐃᕕᕐᓂᒃ 

ᖃᐅᔨᓴᐃᑎᓪᓗᒋᑦ (ᕿᒧᒃᓯᒃᑯᑦ, ᐅᒥᐊᒃᑯᑦ ᐊᒻᒪ ᕿᒻᒥᓂᒃ ᐊᑐᕐᖢᑎᒃ) ᓈᓚᐅᓯᖅᑐᐃᓪᓗᑎᒃ ᓯᓈᖓᓂ; ᐊᖑᓇᓱᒃᑎᑦ 

ᓈᓚᐅᑎᓂᒃ ᐃᓕᓯᖃᑦᑕᓚᐅᖅᑐᑦ.  ᕿᒥᕐᓇᒃᑕᐅᖁᓪᓗᒍ ᐊᒃᑐᐃᓂᕆᔭᖓ ᓈᓚᐅᓯᖅᑐᐃᓂᐅᑉ ᐊᐃᕕᕐᓂᒃ, 

ᖃᐅᔨᓴᐃᖃᑦᑕᓚᐅᖅᑐᑦ ᐊᐃᕕᕐᓂᒃ ᑲᑎᓐᖓᑎᓪᓗᒋᑦ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑯᑭᑦᑐᑦ 

ᒥᓐᖑᐃᖅᓯᕐᕕᖓᓐᓂ.  ᐳᓪᓚᓕᖕᒧᑦ ᖁᑭᐅᑎ ᓴᒃᑯᖃᖅᑎᓪᓗᒍ ᐊᑐᖅᑕᐅᖃᑦᑕᓚᐅᖅᑐᖅ, ᐊᔾᔨᖓ ᐊᑐᖅᑕᐅᖃᑦᑕᖅᑑᑉ 

ᐱᖓᖕᓇᖓᓂ ᐊᑯᑭᑦᑐᑦ, ᐊᑐᖅᑕᐅᓪᓗᓂ ᐱᖓᓱᓄᑦ ᐊᐃᕕᕐᓄᑦ ᓈᓚᐅᓯᖅᑐᐃᓚᐅᖅᑐᑦ ᑐᓄᖏᑎᒍᑦ.  ᐃᓚᖓᑦ 

ᐊᐃᕕᐅᑉ, ᐅᑭᐅᖃᖅᑐᒋᔭᐅᓚᐅᖅᑐᖅ 20−ᓂᒃ, ᑭᖑᓂᑦᑎᓐᓂᓗ ᓂᒋᖓᑖᓕᖅᑕᐅᓂᓕᑯ ᑐᒑᖓᒍᑦ 1999-ᖑᑎᓪᓗᒍ 

ᐊᒻᒪ ᐃᓪᓕᕆᕝᕕᐅᒃᑲᓐᓂᕐᖢᓂ 2002−ᖑᓕᖅᑎᓪᓗᒍ. ᐱᖓᓱᑦ ᐊᐃᕕᑦ ᐃᓕᓯᕝᕕᐅᔪᑦ ᐱᖅᑯᓯᕐᒥᖕᓂᒃ ᐊᑐᓚᐅᖅᑐᑦ 

ᐃᓕᓯᕝᕕᐅᔭᕇᖅᓯᒪᓕᕋᓗᐊᖅᑎᓪᓗᒋᑦ. ᐊᑕᐅᓯᖅ ᓈᓚᐅᑎ ᕿᓚᒥᑯᓗᒃ ᑐᓴᖅᓴᐅᓚᐅᕐᒪᑦ ᐊᐃᑉᐸᖏᒃ ᒪᕐᕉᒃ 

ᑐᓴᖅᓴᐅᓚᐅᖅᑑᒃ ᑕᖅᑭᕐᒧᑦ ᐊᒻᒪ ᑕᖅᑭᓄᑦ ᐱᖓᓱᔪᖅᑐᓄᑦ. 

 

ᓄᑖᑦ ᐊᒻᒪ ᓴᓐᖏᓂᖅᓴᐅᔪᑦ ᒪᓕᒐᖏᑦ ᐊᐃᕕᕐᓄᑦ, ᐱᖃᓯᐅᑎᓪᓗᒋᑦ ᑰᑕᖏᑦ, ᐊᑐᓕᖅᑎᑕᐅᓚᐅᖅᓯᒪᕗᑦ 

2007−ᖑᑎᓪᓗᒍ. ᐊᐃᕕᕋᓱᐊᕈᓐᓇᕐᖢᑎᒃ ᐊᖑᓇᓱᒃᑎᐅᓂᕐᒥᒃ ᐱᓕᕆᐊᖃᖅᑐᑦ ᑭᓯᐊᓂ, ᑕᐃᒃᑯᐊ ᐱᖃᑦᑕᕐᒪᑕ  

50% ᐅᖓᑖᓂ ᑮᓇᐅᔾᔭᒃᓵᕆᓪᓗᒍ ᐊᖑᓇᓱᖕᓂᕐᒥᑦ ᐃᖃᓪᓕᐊᕐᓂᕐᒥᓪᓗ.  ᒥᑭᑦᑐᑦ ᑭᓯᐊᓂ ᐅᒥᐊᑦ ᐊᒻᒪ ᖃᒧᑎᑦ 

ᐊᑐᖅᑕᐅᔪᓐᓇᖅᑐᑦ ᐅᓯᔾᔪᑕᐅᓗᑎᒃ ᐊᐃᕝᕕᐊᖅᓯᒪᑎᓪᓗᒋᑦ. ᐊᐃᕕᐊᓛᑦ ᐊᒻᒪ ᐊᕐᓇᓪᓗᐃᑦ ᓴᐳᒻᒥᐅᓯᖅᑕᐅᓯᒪᕗᑦ 

ᑭᓯᐊᓂ ᖄᓈᕐᒥ (ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑯᑭᑦᑐᑦ). ᐊᐃᕕᕐᓂᒃ ᑕᑯᓚᐅᕐᒥᔪᑦ ᓯᑯᒥ; ᓄᓇᒥ 

ᐅᓪᓕᕕᖃᖏᑦᑐᑦ ᐱᖓᖕᓇᖓᓂ ᐅᕝᕙ ᓗ  ᐅᐊᖕᓇᖓᑕ ᐱᖓᖕᓇᖅᐸᓯᐊᓂ ᐊᑯᑭᑦᑐᑦ.  ᒪᓕᒐᐃᑦ 

ᐊᐃᕝᕕᐊᖅᑎᑦᓯᒍᓐᓇᖏᑦᑐᑦ ᓄᓇᒥ ᐊᐅᔭᒃᑯᓪᓘᓐᓃᑦ, ᑕᐃᑦᓱᒪᓂᐅᑎᓪᓗᒍ ᐊᐃᕕᖃᕈᓐᓇᖏᒻᒪᑦ.  ᐊᐃᕕᑦ 

ᓇᐅᓕᒃᑕᐅᖅᑳᕆᐊᖃᖅᑐᑦ ᖁᑭᖅᑕᐅᓚᐅᖏᓐᓂᖏᓐᓂ.  ᑰᑕᓪᓗ ᐋᖅᑭᒡᑕᐅᓯᒪᓪᓗᑎᒃ ᐊᕐᕌᒍᓄᑦ ᐱᖓᓱᓄᑦ 

ᐊᒡᒍᖅᑐᖅᑕᐅᓯᒪᓪᓗᑎᒃ ᐊᒻᒪᓗ ᓄᒃᑕᕈᓐᓇᕐᓗᑎᒃ ᐊᕐᕌᒍᒧᑦ ᐊᓯᐊᓄᑦ.  ᐆᒪᔪᕐᓂᐊᖅᑎᓂᒃ ᐃᖅᑲᓇᐃᔭᖅᑎᖃᖅᑐᑎᖅ 

ᐊᑯᑭᑦᑐᓂ ᑭᓯᐊᓂ ᐱᑕᖃᖏᑦᑐᖅ ᐸᕙ ᓐ ᐸᐃᒥ. 

 

ᒪᕐᕉᓕᖅᑲᖓᔪᒥᒃ ᐊᐃᕝᕕᐊᕈᓯᖃᖅᑐᑦ ᐊᑯᑭᒃᑐᓂ: ᐅᒥᐊᒃᑯᑦ ᐊᒻᒪ ᓯᑯᑉ ᓯᓈᖓᓂ.  ᑕᐃᕕᔅ ᓯᑐᕋᐃᑦᒥ, ᐃᓄᐃᑦ 

ᑭᓯᐊᓂ ᐊᖑᓇᓱᒍᓐᓇᖅᑐᑦ ᐅᒥᐊᒃᑯᑦ ᐅᐊᖕᓇᖓᑕ ᐱᖓᖕᓇᖓᓂ ᐊᑯᑭᑦᑐᑦ ᐊᖑᓇᓱᒐᔪᒃᑐᑦ ᓯᓈᖓᓂ, ᑭᓯᐊᓂᓕ 

ᐅᒥᐊᕐᓂᒃ ᐊᖑᓇᓱᒍᑎᖃᖃᑦᑕᓚᐅᖅᓯᒪᖕᒪᑕ ᐊᕐᕌᒍᓂ ᐊᓂᒍᖅᑐᓂ ᓯᑯᐃᖅᓴᕋᐃᓂᖓ ᐱᓪᓗᒍ.  ᐱᔭᕐᓂᖏᑦᑐᑦ 

ᑐᓴᒐᒃᓴᑦ ᐃᑭᓕᖅᑕᐅᔪᑦ ᐊᒻᒪᓗ ᐊᓯᐅᔨᔭᐅᔪᑦ ᐅᓄᕐᓂᖏᓐᓄᑦ ᐱᓪᓗᒍ ᐊᖑᓇᓱᒃᑎᓄᑦ ᐅᖃᐅᑕᐅᔪᒪᓗᐊᖅᐸᖏᒻᒪᑦ 

ᑕᒪᓐᓇ.  ᑕᒪᐃᒻᒪᑦ ᒐᕙ ᒪᒃᑯᑦ ᐃᓱᒪᓯᒪᔪᑦ ᐅᒥᐊᒃᑯᑦ ᐊᒻᒪ ᓯᑯᒃᑯᑦ ᐊᐃᕝᕕᐊᖅᑎᓪᓗᒋᑦ ᐃᑭᓕᖅᑕᐅᔪᑦ ᐊᒻᒪᓗ 

ᐊᓯᐅᔨᔭᐅᔪᑦ 15% ᐊᒻᒪ  0%−ᖑᔪᕆᔭᐅᓪᓗᑎᒃ. 

 

ᒫᓐᓇᕐᓂᓴᐅᓂᖅᐹᖑᔪᖅ ᕿᒥᕐᕈᓇᒍᑕᐅᓚᐅᖅᑐᖅ ᐊᐃᕕᕐᓂᒃ ᐅᐊᖕᓇᖓᓂ ᐊᑦᓛᓐᑎᒃ ᐃᒪᕐᒥᐅᓯᕆᔨᑦ ᑲᒥᓴᒃᑯᖏᓐᓄᑦ 

(NAMMCO−ᑯᓐᓄᑦ) ᓄᕕᐱᕆ 2009−ᖑᑎᓪᓗᒍ. ᐊᑯᑭᑦᑐᕐᒥᐅᑦ ᐋᖅᑭᒋᐊᕆᓚᐅᖅᓯᒪᔪᑦ ᐊᐃᕕᖅᑕᐅᔪᒃᓴᑦ 

ᑰᑕᖏᓐᓂᒃ 2009−ᒥ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ. ᒪᓕᒃᑕᐅᓪᓗᑎᒃ ᐊᖏᖃᑎᒌᒍᑎᔪᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ 

ᓄᖑᓐᓂᐊᖅᑐᒋᔭᐅᓕᖅᑐᓂᒃ (CITES), ᐆᒪᔪᑦ ᐃᓕᔭᐅᓯᒪᔪᑦ ᐅᐃᒍᖓᓂ I−ᒥ ᑲᓇᑕᑉ ᓯᓚᑖᓄᑦ 

ᐊᐅᓪᓚᖅᑎᑕᐅᔭᕆᐊᖃᖏᒻᒪᑕ, ᑕᐃᒃᑯᐊᓗ ᐅᐃᒍᖓᓂ II−ᒥ ᐊᑐᕆᐊᖃᖅᑐᑦ ᐊᖏᖃᑎᒌᒍᑎᔪᑦ ᓄᓇᕐᔪᐊᕐᒥ 

ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ CITES−ᑯᑦ ᐱᔪᓐᓇᐅᑎᖁᑎᖓᓐᓂᒃ  ᐊᒻᒪᓗ ᖃᐅᔨᓴᖅᑕᐅᓗᑎᒃ 



 

19 

ᐅᓄᕐᓂᖏᑦ ᓂᐅᕐᕈᑕᐅᔪᓐᓇᕐᒪᖔᑕ ᑲᓇᑕᑉ ᓯᓚᑖᓄᑦ, ᐊᒻᒪᓗ ᑕᐃᒃᑯᐊ ᐅᐃᒍᖓᓂ III−ᒥᑦᑐᑦ ᐱᔪᓐᓇᐅᑎᒥᒃ 

ᐱᔭᕆᐊᖃᖅᑐᑦ ᐊᖏᖃᑎᒌᒍᑎᔪᑦ ᓄᓇᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᓄᖑᓐᓂᐊᖅᑐᒋᔭᐅᓕᖅᑐᓂᒃ ᑲᑎᒪᔨᖏᓐᓂᑦ 

ᑭᓯᐊᓂᓕ ᓂᐅᕐᕈᑕᐅᔪᓐᓇᕐᒪᖔᑕ ᐅᓄᕐᓂᖏᑦ ᖃᐅᔨᓴᖅᑕᐅᒋᐊᑐᖏᑦᑐᑦ.  ᐊᑯᑭᑦᑐᑦ ᒐᕙ ᒪᒃᑯᖏᑦ ᒪᓕᒐᖃᖅᑎᑦᓯᔪᑦ 

ᓂᐅᕐᕈᑕᐅᔪᓐᓇᕐᒪᖔᑕ ᖃᐅᔨᓴᖅᑕᐅᔭᕆᐊᖃᖅᑐᑦ ᐃᓕᔭᐅᓯᒪᔪᑦ ᐅᐃᒍᖓ III−ᒧᑦ ᐱᖃᓯᐅᑎᓪᓗᒍ ᐊᐃᕕᑦ.  2007-

ᖑᑎᓪᓗᒍ, ᓇᓚᒎᖏᑦᑐᓂᒃ ᖃᐅᔨᓚᐅᖅᑐᑦ ᐊᐃᕕᕐᓄᑦ ᐊᑯᑭᑦᑐᓂ ᑭᓯᐊᓂᓕ ᐊᓯᔾᔨᖅᑕᐅᓯᒪᓕᖅᑐᖅ ᑕᒪᓐᓇ 

ᓂᐅᕐᕈᑕᐅᒃᑲᓐᓂᕈᓐᓇᖅᓯᓪᓗᑎᒃ ᐊᕐᕌᒍᐊᓂ 2011.  

 

ᕿᒥᕐᕈᓇᒃᑕᐅᑎᓪᓗᒋᑦ ᑭᖑᓂᑦᑎᓐᓂ ᐊᐃᕕᖅᑕᐅᖃᑦᑕᖅᓯᒪᔪᑦ ᐱᖓᖕᓇᖓᓂ ᐊᑯᑭᑦᑐᑦ, ᐃᓚᖓᓂ ᑕᐃᕕᔅ ᓯᑐᕋᐃᑦ 

− ᕼᐊᑦᓴᓐ ᐸᐃ ᐊᐃᕕᖏᓐᓂᑦ, ᒥᒃᓴᐅᓴᒃᓯᓚᐅᖅᑐᑦ ᐊᐃᕕᖅᑕᐅᖃᑦᑕᕐᓂᑯᑦ ᖃᓂᒋᔭᖏᓐᓃᓂᖓᓂᒃ 9,000 

ᐊᕐᕌᖏᓐᓂᑦ 1900 ᐱᒋᐊᕐᓗᒍ. ᑖᒃᑯᐊ ᐅᓄᕐᓂᕆᔭᐅᔪᑦ ᓄᖑᑕᐅᓚᐅᖅᑐᑦ ᑕᕆᐅᑉ ᐊᑭᐊᓂ ᐊᒻᒪ ᐅᐊᖕᓇᖓᓂ 

ᐊᒥᐊᓕᒃᑲᑦ ᐊᕐᕙ ᖕᓂᐊᖅᑎᖏᓐᓄᑦ ᑕᐃᒪᓐᖓᓪᓗ ᓱᕐᕌᓗᐊᕈᓐᓃᕐᖢᑎᒃ 1960−ᖏᓐᓂᑦ.  ᓈᓴᐃᖃᑦᑕᖅᓯᒪᔪᑦ 

2006−ᒥ ᐊᒻᒪᓗ 2008−ᒥ ᒥᒃᓴᐅᓴᒃᓯᓚᐅᖅᑐᑦ ᐊᐃᕕᖃᖅᑐᒋᒃᓯᓪᓗᑎᒃ ᐱᖓᖕᓇᖓᓂ ᐊᑯᑭᑦᑐᑦ 3,000 

ᖃᓂᒋᔭᖏᓐᓃᑦᑐᕆᔭᐅᓪᓗᑎᒃ.  ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᐊᐃᕕᕈᓐᓇᖅᑎᑦᓯᓪᓗᑎᑦᒃ 89−ᓂᒃ ᐊᕐᕌᒍᑕᒫᓐ 

(ᐱᖃᓯᐅᑎᓪᓗᒋᑦ ᑲᓇᑕᒥᐅᓄᑦ ᐊᐃᕕᖅᑕᐅ)ᑦ ᑖᒃᑯᐊ 70%−ᓗᐊᖏᑦ ᐅᓄᒃᑲᓐᓂᑐᐃᓐᓇᕆᐊᖃᖅᑐᑦ (ᐊᕐᕌᒍᑕᒫᓐ 

ᐱᔭᐅᔪᓐᓇᖅᑐᑦ 130 ᐊᐃᕕᑦ (90%−ᒥᒃ ᐅᒃᐱᕐᓇᕐᓂᖃᖅᑎᓪᓗᒍ (CI): 61-190)).  ᐊᑯᑭᑦᑐᓂ ᑰᑕᖓᑦ ᑖᒃᑯᓄᖓ 

ᐊᐃᕕᕐᓄᑦ 61. ᐊᑯᓐᓂᐊᓂ ᐊᕐᕌᒍᑦ 2007 ᐊᒻᒪ 2011 ᐊᐃᕕᖅᑕᐅᔪᑦ ᐅᓄᕐᓂᖃᓚᐅᖅᑐᑦ ᐱᒋᐊᕐᕕᒋᓗᒍ 28 ᐊᒻᒪ 

62.  ᓂᕆᐅᒋᔭᐅᔪᑦ ᐊᐃᕕᖅᑕᐅᓂᐊᖅᑐᒋᔭᐅᓪᓗᑎᒃ ᐃᖃᓗᖕᓂᑦ, ᐸᖕᓂᖅᑑᕐᒥ ᐊᒻᒪ ᕿᑭᖅᑕᕐᔪᐊᕐᒥ 16-

ᖑᔪᕆᔭᐅᕗᑦ. ᐃᓱᒪᓪᓗᑎᒃ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐅᓄᕐᓂᖃᕋᔭᕐᓂᖏᓐᓂᒃ 15% ᑕᐃᒪᐃᒻᒪᑦ ᓂᕆᐅᒃᐳᑦ 

ᐊᕐᕌᒍᑕᒫᓐ ᐊᐃᕕᖅᑐᖃᖃᑦᑕᕋᔭᕐᓂᖓᓂᒃ 89−ᓂᒃ (ᓲᕐᓗ., (61+16) x 1.15) ᑖᒃᑯᐊ ᐅᓄᕐᓂᖏᑕ 

ᐱᔭᐅᔪᓐᓇᖅᑐᓄᑦ ᐅᖃᔾᔨᒋᐊᕈᑎᑦ ᐃᓗᐊᓃᑦᑐᑦ 

 

ᐅᐊᖕᓇᖓᓂ ᐸᕙ ᓐ ᐸᐃ, ᐊᐃᕕᖃᖅᑐᒋᔭᐅᓚᐅᖅᑐᖅ ᐊᕐᕌᒍᐊᓂ 2009 ᒥᒃᓴᐅᓴᒃᑕᐅᓚᐅᖅᑐᑦ 

ᐅᓄᕐᓂᖃᖅᑐᒋᔭᐅᓪᓗᑎᒃ 2,700−ᓂᒃ. ᐃᔾᔪᐊᒐᒃᓴᐅᔪᖅ ᐊᑐᒐᒃᓴᖅ ᐅᖃᖅᓯᒪᕗᖅ ᐅᓄᕐᓂᖏᑦ ᓄᖑᑕᐅᓕᓚᐅᖅᓯᓚᔪᑦ 

ᐃᒻᒪᑳ 10,000 ᐊᐃᕕᑦ 1900-ᖏᓐᓂ ᑭᓯᐊᓂᓕ ᖃᐅᔨᒪᓇᖏᑦᑐᖅ ᑐᓴᒐᒃᓴᑦ ᑭᖑᓂᑦᑎᓐᓂᓐᖔᖅᑐᑦ ᐱᖓᖕᓇᖓᓄᑦ 

ᐊᑯᑭᑦᑐᑦ.  ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᐱᔭᐅᔪᓐᓇᖅᑐᑦ 68-ᖑᓪᓗᑎᒃ ᐊᕐᕌᒍᑕᒫᓐ (ᐱᖃᓯᐅᑎᓪᓗᒋᑦ 

ᑲᓇᑕᐅᑉ ᐃᒪᖓᓂ ᐱᔭᐅᔪᑦ) ᐃᒻᒪᖄ 70%−ᒥᒃ ᐱᕕᖃᕐᓗᑎᒃ ᐅᓄᖅᓯᒋᐊᕈᕐᓇᕐᓗᑎᒃ (ᐊᕐᕌᒍᑕᒫᓐ ᐱᔭᐅᔪᑦ) 84 

ᐊᐃᕖᑦ (90% CI: 31-140)). ᐊᑯᑭᑦᑐᓂ ᑰᑕᖓᑦ ᑕᐃᒃᑯᓄᖓ ᐊᐃᕕᕐᓄᑦ 64−ᖑᕗᑦ.  ᐊᑯᓐᓂᐊᓂ 2007 ᐊᒻᒪ 

2011 ᐊᐃᕕᖅᑕᐅᔪᑦ ᐅᓄᕐᓂᖃᓚᐅᖅᑐᑦ ᐊᑯᓐᓂᐊᓂ 60 ᐊᒻᒪ 91.  ᓂᕆᐅᒃᑐᑦ ᐊᐅᓱᐃᑦᑐᕐᒥᐅᑦ 

ᐊᐃᕝᕙ ᒃᑲᔭᕐᓂᖏᓐᓂᒃ ᑎᓴᒪᓂᒃ. ᐃᓱᒪᓪᓗᑎᒃ ᐃᑭᓕᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᐊᑯᓐᓂᐊᓃᓐᓂᐊᕐᓂᖏᓐᓂᒃ 0 

ᐊᒻᒪ 15% ᐊᐃᕕᖅᑕᐅᖃᑦᑕᖅᑐᑦ ᐊᕐᕌᒍᑕᒫᓐ ᐅᓄᕐᓂᖃᕐᓗᑎᒃ 68-78 ᒪᓕᒃᑕᐅᓗᑎᒃ ᓇᓕᐊᖕᓂᒃ ᐊᑐᕐᒪᖔᑕ 

ᐃᑭᓕᖅᑕᐅᔪᑦ ᐊᒻᒪᓗ ᐊᓯᐅᔨᔭᐅᔪᑦ ᓈᓴᐅᑎᖁᑎᖏᓐᓂᒃ (ᓲᕐᓗ, (64+4) x 0 or (64+4) x 1.15).  ᐊᕐᕌᒍᑕᒫᓐ 

ᐊᐃᕕᖃᑦᑕᕐᓗᑎᒃ 68−ᓂᒃ ᒪᓕᒃᓯᓯᒪᕗᖅ ᐅᖃᐅᔾᔭᐅᒋᐊᕈᑎᐅᔪᓂᒃ ᐊᕐᕌᒍᑕᒫᓐ ᐱᔪᓐᓇᖅᑎᑦᓯᖕᒪᑕ 78−ᓂᒃ 

ᕿᑐᕐᖏᐅᕐᓗᑎᒃ ᓱᕐᕌᖏᓐᓂᖅᓴᐅᒐᔭᕐᓂᖓᓂᒃ.  ᑕᐃᒪᓕ ᐊᑯᓂᑲᓪᓚᒃ ᐅᖃᐅᑕᐅᓚᐅᖅᑎᓪᓗᒍ, ᐊᑯᑭᑦᑐᕐᒥᐅᑦ 

ᐃᓱᒪᓕᐅᓕᓚᐅᖅᑐᑦ ᑲᑎᑕᐅᖁᓪᓗᒋᑦ ᐊᑯᑭᑦᑐᕐᓂ ᑲᓇᑕᒥᓗ ᓄᖑᑦᓯᕙᓪᓕᐊᖏᓪᓗᑎᒃ ᐊᐃᕕᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᒃ. ᓄᑖᓂᒡᓗ ᐅᓄᕐᓂᖏᓐᓄᑦ ᒥᒃᓴᐅᓴᒍᑎᐅᔪᑦ ᐊᒻᒪ ᐊᖅᑲᐆᒪᓂᖏᓐᑦᓄ ᑐᓴᒐᒃᓴᑦ ᐃᑲᔪᖅᓯᓂᐊᖅᑐᑦ 

ᕿᒥᕐᕈᓇᒃᓯᒃᑲᓐᓂᓕᕈᑎᒃ ᓯᕗᓂᒃᓴᑦᑎᓐᓂ.  ᐃᑲᔪᖅᓯᒐᔭᕐᒥᔪᖅ ᐊᕐᓇᓪᓘᓂᖏᑦ ᐊᖑᓴᓪᓘᓂᖏᓪᓗ 

ᓇᓗᓇᐃᖅᑕᐅᖃᑦᑕᖅᐸᑕ ᐊᒻᒪ ᐅᑭᐅᖏᑦ ᓇᓗᓇᐃᖅᑕᐅᕙ ᒡᓗᑎᒃ ᐊᐃᕕᖅᑕᐅᔪᓂ ᓯᕗᓂᒃᓴᒥ 

ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ. 

 

ᐊᔾᔨᒌᖏᑦᑐᓂᒃ ᐊᐱᖅᑯᑎᒃᓴᓂᒃ ᐊᒻᒪ ᐅᖃᐅᓯᒃᓴᓂᒃ ᓴᖅᑭᑦᓯᖃᑦᑕᓚᐅᖅᑐᑦ ᐅᓂᒃᑲᐅᓯᖃᖅᑎᓪᓗᒋᑦ. ᑖᓐᓇ 

ᐅᓂᒃᑳᖅᑐᖅ ᖃᐅᔨᒪᓚᐅᖁᖏᑦᑐᖅ ᐅᓄᕐᓂᖏᓐᓄᑦ ᒥᒃᓴᐅᓴᒍᑎᐅᔪᖅ ᐃᔾᔪᐊᒐᒃᓴᖅ ᐊᑐᖅᑕᐅᓚᐅᕐᒪᖔᑦ 

ᐅᑭᐅᖏᓐᓄᑦ.  ᒪᓕᒐᖃᕐᓂᖅ ᐅᓂᒃᑲᐅᓯᖃᖃᑦᑕᕆᐊᖃᕐᓂᕐᒧᑦ ᐊᑯᑭᑦᑐᓂ ᐊᒃᓱᐊᓗᒃ ᒪᓕᒃᑕᐅᑦᑎᐊᖅᑐᖅ.  

ᐊᖑᓇᓱᒃᑎᑦ ᑐᓂᓯᖃᑦᑕᕆᐊᖃᕐᒪᑕ ᐊᖑᔭᖏᓐᓂᒃ ᓄᓇᓕᑦ ᒐᕙ ᒪᒃᑯᖏᓐᓂᑦ ᑐᓂᓯᖃᑦᑕᖅᑐᑦ ᑕᐃᒃᑯᐊ ᒐᕙ ᒪᒃᑯᑦ 

ᐱᓕᕆᕝᕕᖓᓐᓄᑦ. ᒫᓐᓇᓕ ᐊᖑᓇᓱᒃᑎᑦ ᐃᓕᓴᖅᓯᔪᑦ ᐅᓄᕐᓂᖅᓴᓂᒃ ᐱᖃᑦᑕᕈᓐᓇᕋᔭᕐᒪᑕ ᓯᕗᓂᒃᓴᒥ 

ᓇᓕᖅᑯᑦᑎᓯᒪᔪᓂᒃ ᑐᓴᒐᒃᓴᓂᒃ ᐊᖑᔭᖏᓐᓄᓂᑦ ᑐᓂᓯᖃᑦᑕᕈᑎᒃ.  ᑕᐅᕙᓂᓕ ᐱᖓᖕᓴᖓᓂ ᐊᑯᑭᑦᑐᑦ 

ᓯᒡᔭᖅᐸᓯᐊᓂ, ᑕᓪᓕᒪᐅᔪᑦ ᓄᓇᓕᐅᔪᑦ ᐃᓄᒋᐊᖕᓂᖅᓴᐅᔪᑦ (> 1,000 ᐃᓄᒋᐊᖕᓂᖃᖅᑐᑦ) ᐊᒻᒪ ᐊᕙ ᑎᐅᓪᓗᑎᒃ 

ᒥᑭᓐᓂᖅᓴᑦ ᓄᓇᓕᐅᔪᑦ.  ᐊᐃᕕᖃᑦᑕᓗᐊᓐᖑᐊᖅᑐᑦ ᐱᖓᓱᓂ ᓄᓇᓕᐅᔪᓂ ᐅᐊᖕᓇᖓᑕ ᐱᖓᖕᓇᖅᐸᓯᐊᓂ 

ᐊᑯᑭᑦᑐᑦ ᐊᒻᒪ ᐱᖓᓱᑦᑕᐅᖅ ᐱᖓᖕᓇᖓᓂᕐᒥᐅᑕᑦ ᐊᑯᑭᑦᑐᑦ.  ᓄᓇᓕᐅᔪᑦ ᐊᓯᖏᑦ ᐅᓄᖏᑦᑐᓂᒃ ᐊᐃᕝᕙ 

ᖃᑦᑕᖅᑐᑦ ᐊᕐᕌᒍᑕᒫᓐ.  ᐊᐃᕕᖅᑕᐅᔪᑦ ᒪᓕᖃᑦᑕᖅᑐᑦ ᓂᕕᖓᑖᕐᒥᒃ ᐊᑕᐅᓯᕐᒥᒃ ᑐᓂᔭᐅᕙ ᒃᑐᒥᒃ ᐊᖑᓇᓱᒃᑎᓯᒧᑦ 

ᑕᐃᒪᐃᒻᒪᑦ ᐊᑕᐅᓯᖅ ᐊᖑᓇᓱᒃᑎ ᐊᑕᐅᓯᕐᒥᒃ ᓂᕕᖓᑖᒥᒃ ᑐᓂᔭᐅᕙ ᒃᑐᖅ ᐅᖃᐅᑕᐅᔪᑦ ᐅᓄᕐᓂᖅᓴᐅᓂᐊᖏᒻᒪᑕ. 

 

ᑭᖑᓂᑦᑎᓐᓂᓕ ᐅᓄᖅᑐᐊᓗᖕᓂᒃ ᐊᐃᕕᑦ ᐅᓪᓕᕕᖃᓚᐅᖅᓯᒪᔪᑦ ᖃᓂᒋᔭᖓᓂ ᓯᓯᒥᐅᑦ (ᕿᑎᐸᓗᐊᓂ ᐱᖓᖕᓇᖓᑕ 

ᐊᑯᑭᑦᑐᑦ) ᐊᒻᒪ ᐅᐊᖕᓇᐸᓗᐊᓂ ᐱᑕᖃᓚᐅᖅᓯᒪᖕᒥᔪᖅ.  ᑕᐃᑦᓱᒪᓂ ᐊᕐᕌᒍᐃᑦ ᐱᒋᐊᓕᖅᑎᓪᓗᒋᑦ ᐅᓪᓕᕕᖏᑦ 

ᐊᐃᕕᕐᓄᑦ ᕿᒪᒃᑕᐅᔪᕕᓂᑦ ᐊᖑᓇᓱᒃᑕᐅᖃᑦᑕᕐᓂᖏᓐᓄᑦ. ᐊᐃᕕᑦ ᐅᓪᓕᕕᖃᖃᑦᑕᓕᖅᑐᑦ ᓯᓈᖓᓂ. ᑕᐃᒪᓕ 

ᓯᑯᐃᖅᐸᓪᓕᐊᑐᐃᓐᓇᖅᐸᑦ, ᐊᐃᕕᑦ ᐅᓪᓕᕕᖃᖃᑦᑕᑐᐃᓐᓇᕆᐊᖃᖅᑐᑦ ᓄᓇᒥ. ᑕᐃᒪᐃᒻᒪᑦ ᓄᓇᒥ 

ᐊᖑᓇᓱᒃᑕᐅᔭᕆᐊᖃᓐᖏᓚᑦ. ᐊᐃᕕᑦ ᐃᒪᖅᐸᓯᖕᒧᑦ ᓅᑉᐸᓗᓚᐅᕐᒪᑕ ᐳᓚᕋᑦᑐᓕᕆᓂᖅ 

ᐊᑲᐅᓐᖏᓕᐅᕈᑎᓐᖑᓚᐅᖅᑎᓐᓇᒍ ᓱᓕ. 

 

ᐊᑕᐅᓯᖅ ᑲᑎᒪᔭᖅᑐᖃᑕᐅᓯᒪᔪᖅ ᐊᐱᖅᓱᓚᐅᖅᑐᖅ ᑲᓄᐃᒻᒪᑦ ᑲᓇᑕᒥᐅᑦ ᐃᓚᒋᔭᐅᖏᒻᒪᖔᑕ ᐅᐊᖕᓇᖓᓂ 

ᐊᑦᓛᓐᑎᒃ ᐃᒪᕐᒥᐅᓯᕆᔨᒃᑯᑦ ᑲᒥᓴᖏᓐᓄᑦ. ᑕᒪᓐᓇ ᐊᑐᐊᒐᓕᕆᓂᕐᒧᑦ ᐊᒃᑐᐃᓂᖓᓄᑦ ᐃᓱᒪᓕᐅᕈᑕᐅᓚᐅᖅᓯᒪᖕᒪᑦ 

ᐊᒻᒪ ᑕᒪᓐᓇ ᐅᖃᐅᑕᐅᒃᑲᓐᓂᕋᓂ. 

 

ᑲᑎᒪᔭᖅᑐᖃᑕᐅᓯᒪᔪᖅ ᐊᐱᕆᓚᐅᖅᑐᖅ ᕿᓯᖓᓂ ᐊᐃᕕᑦ ᐊᒥᕐᓗᑎᒃᑐᒥᒃ ᑕᑯᖃᑦᑕᖅᓯᒪᖕᒪᖔᑕ  ᑕᐃᑦᓱᒪᓂ 

ᐊᒥᐊᓕᒃᑲᑦ ᐅᓇᑕᖅᑐᒃᓴᖏᑕ ᖃᖓᑕᓱᖓ B-52 ᑲᑕᓚᐅᖅᓯᒪᖕᒪᑦ ᑐᓕᑉ ᖃᓂᒋᔭᖓᓂ ᐊᑯᑭᑦᑐᓂ 1968-ᖑᑎᓪᓗᒍ. 

ᖃᖓᑕᓱᒻᖅ ᑲᑕᓚᐅᖅᓯᒪᔪᖅ ᓯᑯᒧᑦ ᐊᒻᒪᓗ ᐅᓯᓚᐅᖅᓯᒪᔪᖅᑕ ᓄᖑᔪᐃᑦᑐᓂᒃ ᖄᖅᑕᔫᓂᒃ ᑕᐃᒃᑯᐊᓗ ᐊᖕᒪᕐᓂᕋᒥᒃ 

ᓱᕈᖅᑎᕆᓕᖅᑐᕕᓂᑦ. ᐊᒥᕐᓗᒃᑐᓂᒃ ᑕᑯᔪᖃᓚᐅᖅᓯᒪᖏᑦᑐᖅ ᐊᐃᕕᕐᓂᒃ ᑕᐅᕙ ᓂ.  ᐅᓂᒃᑳᖅᑐᖅ ᐅᖃᓚᐅᖅᑐᖅ 

ᐅᓄᖅᓯᕙᓪᓕᐊᓕᕐᒪᑕ ᐊᕐᕌᒍᓂ ᐊᑯᓂᐅᖏᑦᑐᖅ, ᐳᓚᕋᑦᑐᓕᕆᓂᖅ, ᐃᖃᓪᓕᐊᕐᓂᖅ, ᓄᓇᕐᔪᐊᑉᕐᒥᒃ ᖃᐅᔨᓴᐃᓂᖅ 

ᑳᖅᑎᕆᓂᒃᑯᑦ ᐊᒻᒪ ᐃᑰᑕᕐᓂᖅᐱᕙᓪᓕᐊᓯᒪᓕᒻᒪᕆᖕᒪᑦ, ᐅᑭᐅᒃᑯᓪᓗ ᑕᐃᒪᐃᓕᐅᖃᑦᑕᕐᖢᑎᒃ, ᐊᒃᑐᐃᓂᖃᖅᓯᒪᖕᒥᖕᒪᑦ 

ᐅᒥᐊᕐᔪᐊᑦ ᐊᑦᖅᑯᑎᖏᑦ.  ᐊᒃᑐᐃᓂᖓ ᐊᐃᕕᕐᓄᑦ ᓱᓕ ᐅᔨᓴᖅᑕᐅᓯᒪᖏᑦᑐᖅ.  ᑭᐅᓪᓗᑎᒃ ᐊᐱᖅᑯᒻᒧᑦ ᐅᓂᒃᑳᖅᑐᖅ 

ᐅᖃᓚᐅᖅᑐᖅ ᖃᐅᔨᒪᔭᖃᖏᓐᓂᖓᓂᒃ ᓄᓇᕐᔪᐊᑉ ᐃᕗᓘᒥᖃᑦᑕᕐᒪᖔᑦ ᐊᑯᑭᑦᑐᓂ ᑭᓯᐊᓂᓕ ᐊᓰᓯᒥᒃ 

ᑎᑭᐅᑎᔭᐅᖃᑦᑕᖅᑐᑦ ᐊᐃᔅᓚᓐᒥᐅᑦ ᐃᕗᓘᒥᖏᑕ ᐃᓯᐊᕿᖏᓐᓂᒃ. 

 

ᑲᑎᒪᔭᖅᑐᖃᑕᐅᓯᒪᔪᖅᐊ ᐱᕆᓚᐅᖅᑐᖅ ᐊᕐᓇᓪᓘᓂᖏᑦ ᐊᖑᓴᓪᓘᓂᖏᓪᓗ ᐃᓱᒪᒋᔭᐅᖃᓯᐅᔾᔭᐅᖃᑦᑕᕐᒪᖔᑕ 

ᑰᑕᓂᒃ ᓴᓇᓕᖅᑎᓪᓗᒋᑦ.  ᐃᓐᓇᐅᔪᑦ ᐊᖑᓴᓪᓗᐃᑦ ᑭᓯᐊᓂ ᐱᔭᐅᔪᓐᓇᕐᒪᑕ ᑕᐃᕕᔅ ᓯᑐᕋᐃᑦ ᐊᐃᕕᖏᓐᓂᑦ. 

ᐅᓄᕐᓂᖅᓴᐅᔪᑦ ᐊᖑᓇᓱᒃᑎᑦ ᐅᖃᐅᓯᖃᖃᑦᑕᖅᑐᑦ ᐊᖑᓴᓪᓗᑎᓂᒃ ᐱᓂᕋᕐᖢᑎᒃ ᑭᓯᐊᓂᓕ ᐊᐅᖏᑦ 

ᖃᐅᔨᓴᖅᑕᐅᒐᒥᒃ ᖃᐅᔨᖃᑦᑕᖅᑐᑦ ᐊᕐᓇᓪᓗᐃᑦᑕᐅᖅ ᐱᔭᐅᖃᑦᑕᕐᓂᖏᓐᓂᒃ. ᓇᓗᓇᕐᕙ ᓗ ᖕᒪᑦ ᐊᖑᓴᓪᓗᐃᑦ 

ᐊᕐᓇᓪᓗ ᐊᔾᔨᒌᖏᓐᓂᕆᔭᖏᓐᓂᒃ. ᑕᒪᒃᑯᐊᓗ ᐊᖑᓇᓱᒃᑎᓄᑦ ᐅᖃᐅᑕᐅᖃᑦᑕᕆᐊᖃᕐᓂᐊᖅᑐᑦ ᖃᓄᖅ 

ᒪᓕᒐᖃᖅᑎᑕᐅᔭᕆᐊᖃᕐᒪᖔᑕ.  ᒪᓕᒐᖃᖏᓪᓗᑎᒃ ᐃᒪᕐᒥᐅᑕᓂᒃ ᐊᖑᓇᓱᒃᐸᒍᓐᓃᖅᑐᑦ ᐊᑯᑭᑦᑐᕐᒥᐅᑦ ᑭᖑᓂᑦᑎᓐᓂ 

ᑕᐃᒪᐃᓐᓂᕋᐃᓚᐅᖅᓯᒪᖕᒪᑕ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐅᓂᒃᑳᓕᐊᖏᑦ. 

ᐊᕐᕌᒍᑕᒫᓐ ᑰᑕᖏᑦ ᑕᒪᒃᑮᖕᓄᑦ ᐊᐃᕕᖃᕐᕕᐅᔪᓄᑦ ᐱᖓᖕᓇᖓᓂ ᐊᑯᑭᑦᑐᑦ ᖃᓂᒋᔭᖓᓃᑉᐳᑦ 60-70. 

ᑕᐃᑦᓱᒪᓂᒃᑲᓐᓂᖅ ᐊᐃᕝᕙᖃᑦᑕᓚᐅᖅᓯᒪᔪᑦ ᓯᕗᕐᖓᐊᒍᑦ ᐊᕐᕌᒍᖏᑕ 2000 ᖃᓂᒋᔭᖏᓐᓃᓚᐅᖅᑐᖅ 30% 

ᖁᕝᕙᓯᖕᓂᖅᓵᔾᔪᓪᓗᓂ.  

 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ 32% ᐃᑭᓕᖅᑕᐅᔪᓄᑦ ᐊᓯᐅᔨᔭᐅᔪᓄᓪᓗ ᑲᓇᑕᐅᑉ ᐃᒪᖓᓂ 

ᒥᒡᖠᒋᐊᖅᑕᐅᖁᓪᓗᒍ 15%−ᒧᑦ ᐱᓪᓗᒍ ᐊᑯᑭᑦᑐᕐᒥᐅᑦ ᓇᐅᓕᒃᓯᖅᑳᖃᑦᑕᕐᒪᑕ. ᑖᒃᑯᐊ 32% −ᒥᒃ 

ᐅᓄᕐᓂᖃᖅᑎᑦᓯᓯᒪᔪᑦ ᐅᑲᐅᑎᒋᓯᒪᔭᖏᑦ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᖃᓄᐃᓕᖓᓕᕐᒪᖔᑕ ᐅᓂᒃᑳᓕᐊᖓᓐᓂ ᖁᕝᕙᓯᖕᓂᖅᓴᐅᓗᓂ. ᐊᑯᑭᑦᑐᓂᓕ  0% −ᒥᒃ ᐊᑐᓚᐅᕐᒪᑕ ᓯᑯᒥ 

ᐊᐃᕝᕕᐊᖅᑐᓄᑦ ᐊᒻᒪᓗ 15%-ᒥᒃ ᐅᒥᐊᒃᑯᑦ ᐊᐃᕝᕕᐊᖅᑐᓂᒃ ᑕᐃᒪᐃᒻᒪᑦᐃᓘᓐᓇᖏᑦ ᐅᖃᐅᑕᐅᓯᒪᔪᑦ ᐊᓯᐅᔨᔭᐅᔪᑦ 

ᑐᓐᖓᕕᖃᓚᐅᖅᑐᑦ ᖃᐅᔨᓴᖅᑕᐅᓂᑯᓄᑦ ᑖᒃᑯᓄᖓᑦᓴᐃᓐᓇᖅ.  ᑕᐃᒪᐃᓕᓚᐅᖅᑎᓪᓗᒋᑦ, ᑕᐃᒪᓕ 

ᓇᐅᓕᒃᑕᐅᖅᑳᖃᑦᑕᖅᐸᑕ ᐊᐃᕕᑦ ᐅᓄᖏᓐᓂᖅᓴᓂᒃ ᐊᓯᐅᔨᖃᑦᑕᕋᔭᖅᑐᑦ. 

 

ᐅᓄᑲᓪᓚᒃᑐᑦ ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐊᒃᑐᐃᓂᖃᓗᐊᖏᒻᒪᑕ ᐊᐃᕕᖅᑕᐅᖃᑦᑕᖅᑐᑦ ᐊᓯᖏᑦ 

ᐊᑦᑕᕐᓇᕈᑎᐅᔪᑦ ᑕᑯᓐᓇᕐᓗᒋᑦ. 

ᓄᓇᑦᓯᐊᕗᑦ 

ᐅᓂᒃᑳᖅᑐᖅ: ᔪᓕ ᐅᐃᓕ, ᑑᕐᖓᑦ ᑎᑎᕋᕐᕕᖓᑦ 

 

ᐊᐃᕕᕐᓂᒃ ᑕᑯᒐᔪᐃᑦᑐᑦ ᓄᓇᑦᓯᐊᕗᒥ (ᓛᐸᑐᐊᕐᒥ) ᒫᓐᓇᐅᓕᖅᑐᖅ.  ᐱᔾᔪᑎᒋᓪᓗᐊᑕᖅᑕᖓᑦ ᓄᓇᑦᓯᐊᕗᒥᐅᑦ 

ᐃᓚᐅᓂᕆᔭᖓᑦ ᑲᑎᒪᑎᓪᓗᒋᑦ ᐃᓕᓐᓂᐊᖁᓪᓗᒋᑦ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᕙ ᖕᒪᖔᑕ 

ᑖᒃᑯᓄᖓ  ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐱᓕᕆᔾᔪᓯᖏᓐᓄᑦ.  ᑐᓐᖓᕕᒋᓪᓗᒋᑦ 

ᑐᓴᒐᒃᓴᑦ, ᑑᕐᖓᑦ ᑎᑎᕋᕐᕕᖓᑦ ᐊᒻᒪ ᓄᓇᑦᓯᐊᕗᑦ ᒐᕙ ᒪᖏᑦ ᐃᓱᒪᓕᐅᕐᓂᐊᖅᑐᑦ ᐊᑑᑎᖃᕐᒪᖔᑕ ᑐᓴᒐᒃᓴᐅᔪᑦ 

ᑐᓂᔭᐅᔪᓐᓇᕐᒪᖔᑕᓗ ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ.  

 

ᖃᐅᔨᓴᐃᓂᖅ 

 

of about  ᐃᓚᖏᑦ ᑲᑎᒪᔭᖅᑐᖃᑕᐅᓯᒪᔪᑦ ᐅᒃᐱᕈᓱᓚᐅᖅᑐᑦ ᓈᓚᐅᓯᖅᑐᐃᖃᑦᑕᓕᕐᒪᑕ 

ᖃᓂᒻᒪᒍᑕᐅᖃᑦᑕᕐᓂᖏᓐᓂᒃ ᐊᒻᒪ ᐅᐃᒻᒪᒡᖢᑎᒃ ᓇᓗᓕᕈᑕᐅᖃᑦᑕᕐᓂᖏᓐᓂᒃ ᐊᐃᕕᕐᓄᑦ.  ᐃᒪᕐᒥᐅᑕᓕᕆᔨᒃᑯᑦ 

ᖃᐅᔨᓴᖅᑎᖏᑦ ᓇᓗᓇᐃᖅᓯᓚᐅᖅᑐᑦ ᓈᓚᐅᑎᑦ ᐊᒃᑎᒋᓂᖏᓐᓂᒃ ᑲᓱᒃᑎᑐᑦ ᐅᖅᓴᒋᐊᖃᖏᑦᑐᑎᑐᑦ. 

ᐃᓕᔭᐅᖃᑦᑕᖅᑐᑦ ᐊᑐᕐᖢᑎᒃ ᐅᓈᕐᒥᒃ ᒥᑭᓐᓂᖅᓴᕐᒥᒃ ᓇᒃᑎᕐᒧᑦ ᐅᓈᕆᔭᐅᔪᒥᒃ ᐃᓕᔭᐅᖃᑦᑕᖅᑐᖅ ᑕᐃᒪᓐᓇ ᓈᓚᐅᑎ 

ᐅᕕᓂᖓᓄᑦ ᐃᑎᓂᖃᕐᖢᓂ ᐃᒻᒪᑳ 1.5”−ᓂᒃ. ᓂᕕᖓᑖᑦ ᓈᓚᐅᑎᑦ ᐃᓕᔭᐅᖃᑦᑕᖅᑐᑦ ᑐᓴᖅᓴᐅᓚᐅᕐᒪᑕ ᑕᖅᑭᓄᑦ 

ᐱᖓᓱᓄᑦ ᓯᕕᑐᔪᒧᑦ ᓄᒃᑕᖅᑎᓪᓗᒋᑦ ᑐᓴᒐᒃᓴᓂᒃ ᐱᕕᐅᓚᐅᖏᑦᑐᑦ.  ᓯᕗᓪᓕᕐᒥ ᓯᓂᒃᑎᑦᓯᕙ ᓚᐅᖅᑐᑦ ᐊᐃᕕᕐᒥᒃ 

ᑕᒪᓐᓇᓗ ᐃᒃᐱᖕᓇᓗᐊᕐᓂᖓᓄᑦ ᐊᓯᔾᔨᖅᑕᐅᓚᐅᖅᑐᖅ ᐊᑐᖅᑕᐅᔪᓐᓇᖅᑐᑦ ᐊᐃᕕᕐᓄᑦ ᖁᑦᓯᒃᑐᒥ ᑭᓯᐊᓂᓕ 

ᐊᑐᕈᓐᓇᓚᐅᖏᑦᑐᑦ ᕿᑭᖅᑖᓘᑉ ᓂᒋᐊᑕ ᑲᓇᖕᓇᖅᐸᓯᐊᓂ.  ᐊᑯᓐᓂᐊᓂ ᑕᓪᓕᒪᑦ ᖁᓕᓄᑦ ᑎᑭᓪᓗᒍ ᐊᐃᕕᑦ 

ᑐᖁᓯᒪᓕᖅᑐᑦ ᐃᓕᓯᕝᕕᐅᓇᓱᐊᕐᖢᑎᒃ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ.  2007−ᖑᑎᓪᓗᒍ, ᑲᓇᑕᒥᐅᑕᑦ ᖃᐅᔨᓴᖅᑎᑦ 

ᐊᑐᖃᑦᑕᕈᓐᓃᓚᐅᖅᓯᒪᔪᑦ ᓯᓂᖕᓇᖅᑐᓂᒃ ᐊᐃᕕᕐᓄᑦ.  ᐅᓄᖅᑐᑦ ᑲᑎᒪᔭᖅᑐᖅᓯᒪᔪᑦ ᐅᖃᓚᐅᖅᑐᑦ 

ᐊᖏᖅᓯᓯᒪᖏᓐᓂᖏᓐᓂᒃ ᖃᐅᔨᓴᐃᔾᔪᓯᐅᔪᓂᒃ ᐊᒃᑐᐃᖃᑦᑕᕐᓂᖏᓐᓂᒃ ᐊᒻᒪ ᐃᓕᓯᖃᑦᑕᕐᓂᖏᓐᓂᒃ 

ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ ᐊᐃᕕᕐᓄᑦ ᐱᓪᓗᒍ ᐃᑭᓕᖅᑕᐅᔪᓐᓇᕐᒪᑕ ᐊᒥᕐᓗᓕᕐᓗᑎᒡᓗ ᐋᓐᓂᐊᖅᑖᕈᓐᓇᕐᒪᑕ 

ᐊᒻᒪ ᐊᐃᕕᑦ ᑐᖁᕋᓕᕐᓗᑎᒃ.  ᖃᐅᔨᓴᖅᑎᑦ ᑕᐃᒪᐃᑦᑐᓂᒃ ᖃᓂᒪᓇᕐᓂᒃ ᓯᐊᒻᒪᒃᐸᓪᓕᐊᔪᓂᒃ ᖃᐅᔨᓚᐅᖅᓯᒪᖏᑦᑐᑦ 

ᓈᓚᐅᓯᖅᑐᖅᑕᐅᔪᓂᑦ. ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ ᐊᐅᓈᓕᕈᓐᓇᕐᓂᖏᓐᓂᒃ ᐊᒥᖏᑦ ᕿᓱᒃᑕᐅᓪᓗᑎᒃ. 

 

ᐆᒪᔪᖃᑎᖏᓐᓄᑦ ᓂᕿᒋᔭᐅᓂᖏᑦ 

 

ᓇᓄᐃᑦ ᐊᒻᒪ ᐋᕐᓗᐃᑦ ᐊᐃᕕᕐᓂᒃ ᓂᕿᖃᖅᑐᑦ ᖃᐅᔨᒪᔭᐅᖕᒪᑕ.  ᓇᓄᐃᑦ ᐱᓗᐊᖅᑐᒥᒃ ᐊᐃᕝᕙᒐᓱᐊᖃᑦᑕᖅᑐᑦ 

ᐅᓪᓕᕕᖏᓐᓂ ᐊᒻᒪ ᐊᕐᓇᓪᓗᖕᓂᒃ ᓇᓐᓄᖃᑦᑕᖅᑐᑦ ᐊᒻᒪ ᐃᓐᓇᐅᖏᑦᑐᓂᒃ ᒥᑭᓐᓂᖅᓴᓂᒃ ᐊᖑᓴᓪᓗᖕᓂᒃ.  

ᑕᑯᔭᐅᖃᑦᑕᖅᓯᒪᔪᑦ ᑐᖁᑦᑎᔪᓐᓇᕐᓂᖏᓐᓂᒃ ᓯᖓᐃᔪᒥᒃ ᐊᐃᕕᕐᑉᒥᒃ ᐊᒻᒪ ᐊᒧᓪᓗᒍ ᐊᐃᕕᐅᑉ ᐃᓪᓚᐅᖓ.  

ᑲᑎᒪᔭᖅᑐᖃᑕᐅᓯᒪᔪᖅ ᐅᔾᔨᕈᓱᓚᐅᖅᑐᖅ ᓯᑯᐃᖅᓵᓕᖃᑦᑕᓕᕐᓂᖓᓂ ᐊᕐᕌᒍᓂ ᒫᓐᓇᐅᓕᖅᑐᖅ, ᓇᓄᐃᑦ 

ᐊᐃᕝᕙᒐᓱᐊᕐᓂᖏᑦ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ ᐅᓪᓕᕕᖏᓐᓂ ᐊᐃᕕᑦ ᐊᒻᒪ ᒥᑎᑦ ᐃᕙ ᕕᖏᓐᓂ (genus 

Somateria). ᑲᑎᒪᔭᖅᑐᖃᑕᐅᓯᒪᔪᖅ ᐊᐱᕆᓚᐅᖅᑐᖅ ᐅᓪᓕᕕᖏᑦ ᕿᒻᒪᒃᑕᐅᒐᔭᕐᒪᖔᑦ ᑕᐅᕙᓂ 

ᐊᐃᕝᕙ ᒃᑐᖃᕐᓂᖅᐸᑦ.  ᖃᐅᔨᒪᔪᖃᓗᐊᓚᐅᖏᑦᑐᖅ ᑭᒡᒍᓯᕐᒥᒃ.  ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖓᑦ ᐅᖃᓚᐅᖅᑐᖅ 

ᑕᑯᓚᐅᖅᓯᒪᓂᖓᓂᒃ ᐊᐃᕕᓪᓗ ᓇᓄᐃᓪᓗ ᐊᑕᐅᓯᕐᒥᒃ ᓄᓇᖃᖅᑐᑦ ᑕᐅᕙᓂ ᒫᓂᖕ ᕿᑭᖅᑕᖓᓂ ᓯᑯᓯᓛᒥ ᐊᕐᕌᒎᒃ 

ᒪᕐᕉᒃ ᐊᓂᒍᖅᑑᒃ.  ᑐᖁᕋᖃᑦᑕᓚᐅᕐᒥᔪᑦ ᐊᐃᕕᑦ ᐹᓪᓗᑎᒃ ᐊᒻᒪ ᐃᖕᓂᖅᑐᖃᑦᑕᐅᑎᓪᓗᑎᒃ.  ᐊᕐᕌᒍᓂ ᐅᓄᖏᑦᑐᓂ 

ᐊᓂᒍᖅᑐᓂ, ᐅᓄᕐᓂᖅᓴᐅᔪᓂᒃ ᐊᐃᕕᕐᓂᒃ ᑕᑯᖃᑦᑕᓕᖅᑐᑦ ᐅᐊᖕᓇᖓᓂ ᓯᑯᓯᓛᑉ ᑕᐃᑦᓱᒪᓐᖓᓂᑦ ᐊᒻᒪᓗ 

ᐅᓄᖏᓐᓂᖅᓴᐅᔪᑦ ᐃᓐᓂᖅᑐᖃᑦᑕᐅᑎᓂᒃᑯᑦ ᑐᖁᓯᒪᔪᑦ ᓇᓐᓄᓄᑦ ᓂᕿᒋᔭᐅᖃᑦᑕᖅᑐᑦ.  ᑲᑎᒪᔭᖅᑐᖃᑕᐅᓯᒪᔪᑦ 

ᓇᓚᐅᑦᑖᓚᐅᖅᑐᑦ ᐊᐃᕕᑦ ᑕᐃᑯᖓ ᐅᓪᓕᕕᖕᒥᓄᑦ ᐅᑎᕋᔭᖏᓐᓂᖏᓐᓂᒃ. 

 

ᐅᖃᐅᓯᖃᓚᐅᕐᒥᔪᑦ ᐊᐃᕕᕐᓂᒃ ᓇᓂᓯᖃᑦᑕᓕᕐᒪᑕ ᐊᖕᒪᓗᖅᑕᓂᒃ ᐃᑭᖃᖅᑐᓂᒃ ᑐᓄᐊᒍᑦ.  ᐅᖃᓚᐅᖅᑐᑦ ᐃᒻᒪᖄ 

ᐃᖃᓗᒡᔪᐊᓄᑦ ᐃᑭᓕᖅᑕᐅᑐᐃᓐᓇᕆᐊᓕᑦ, ᑭᓯᐊᓂᓕ ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐃᖃᓗᒡᔪᐊᑦ 

ᖃᖅᑯᖅᓯᔪᓐᓇᕐᓂᖏᓐᓂᒃ ᐊᐃᕕᐅᑉ ᑲᐅᖓᓂᒃ.  ᐊᖕᒪᓗᖅᑕᓂᒃ ᑭᒡᓕᕐᓂᒃ ᓇᓂᓯᖃᑦᑕᖅᓯᒪᖕᒥᔪᑦ ᐊᓪᓚᓐᖑᐊᓂ 

ᕿᓚᓗᒐᕐᓂ ᐃᖃᓗᒡᔪᐊᓄᑦ ᐃᑭᓕᖅᑕᐅᓯᒪᓪᓗᑎᒃ ᓂᒋᖅᐸᓯᐊᓂ ᐊᑯᑭᑦᑐᑦ. 

ᐋᓐᓂᐊᓇᐃᑦ 

 

ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᕐᒥᔪᖅ ᐊᐃᕕᖅ ᓈᓚᐅᓯᖅᑕᐅᑎᓪᓗᒍ ᓯᑯᓯᓛᒥ ᐊᒥᖓ ᐊᐅᐸᖅᓯᓚᐅᕐᓂᖓᓂᒃ.  

ᑭᖑᕐᖓᒍᓪᓗ ᐊᐃᕕᖅ ᑕᐃᓐᓇ ᐱᔭᕆᔭᐅᓪᓗᓂ ᐊᖑᓇᓱᒃᑎᒧᑦ ᓴᓂᕋᔭᐅᑉ ᖃᓂᒋᔭᖓᓂ ᐊᒻᒪ ᓂᕿᖓ 

ᕿᒻᒥᖅᑯᑕᐅᓪᓗᓂ ᕿᒻᒥᓄᑦ.  ᖃᐅᔨᓴᒐᒃᓴᓂᒃ ᑐᓂᓯᓚᐅᖏᑦᑐᑦ ᑕᐃᑲᓐᖔᖅᑐᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ.  

ᐃᓱᒪᓚᐅᖅᑐᑦ ᑕᕆᐅᑉ ᐃᒪᖓᓃᓐᓂᖓᓄᑦ ᐊᒥᕐᓗᓕᖅᓴᕋᐃᓐᓂᖓᓂᒃ.  ᐊᑕᐅᓯᖅᑕᐅᖅ ᒫᓐᓇᕋᑖᖑᓚᐅᖅᑐᖅ 

ᓇᓂᔭᐅᓚᐅᖅᑐᖅ ᖃᓂᒪᔪᖅ ᐊᐃᕕᖅ ᐊᒥᖓ ᐊᐅᐸᖅᑐᒥᒃ "ᑭᓪᓕᖃᐅᓚᐅᖅᑐᖅ" ᐊᐅᒃᐸᓪᓕᐊᓪᓗᓂᓗ 

ᑎᑎᕋᖅᑕᐅᓚᐅᖅᑐᖅ ᑕᐅᕙ ᓂ ᓯᑯᓯᓛᒥ.  ᐊᔾᔨᓐᖑᐊᓂᒃ ᐱᓚᐅᖅᑐᑦ ᑭᓯᐊᓂᓕ ᖃᐅᔨᓴᒐᒃᓴᓂᒃ ᑐᓂᓯᓚᐅᖏᑦᑐᑦ 

ᐃᒪᕐᒥᐅᑕᓕᕆᔨᒃᑯᑦ ᖃᓂᒪᓂᒃ ᖃᐅᔨᓴᖅᑎᖏᓐᓄᑦ ᐅᐃᓂᐸᒡᒥ.  ᐊᔾᔨᑲᓴᖓᓂᒃ ᒫᓐᓇᕐᓂᓴᐅᔪᖅ ᖃᓂᒪᔪᓂᒃ 

ᑕᑯᖃᑦᑕᓕᕐᒪᑕ ᐊᒻᒪ ᓱᒃᑲᐃᑦᑐᒻᒪᕆᐅᔪᓂᒃ ᑐᑭᖃᑦᑎᐊᖅᑰᔨᖏᑦᑐᓂᒃ ᓇᑦᑎᕐᓂᒃ ᐊᐃᕕᕐᓂᒡᓗ ᐊᓛᔅᑲᐅᑉ ᐃᒪᖓᓂ. 

ᖃᓂᒪᔪᓂᒃ ᓱᓕ ᑕᑯᔪᖃᓚᐅᕐᓂᕋᕐᓗᓂ ᐅᖃᐅᑕᐅᓯᒪᔪᖃᖏᑦᑐᖅ ᐊᑯᑭᑦᑐᓂ. 

 

ᐃᒡᓗᓕᖕᒥ, ᐊᐃᕕᑦ ᐅᖃᖏᓐᓂᒃ ᖃᐅᔨᓴᒐᒃᓴᖅᑖᓚᐅᕐᒪᑕ ᐊᖑᓇᓱᒃᑎᓂᑦ ᐊᐅᓪᓚᖅᑎᑕᐅᓪᓗᑎᒃ 

ᖃᐅᔨᓴᖅᑕᐅᓂᐊᕐᒪᖔᑕ ᖁᒪᖃᕐᒪᖔᑕ ᐋᓂᐊᓇᖅᑐᓂᒃ. ᓄᓇᕕᖕᒥ, ᒪᑭᕕᒃ ᑯᐊᐳᕆᓴᒃᑯᑦ ᖃᐅᔨᓴᐃᕕᖃᖅᑐᑦ 

ᐊᐃᕕᕐᓄᑦ ᑐᓂᔭᐅᓯᒪᔪᓂᑦ ᓄᓇᓕᖕᓂᑦ ᖁᒪᖃᕐᒪᖔᑕ ᐋᓐᓂᐊᓇᖅᑐᓂᒃ.  ᐊᕐᓇᓪᓗᐃᑦ 

ᖃᐅᔨᓴᖅᑕᐅᓗᐊᕈᓐᓇᖏᓐᓂᖅᓴᐅᔪᑦ ᐱᓪᓗᒋᑦ ᖁᒪᖕᓂᒃ ᐋᓐᓂᐊᓇᖅᑐᓂᒃ ᐱᖃᒐᔪᖏᓐᓂᖅᓴᐅᖕᒪᑕ.  ᐃᑲᕐᕋᓄᑦ 

24−ᓄᑦ ᑐᓂᔭᐅᓯᒪᓪᓗᑎᒃ ᖃᐅᔨᓴᖅᑕᐅᖃᑦᑕᖅᑐᑦ ᑕᐃᑲᓂ.  ᐃᓚᖏᓪᓗ ᖃᐅᔨᓴᒐᒃᓴᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᕿᒥᕐᕈᓇᒃᑕᐅᒃᑲᓐᓂᕐᓂᐊᕐᒪᑕ ᐊᒻᒪ ᐃᓘᓐᓇᖏᑦ ᑐᓂᕐᕈᑕᐅᔪᑦ ᖃᐅᔨᓴᕈᑎᒃᓴᐅᓪᓗᑎᒃ ᑎᑎᕋᖅᑕᐅᖃᑦᑕᖅᐳᑦ ᐊᒻᒪ 

ᑐᖅᑯᖅᑕᐅᓪᓗᑎᒃ. ᓄᓇᕗᒥᓐᖔᖅᑐᑦ ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᖃᓂᒪᓇᖅᓯᒃᐸᑕ ᐊᐃᕕᑦ ᕿᓚᒻᒥᐅᔪᒃᑯᑦ 

ᖃᐅᔨᓴᖅᑕᐅᔾᔪᑎᑖᕆᐊᖃᖅᑐᑦ ᓂᐅᕐᕈᑕᐅᓚᐅᖏᓐᓂᖏᓐᓂ ᐊᓯᖏᓐᓂ ᓄᓇᖃᖅᑐᓄᑦ. 

 

ᓴᓇᔨᕐᔪᐊᑦ ᐱᕙᓪᓕᐊᓂᖓᑦ 

 

ᐃᓚᖏᑦ ᑲᑎᒪᔭᖅᑐᖃᑕᐅᓯᒪᔪᑦ ᐅᖃᓚᐅᖅᑐᑦ ᐅᓄᖅᓯᕙᓪᓕᐊᑐᐃᓐᓇᓕᕐᓂᖏᓐᓂᒃ ᐃᒪᐅᑉ ᐃᖅᑲᖓᓂ 

ᑐᓴᖅᑕᐅᑎᑦᑎᔾᔪᑎᑦ ᐊᑭᐅᖅᑐᒥᒃ ᐅᑭᐅᖅᑕᖅᑐᕐᒥᐅᑉ ᐃᒪᖓᓂ ᐊᒻᒪ ᐊᒃᑐᐃᓂᕐᓗᓕᕐᒪᑕ ᐃᒪᕐᒥᐅᑕᔪᓂᒃ. ᑖᒃᑯᐊ 

ᓂᐹᕿᔪᑦ ᐅᖃᐅᑕᐅᓯᒪᓕᖅᑐᑦ ᐊᑐᖅᑕᐅᓂᕋᖅᑕᐅᓪᓗᑎᒃ ᐅᔭᕋᖕᓂᐊᖅᑎᑦ ᑲᒻᐸᓂᖏᓐᓄᑦ (ᓲᕐᓗ, ᐸᕙ ᓐᓚᓐ 

ᐅᔭᕋᖕᓂᐊᖅᑎᑦ ᑯᐊᐳᕆᓴᖏᓐᓄᑦ) ᐊᒻᒪ ᒐᕙ ᒪᒃᑯᑦ ᑭᒡᓕᓯᓂᐊᖅᑎᖏᑦ ᖃᐅᔨᓴᐃᑎᓪᓗᒋᑦ.  ᑎᓴᒪᓂᒃ ᑕᑯᓯᒪᓕᖅᑐᑦ 

ᐃᓕᔭᐅᔪᓂᒃ ᐅᒥᐊᕐᔪᐊᕐᒥᑦ ᓯᑯᓯᓛᒥ ᐊᐅᔭᖓᓂ 2011 ᑕᐃᑦᓱᒪᓂ ᓈᓚᐅᑎᒃᑯᑦ ᐊᐅᓪᓚᖅᑎᑦᓯᓪᓗᑎᒃ ᐅᒥᐊᕐᔪᐊᕐᒧᑦ 

ᑐᓚᒡᕕᒋᓂᐊᖅᑕᖓᓄᓐᖓᐅᑎᓪᓗᒍ. ᑕᒪᒃᑯᐊ ᓂᐹᕿᑎᑦᑎᔪᑦ ᐃᒪᐅᑉ ᐃᖅᑲᖓᓂ ᐅᒃᐱᕆᔭᐅᖕᒪᑕ ᑐᓵᔭᐅᓂᖏᓐᓂᒃ 

ᐃᒪᕐᒥᐅᑕᓄᑦ ᑭᓯᐊᓂᓕ ᑐᓵᔭᐅᓇᑎᒃ ᐃᓄᖕᓄᑦ, ᑕᐃᒪᐃᒻᒪᑦ ᓇᑦᑎᑦ ᐊᒻᒪᓗ ᕿᓚᓗᒐᑦ ᐊᓯᔾᔨᖅᓯᓕᖅᑐᑦ  

ᐊᖅᑯᓵᖅᑕᖅᑕᖏᓐᓂᒃ ᐊᒻᒪ ᐊᖅᑯᑎᖏᓐᓂᒃ. ᐅᓄᖏᓐᓂᖅᓴᐅᓕᕐᒪᑕ ᓇᑦᑎᑦ, ᖃᐃᕈᓕᑦ ᐊᒻᒪᐊ ᐃᕕᑦ ᑕᑯᔭᐅᕙ ᒃᑐᑦ 

ᑕᐅᕙᓂ ᐅᓄᕈᓐᓃᖅᐹᓪᓕᖅᑐᑦ ᐃᓕᔭᐅᓯᒪᓕᖅᑎᓪᓗᒋᑦ ᐊᖅᑲᐆᒪᑎᑕᐅᔪᑦ ᐊᑭᐅᖅᑐᒃᑯᑦ ᓂᐱᖃᐅᑎᑦ 

ᐊᓯᔾᔨᖅᓯᒪᓕᕐᒪᑦ ᑕᐃᒪᓐᖓᑦ. 

 

ᑲᑎᒪᔭᖅᑐᖃᑕᐅᓯᒪᔪᓄᑦ ᐅᖃᐅᑕᐅᓚᐅᕐᒥᔪᑦ ᓈᓚᐅᑎᑦ ᐅᕝᕙ ᓗ  ᐃᒪᐅᑉ ᐃᖅᑲᖓᒍᑦ ᐅᒥᐊᕐᔪᐊᓄᑦ ᑐᑭᒧᐊᒍᑎᑦ 

ᓂᐱᖃᖏᑦᑐᑦ. ᖄᖅᑎᑕᐅᔪᑦ ᐊᑯᑭᑦᑐᑦ ᐃᒪᖓᓂᑦ ᑐᓴᖅᓴᐅᔪᓐᓇᕐᒪᑦ ᐅᕗᖓᑲᓪᒪᒃ. ᖃᓂᒋᔭᖓᓂ ᕚᓐᑰᕙ ᐅᑉ 

ᓴᓐᖏᔪᑦ ᐊᑭᐅᖅᑐᑦ ᓈᓚᐅᑎᑦ ᕿᓚᓗᒐᕐᓂᒃ ᓄᓇᒧᐊᖅᑎᑦᓯᑲᑕᓕᕐᒪᑕ.  ᑲᓇᑕᒥᐅᑕᑦ ᖃᐅᔨᓴᖅᑎᖏᑦ ᑲᑎᒪᔪᓃᑦᑐᑦ 

ᖃᐅᔨᒪᔭᖃᓚᐅᖏᑦᑐᑦ ᓈᓚᐅᑎᓂᒃ ᐊᑐᓕᕐᒪᖔᑕ ᑲᓇᑕᒥᐅᑉ ᐃᒪᖓᓂ ᐅᑭᐅᖅᑐᖅᑐᕐᒥ.  ᓯᒡᔭᖅᐸᓯᐊᓂ ᐊᑯᑭᑦᑐᑦ 

ᑕᐃᕕᔅ ᓯᑐᕋᐃᑦᒥ ᐊᑯᑭᑦᑐᑦ ᒐᕙ ᒪᒃᑯᖏᑦ ᐃᓕᓯᓯᒪᓕᕐᒪᑕ ᓈᓚᐅᑎᒥᒃ ᐊᑭᐅᖅᑐᒃᑯᑦ, ᑭᓯᐊᓂᓕ ᑖᒃᑯᐊ 

ᓂᐹᕿᔭᖏᑦᑐᑦ. ᐃᓕᓯᓚᐅᖅᓯᒪᖕᒥᔪᑦ “rowboats” (gliders), ᑖᒃᑯᐊ ᐲᑉ−ᓚᔪᒥᒃ ᓂᐹᕿᔪᓂᒃ, ᐃᒫᓂ 

ᖃᐅᔨᓇᓱᐊᕐᖢᑎᒃ ᓇᒧᑦ ᐃᒪᖅ ᐃᖏᕐᕋᖕᒪᖔᑦ.  ᐃᒪᕐᒥᐅᑕᓕᕆᔨᒃᑯᑦ ᐃᓕᓯᓚᐅᖅᓯᒪᔪᑦ ᓂᐱᖃᖏᑦᑐᒥᒃ ᓇᓚᒍᑎᒥᒃ 

ᐊᒻᒪ ᑎᓂᓐᓂᕐᒧᑦ ᖃᐅᔨᓴᕈᑎᒥᒃ ᕼᐊᑦᓴᓐ ᓯᑐᕋᐃᑦ ᐃᑭᕋᓴᖓᓂ 40 ᒪᐃᓕᓂᒃ ᐅᖓᓯᖕᓂᓕᖕᒥᒃ ᓯᒡᔭᖓᓄᑦ 

ᓄᓇᕕᐅᑉ ᐅᑭᐊᒃᓵᖓᓂ 2011 ᐃᓕᔭᐅᓪᓗᓂ ᓂᐱᓕᐅᕆᓂᐊᕐᒪᑦ ᓂᐹᕿᔪᓂᒃ ᐃᒫᓂ. 

 

ᖄᖅᑎᕆᖃᑦᑕᕐᓂᖅ ᐊᑯᑭᑦᑐᑦ ᐃᒪᖓᓂ ᐅᖃᐅᑕᐅᓚᐅᕐᒥᔪᖅ.  ᖃᐅᔨᓴᐃᖃᑦᑕᖅᓯᒪᖕᒪᑕ ᐊᑯᓐᓂᐊᓂ ᐋᒡᒌᓯ 1 ᐊᒻᒪ 

ᓯᑎᐱᕆ 30, ᕿᓚᓗᒐᑦ ᐊᐅᓪᓚᓚᐅᖅᑎᓪᓗᒋᑦ Melville Bay−ᒧᑦ ᐊᒻᒪᓗ ᑕᓪᓗᕈᑎᐅᑉ ᐃᑭᖓᓄᑦ.  ᐊᒃᓱᑲᓪᓚᒃ 

ᖄᖅᑎᕆᖃᑦᑕᖅᑐᑦ: ᐸᕙ ᓐ ᐸᐃᒥ ᐊᒻᒪ ᐅᐊᖕᓇᖅᐸᓯᐊᓂ ᑕᐃᔅ ᓯᑐᕋᐃᑦ ᐃᓱᐊᓂ, ᐃᑭᕐᒥ ᑭᒡᓕᖓᓂ ᑲᓇᑕᑉ ᐊᒻᒪ 

ᐊᑯᑭᑦᑐᑦ. ᐅᖅᓱᐊᓗᒃᓯᐅᖅᑐᑦ ᐃᑰᑕᖃᑦᑕᖅᓯᒪᕗᑦ ᖃᓂᒋᓂᖅᓴᕆᓪᓗᒍ ᐊᑯᑭᑦᑐᑦ ᐃᒪᖓ.  ᐊᑦᑕᕐᓇᕐᓂᖅᐹᖑᔪᓪᓕ 

ᐃᒪᕐᒥᐅᑕᓄᑦ ᐅᖅᓱᐊᓗᒃ ᐊᒻᒪᓗ ᒑᓴᓖᒧᑦ ᐱᕙ ᓪᓕᐊᑎᑦᑎᓂᖅ ᐅᖅᓱᐊᓗᖕᒥᒃ ᑯᕕᔪᖃᕈᓐᓇᕐᒪᑦ ᐃᒪᐅᑉ ᐃᖅᑲᖓᓂ 

ᐊᒻᒪ ᐅᒥᐊᕐᔪᐊᕐᒥᑦ.  ᑕᒪᓐᓇ ᐊᑲᐅᓐᖏᓕᐅᕈᑎᐅᓕᕋᔭᕐᒪᑦ ᑲᓇᑕᒧᑦ ᐱᓪᓗᒍ ᐊᓄᕆ ᐊᒻᒪ ᒪᓕᐅᑉ ᐃᖏᕐᕋᓂᖓ 

ᑲᓇᑕᐅᑉ ᐃᒪᖓᓄᐊᖅᐸᓪᓕᐊᒐᔭᕐᒪᑦ.  ᐊᑯᑭᑦᑐᕐᒥᐅᑦ ᒐᕙ ᒪᒃᑯᖏᑦ ᐃᑲᔪᖅᑐᐃᔪᑦ ᖃᐅᔨᓴᐃᓂᕐᒥᒃ ᐱᓪᓗᒍ 

ᑮᓇᐅᔭᓕᐅᕈᑎᖃᕐᓂᖏᓐᓄᑦ. 

 

ᑲᑎᒪᔭᖅᑐᖃᑕᐅᓯᒪᔪᖅᐅ ᖃᓚᐅᖅᑐᖅ ᓄᓇᕐᔪᐊᕐᒥ ᓄᓇᓕᖏᑦ ᐱᖃᑕᐅᔪᒪᓂᖃᒻᒪᕆᖕᒪᑕ ᐅᑭᐅᖅᑕᖅᑐᑉ 

ᐊᖅᑯᑎᖓᓂᒃ ᓱᓪᓗᒥ ᐃᑭᕐᒥ.  ᐅᖃᐅᑕᐅᓯᒪᔪᖅ ᐃᒪᐅᑉ ᐃᖅᑲᖓ ᓄᓇᓐᖑᐊᓕᐅᖅᑕᐅᖁᔭᐅᓪᓗᓂ ᑲᓇᑕᒧᑦ 

ᐱᒋᔭᐅᖕᒪᖔᑦ.  ᑕᐃᒪᐃᒻᒪᑦ ᐅᓄᖏᑦᑐᓂᒃ ᐃᒪᐅᑉ ᐃᖅᑲᖓᓂᒃ ᓄᓇᓐᖑᐊᓕᐅᖅᓯᒪᕗᑦ ᑲᓇᑕᐅᑉ ᕿᑭᖅᑕᖏᓐᓂ 

ᐅᓪᓗᒥᒧᑦ ᑎᑭᓪᓗᒍ, ᐅᐊᖕᓇᒧᑦ ᑎᑭᐅᑎᓯᒪᓂᖅᓴᐅᓕᖅᑑᒐᓗᐊᑦ. ᑕᐃᒪᓕ ᓄᓇᓐᖑᐊᓕᐅᕐᓂᐊᕈᑎᒃ ᐊᑐᕐᓗᑎᒃ 

ᖃᐅᔨᓴᐃᔾᔪᑎᓂᒃ ᖄᖅᑎᕈᑎᓂᒃ ᐅᕝᕙᓘᓐᓃᑦ ᐃᑯᒪᔪᓂᒃ laser−ᓂᒃ, ᐊᒃᓱᐊᓗᒃ ᓂᐱᖃᖅᑎᑦᓯᒐᔭᕐᒪᑦ ᐊᒃᑐᐃᓗᑎᒡᓗ 

ᐃᒪᕐᒥᐅᑕᓂᒃ. 

 

ᐅᔭᕋᖕᓂᐊᕐᓂᕐᒧᑦ ᐱᓕᕆᐊᖑᔪᑦ ᓄᓇᕗᒥ ᐊᒻᒪ ᓄᓇᕕᖕᒥ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ.  ᐅᓄᖅᑐᐊᓗᖕᓂᒃ 

ᐅᔭᕋᒃᓴᖃᕐᒪᑕ ᓄᓇᕕᖕᒥ ᐊᒻᒪ ᐅᓄᑲᓚᒃᑐᓂᒃ ᐅᔭᕋᖕᓂᐊᕋᓱᐊᖅᑐᖃᓕᖅᑐᖅ ᒫᓐᓇᐅᔪᖅ. ᐃᓚᖓᑦ ᑕᐃᔭᐅᔪᖅ 

Raglan Mine ᐅᔭᕋᖕᓂᐊᕐᕕᖓᓂᒃ, ᖃᓂᒋᔭᖓᓂ ᓴᓪᓗᐃᑦ, ᑖᒃᑯᐊ ᓂᑯᒥᒃ ᓴᓇᖃᑦᑕᖅᓯᒪᓕᖅᑐᑦ 1997−ᒥᓂᑦ 

ᐊᒻᒪ ᐅᓄᖅᓯᒋᐊᖅᑕᐅᑐᐃᓐᓇᕆᐊᓕᑦ ᓴᓇᔭᐅᔪᑦ ᓯᕗᓂᒃᓴᑦᑎᓐᓂ.   ᐅᔭᕋᒃᓴᑦ ᐅᓯᔭᐅᖃᑦᑕᖅᑐᑦ ᐅᒥᐊᕐᔪᐊᒃᑯᑦ 

ᑲᖏᖅᑐᐊᓂᑦ Deception Bay ᑲᓇᖕᓇᖓᑕ ᐊᖅᑯᓵᕐᖢᑎᒃ ᕼᐊᑦᓴᓐ ᓯᑐᕋᐃᑦ ᐃᑭᖓᒍᑦ ᐅᒥᐊᕐᔪᐊᖃᕐᓇᖅᓯᑎᓪᓗᒍ. 

ᓯᑯᐃᔭᖅᑕᐅᑎᓪᓗᒍ ᐅᒥᐊᕐᔪᐊᕐᒧᑦ ᐊᒃᑐᐃᒐᔭᕐᒪᑦ ᓇᓚᒎᖏᑦᑐᖅ ᓇᑦᑎᕐᓂᒃ.  ᐅᔭᕋᖕᓂᐊᕐᕕᐅᖕᒥᔪᖅ ᐊᐃᑉᐸᖓ 

(ᓄᓇᕕᒃ ᓂᑯ), ᓂᒋᐊᓃᑦᑐᖅ Raglan Mine, ᓂᕆᐅᒋᔭᐅᕗᖅ ᐊᑯᓂᐅᖏᑦᑐᖅ ᐅᔭᕋᒃᓴᓂᒃ 

ᓴᓇᖃᑦᑕᕐᓂᐊᓕᕐᓂᖏᓐᓂᒃ ᐊᒻᒪ ᐊᕐᕌᒍᓄᑦ ᐅᓄᖅᑐᓄᑦ ᐅᔭᕋᒃᓴᖅᓯᐅᕐᕕᐅᓂᐊᕐᓂᖓᓂᒃ. ᐅᔭᕋᖕᓂᐊᕐᕕᒃᓴᒥᒃ 

ᐸᕐᓇᐃᓕᕐᒥᔪᑦ ᖃᓂᒋᔭᖓᓂ ᖁᐊᖅᑕᖅ ᓄᓇᓕᖓᑕ. 

 

ᓄᓇᕗᒥ, ᐅᔭᕋᖕᓂᐊᕐᕕᑦ ᐱᕙᓪᓕᐊᓕᖅᑐᑦ ᐊᒻᒪ ᐱᕙᓪᓕᐊᒃᑲᓐᓂᕈᒪᔪᑦ.  ᐸᕙ ᓐᓚᓐ ᐅᔭᕋᖕᓂᐊᖅᑎᑦ ᑯᐊᐳᕆᓴᖓᑦ 

ᐅᔭᕋᖕᓂᐊᕈᒪᓪᓗᑎᒃ ᑐᒃᓯᕋᐅᑎᓕᐅᖅᓯᒪᓕᖅᑐᑦ ᐊᒻᒪ ᐅᓯᑲᖅᑕᕈᒪᓪᓗᑎᒃ ᐅᔭᕋᒃᓴᓂᒃ ᓄᓘᔮᖕᓂᑦ ᐅᐊᖕᓇᖓᓂ 

ᕿᑭᖅᑖᓘᑉ ᓄᓇᕗᒥ.  ᑕᒪᓐᓇ ᑐᒃᓯᕋᐅᑎᐅᔪᖅ ᑲᔪᓯᒃᐸᑦ, ᐅᔭᕋᒃᓴᑦ ᐱᐅᔪᒻᒪᕆᑦ ᐅᓯᔭᐅᖃᑦᑕᕐᓂᐊᖅᑐᑦ ᐅᒥᐊᕐᔪᐊᒃᑯᑦ 

ᐊᖅᑯᓵᕐᓗᑎᒃ ᑲᖏᕐᖢᕐᒧᐊᒃᑯᑦ, ᐅᐊᖕᓇᖓᑕ ᑲᓇᖕᓇᖅᐸᓯᐊᓂ ᓯᑯᓯᓛᑉ, ᓂᐅᕐᕈᑎᖃᕆᐊᖅᑐᕐᓗᑎᒃ ᑕᕆᐅᑉ ᐊᑭᐊᓄᑦ 

ᐊᑐᕐᓗᑎᒃ ᐊᖏᔪᒥᒃ ᐅᒥᐊᕐᔪᐊᕐᒥᒃ ᓯᑯᓯᐅᕈᓐᓇᖅᑐᒥᒃ.  ᐅᒥᐊᕐᔪᐊᕐᔪᐊᖃᑦ ᐊᖅᑯᓵᖅᑕᕐᓗᑎᒃ ᓯᑯᓯᓛᒃᑯᑦ ᐊᒻᒪ 

ᕼᐊᑦᓴᓐ ᓯᑐᕋᐃᑦ ᐃᑭᖓᒍᑦ ᐅᓪᓘᒃ ᒪᕐᕉᒃ ᐊᓂᒍᑕᒫᓐ ᐊᕐᕌᒍᓕᒫᖅ ᑕᐃᒪᐃᓕᐅᕐᓗᑎᒃ ᐊᕐᕌᒍᓄᑦ 21−ᓄᑦ.  

ᑭᖑᓪᓕᖅᐹᖅᓯᐅᑎᑦ ᐊᕙ ᑎᒧᑦ ᐊᒃᑐᐃᓂᕆᒐᔭᖅᑕᖓᓄᑦ ᑎᑎᕋᖅᓯᒪᔪᑦ ᑐᓂᔭᐅᓯᒪᓕᖅᑐᑦ ᐸᕙ ᓐᓛᓐ 

ᐅᔭᕋᖕᓂᐊᖅᑎᒃᑯᓐᓂᑦ ᓄᓇᕗᒥ ᐊᕙ ᑎᓕᕆᔨᑦ ᑲᑎᒪᔨᖏᓐᓄᑦ ᕿᒥᕐᕈᓇᒃᑕᐅᓂᐊᕐᒪᑦ. ᑐᓂᐅᖅᑲᖅᑕᐅᓂᐊᖅᑐᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐊᓯᖏᓐᓄᓪᓗ ᒐᕙ ᒪᐅᔪᓄᑦ ᕿᒥᕐᕈᓇᒃᑕᐅᓂᐊᕐᒪᑦ ᐊᓂᒍᐃᓚᐅᖅᑎᓪᓗᒍ ᒪᓕᒐᕐᓂᒃ 

ᒪᓕᑦᓯᐊᕐᒪᖔᑕ ᖃᐅᔨᓴᖅᑕᐅᓂᕐᒥᒃ.  ᐃᓚᒋᓪᓗᓂᐅᒃ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ, ᐊᑕᐅᓯᒃᑲᓐᓂᕐᒥᒃ ᒪᕐᕉᖕᓂᒡᓘ•ᓃᑦ 

ᐅᔭᕋᖕᓂᐊᕐᓂᐊᕐᒥᔪᑦ ᐅᔭᕋᒃᓴᔭᓄᑦ ᐱᐅᔪᓄᑦ ᐊᒻᒪ ᓴᕕᕋᔭᒃᓴᓄᑦ, ᐊᒃᑐᐊᓂᖃᕐᓗᓂ ᐅᒥᐊᕐᔪᐊᒃᑯᑦ 

ᐅᓯᖃᖅᑕᖅᑕᐅᓂᖓ ᐊᖅᑯᓵᖅᑕᕐᓂᐊᕐᒥᔪᑦ ᑲᖏᕐᖠᓂᕐᒧᑦ. ᐅᔭᕋᖕᓂᐊᕈᓐᓇᕐᒪᖔᑕ ᖃᐅᔨᓴᐃᔪᒪᔪᑦ ᓴᓂᑭᓗᐊᑉ 

ᕿᑭᖅᑕᖏᓐᓂ ᐊᒻᒪ Roche Bay−ᒥ ᖃᓂᒋᔭᖓᓂ ᓴᓂᕋᔭᐅᑉ. ᑖᓐᓇᓕ ᖃᓂᒋᔭᖓᓃᑦᑐᖅ ᓴᓂᕋᔭᐅᑉ 

ᐊᖏᓂᖅᓴᒻᒪᕆᐅᓂᐊᖅᑐᖅ ᓄᓗᔮᖕᓂᑦ ᐅᔭᕋᖕᓂᐊᕐᕕᖕᒥᑦ.  ᐅᔭᕋᖕᓂᐊᕐᕕᓕᒫᑦ ᐊᐅᓚᓂᖏᑦ ᑐᓐᖓᕕᖃᖅᐳᑦ 

ᐅᒥᐊᕐᔪᐊᓄᑦ ᐅᓯᔭᐅᖃᑦᑕᕐᓗᑎᒃ ᑭᓯᐊᓂ ᑕᒪᓐᓇᓗ ᐊᒃᑐᐃᓂᖃᕋᔭᕐᒪᑦ ᐊᐃᕕᕐᓄᑦ ᓇᓚᒎᖏᑦᑐᒃᑯᑦ. 

 

ᑲᑎᒪᔭᖅᑐᖃᑕᐅᓯᒪᔪᑦ ᐊᐱᕆᓚᐅᖅᑐᑦ ᐃᒃᐱᐊᕐᔪᖕᒥᐅᓂᒃ ᐅᔾᔨᕈᓱᖕᒪᖔᑕ ᐊᒃᑐᐃᓂᕆᔭᖓᓐᓂᒃ ᐅᔭᕋᖕᓂᐊᖅᑎᓪᓗᒋᑦ 

ᐊᒻᒪ ᑭᖑᕐᖓᒍᑦ ᐅᔭᕋᖕᓂᐊᕈᓐᓃᖅᑎᓪᓗᒋᑦ ᓇᓂᓯᕕᖕᒥ.  ᐅᔭᕋᖕᓂᐊᕐᕕᒃ ᒪᑐᐃᖓᑎᓪᓗᒍ, ᐅᔭᕋᒃᓴᓂᒃ 

ᐊᐅᓪᓚᖅᑎᑦᓯᖃᑦᑕᓚᐅᖅᑐᑦ ᖃᓪᓗᓈᑦ ᓄᓇᖓᓐᓄᑦ ᒪᐃ ᐃᓱᓕᓕᖅᑎᓪᓗᒍ ᐊᒻᒪ ᕿᑎᐊᓄᑦ ᓄᕕᐱᕆᐅᑉ ᑎᑭᓪᓗᒍ 

ᐊᕐᕌᒍᓄᑦ ᐅᓄᖅᑐᓄᑦ ᑕᐃᒪᐃᓕᐅᓚᐅᖅᑐᑦ3.  ᐅᒥᐊᕐᔪᐊᑦ ᐅᕕᔾᔭᐃᒃᑯᑎᖏᓐᓂᒃ ᐅᓯᖃᓐᖏᑎᓪᓗᒋᑦ ᐃᒪᕐᒥᒃ 

ᐅᓯᖃᑦᑕᕐᒪᑕ ᑎᑭᒃᑲᒥᒡᓗ ᓇᓂᓯᕕᖕᒧᑦ ᐃᒫᓄᑦ ᑯᕕᔭᐅᖃᑦᑕᓚᐅᕐᒪᑦ.  ᑕᐃᑦᓱᒪᓂ, ᐅᓄᕈᓐᓃᖅᐹᓪᓕᓚᐅᖅᓯᒪᔪᑦ 

                                            
3 ᐅᐸᒍᑎᑦᑕᖃᑦᑕᓚᐅᖅᑐᑦ ᐅᓄᖅᑐᐃᖅᓱᕐᓗᑎᒃ ᐅᓯᖃᖅᑕᖅᑎᓄᑦ ᐊᕐᕌᒍᑕᒫᓐ ᐃᓚᒋᓪᓗᒍ ᐅᓯᖃᖅᑕᖅᑐᓄᑦ ᐅᒥᐊᕐᔪᐊᑦ 

ᐊᐅᓚᑕᐅᓂᖏᓐᓄᑦ. 

ᕿᓚᓗᒐᑦ ᐊᓪᓚᓐᖑᐊᑦ ᓯᓈᓂ ᐊᒻᒪ ᓇᑎᑭᓐᓂᖅᓴᐅᓕᕐᖢᓂ. ᐅᒐᑦ ᐊᒻᒪ ᐊᓯᖏᑦ ᐃᒪᕐᒥᐅᑕᑦ ᐃᖃᓗᐃᑦ ᓄᒃᑎᕐᖢᑎᒃ 

ᐃᒫᓄᑦ ᑯᕕᑎᑦᑎᔪᖃᖃᑦᑕᓕᕐᒪᑦ ᑐᓚᒃᑐᕐᕕᖕᒥ.  ᑕᐃᒪᓐᓂᓪᓕ ᐅᔭᕋᖕᓂᐊᕐᕕᒃ ᒪᑐᓯᒪᓕᖅᑎᓪᓗᒍ ᐅᒥᐊᕐᔪᐊᓪᓗ 

ᓄᖅᑲᖓᓕᖅᑎᓪᓗᒋᑦ, ᑐᒑᓕᑦ ᕿᓚᓗᒐᑦ ᑎᑭᓐᓂᖅᓴᐅᖃᑦᑕᓕᖅᑐᑦ ᓯᓈᖓᓂ ᐊᒻᒪᓗ ᓇᑦᑎᖃᕐᓂᒻᖅᓴᐅᓕᕐᖢᓂ 

ᖃᓂᒋᔭᖓᓂ ᑐᓚᒃᑕᕐᕕᐅᑉ. ᓄᓇᕕᖕᒥ ᑕᐃᒪᓐᓇᑦᑕᐅᖅ ᖃᐅᔨᓚᐅᖅᑐᑦ ᐊᒃᑐᐃᓂᕐᓗᖕᓂᖏᓐᓂᒃ ᐃᖃᓗᖕᓄᑦ 

ᐅᓯᖏᐊᕐᕕᐅᖃᑦᑕᖅᑐᑦ ᑐᓚᒃᑕᕐᕕᑦ ᐅᔭᕋᖕᓂᐊᕐᕕᖕᓂ ᐊᒻᒪ ᓄᓇᓕᐅᔪᑦ ᐅᐸᒃᑕᐅᖃᑦᑕᖅᑐᑦ ᐅᒥᐊᕐᔪᐊᕐᓄᑦ 

ᐃᓄᒋᐊᖅᑐᓄᑦ ᐅᓯᖃᑦᑕᖅᑐᓂᒃ ᐳᓚᕋᑎᓂᑦ. 

 

ᐅᓄᖅᓯᕙᓪᓕᐊᑎᓪᓗᒋᑦ ᐅᒥᐊᕐᔪᐊᑦ ᐊᖅᑯᓵᖅᑕᖅᑐᑦ ᑲᓇᖕᓇᒥᐅᓂ ᐅᑭᐅᖅᑕᖅᑐᓱᕐᒥ, ᐱᓗᐊᖅᑐᒥ ᐅᒥᐊᕐᔪᐊᑦ 

ᐊᖏᔪᐊᓗᐃᑦ, ᐊᒃᑐᐃᓂᖃᕋᔭᕐᒪᑦ ᐊᑲᐅᓐᖏᓕᐅᕈᑎᖃᓕᕐᓗᑎᒃ ᐃᒪᖏᑦ ᑯᕕᔭᐅᖃᑦᑕᖅᑎᓪᓗᒋᑦ. 

ᑲᑎᒪᔭᖅᑐᖃᑕᐅᓯᒪᔪᑦ ᐅᖃᐅᓯᖃᓚᐅᖅᑐᑦ ᐅᒥᐊᕐᔪᐊᑦ ᐊᑐᖅᐸᒃᑕᖏᓐᓂᒃ ᐃᒪᕐᓂᒃ ᐊᒻᒪ ᐊᒃᑐᐃᓂᕆᒐᔭᖅᑕᖏᓐᓂᒃ 

ᐃᖅᑲᕐᒥᐅᑕᓄᑦ ᐊᒻᒪ ᐃᒪᕐᒥᐅᑕᓄᑦ ᓂᕿᒋᔭᐅᔪᓄᓪᓗ. ᑕᐃᒪᓕ ᐅᒥᐊᕐᔪᐊᑦ ᑲᓇᑕᒥᐅᑕᐅᒃᐸᑕ ᑕᐅᖅᓰᔭᕆᐊᑐᖏᑦᑐᑦ 

ᐃᒪᖓᓂᒃ. ᐅᒥᐊᕐᔪᐊᑦ ᑭᓯᐊᓂ ᑲᓇᑕᑉ ᓯᓚᑖᓂᓐᖔᖅᑐᑦ ᐃᒪᖓᓂᒃ ᐊᓯᔾᔨᖅᓯᔭᕆᐊᖃᕋᔭᖅᑐᑦ ᐊᑦᓛᓐᑎᒃ 

ᐃᑭᕋᓴᖓᑕ ᕿᑎᐊᓂ.  ᓄᑖᓂᒃ ᓄᓇᕐᔪᐊᕐᒥᒪᓕᒐᖅᑕᖃᓕᖅᑐᖅ ᐅᒥᐊᕐᔪᐊᑦ ᐃᒪᕐᒥᒃ ᐃᓯᔭᕆᐊᖃᖅᑐᑦ 

ᐅᕕᔾᔭᐃᒃᑯᑎᒋᓗᒍ ᓴᓗᒻᒪᖅᓴᖅᑕᐅᔭᕆᐊᖃᕐᓂᖏᓐᓂᒃ ᐅᓇᖅᓯᑎᑕᐅᓗᑎᒃ ᐅᕝᕙ ᓗ  ᐃᑯᒪᔪᒧᑦ. ᐅᒥᐊᕐᔪᐊᑦ 

ᐊᖑᒻᒪᑎᖃᑦᑕᕆᐊᖃᓕᖅᑐᑦ ᒪᓕᖓᕐᓂᒃ ᑕᐃᒪᐃᒃᑦᑐᓂᒃ, ᑐᖁᕋᐃᖁᓇᒋᑦ ᐃᒪᕐᒥᐅᑕᑦ ᐳᓴᓐᑎᖏᓐᓂᒃ 

ᑯᕕᓯᖃᑦᑕᖅᑎᓪᓗᒋᑦ ᐅᒥᐊᕐᔪᐊᕐᒥᑦ ᐃᒪᕐᒥᒃ. 

 

ᐊᒃᑐᐃᓂᖓ ᐊᐃᕕᕐᓄᑦ ᑐᒃᓯᕋᐅᑕᐅᔪᑉ ᓄᓘᔮᖕᓂ ᐅᔭᕋᖕᓂᐊᕐᕕᒃᓴᒧᑦ ᐅᖃᐅᑕᐅᓚᐅᖅᑐᖅ.  ᓂᐱᖓᓗ 

ᐅᒥᐊᕐᔪᐊᕐᔪᐊᓂᓐᖔᖅᑐᑦ ᐅᓯᖃᖅᑕᖅᑎᓂᓐᖔᖅᑐᑦ ᐅᒥᐊᕐᔪᐊᑉ ᐊᖅᑯᑎᒃᓴᖓᓂᑦ, ᐱᖃᓯᐅᑎᓪᓗᒋᑦ ᑕᐃᒃᑯᐊ 

ᐃᒫᖒᖅᑐᑦ ᓂᐱᖃᐅᑎᑦ ᐅᒥᐊᕐᔪᐊᓄᑦ ᑐᑭᒧᐊᒃᑎᑦᓯᔾᔪᑎᑦ, ᐊᒻᒪᓗ ᖃᖓᑕᓱᒃᑯᑦ ᐱᔨᑦᓯᖅᑕᐅᓂᖅ ᑲᖏᕐᖢᐊᕐᔪᖕᒥ 

ᑐᓚᒃᑕᕐᕕᖓ ᐸᒡᕕᓴᐃᒐᔭᕐᓂᖓᓂᒃ ᐊᐃᕕᕐᓂᒃ ᑕᐅᕙᓂ ᖃᓂᒋᔭᖏᓐᓂᑦᑐᓂᒃ. ᐃᒪᕐᓗ ᑯᕕᔭᐅᖃᑦᑕᖅᑐᖅ 

ᐅᒥᐊᕐᔪᐊᕐᓂᒃ ᐅᓯᖃᑦᑕᖅᑐᓂᑦ ᐅᔭᕋᒃᓴᓂᒃ ᑲᖏᕐᖢᐊᕐᔪᖕᒧᑦ ᐊᒻᒪ ᐊᒃᑐᐃᓂᕆᒐᔭᖅᑕᖓᓂᒃ ᐃᖅᑲᕐᒥᐅᑕᓂᒃ 

ᐃᒪᕐᒥᐅᑕᓂᒡᓗ. ᐊᓯᖏᓐᓂᒡᓗ ᐊᐃᕕᑦ ᐅᓗᕆᐊᓇᖅᑐᖅᒻᓯᐅᕋᔭᕐᒥᔪᑦ ᐱᓕᕆᐊᓂᑦ ᐊᒃᑐᐃᒐᔭᕐᒥᖕᒪᑕ.  ᐃᓚᖏᑦ 

ᑲᑎᑦᒪᔭᖅᑐᖃᑕᐅᓯᒪᔪᖅ ᐃᓱᒪᓚᐅᖅᑦᑐᑦ ᓱᖏᐅᑎᒐᔭᕐᓂᖏᓐᓂᒃ ᐊᐃᕕᑦ ᐅᒥᐊᕐᔪᐊᓄᑦ, ᑭᒃᓯᐊᓂᓕ 

ᓇᓗᓇᐃᖅᓯᓚᐅᖅᑐᖅ ᐊᐃᕕᑦ ᐸᒡᕕᒍᓱᒃᓴᕋᐃᓐᓂᖏᓐᓂᒃ ᐊᒻᒪ ᐊᖏᖃᑎᖃᓚᐅᖅᑐᖅ ᐸᒡᕕᓴᒃᑕᐅᒐᔭᕐᓂᖏᓐᓂᒃ 

ᐊᐃᕕᑦ ᐅᒥᐊᕐᔪᐊᓄᑦ ᐅᓯᖃᖅᑕᖅᑐᓄᑦ ᐅᔭᕋᖕᒥᐊᕐᕕᖕᓄᑦ ᓯᕗᓂᒃᓴᑦᑎᓐᓂ ᐱᕙ ᓪᓕᐊᑎᑦᑎᓕᖅᐸᑕ 

ᐅᑭᐅᖅᑕᖅᑐᕐᒥᐅᑦ ᑲᓇᖕᓇᖓᓂ, ᑕᒪᓐᓇᓗ ᐊᒃᓱᐊᓗᒃ ᐅᓗᕆᐊᓇᕋᔭᕐᓂᖓᓂᒃ ᐊᐃᕕᕐᓄᑦ. 

 

ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ ᐊᒃᑐᐃᓂᕆᔭᖓ ᐃᖅᑲᖓᓂᒃ ᑯᐃᐸᖕᒥ ᑰᖕᓂᒃ ᓯᒥᒃᑐᐃᑎᓪᓗᒋᑦ 

ᐊᒃᑐᐃᓚᐅᕐᒪᑦ ᐊᐃᕕᑦ ᓂᕿᖏᓐᓂᒃ. ᐊᓯᖏᓪᓗ ᑲᑎᒪᔭᖅᑐᖃᑕᐅᓯᒪᔪᑦ ᐊᐱᖅᓱᓚᐅᕐᒥᔪᑦ ᖃᓄᖅ 

ᐅᓗᕆᐊᓇᖅᑎᒋᖕᒪᖔᑕ ᐅᓯᑲᖅᑕᖅᑎᓪᓗᒋᑦ ᓄᖑᔪᐃᑦᑐᓂᒃ ᑕᐃᓐᓇ ᓯᕗᒧᐊᒃᑎᑕᐅᓐᓂᖅᐸᑦ ᖃᒪᓂᑦᑐᐊᕐᒥ 

ᐅᔭᖃᖕᓂᐊᕐᕕᐅᔪᒪᓪᓗᑎᓂ ᑐᒃᓯᕋᐅᑎᐅᔪᖅ. ᐊᐱᖅᓱᖅᑐᖃᓚᐅᕐᒥᔪᑦ ᒥᓐᖑᐃᖅᓯᕐᕕᒃᑕᖃᕈᓐᓇᕐᒪᖔᑦ ᐊᐃᕕᕐᓄᑦ 

ᑐᕌᖓᔪᓂᒃ ᑕᐃᒪᐃᑦᑐᒥᒃ ᓴᖅᑭᑦᑎᔪᖃᕈᓐᓇᕐᒪᖔᑦ. 

 

ᐳᔪᕐᓗᒃ: ᓱᕈᕐᓇᖅᑐᑦ ᐊᒻᒪ ᐅᓗᕆᐊᓇᖅᑐᑦ 

 

ᐅᒥᐊᕐᔪᐊᑦ ᑭᓈᓗᖕᒥᖕᓂᒃ ᑯᕕᓯᖃᑦᑕᕐᓂᖓᑦ ᐅᑭᐅᖅᑕᖅᑐᕐᒥ ᐃᓱᒫᓗᒍᑕᐅᓚᐅᕐᒥᔪᖅ ᐱᓪᓗᒍ ᐊᒃᑐᐃᓂᖃᕋᔭᕐᒥᖕᒪᑦ 

ᐃᖅᑲᕐᒥᐅᑕᓄᑦ, ᐊᒻᒨᒪᔪᓄᑦ ᓂᕿᒋᔭᐅᔪᓄᑦ ᐊᐃᕕᕐᓄᑦ.  ᓇᓗᓇᐃᖅᓯᓚᐅᖅᑐᑦ ᓄᒃᑕᐅᓯᕆᔨᒃᑯᑦ ᑲᓇᑕᒥ 

ᒪᓕᒐᖃᕐᓂᖏᓐᓂᒃ ᑯᕕᓯᐊᑦᑕᕐᓂᕐᒧᑦ ᐃᒫᓄᑦ. ᑲᑎᒪᔭᖅᑐᖃᑕᐅᓯᒪᔪᖅ ᐃᓚᖓᑦ ᐃᓱᒪᓚᐅᖅᑐᖅ ᐅᒥᐊᕐᔪᐊᑦ 

ᑭᓈᓗᒥᖕᓂᒃ ᐱᓯᒪᖃᑦᑕᕐᓂᖏᓐᓂᒃ ᑭᓯᐊᓂ ᑐᓚᒃᑲᒥᒃ ᑯᕕᔭᐅᓪᓗᑎᒃ ᖃᑦᑕᐅᔭᕐᓄᑦ. ᐅᖅᓱᐊᓗᑦ ᑯᕕᓐᓂᖅᐸᑕ 

ᐅᒥᐊᕐᔪᐊᓪᓗ ᐱᕐᕈᓗᐊᕿᓐᓂᖅᐸᑕ ᐅᒥᐊᕐᔪᐊᓪᓗ ᑭᕕᓐᓂᖅᐸᑕ ᐃᓱᒫᓗᒍᑕᐅᓚᐅᖅᑐᑦ ᐊᐃᕕᕐᓄᑦ ᐊᒃᑐᐃᓂᖃᕋᔭᕐᒪᑕ 

ᓱᕈᕐᓇᖅᑐᒥᑎᖅᑕᐅᓗᑎᒃ. ᓄᓇᕐᔪᐊᕐᒥ ᐅᑭᐅᖅᑕᖅᑐᕐᒥ ᓇᐅᑦᑎᖅᓱᖅᑎᑦ ᐊᒻᒪ ᕿᒥᕐᕈᓇᒃᑎᐅᔪᑦ ᓇᐅᑦᑎᖅᓱᐃᔨᑦ 

ᓱᕈᕐᓇᖅᑐᓂᒃ ᐃᒪᖓᓂ ᐅᑭᐅᖅᑕᖅᑐᕐᒥᐅᑦ. ᐅᖃᖅᓯᒪᔪᑦ ᓇᔾᔨᔪᑦ ᐊᐃᕕᕕᓂᖅᑐᖃᑦᑕᖁᔭᐅᓇᑎᒃ ᐱᓪᓗᒍ ᓂᕿᖏᑦ 

ᓱᕈᕐᓇᖅᑐᖃᓗᐊᕐᓂᖏᓐᓄᑦ. 

ᐸᒡᕕᓴᒃᑕᐅᓂᖏᑦ ᓂᐱᒧᑦ ᐊᒻᒪ ᐊᕙᑎᒧᑦ ᐳᓚᕋᑎᓂᑦ 

 

ᐊᖑᓇᓱᒃᑎᑦ ᐅᖃᒪᐅᖅᑐᑦ ᐊᐃᕕᑦ ᐸᒡᕕᒍᓱᒃᓴᕋᐃᒻᒪᑕ ᓂᐱᓂᒃ ᐊᒻᒪ ᕿᒫᑲᐃᓐᓇᖃᑦᑕᖅᑐᑦ ᐅᒥᐊᕐᓂᒃ ᓂᐱᖏᓐᓂᒃ 

ᐅᒥᐊᕐᔪᐊᖑᒐᓗᐊᖅᐸᑦ ᐅᒥᐊᑐᐃᓐᓇᒐᓗᐊᖅᐸᓪᓗ.  ᐳᓚᕋᑎᐅᔪᑦ ᐅᒥᐊᕐᔪᐊᑦ 

ᐅᑭᐅᖅᑕᖅᑐᕐᒧᐊᖅᐸᓪᓕᐊᑐᐃᓐᓇᓕᕐᒪᑕ ᐊᒻᒪ ᐳᓚᕋᑎᐅᔪᑦ ᐊᐅᓪᓚᖃᑦᑕᓕᕐᒪᑕ ᐊᐃᕕᑦ ᐅᓪᓕᕕᖏᓐᓄᑦ 

ᑲᑯᔭᖅᑐᖅᖢᑎᒃ ᐅᒥᐊᒃᑯᑦ ᐳᓪᓚᓕᒃᑯᑦ. ᐱᒻᒪᕆᐅᕗᖅ ᑕᐃᒃᑯᐊ ᐅᐸᖃᑦᑕᖁᓇᒋᑦ ᐊᒻᒪ ᒪᓕᒐᖅᑕᖃᕐᒥᖕᒪᑦ 

ᐅᐸᒋᐊᖃᓐᖏᑎᓪᓗᒋᑦ ᐳᓚᕋᑎᐅᔪᑦ ᐅᓪᓕᕕᖕᓄᑦ.  ᓇᓗᓇᖅᑐᖅ ᖃᓄᖅ ᐱᐅᔪᓂᒃ ᓇᐅᑦᑎᖅᓱᕈᑎᒃᓴᖃᕐᒪᖔᑕ 

ᐅᓪᓕᕕᐅᔪᑦ ᐅᐸᒃᑕᐅᖃᑦᑕᖁᓇᒋᑦ ᐊᒻᒪ ᒪᓕᒐᕐᓂᒃ ᒪᓕᒃᑕᐅᑎᑦᓯᓗᑎᒃ.  ᑲᑎᒪᔭᖅᑐᖃᑕᐅᓯᒪᔪᖅ ᐅᖃᓚᐅᖅᑐᖅ 

ᓄᓇᕗᒥ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔨᖏᑦ ᓴᖅᑭᑕᐅᓚᐅᕐᒪᑕ ᐊᑐᖅᑕᐅᓪᓗᓂ ᓈᓴᐅᑎᖓ 15.4.1 ᓄᓇᕗᒥ 

ᓄᓇᑖᕈᑎᑎᒍᑦ ᐊᖏᕈᑎᓂ.  ᑲᑎᒪᒋᐊᓕᓵᖅᑎᓪᓗᒋᑦ, ᐳᓚᕋᑦᑐᓕᕆᓂᖅ, ᐱᕙᓪᐊᓕᑎᑦᓯᓂᖅ, ᐅᒥᐊᕐᔪᐊᓪᓗ 

ᐃᒪᖏᓐᓂᒃ ᐅᖃᐅᓯᖃᖅᓯᒪᓕᖅᑐᑦ ᐱᔾᔪᑕᐅᓪᓗᑎᒃ ᐊᒻᒪ ᑲᑎᒪᕐᔪᐊᕈᑕᐅᔪᒫᖅᑐᑦ ᐊᕐᕌᒍ ᐅᖃᐅᑕᐅᖁᓪᓗᒋᑦ ᑕᒪᒃᑯᐊ 

ᐃᓱᒫᓗᒍᑕᐅᔪᑦ. 

 

ᒪᓕᒡᓗᒋᑦ ᐅᖃᐅᑕᐅᖅᑲᐅᔪᑦ ᐱᕙᓪᐊᓕᑎᑦᓯᓂᒃᑯᑦ, ᓂᐱᓄᓪᓗ ᐸᒡᕕᓴᒃᑕᐅᓂᖏᑦ ᐅᔭᕋᖕᓂᐊᖅᑎᓄᑦ ᑐᓚᒃᑕᕐᕕᖕᓂ 

ᐊᒻᒪ ᐅᒥᐊᕐᔪᐊᑦ ᐊᖅᑯᑎᖏᓐᓂ ᑕᒪᒃᑯᐊ ᐃᓱᒫᓗᒍᑎᒻᒪᕆᐅᕗᑦ ᐆᒪᔪᓄᑦ ᐱᓗᐊᖅᑐᓄᑦ ᐃᒃᐱᒍᓱᒃᓴᕋᐃᑦᑐᓄᑦ 

ᐊᐃᕕᕐᓄᑦ ᓲᕐᓗ.  ᓱᖏᐅᑎᓂᐊᖅᑐᒃᓴᖏᑦᑐᑦ ᓂᐱᒧᑦ ᓄᒃᑎᕐᓂᐊᖅᑐᒃᓴᐅᔪᑦ ᐊᓯᐊᓄᑦ ᐊᒃᑐᐃᓂᖃᕈᓐᓇᕐᒪᑦ ᑕᒪᓐᓇ 

ᐅᓄᕐᓂᕆᔭᖏᓐᓄᑦ ᐊᐃᕕᑦ. 

 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

 

ᑲᑎᒪᔭᖅᑐᖃᑕᐅᓯᒪᔪᑦ ᐃᓱᒪᓚᐅᖅᑐᑦ ᐃᒪᕐᒥᐅᑕᐃᑦ ᐅᓄᖅᓯᕙᓪᓕᐊᒐᔭᕐᒪᖔᑕ ᐅᕝᕙ ᓗ  

ᐅᓄᕈᓐᓃᖅᐸᓪᓕᐊᒐᔭᕐᒪᖔᑕ ᓯᓚᐅᑉ ᐊᓯᔾᔨᕐᓂᖓᓄᑦ.  ᖃᐅᔨᓴᐃᓂᐅᓚᐅᖅᑐᖅ ᐊᑯᑭᑦᑐᓂ ᖃᐅᔨᓴᐃᓯᒪᔪᑦ 

ᕿᑐᕐᖏᐅᕐᓂᖏᓐᓄᑦ ᐊᔾᔨᒌᖏᑦᑐᓂ ᐊᕐᕌᒍᓂ ᐊᒻᒪ ᑎᑎᕋᖅᓯᓯᒪᔪᑦ ᕿᑐᕐᖏᐅᕐᓂᖅᓴᐅᓪᓗᑎᒃ ᓯᑯᖃᓐᖏᑎᓪᓗᒍ, 

ᐱᓪᓗᒍ ᐱᕈᖅᐸᓪᓕᐊᓕᓵᕐᓂᕐᒪᑕ ᑕᐃᑦᓱᒪᓂ ᐊᕐᕌᒎᔪᓂ.  ᑭᓯᐊᓂᓕ, ᓇᓗᓇᐃᖅᓯᓚᐅᖅᑐᑦ ᐊᖃᔭᖃᕐᓂᖏᓐᓂᒃ 

ᒪᓕᒃᓯᖃᑦᑕᖅᑐᑦ ᕿᑐᕐᖏᐅᖅᐸᓪᓕᐊᓂᖅᓴᐅᓪᓗᑎᒃ ᐅᕝᕙ ᓗ  ᕿᑐᕐᖏᐅᖏᓐᓂᖅᓴᐅᓪᓗᑎᒃ ᓯᑯᑦ ᐱᓪᓗᒋᑦ. 

ᐅᖃᐅᑕᐅᓚᐅᖏᑦᑐᖅ ᐃᒪᕐᒥᐅᑕᓕᕆᓂᕐᒧᑦ ᖃᐅᔨᒪᓂᖃᖅᑐᓂᒃ ᐊᑐᐃᓐᓇᖅᑕᖃᓚᐅᖏᒻᒪᑦ ᑐᓂᓯᔪᓐᓇᖅᑐᒥᒃ 

ᐊᑐᖅᑕᐅᔪᓐᓇᖅᑐᓂᒃ ᑐᓴᒐᒃᓴᓂᒃ. 

 

ᒫᓐᓇᐅᔪᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᔾᔪᐊᒐᒃᓴᓕᐊᖑᓯᒪᔪᑦ ᓇᓚᐅᑦᑖᖅᓯᓯᒪᕗᑦ ᐊᕐᕌᒍᑦ 50 ᐊᓂᒍᖅᐸᑕ 

ᓯᑯᖃᕈᓐᓃᕐᓂᐊᕐᒪᑦ ᑭᓯᐊᓂᓕ ᑖᓐᓇ ᐃᔾᔪᐊᒐᒃᓴᓕᐊᖑᓯᒪᔪᖅ ᐱᖃᓯᐅᔾᔨᓯᒪᖏᑦᑐᖅ ᐊᓯᖏᓐᓂᒃ 

ᐱᔾᔪᑕᐅᔪᓐᓇᖅᑐᓂᒃ, ᓲᕐᓗ ᐃᕗᓘᒥ ᓱᐱᑎᓪᓗᒍ, ᓂᒡᓚᖅᐹᓪᓕᖅᑎᑦᑎᔪᓐᓇᕐᒪᑦ ᑕᐃᒪᓐᓇ.  ᑲᑎᒪᔭᖅᑐᖃᐅᑕᐅᓯᒪᔪᑦ 

ᐃᓱᒫᓗᖕᓂᖅᓴᐅᓚᐅᖅᑐᑦ ᐊᒃᑐᐃᔪ ᓇᕐᓂᖓᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᑭᓯᐊᓂᓕ ᑕᑯᒃᓴᐅᔪᓂᒃ 

ᓇᓗᓇᐃᒃᑯᑕᓂᒃ ᐱᑕᖃᖏᒻᒪ ᓱᓕ ᐊᐃᕕᕐᓂᒃ ᑲᓇᑕᒥᐅᑉ ᐃᒪᖓᓐᓂ. ᐃᒻᒪᑳ ᐊᐃᕕᕐᓄᑦ 

ᐊᒃᑐᐃᓂᖃᓗᐊᖏᓐᓂᖅᓴᐅᓂᐊᖅᑐᖅ ᐊᒃᑐᐃᓂᖅᓴᐅᓗᓂ ᓇᑦᑎᕐᓂᒃ, ᐱᓪᓗᒍᓕ ᐊᐃᕕᑦ ᓄᓇᒥ ᐅᓪᓕᕕᖃᕈᓐᓇᕐᒪᑕ. 

ᑲᑎᒪᔭᖅᑐᖃᑕᐅᓯᒪᔪᖅ ᐊᑕᐅᓯᖅ ᐅᖃᓚᐅᖅᑐᖅ ᐊᑖᑕᖓ ᐅᖃᓚᐅᖅᓯᒪᓂᖓᓂᒃ ᒪᓪᓕᖃᑦᑕᓕᕌᖓᑦ ᐊᐃᕕᑦ 

ᐊᐅᓪᓚᖅᐸᒃᑯᑦ. ᐊᕐᕌᒍᒋᔭᑦᑎᓐᓂ ᐊᐃᕕᑦ ᐊᐅᓪᓚᕇᓚᐅᕐᒪᑕ ᐱᓪᓗᒍ ᓯᑯᐃᖅᓵᓕᓂᖓᓄᑦ. 

 

ᐊᐃᕕᑦ ᓱᖏᐅᑎᔪ ᓇᖅᑐᒋᔭᐅᕗᑦ ᐊᓯᔾᔨᖅᐸᓪᓕᐊᑎᓪᓗᒍ ᓯᓚ ᑕᒪᓐᓇᓗ ᐃᓱᒪᒃᓴᖅᓯᐅᕈᑕᐅᓚᐅᖅᑐᖅ. 

ᑐᓐᖓᕕᖃᒐᔪᒃᑐᖅ ᖃᓄᖅ ᕿᒪᒻᒥᐅᑎᒋᔪᒥᒃ ᓯᓚ ᐊᓯᔾᔨᖅᐸᓪᓕᐊᖕᒪᖔᑦ ᐊᕙ ᑎᒋᔭᖓᓗ.  ᐊᐃᕕᑦ 

ᓱᖏᐅᑎᔪᓐᓇᖅᑐᑦ ᐸᒡᕕᓴᒃᑕᐅᓗᐊᓐᖏᑐᐊᕈᑎᒃ ᐅᕝᕙ ᓗ  ᐊᓯᖏᓐᓄᑦ ᐆᒪᔪᓄᑦ ᐱᓇᓱᒃᑕᐅᓕᓐᖏᑐᐊᕈᑎᒃ. 

ᑭᖑᓂᑦᑎᓐᓂᓕ, ᐆᒪᔪᑦ ᓂᒋᕐᒧᐊᕐᓂᖅᓴᐅᕙ ᓚᐅᖅᑐᑦ ᐅᓪᓗᒥᒥᑦ, ᑕᐃᒪᐃᒻᒪᑦ ᐊᐃᕕᑦ ᓯᑯᖃᖏᑦᑐᒥ ᐆᒪᔪᓐᓇᖅᑐᑦ 

ᓂᕿᖃᓚᐅᑐᐊᕈᑎᒃ ᐊᒻᒪ ᑕᖃᐃᖅᓯᕐᕕᖃᓚᐅᑐᐊᕈᑎᒃ. 

 

ᐆᒪᔪᑦ ᑎᑭᑉᐸᓪᓕᐊᔪᑦ ᐊᓯᖏᓐᓂᒃ ᐆᒪᔫᖃᑎᖏᓐᓂᒃ ᐃᓇᖐᔪᓐᓇᖅᑐᑦ 

 

ᐅᖃᐅᑕᐅᓚᐅᕐᒥᔪᖅ ᐆᒪᔪᑦ ᑎᑭᑉᐸᓪᓕᐊᔪᑦ ᐃᓇᖐᔪᓐᓇᖅᑐᑦ. ᐅᖃᐅᑕᐅᓚᐅᖅᑐᑦ ᑕᕆᐅᑉ ᐊᑭᐊᓂᓐᖔᖅᑐᖅ 

ᐅᔭᐅᔭᖅ ᐳᔾᔫᑎ (Carcinus maenas), Chinese Mitten Crab ᐳᔾᔫᑎ (Eriocheir sinensis) ᑕᐃᔭᐅᔪᑦ 

tunicates (Tunicata)  ᓂᕿᖃᖃᑦᑕᖅᑐᑦ ᑯᑭᐅᔭᓂᒃ ᐊᑕᐅᓐᖏᓕᐅᕈᑕᐅᔪᓐᓇᖅᑐᖅ ᑕᒪᓐᓇ, ᑕᐃᒪᐃᒻᒪᑦ 

ᐊᑭᑦᑐᕋᐅᑎᖃᕈᓐᓇᕐᒪᑕ ᐊᐃᕕᕐᓂᒃ ᓂᕿᖏᓐᓄᑦ.  ᑐᓴᒐᒃᓴᓂᒡᓗ ᐱᓯᒪᔪᖃᖏᑦᑐᖅ ᖃᓄᑎᒋ ᓯᐊᒻᒪᒃᑎᒋᓯᒪᓕᕐᒪᖔᑕ 

ᐳᔾᔪᑎᑦ. ᒫᓐᓇᐅᔪᖅ ᓇᓂᔭᐅᔪᓐᓇᖅᑐᑦ  ᓂᐅᕙ ᓐᓛᓐ ᓯᒡᔭᖓᓂ ᑕᐃᒪᐃᒻᒪᑦ ᐊᑦᑕᕐᓇᓕᑐᐃᓐᓇᕆᐊᖃᖅᑐᑦ ᕼᐊᓴᓐ 

ᓯᑐᕋᐃᑦ ᐃᑭᕋᓴᖓᓄᑦ ᑕᐃᑲᓐᖓᑦ ᕿᒪᒥᑯᓗᒃ ᓅᒃᑲᔭᕐᒪᑕ ᕼᐊᑦᓴᓐ ᐸᐃ ᑕᓯᐅᔭᕐᔪᐊᖓᓄᑦ. 

 
 

ᒪᑐᓯᓂᕐᒧᑦ ᐅᖃᐅᓯᒃᓴᑦ 

 

ᑕᐃᒪᓕ ᐅᓂᒃᑳᓕᐊᖅ ᓇᐃᓈᖅᓯᓯᒪᔪᖅ ᑲᑎᒪᑎᓪᓗᒋᑦ ᐅᖃᐅᑕᐅᓚᐅᖅᑐᓂᒃ ᐱᔭᕇᖅᑕᐅᒃᐸᑦ, 

ᐃᓄᒃᑎᑑᓕᖅᑎᑕᐅᓂᐊᖅᑐᖅ ᐊᒻᒪᓗ ᐅᐃᕖᑎᑑᓕᖅᑎᑕᐅᓗᓂ. ᖃᓪᓗᓈᑎᑑᖓᔪᑦ ᐊᒻᒪ ᐃᓄᒃᑎᑑᖓᔪᑦᖅ 

ᑐᓂᐅᖅᑲᖅᑕᐅᓂᐊᖅᑐᑦ ᑲᑎᒪᔭᖅᑐᖃᑕᐅᓯᒪᔪᓄᑦ ᐊᒻᒪ ᐃᓘᓐᓇᖏᑦ ᐃᓕᔭᐅᓂᐊᖅᑐᑦ ᐃᒪᕐᒥᐅᑕᓕᕆᔨᒃᑯᑦ 

ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᑕ ᐱᑐᒡᕕᐊᓄᑦ.  ᐃᓘᓐᓇᖏᓪᓗ ᑲᑎᒪᔭᖅᑐᓚᐅᖅᑐᑦ, ᐱᖃᓯᐅᑎᓪᓗᒋᑦ ᑐᓵᔨᑦ, 

ᖁᔭᒋᔭᐅᓚᐅᖅᑐᑦ ᐃᓚᐅᓂᖃᓚᐅᕐᒪᑕ ᑲᑎᒪᔪᓄᑦ. 

 
 

ᐃᖅᑲᓇᐃᔭᖅᑎᑦ ᑐᓴᐆᒪᑎᑦᓯᔨᑦ 

 

ᐋᓕᓴᓐ ᒪᒃᕖ, ᐃᒪᕐᒥᐅᑕᓕᕆᔨᒃᑯᑦ   ᐃᒪᕐᒥᐅᑕᑦ ᒥᐊᓂᕆᔭᐅᓂᖏᑦ, ᕿᑎᐊᓄᑦ ᐊᒻᒪ ᐅᑭᐅᖅᑕᖅᑐᕐᒥᐅᓄᑦ, 

ᐅᐃᓂᐸᐃᒡ, ᒫᓂᑑᐸ D. ᐳᕈᔅ ᓯᑐᕋᑦ, ᐅᑭᐅᖅᑕᖅᑐᕐᒥ ᐆᒪᔪᓂᒃ ᖃᐅᔨᒪᔨᑕ, ᐅᐃᓂᐸᐃᒡ, ᒫᓂᑑᐸ 

ᐅᐃᒍᖓ 1: ᒪᓕᒐᖑᑦ 
 

ᓯᕗᕐᖓᒍᑦ ᑲᑎᒪᓂᖏᑕ-ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᐱᓕᕆᔨᐅᖃᑎᒌᑦ ᕿᒥᕐᕈᓪᓗᑎᒃ ᑲᑎᒪᓂᖓᑦ ᐊᐃᕕᑦ ᐱᓪᓗᒋᑦ (Odobenus rosmarus 

rosmarus) 
 

 
ᑭᒡᓕᖏᓐᓄᑦ ᐅᖃᐅᔾᔨᒋᐊᕐᓂᕐᒧᑦ ᒪᓕᒐᖅ – ᕿᑎᐊᓄᑦ ᐊᒻᒪ ᐅᑭᐅᖅᑕᖅᑐᕐᒧᑦ, Gulf, Quebec, Maritimes, 

ᓂᕙᓐᓛᓐ ᐊᒻᒪᓗ ᓚᐸᑐᐊ 

ᐃᖃᓗᐃᑦ, ᓄᓇᕗᑦ 

 

ᐃᒃᓯᕙᐅᑕᖅ: ᑖᓐ ᐳᐊᓐ 
 

ᐃᓗᓕᖏᑦ  

 

ᐊᑐᓕᖅᑎᑕᐅᓂᖓ ᑲᓇᑕᐅᑉ ᒐᕙ ᒪᒃᑯᖏᑕ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᑦ (SARA), 

ᐱᓐᖑᖅᑎᑕᐅᓚᐅᖅᓯᒪᔪᖅ ᔫᓂ 2003, ᐱᒋᐊᕈᑎᖃᖅᐳᑦ ᕿᒥᕐᕈᓇᒃᑕᐅᓪᓗᑎᒃ ᐆᒪᔪᑦ ᐊᑦᑕᕆᔭᐅᓕᖅᑐᑦ 

ᓄᖑᓐᓂᐊᖅᑐᒋᔭᐅᓪᓗᑎᒃ ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑲᓇᑕᒥ (ᑲᑎᒪᔨᕋᓛᖏᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ). ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᑖᒃᑯᐊ 

ᒐᕙ ᒪᒃᑯᓐᓂᓐᖔᖏᑦᑐᑦ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᑎᒥᖁᑎᖏᑦ ᓴᖅᑭᑕᐅᓯᒪᔪᑦ ᐊᑖᒍᑦ 14(1)  ᐆᒪᔪᑦ 

ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᒍᑦ   ᐆᒪᔪᓂᒃ ᕿᒥᕈᓇᖃᑦᑕᖁᓪᓗᒋᑦ ᑐᓂᓯᓂᐊᕐᒪᑕ 

ᑭᒡᓕᓯᓂᐊᖅᑎᑦ ᑐᓐᖓᕕᖏᓐᓂᒃ ᑎᑎᕋᖅᑕᐆᒪᕕᖕᒧᐊᖅᑕᐅᓂᐊᖅᑐᓂᒃ ᐆᒪᔪᓄᑦ ᐊᑐᕐᓗᑎᒃ ᐆᒪᔪᑦ 

ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᓂᒃ.  ᑕᐃᒪᐃᒻᒪᑦ, ᕿᒥᕐᕈᓇᒋᐊᓕᖅᑎᓪᓗᒋᑦ 

ᐊᐅᓚᔾᔭᐃᖃᑦᑕᖅᐳᖅ ᒪᓕᒐᕐᓂᒃ ᐱᓕᕆᔪᓐᓇᕐᓂᖃᖅᑐᖅ ᒥᓂᔅᑕ ᐃᓱᒪᓕᐅᕆᐊᖃᕐᓂᐊᖅᑐᖅ ᐊᖏᕐᓗᒍ ᐅᕝᕙ ᓗ   

ᕿᐱᓗᒡᓗᒋᑦ ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᒍᑎᒋᔭᖏᑦ ᐊᒻᒪ ᐃᓕᔭᐅᓗᑎᒃ 

ᐅᐃᒍᖓᓄᑦ  1 ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᓂ, ᑕᐃᒪᐃᓕᒃᐸᑦ ᐱᖁᔭᖅᑎᒍᑦ 

ᓴᐳᒻᒥᔭᐅᔭᕆᐊᖃᓕᕋᔭᕐᒪᑕ ᐆᒪᔪᑦ ᐱᖁᔭᕐᔪᐊᑎᒍᑦ. ᑕᐃᒪᓕ ᐆᒪᔪᑦ ᐃᓕᔭᐅᓯᒪᓕᕇᖅᐸᑦ ᐅᐃᒍᖓᓄᑦ 1  ᐆᒪᔪᑦ 

ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᓂ, ᒥᓂᔅᑕ ᐃᓱᒪᓕᐅᕈᓐᓇᖅᑐᖅ ᓱᕐᕋᖏᓪᓗᒍ 

ᑎᑎᕋᖅᑕᐆᒪᕕᖓ, ᐊᓯᐊᓄᐊᖅᑕᐅᔪᓐᓇᖅᑐᑦ ᒪᓕᒡᓗᒋᑦ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᕿᒥᕐᕈᓇᒍᑎᖏᔭᖏᑦ, ᐅᕝᕙ ᓗ  ᐲᖅᑕᐅᓗᑎᒃ ᑎᑎᕋᖅᑕᐆᒪᕕᖕᒥᑦ (ᓈᓴᐅᑎᖓ 27 ᐆᒪᔪᑦ ᐃᓄᐃᓴᓗᐊᕆᐊᖏᑦ 

ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᓂ). 

 

ᐃᖃᓗᓕᕆᔨᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔨᒃᑯᑦ), ᓴᖅᑭᑦᑎᔨᓪᓗᐊᑕᐅᕗᑦ ᐊᒻᒪ 

ᑐᖅᑯᐃᕙᓪᓕᐊᓪᓗᑎᒃ ᑐᓴᒐᒃᓴᖏᓐᓂᒃ ᑕᕆᐅᕐᒥᐅᑕᑦ ᐊᒻᒪ ᑕᓯᕐᒥᐅᑕᑦ, ᑐᓂᔭᐅᖃᑦᑕᕐᓗᑎᒃ ᑲᑎᒪᔨᕋᓛᖏᓐᓄᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐱᐅᓂᖅᐹᓂᒃ ᑐᓴᒐᒃᓴᓂᒃ ᐊᑐᐃᓐᓇᐅᔪᓂᒃ ᐱᓯᒪᓗᑎᒃ ᓇᓕᖅᑯᑦᑎᓯᒪᔪᒃᑯᑦ 

ᕿᒥᕐᕈᓇᒍᓐᓇᕐᓂᐊᕐᒪᑕ ᐆᒪᔪᓂᒃ. 

 

ᐊᑦᓛᓐᑎᒃ ᐊᐃᕕᑦ (Odobenus rosmarus rosmarus) ᐃᓕᔭᐅᓚᐅᖅᓯᒪᕗᑦ ᑎᑎᕋᖅᑕᐆᒪᕕᖕᒧᑦ 

ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ  ᐅᑭᐊᒃᓴᖓᓂ 2011 ᓴᖅᑭᑦᑎᑎᓪᓗᒋᑦ 

ᐱᔪᒪᓇᓱᒍᑎᒃᓴᓂᒃ ᑐᓂᓯᖁᔨᓪᓗᑎᒃ ᓴᓇᓂᐊᖅᑐᓂᒃ ᐊᐃᕕᑦ ᖃᓄᐃᓐᓂᕆᓕᖅᑕᖏᓐᓄᑦ ᐅᓂᒃᑳᓕᐊᓂᒃ. 

ᑐᕌᒐᒃᓴᖏᑦ 

 

ᑐᕌᒐᒃᓴᓪᓗᐊᑕᖓᑦ ᑲᑎᒪᓂᐅᑉ ᑕᒪᑐᒪ ᐱᓕᕆᖃᑎᒌᖑᔪᑦ ᕿᒥᕐᕈᓇᖁᓪᓗᒋᑦ ᑐᓴᒐᒃᓴᓂᒃ ᐊᒃᑐᐊᓂᖃᖅᑐᓂᒃ 

ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᑲᓇᑕᒥ ᖃᓄᐃᓐᓂᐅᓕᖅᑐᓄᑦ ᕿᒥᕐᕈᓇᒍᑎᒋᓂᐊᖅᑕᖏᓐᓄᑦ 

ᐊᐃᕕᕐᓄᑦ ᑲᓇᑕᐅᑉ ᐃᒪᖓᓂ, ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᑐᓴᒐᒃᓴᑦ ᐊᒃᑐᐊᓂᖃᖅᑐᑦ ᖃᓄᐃᓕᖓᓂᖏᓐᓄᑦ ᐊᒻᒪ 

ᐊᓯᔾᔨᖅᐸᓪᓕᐊᓂᖏᓐᓄᑦ, ᐊᑦᑕᕐᓇᖅᑐᓂᒃ ᐊᐃᕕᕐᓄᑦ ᐃᓗᐊᓂ ᐊᒻᒪ ᓯᓚᑖᓂ ᑲᓇᑕᐅᑉ ᐃᒪᖓᑕ, ᐊᒻᒪ ᓴᓐᖏᓂᖏᑦ 

ᐊᒻᒪ ᑭᒡᓕᖃᐅᕐᓂᖏᑦ ᑐᓴᒐᒃᓴᑦ. ᑕᐃᒪᐃᑦᑐᑦ ᑐᓴᒐᒃᓴᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᑲᑎᒪᔨᕋᓛᖏᓐᓄᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᑦ ᑲᓇᑕᒥ, ᑎᑎᕋᖅᑎᐅᔪᑦ ᐅᓂᒃᑳᓕᐊᓂᒃ, ᐊᒻᒪᓗ ᐃᒃᓯᔭᐅᑕᖏᑦ ᑲᑎᒪᔨᕋᓛᖏᓐᓄᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᑦ ᑲᓇᑕᒥ, ᐆᒪᔪᓕᕆᓂᕐᒧᓪᓗ ᑲᑎᒪᔨᐊᕈᓯᖏᓐᓄᑦ.  ᑐᓴᕆᐊᕐᕕᐅᓯᒪᔪᑦ ᐱᓕᕆᔨᐅᖃᑕᐅᔪᑦ 

(ᑕᑯᓗᒋᑦ ᐊᑖᓂ ᑎᑎᕋᖅᓯᒪᔪᑦ) ᐃᓕᔭᐅᓯᒪᓂᐊᖅᑐᑦ ᑲᓇᑕᒥᐅᑦ ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᖅᑎᑦ ᑎᑎᕋᕐᕕᖓᑦᑕ 

(CSAS) ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ.  

 

ᐱᓕᐊᖅᑐᒥᒃ ᐅᑯᓂᖓ, ᐃᒪᕐᒥᐅᑕᓕᕆᔨᒃᑯᑦ ᑐᓴᒐᒃᓴᖁᑎᖏᑦ ᐊᒃᑐᐊᓂᖃᖅᑐᑦ ᑖᒃᑯᓄᖓ ᕿᒥᕐᕈᓇᒃᑕᐅᓂᐊᖅᐳᑦ 

ᐱᔪᓐᓇᕐᓂᓕᒫᖏᒍᑦ: 

 

1)  ᐃᓅᓯᖏᓐᓂ ᖃᓄᐃᖃᑦᑕᕐᒪᖔᑕ ᓇᓗᓇᐃᒃᑯᑕᑦ 

 

 ᐱᕈᖅᐸᓪᓕᐊᓂᖏᓐᓄᑦ: ᐅᑭᐅᖏᑦ ᐃᓂᕌᖓᑕ ᐊᒻᒪ ᐅᑭᐅᖅᑯᖅᑐᓂᖅᐹᑉ ᐅᑭᐅᖓ 

 ᑲᑎᓪᓗᒋᑦ ᐊᒻᒪ ᐃᒻᒥᖕᓂᒃ ᑐᖁᕋᖅᑐᑦ ᐊᒻᒪ ᕿᑐᕐᖏᐅᕐᓂᕆᔭᖏᑕ ᓱᑲᓐᓂᖓ (ᐊᑐᐃᓐᓇᐅᒃᐸᑦ ᑐᓴᒐᒃᓴᖅ) 

 ᕿᑐᕐᖏᐅᕈᓐᓇᖅᓯᓂᖓᑦ 

 ᐃᓂᕋᓱᐊᕐᓗᑎᒃ ᐊᑯᓂᐅᓂᖓ 

 ᐃᓅᕋᑖᖅᑎᓪᓗᒋᑦ ᖃᓄᐃᖃᑦᑕᕐᒪᖔᑕ 

 ᐱᑐᐃᓐᓇᐅᖏᑦᑐᖅ ᐃᓂᒋᔭᕆᐊᖃᖅᑕᖓ (ᑕᑯᓗᒍ ᓇᔪᒐᖏᑦ ᐊᒻᒪ ᐃᓂᒋᕙ  ᒃ ᑕᖏᑦ) 

 

2) ᕿᒥᕐᕈᓇᒡᓗᒋᑦ ᓇᓗᓇᐃᖅᓯᓂᕐᒧᑦ ᐊᒡᒍᖅᑐᖅᓯᒪᔪᑦ – ᑕᑯᓗᒋᑦ ᑲᑎᒪᔨᕋᓛᖏᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 2008  "ᒪᓕᒐᖏᑦ ᐃᓕᓴᖅᓯᓂᕐᒧᑦ ᓇᓗᓇᐃᒃᑯᑕᖏᓐᓂᒃ ᐊᑖᓂ 

ᑎᑎᕋᖅᑕᐅᓯᒪᔪᑦ ᐆᒪᔪᑦ ᐅᕙᓂ "ᐆᒪᔪᑦ ᓇᓃᓐᓂᖏᑦ"  http://www.cosewic.gc.ca/eng/sct2/sct2_5_e.cfm 

 

 

ᐅᖃᐅᑕᐅᔪᑦ ᐆᒪᔪᓄᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐊᑐᐃᓐᓇᐅᔪᑦ ᑐᓴᒐᒃᓴᑦ ᐅᓄᕐᓂᖏᓐᓄᑦ ᐊᔾᔨᒌᖏᓐᓂᕆᔭᖏᓪᓗ, 

ᐃᑲᔪᖅᓯᔾᔪᑕᐅᔪᓐᓇᖅᑐᑦ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᓱᒪᓕᐅᕈᑎᖃᕋᓱᒃᑎᓪᓗᒋᑦ 

ᐅᓄᕐᓂᖏᓐᓂᒃ ᓈᒻᒪᒃᑲᔭᖅᑐᓂᒃ ᕿᒥᕐᕈᓇᒃᑕᐅᓕᖅᐸᑕ ᐊᒻᒪ ᓇᒧᑦ ᐃᓕᔭᐅᓂᐊᕐᒪᖔᑕ ᐃᓱᒪᓕᐅᕈᑕᐅᓕᖅᐸᑕ. 

 

3) ᕿᒥᕐᕈᔭᐅᓗᑎᒃ ᑲᑎᒪᔨᕋᓛᖏᑕ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᒪᓕᒐᖏᑦ  ᐆᒪᔪᓄᑦ 

ᑲᓇᑕᒥᐅᑕᐅᔪᓄᑦ ᐊᑐᖅᑕᐅᔪᑦ, ᐊᒻᒪ ᓇᒧᑦ ᐃᓕᔭᐅᒐᔭᕐᒪᖔᑕ (ᐱᑕᖃᖅᐸᑦ) ᒪᓕᒃᓗᒋᑦ ᑐᓴᒐᒃᓴᑦ ᐅᖃᐅᑕᐅᓯᒪᔪᑦ 

ᐅᐃᒍᖓᓂ 1. 

 

4) ᓇᓗᓇᐃᕐᓗᒋᑦ ᖃᓄᐃᓐᓂᖏᑦ ᐅᕝᕙᓗ ᐆᒪᔪᑦ ᖃᓄᐃᓕᖓᓂᕆᔭᖓᑕ ᐃᓗᓕᕆᔭᖏᑦ ᓇᔪᒐᖏᓐᓂ 

ᐊᑦᑕᕐᓇᕋᔭᖅᑐᑦ ᐱᖃᓯᐅᑎᓗᒋᑦ 

 

ᐱᓕᕆᔭᐅᔭᕆᐊᖃᕐᒪᑕ ᖃᓄᐃᓕᖓᓂᕆᔭᖏᑦ ᐆᒪᔪᑦ ᓇᔪᒐᖏᑦ ᓯᕗᕐᖓᒍᑦ  ᑲᑎᒪᔨᕋᓛᖏᑦ ᐆᒪᔪᑦ 

ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓇᓚᐅᖏᓐᓂᖏᓐᓂ, ᓇᓗᓇᐃᖅᓯᔾᔪᑎᖃᑦᑎᐊᕐᓗᑎᒃ ᐊᒻᒪ 

ᑎᑎᕋᖅᓯᒪᔪᖁᑎᖃᑦᑎᐊᕐᓗᑎᒃ ᓇᓃᓕᕐᓂᖓ ᐅᑎᕐᔫᒥᑎᑕᐅᓂᖏᓐᑦᓄ ᐅᐸᓗᖓᐃᔭᐅᑎᒃᓴᐅᑉ ᓴᓇᔭᐅᓂᖓ.  

ᐱᒻᒪᕆᐅᑎᐅᔪᑦ ᓇᔪᒐᖏᑦ ᓇᓗᓇᐃᖅᑕᐅᓯᒪᕗᑦ ᐃᓗᐊᓂ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ 

ᐱᖁᔭᕐᔪᐊᖓᓂ "ᓇᔪᒐᖓ ᐊᑐᕆᐊᖃᖅᑐᖅ ᐆᒪᖁᓪᓗᒋᑦ ᐅᕝᕙ ᓗ  ᐅᑎᕐᔫᒥᖁᓪᓗᒋᑦ ᑎᑎᕋᖅᑕᐆᒪᕕᖕᒦᑎᑕᐅᔪᖅ 

ᐆᒪᔪᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ ᐆᒪᔪᑦ ᐱᒻᒪᕆᐅᔪᒃᑯᑦ ᓇᔪᒐᖃᕐᓂᖓ ᐅᑎᕐᔫᒥᑎᑕᐅᓂᖓᓄᑦ 

http://www.cosewic.gc.ca/eng/sct2/sct2_5_e.cfm

ᐅᐸᓗᖓᐃᔭᐅᑎᖏᓐᓂ ᐅᕝᕙ ᓗ  ᐊᐅᓚᔾᔭᐃᒋᐊᕈᑎᓂᒃ ᐸᕐᓇᐅᑎᖃᕐᓗᑎᒃ ᐆᒪᔪᓄᑦ".  ᓇᔪᒐᖓ 

ᓇᓗᓇᐃᖅᑕᐅᓯᒪᔪᖅ ᑐᑭᖏᓐᓂ "ᐃᒪᕐᒥᐅᑕᑦ ᓇᔪᒐᖏᑦ, ᓄᓕᐊᕐᕕᖏᑦ ᐊᒻᒪ ᕿᑐᕐᖏᐅᕐᕕᖏᑦ, ᐱᕈᖅᓴᐃᕝᕕᖏᑦ, 

ᓂᕆᕕᖏᑦ, ᐊᖅᑯᓵᖅᑕᖅᑕᖏᑦ ᐊᒻᒪᐊᓯᖏᑦ ᐃᒪᕐᒥᐅᑕᐅᔪᑦ ᐊᒃᑐᐃᓂᖃᓪᓚᕆᒃᑐᑦ ᐅᕝᕙ ᓗ  ᑐᕋᐃᓐᓇᖏᑦᑐᒃᑯᑦ 

ᐊᒃᑐᐃᓂᖃᖅᑐᑦ ᐃᓅᓯᕆᔭᒥᖏᓂᒃ ᐱᐅᓯᖃᖅᑎᓪᓗᒋᑦ, ᐅᕝᕙ ᓗ  ᐃᒪᕐᒥᐅᑕᑦ ᓄᖑᓚᐅᖅᑎᓪᓗᒋᑦ 

ᐅᑎᖅᑎᑕᐅᔪᓐᓇᕐᒪᖔᑕ ᐊᓯᐊᓂᒃ ᐃᓕᓯᓗᑎᒃ". 

 

ᐃᒪᕐᒥᐅᑕᓕᕆᔨᒃᑯᑦ   ᐅᑯᐊ ᒪᓕᒐᖏᑦ ᐱᔭᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᑦ ᑭᒡᓕᓯᓂᐊᖅᑎᑦ ᐅᖃᔾᐅᔨᒋᐊᖅᑎᑦ 

ᐅᓂᒃᑳᓕᐊᖏᓐᓂᑦ "ᑎᑎᕋᖅᑕᐅᓂᖓ ᓇᔪᒐᖏᑦ ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐊᒻᒪ ᐱᔾᔪᑎᖏᑦ 

ᓇᔪᒐᖏᑕ ᐊᒃᑎᕆᓂᕆᔭᕆᐊᖃᖅᑕᖏᓐᓄᑦ” http://www.dfo-mpo.gc.ca/csas/Csas/status/2007/SAR-
AS2007_038_E.pdf. 

 

a) ᓇᓗᓇᐃᕐᓗᒋᑦ "ᐊᐅᓚᔾᔪᓯᖏᑦ" ᐆᒪᔪᑦ ᐃᒪᕐᒥᐅᑕᑦ ᓇᔪᒐᕆᔭᕆᐊᖃᖅᑕᖏᑦ ᖃᓄᐃᑦᑑᔭᕆᐊᖃᕐᒪᖔᑕ 

ᐃᓅᓯᓕᒫᖓᓂ ᐊᑐᕆᐊᖃᖅᑕᖏᑦ. 

 

ᐱᐅᓂᖅᐹᖑᑎᓪᓗᒍ, ᐊᐅᓚᓂᖓᓄᑦ ᐱᖁᑎᒋᔭᐅᔪᑦ ᐱᖃᓯᐅᔾᔨᓯᒪᓂᐊᖅᐳᑦ ᓇᔪᒐᖓᓂᒃ ᐆᒪᔪᓄᑦ ᓇᔪᖅᑕᐅᕙ ᒃᑐᓂᒃ 

ᐊᒻᒪ ᐊᐅᓚᓂᕆᔭᖓ ᑲᒪᒋᔭᐅᓗᓂ ᓄᖑᕋᖁᓇᒋᑦ ᕿᑐᕐᖏᐅᑦᑎᐊᖁᓪᓗᒋᓪᓗ ᐆᒪᔪᑦ. ᑭᓯᐊᓂᓕ, ᐅᓄᖅᑐᐃᖅᓱᕐᖢᑎᒃ 

ᐊᐅᓚᓂᕆᔭᖓᓂᒃ ᓇᓗᓇᐃᖅᓯᔪᓐᓇᓚᐅᖏᒻᒪᑕ ᑭᓯᐊᓂ ᐅᓂᒃᑳᓕᐅᕐᖢᑎᒃ ᓯᐊᒻᒪᒃᑎᖅᓯᒪᓂᖏᓐᓂᒃ 

ᑕᑯᔭᐅᖃᑦᑕᓚᐅᖅᑐᓂᒃ (ᓂᕆᐅᒋᔭᐅᔪᓂᒡᓗ) ᑐᓴᒐᒃᓴᖁᖏᓐᓂ ᖃᕆᑕᐅᔭᒃᑯᑦ, ᐊᒻᒪ ᖃᓄᐃᑦᑐᓂᒃ ᓇᔪᒐᖃᕐᒪᖔᑕ 

ᖃᐅᔨᒪᔭᐅᔪᑦ ᒫᓐᓇ ᓇᓃᓐᓂᖏᑦ ᐊᒻᒪ ᓂᕆᐅᒃᓯᒪᔪᑦ ᐃᓗᓕᕆᔭᖏᑦ ᖃᓄᐃᑦᑑᒐᔭᕐᒪᖔᑕ ᖃᐅᔨᒪᔭᐅᔪᕆᔭᐅᓪᓗᑎᒃ.  

ᑐᓴᒐᒃᓴᑦ ᐊᔾᔨᖃᒐᔪᓗᐊᖏᒻᒪᑕ ᐊᑐᐃᓐᓇᐅᔪᓂᒃ ᓲᕐᓗ ᐆᒪᔪᑦ ᖃᓄᐃᑉᐸᓪᓕᐊᕙ ᖕᒪᖔᑕ ᐱᕈᖅᐸᓪᓕᐊᑎᓪᓗᒋᑦ.  

ᑭᒡᓕᓯᓂᐊᖅᑎᑦ ᐅᖃᐅᔾᔨᒋᐊᕈᑎᖏᑦ ᓇᓗᓇᐃᓯᓯᒪᑦᑎᐊᕆᐊᖃᖅᐳᑦ ᐊᒻᒪ ᐅᔾᔨᖅᑐᕐᓗᑎᒃ ᐅᖃᐅᓯᖅᑕᕐᓂᒃ ᐊᑐᕐᓗᑎᒃ 

ᑕᒪᒃᑯᐊ ᖃᐅᔨᒪᔭᐅᖏᑦᑐᑦ ᖃᐅᔨᔭᐅᖁᓪᓗᒋᑦ ᐊᒻᒪ ᓇᓗᔭᐅᔪᑦ ᓇᓗᓇᐃᖅᑕᐅᑦᑎᐊᖁᓪᓗᒋᑦ. 

 

b)  ᑐᓴᒐᒃᓴᓂᒃ ᐊᑐᐃᓐᓇᐅᑎᑦᓯᓗᑎᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐊᐅᓚᓂᖏᓐᓄᑦ ᐊᐃᕕᑦ. 

 

ᑕᐃᒪᓕ ᓄᓇᓐᖑᐊᑦ ᖃᕆᑕᐅᔭᒃᑯᑦ ᑐᓴᒐᒃᓴᑦ ᓇᔪᖓᖏᓐᓄᑦ ᓇᓗᓇᐃᖅᑕᐅᓯᒪᔪᑦ ᐊᑐᐃᓐᓇᐅᑎᓪᓗᒋᑦ, ᑕᒪᒃᑯᐊ 

ᑐᓴᒐᒃᓴᑦ ᐊᑐᖅᑕᐅᓗᑎᒃ ᓄᓇᓐᖑᐊᓕᐅᕈᑕᐅᔪᓐᓇᖅᐳᑦ ᓇᓗᓇᐃᖅᑕᐅᑦᑎᐊᕐᓂᐊᕐᒪᑕ ᓇᓃᓐᓂᖏᑦ ᐆᒪᔪᓪᓗ 

ᓇᔪᒐᖏᑦ.  ᑭᓯᐊᓂᓕ, ᐊᑐᑎᖃᕋᔭᖅᑐᖅ ᑐᓂᓯᒍᑎᒃ ᑐᓴᒐᒃᓴᓂᒃ ᖃᐅᔨᒪᔭᐅᔪᓂᒃ ᓇᔪᒐᖏᓐᓂᒃ ᓇᓗᓇᐃᖅᓯᓗᑎᒃ. 

ᐅᓄᖅᑐᓪᓗ ᑐᓴᒐᒃᓴᓂᒃ ᐱᕕᐅᔪᓐᓇᖅᑐᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᐊᒻᒪ ᑕᑯᔭᐅᓯᒪᔪᑦ, 

ᐃᑲᔪᖅᑐᐃᔪᓐᓇᖅᑐᑦ ᑕᒪᑐᒧᖓ. 

 

c) ᓇᓗᓇᐃᖅᓯᓗᑎᒃ ᐱᓕᕆᐊᓂᒃ ᐊᑦᑕᕐᓇᕋᔭᖅᑐᓂᒃ ᓇᔪᒐᖏᓐᓄᑦ, ᐊᒻᒪ ᑐᓂᓯᓗᑎᒃ ᑐᓴᒐᒃᓴᓂᒃ 

ᖃᓄᐃᓐᓂᐅᔪᒧᑦ ᐊᒻᒪ ᖃᓄᐃᓕᒐᔭᕐᒪᖔᑕ ᑕᐃᒪᐃᓕᐅᖅᐸᑕ. 

 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐊᐅᓚᓂᖏᓐᓄᑦ ᒪᓕᒐᖏᑦ ᐅᖃᖅᓯᒪᕗᑦ 

ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᑕ ᐊᒃᓱᑲᓪᓚᐅᓂᖓᓂᒃ ᐊᑐᓂ ᓇᓗᓇᐃᖅᑕᐅᓯᒪᔪᑉ ᐊᑦᑕᕐᓇᕐᓂᕋᖅᑕᐅᓪᓗᓂ, ᐊᒻᒪ 

ᓴᓐᖏᓂᖓ ᓇᓗᓇᐃᖅᓯᔾᔪᑎᐅᔪᑉ ᐊᑦᑕᕐᓇᕐᓂᖓᓄᑦ ᐆᒪᔪᒧᑦ ᐅᕝᕙ ᓗ  ᓇᔪᒐᖓᓄᑦ. ᑐᓴᒐᒃᓴᑦ ᐱᔭᐅᓯᒪᔪᑦ 

ᓯᕗᕐᖓᒍᑦ ᑲᑎᒪᑎᓪᓗᒋᑦ ᑲᑎᒪᓚᐅᖏᓐᓂᖏᓐᓂᓐ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ 

ᕿᒥᕐᕈᓚᐅᖏᓐᓂᖏᓐᓂ ᑐᓂᓯᖁᓪᓗᒋᑦ ᑐᓴᒐᒃᓴᓂᒃ ᖃᓄᐃᑦᑐᑐᐃᓐᓇᕐᓂᒃ ᐊᑐᐃᓐᓇᐅᔪᓂᒃ ᑕᒪᒃᑮᖕᓄᑦ. 

ᐃᓚᒋᓪᓗᒍᓗ ᑐᓴᒐᒃᓴᑦ ᐱᖃᓯᐅᔾᔨᓯᒪᒐᔭᖅᑐᑦ ᐅᖃᐅᑕᐅᔭᕆᐊᖃᖅᑐᓂᒃ ᐊᒃᑐᐃᓂᖅᐹᖑᒐᔭᖅᑐᓂᒃ ᐊᐃᕕᕐᓄᑦ 

ᑕᐃᒪᐃᓕᔪᖃᑲᓪᓚᖕᓂᖅᐸᑦ. 

 

d) ᐊᑐᓕᖁᔭᓕᐅᖅᑐᑦ ᖃᐅᔨᓴᐃᖁᔨᓪᓗᑎᒃ ᐅᕝᕙ ᓗ  ᕿᒥᕐᕈᓇᖁᔨᓪᓗᑎᒃ ᐊᖑᒻᒪᑎᓕᕐᓂᐊᕐᒪᑕ ᒪᓕᒐᖏᓐᓄᑦ 

ᐅᖃᐅᔾᔨᒋᐊᕆᓂᕐᒧᑦ ᐆᒪᔪᓄᑦ ᓇᔪᒐᕆᔭᐅᔪᑦ ᐱᓪᓗᒋᑦ, ᐱᔭᕆᐊᖃᖅᐸᑦ. 

 

ᖃᐅᔨᒪᔭᐅᖏᑦᑐᑦ ᓇᓗᓇᐃᖅᑕᐅᒐᔪᒃᐳᑦ ᐊᒻᒪ ᐊᑐᓕᖁᔭᓕᐅᕐᕕᐅᓪᓗᑎᒃ ᐊᒻᒪ ᒪᓕᒃᑕᐅᓕᖃᑦᑕᖅᑐᑦ ᐃᖏᕐᕋᓂᐅᔪᑦ 

ᑕᐃᒪᓐᓇ ᑐᓴᒐᒃᓴᓂᒃ ᐅᓄᕐᓂᖅᓴᓂᒃ ᐊᑐᐃᓐᓇᕈᐃᒍᓐᓇᕐᒪᑕ ᐱᑕᖃᕆᐊᖃᕐᓂᖅᐸᑦ ᐅᑎᕐᔫᒥᑎᑕᐅᓂᖏᓐᓄᑦ 

http://www.dfo-mpo.gc.ca/csas/Csas/status/2007/SAR-AS2007_038_E.pdf
http://www.dfo-mpo.gc.ca/csas/Csas/status/2007/SAR-AS2007_038_E.pdf

ᕿᒥᕐᕈᓇᒍᑎᒃᓴᒥᒃ (RPA)  ᐅᕝᕙ ᓗ  ᐅᑎᖅᔫᒥᑎᑕᐅᓂᖏᓐᓄᑦ ᐸᕐᓇᐅᑎᖃᕆᐊᖃᕐᓂᖅᐸᑕ ᐆᒪᔪᑦ 

ᐃᓱᒪᒃᓴᖅᓯᐅᕈᑕᐅᔪᑦ. 

 

5)  ᓇᓗᓇᐃᕐᓗᒍ ᖃᓄᑎᒋ ᐆᒪᔪᑦ ᓇᔪᒐᖓ ᐊᒃᑎᒋᖕᒪᖔᑦ ᒪᓕᒡᓗᒋᑦ ᑐᑭᓕᐊᕆᔭᐅᓯᒪᔪᑦ ᐆᒪᔪᑦ 

ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓᒍ    

 

ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ  s. 2(1)  ᑐᑭᓕᐅᕆᓯᒪᕗᖅ ᓇᔪᒐᖓᓂᒃ "ᐊᖏᕐᕋᖓ, 

ᑎᓯᓕᐊᕆᓯᒪᔪᖅ, ᐃᕙ ᕕᒃ, ᐅᕝᕙ ᓗ  ᐊᓯᐊ ᐊᔾᔨᑲᓴᖓ ᓇᔪᒐᖓ, ᐃᓂᒋᔭᐅᔪᖅ ᓇᔪᖅᑕᐅᓪᓗᓂ ᐊᑕᐅᓯᕐᒧᑦ 

ᐅᓄᕐᓂᖅᓴᓄᓪᓘᓐᓃᑦ ᐆᒪᔪᓄᑦ ᐃᓅᑎᓪᓗᒋᑦ, ᐱᖃᓯᐅᑎᓪᓗᒋᑦ ᕿᑐᕐᖏᐅᕐᕕᖏᑦ, ᓄᓕᐊᕐᕕᖏᑦ, ᐅᑮᕕᖏᑦ, 

ᓂᕆᕕᖏᑦ ᐅᕝᕙ ᓗ  ᐅᑭᐅᒃᑯᑦ ᓯᓂᒡᕕᖏᑦ." 

 

6)  ᐊᑦᑕᕐᓇᕐᓂᖏᑦ 

 

ᐊᑦᑕᓇᖅᑐᖅ ᐃᒪᐃᑦᑑᕗᑦ ᐱᓕᕆᐊᑦ ᐅᕝᕙ ᓗ  ᐃᖏᕐᕋᓂᐅᔪᖅ (ᓯᓚᒃᑯᑦ ᐊᒻᒪ ᐃᓄᖕᓄᑦ ᐱᓕᕆᔭᐅᓂᖓ) 

ᓴᖅᑭᑕᐅᔪᖅ, ᐊᑦᑕᕐᓇᕐᓗᓂ, ᐅᓗᕆᐊᓇᕐᓗᓂ, ᑐᖁᔾᔪᑕᐅᔪᓐᓇᕐᓗᓂ, ᐅᕝᕙ ᓗ  ᐱᐅᓯᖏᓐᓄᑦ ᐊᓯᔾᔨᕈᑕᐅᔪᓐᓇᕐᓗᓂ 

ᐆᒪᔪᕐᓄᑦ ᐃᓄᐃᓴᓗᐊᕆᐊᖏᑦ ᐊᑦᑕᐱᕆᔭᐅᓕᖅᑐᓄᑦ ᐅᕝᕙ ᓗ  ᓱᕋᑦᑎᖅᑕᐅᓗᑎᒃ, ᓄᖑᑎᖅᑕᐅᓗᑎᒃ, ᐅᕝᕙ ᓗ 

/ᐊᒻᒪ ᓱᕋᑦᑎᖅᑕᐅᓗᑎᒃ ᓇᔪᒐᖏᑦ ᐅᓄᕈᓐᓃᕈᑕᐅᓗᓂ.  ᓯᓚᐅᓪᓗ ᖃᓄᐃᓐᓂᖓᓄᑦ ᒪᓕᒡᓗᑎᒃ, ᓲᕐᓗ 

ᐃᓐᓇᕈᖅᐸᓪᓕᐊᓂᖏᓐᓄᑦ, ᖃᓂᒪᓄᑦ ᐊᒻᒪ/ᐅᕝᕙ ᓗ  ᐆᒪᔪᓄᑦ ᐊᓯᖏᓐᓄ ᓂᕿᒃᓴᐅᓗᑎᒃ ᐊᒥᒐᓗᐊᓕᖅᐸᑕ 

ᐃᓱᒪᒋᔭᐅᒐᔭᖅᑐᑦ ᐃᓄᐃᓴᓗᐊᕆᐊᖏᑦ ᐊᑦᑕᕐᓇᕐᓂᖏᓐᓂᒃ ᑭᓯᐊᓂ ᑭᓇᒃᑯᑐᐃᓐᓇᕐᓄᑦ ᐊᓯᔾᔨᖅᑕᐅᔪᓐᓇᕐᓗᓂ 

ᖃᓄᐃᓕᐅᕐᓂᖏᓐᓄᑦ ᓄᐅᕝᕙ ᓗ  ᐊᑦᑕᕐᓇᑐᐃᓐᓇᕆᐊᖃᖅᑐᑦ ᖃᓄᐃᓕᐅᕐᓂᕆᔭᐅᔪᑦ ᒥᑭᒃᑲᓗᐊᕐᓗᓂ ᐅᕝᕙ ᓗ  

ᑕᐃᒃᑯᓄᖓᑐᐊᖅ ᐆᒪᔪᕐᓄᑦ ᐊᑦᑕᕐᓇᕐᓗᓂ.  ᓄᖑᑎᖅᑕᐅᓂᖏᓐᓄᑦ ᐊᑦᑕᕐᓇᕐᓂᐊᖅᐸᑕ (ᓲᕐᓗ ᐅᒥᐊᕐᔪᐊᓄᑦ) ᐊᒻᒪ 

ᐊᓯᖏᓐᓄᑦ (ᐅᒥᐊᕐᔪᐊᒃᑯᑦ ᓱᒋᐊᖅᐅᒃᐸᑕ), ᐊᑦᑕᕐᓇᕈᑕᐅᔪᓐᓇᖅᑐᑦ ᐱᓕᕆᐊᖏᑎᒍᑦ. 

 

ᑎᑎᕋᕐᓗᒋᑦ ᓇᓗᓇᐃᕐᓗᒋᓪᓗ ᐊᑦᑕᑉᕐᓇᕐᓂᖏᒃᑦ ᐆᒪᔪᓄᑦ ᐃᓱᒪᒋᖃᓯᐅᑎᓗᒋᑦ: 

 

 ᐊᑦᑕᕐᓇᖅᑐᑦ ᐅᓗᕆᐊᓇᕐᓗᑎᒃ ᐅᕝᕙ ᓗ  ᐅᑎᕈᓐᓇᐃᓕᓗᑎᒃ ᐆᒪᔪᑦ ᖃᓄᐃᓕᔭᐅᓂᖏᑦ. ᐱᒻᒪᕆᐅᕗᖅ 

ᖃᐅᔨᒪᓂᖃᕈᑎᒃ ᖃᓄᑎᒋ ᐊᒃᑐᖅᑕᐅᒐᔭᕐᒪᖔᑕ ᐊᒃᓱᑲᓪᓚᒃ, ᐃᓚᖏᓐᓇᖓᒍᑦ, ᐊᑯᓚᐃᓐᓂᖓ ᐊᒻᒪ 

ᐊᒃᑐᐃᓂᕆᒐᔭᖅᑕᖓ ᐊᑦᑕᕐᓇᕐᓂᐅᔪᑦ ᐊᑐᓂ. 

 

 ᐊᑐᓂᓗ ᐅᓗᕆᐊᓇᕈᓐᓇᖅᑐᑦ ᕿᒥᕐᕈᓇᒃᑕᐅᔭᕆᐊᖃᖅᐳᑦ ᐊᒻᒪ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ ᐅᓗᕆᐊᓇᖅᑐᑦ 

ᑐᓐᖓᕕᒋᓗᒋᑦ ᖃᐅᔨᓴᕈᑕᐅᓯᒪᔪᑦ (ᖃᐅᔨᓴᐃᕕᖕᒥ ᓄᓇᒥᓗ), ᑕᑯᔭᐅᓯᒪᔪᑦ, ᖃᐅᔨᒪᔪᒻᒪᕆᑦ ᐃᓱᒪᒋᔭᖏᑦ. 

 

7) ᐊᓯᖏᑦ 

 

ᑭᖑᓪᓕᖅᐹᒥᓕ, ᐱᕕᖃᖅᑎᑕᐅᓗᑎᒃ, ᕿᒥᕐᕈᓇᖕᓂᐊᕐᒪᑕ ᖃᓄᐃᓐᓂᐅᔪᒥᒃ ᐊᒻᒪ ᐊᓯᔾᔨᖅᑕᕐᓂᐅᔪᑦ ᐱᔾᔪᑎᖏᓐᓄᑦ 

ᐊᒃᑐᐊᓂᖃᖅᑐᑦ ᕿᒥᕐᕈᓇᒃᑎᓪᓗᒋᑦ ᐅᓗᕆᐊᓇᕐᓂᖏᓐᓂᒃ ᓄᖑᑕᐅᓂᖏᓐᓄᑦ ᐆᒪᔪᑦ. ᐅᑯᓂᖓ ᐱᖃᓯᐅᔾᔨᓯᒪᕗᑦ 

ᐊᒃᑐᖅᑕᐅᓂᕆᒐᔭᖅᑕᖓ ᖃᓄᐃᓐᓂᕆᔭᖓ ᐅᕝᕙ ᓗ  ᑲᔪᓯᔪᒃᑯᑦ ᓄᖑᑉᐸᓪᓕᐊᒃᐊᑕ ᐅᕝᕙ ᓗ  ᓯᐊᒻᒪᒃᑎᖅᓯᒪᓂᖏᑦ 

ᐆᒪᔪᑦ ᓄᖑᑉᐸᓪᓕᐊᒃᐸᑕ, ᐅᕝᕙ ᓗ  ᐊᑑᑎᖃᕋᔭᕐᒪᖔᑦ ᓴᓇᒃᐸᑕ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ 

ᑲᓇᑕᒥ ᖃᓄᐃᓐᓂᕆᔭᖏᓐᓄᑦ ᐅᓂᒃᑳᓕᐊᓂᒃ. 

 

ᐃᖅᑲᓇᐃᔭᕈᑕᐅᔪᑦ ᑎᑎᖅᑲᑦ 

 

ᓇᓕᐊᑐᐃᓐᓇᖅ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑕ ᑎᑎᖅᑲᖁᑎᖏᑦ ᖃᓄᐃᓕᖓᓕᕐᓂᖏᓐᓄᑦ ᐊᐃᕕᑦ 

ᕿᒥᕐᕈᓇᒃᑕᐅᓚᐅᖅᑐᑦ ᑲᑎᒪᑎᓪᓗᒋᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ ᑲᑎᒪᔭᖅᑐᖃᑕᐅᓚᐅᖅᑐᓄᑦ ᑎᑭᓚᐅᖏᓐᓂᖓᓂ 

14 ᕖᕝᕗᐊᕆ 2012.  

ᓂᕆᐅᒋᔭᐅᔪᑦ ᐅᖃᓕᒫᒐᓕᐅᖅᑕᐅᓂᐊᖅᑐᑦ 

 

ᐃᓱᒪᓕᐅᕈᑎᖏᑦ/ᐊᑐᓕᖁᔭᓕᐊᖏᑦ ᑭᐅᓯᓂᐊᖅᑐᑦ ᑐᓐᖓᕕᒋᔭᐅᓗᑎᒃ ᕿᒥᕐᕈᓇᒍᑕᐅᔪᓄᑦ ᐊᐃᕕᕐᓄᑦ 

ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ.  ᑭᖑᓪᓕᖅᐹᖅᓯᐅᑎᑦ ᑲᑎᒪᔾᔪᑎᕕᓂᖏᑦ 

ᑲᑎᒪᑎᓪᓗᒋᑦ ᐃᓚᒋᓂᐊᖅᐸᐃᑦ CSAS ᑲᑎᒪᔾᔪᑎᕕᓂᖁᑎᖏᑕ.  

 

ᑲᑎᒪᔭᖅᑐᖃᑕᐅᓯᒪᔪᑦ 

 

ᓂᕆᐅᒃᐳᑦ ᐃᓚᐅᓂᐊᖅᑐᒋᓪᓗᒋᑦ ᐅᑯᐊ: 

 

 ᐊᒃᑐᐊᓂᖃᖅᑐᑦ ᐃᒪᕐᒥᐅᑕᓕᕆᔨᒃᑯᑦ   ᐱᓕᕆᕕᖏᑦ ᐊᒻᒪ ᐊᒡᒍᖅᑐᖅᓯᒪᓂᖏᑦ 

 ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐆᒪᔪᑦ ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᓂᒃ 

ᑎᑎᕋᖅᑎᑦ 

 ᐃᓚᒋᔭᐅᔪᑦ ᑲᑎᒪᔨᕋᓛᖏᓐᓄᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ (ᐃᒃᓯᕙᐅᑕᑦ ᐊᒻᒪ/ᐅᕝᕙ ᓗ  

SSC ᖃᐅᔨᒪᔨᑕᑦ) 

 ᓄᓇᖃᖅᑳᖅᓯᒪᔪᑦ ᑎᒥᖁᑎᖏᑦ 

 ᐊᓯᖏᑦ ᖃᐃᖅᑯᔭᐅᓯᒪᔪᑦ ᓯᓚᑖᓂᓐᖔᖅᑐᑦ ᖃᐅᔨᒪᔨᑕᐃᑦ ᐃᓱᒪᒋᔭᐅᔪᑦ ᐊᑐᖅᑐᒋᔭᐅᓪᓗᑎᒃ 

 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᐅᔨᓴᐃᑎᓪᓗᒋᑦ ᒪᓕᒐᖓᑦ  – 

ᐃᓄᐃᓴᒡᓕᕙᓪᓕᐊᓂᖏᑦ ᑲᑎᓐᖓᓗᒋᑦ ᐅᓄᕐᓂᖏᑦ 

 

a. ᓇᐃᓈᕐᓗᒋᑦ ᐃᓘᓐᓇᖏᑦ ᐊᓯᔾᔨᖅᐸᓪᓕᐊᔪᑦ ᐅᓄᕐᓂᖏᑕ ᐊᒃᑎᒋᓂᖏᑦ (ᐅᓄᕐᓂᖏᑦ ᐃᓂᖅᓯᒪᔪᑦ ᐊᒻᒪ 

ᑲᑎᓪᓗᒋᑦ ᐅᓄᕐᓂᕆᔭᖏᑦ ᐃᓘᓐᓇᖏᑦ) ᐊᑯᓂᐅᓂᕆᔭᐅᔪᓐᓇᖅᑐᑦ ᒪᓕᒃᓗᒋᑦ ᐱᓗᐊᖅᑐᒥᒃ ᐊᕐᕌᒍᓄᑦ 

75−ᓄᑦ (ᐱᔭᐅᓯᒪᓗᑎᒃ ᐅᑭᐅᖏᑦ ᕿᑑᕐᖓᖃᖅᑐᑦ).  ᐃᓚᖏᓪᓗᒋᑦ, ᑐᓂᓗᒋᑦ ᑐᓴᒐᒃᓴᑦ ᖃᓄᑎᒋ ᑐᓴᒐᒃᓴᑦ 

ᓇᓗᓇᐃᖅᓯᓯᒪᑎᒋᖕᒪᖔᑕ ᐃᓄᐃᓴᒡᓕᕙ ᓪᓕᐊᓂᖏᑕ ᓱᑲᓐᓂᖓ. 

 

b. ᓇᓗᓇᐃᕐᓗᒋᑦ ᐊᑦᑕᕐᓇᕈᓐᓇᖅᑐᑦ ᐅᓄᕐᓂᖏᓐᓄᑦ − ᐃᓄᐃᓴᒡᓕᕙ ᓪᓕᐊᓯᒪᑎᓪᓗᒋᑦ ᐊᕐᕌᒍᓄᑦ 75−ᓄᑦ, 

ᓇᐃᓈᕐᓗᒋᑦ ᖃᓄᑎᒍ ᑐᑭᓯᐆᒪᑎᒋᔭᐅᖕᒪᖔᑕ ᐃᓄᐃᓴᒡᓕᕙ ᓪᓕᐊᓂᖓᑦ, ᐊᒻᒪ ᑕᑯᒃᓴᐅᔾᔪᑎᖓ 

ᖃᐅᔨᒪᔾᔪᑎᑦ ᐃᓄᐃᓴᒡᓕᕙ ᓪᓕᐊᓂᖏᓐᓄᑦ, ᓇᔪᒐᖏᓪᓗ ᐃᓄᐃᓴᒡᓕᕙ ᓪᓕᐊᓂᖏᑕ, ᐊᖑᓇᓱᒃᑕᐅᓂᖏᑦ, 

ᐅᕝᕙᓗ ᑭᓇᒃᑯᑐᐃᓐᓇᐃᑦ ᐱᕙ ᓪᓕᐊᑎᑦᓯᓂᒃᑯᑦ  ᖃᓄᐃᓕᐅᕐᓂᖏᓐᓄᑦ. 

 

c. ᐃᓄᐃᓴᒡᓕᕙ ᓪᓕᐊᓚᐅᖅᑎᓪᓗᒋᑦ ᐊᕐᕌᒍᓄᑦ 75−ᓄᑦ, ᓇᐃᓈᕐᓗᒋᑦ ᖃᐅᔨᒪᔾᔪᑎᑦ ᐃᓄᐃᓴᒡᓕᕙ 

ᓪᓕᐊᔪᓐᓃᕐᒪᖔᑕ, ᐊᒻᒪ ᐅᓄᖅᓯᕙ ᓪᓕᐊᓕᕐᒪᖔᑕ, ᐊᒻᒪ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ 

ᐅᑎᕐᔫᒥᑎᑕᐅᓇᓱᐊᕐᓂᖓᑦ. 

 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᐅᔨᓴᐃᑎᓪᓗᒋᑦ ᒪᓕᒐᖓᑦ  – ᐅᓄᓐᖏᑎᓪᓗᒋᑦ 

ᓯᐊᒻᒪᒃᑎᖅᓯᒪᓂᖏᑦ ᐊᒻᒪ ᐃᓄᐃᓴᒡᓕᕙᓪᓕᐊᓗᑎᒃ ᐅᕝᕙᓗ ᓱᕐᕌᓗᑎᒃ ᐅᓄᕐᓂᕆᔭᖏᑦ: ᐆᒪᔪᓄᑦ ᑲᓇᑕᓕᒫᒥ, 

ᐊᒻᒪ ᓇᓗᓇᐃᖅᑕᐅᓯᒪᔪᓄᑦ ᐃᓂᐅᔪᓄᑦ, ᐊᑐᕐᓗᑎᒃ ᑐᓴᒐᒃᓴᓂᒃ ᐱᔭᐅᓯᒪᔪᓂᒃ ᒫᓐᓇᕐᓂᓴᐅᓂᖅᐹᖑᔪᓂᒃ 

ᕿᒥᕐᕈᓇᒍᑕᐅᓚᐅᖅᑐᓂᒃ: 

 

a. ᓇᐃᓈᕐᓗᒋᑦ ᖃᓄᑎᒋ ᐱᑕᖃᖅᑎᒋᖕᒪᖔᑕ (ᐃᓗᐊᓂ km2) ᑲᓇᑕᐅᑉ ᐃᒪᖏᓐᓂ. 

 

b. ᓇᐃᓈᕐᓗᒋᑦ ᒫᓐᓇ ᓇᔪᖅᑕᐅᔪᑦ (ᐃᓗᐊᓂ km2) ᑲᓇᑕᐅᑉ ᐃᒪᖏᓐᓂ. 

 

c. ᓇᐃᓈᕐᓗᒋᑦ ᐊᓯᔾᔨᖅᐸᓪᓕᐊᔪᑦ ᐊᒻᒪ ᓇᔪᒐᕆᔭᐅᓯᒪᔪᑦ ᐊᑯᓂᐅᔪᖅ ᐊᑐᕈᓱᒡᓗᒍ, ᐊᒻᒪ ᐱᓗᐊᖅᑐᒥᒃ ᐊᕐᕌᒍᑦ 

75 ᐊᓂᒍᖅᓯᒪᓕᖅᑐᑦ. 

d. ᓇᐃᓈᕐᓗᒋᑦ ᖃᐅᔨᒪᔾᔪᑕᐅᔪᑦ ᐊᓯᔾᔨᖅᐸᓪᓕᐊᓂᖏᓐᓄᑦ ᐅᓄᕐᓂᕆᔭᖏᑕ ᐊᒡᒍᖅᑐᖅᓯᒪᓂᖏᑦ 

ᐅᓄᕐᓂᖏᓐᓂ, ᐅᕝᕙ ᓗ  ᐅᓄᕈᓐᓃᖅᐸᓪᓕᐊᔪᑦ ᓯᐊᒻᒪᒃᑎᖅᓯᒪᓂᖏᑎᒍᑦ ᐊᒡᒍᖅᑐᖅᓯᒪᓂᖏᑦ. 

 

e. ᓇᐃᓈᕐᓗᒋᑦ ᐅᓄᕐᓂᕆᔭᖏᑕ ᐃᓚᖏᑦ ᑲᓇᑕᒥᐅᑕᑦ ᐃᒪᖓᓃᑦᑐᑦ, ᓄᒃᑕᕐᓂᖏᑦ (ᐱᑕᖃᖅᐸᑦ), ᐊᒻᒪ 

ᖃᐅᔨᒪᔭᐅᔪᑦ ᕿᑐᕐᖏᐅᕐᕕᖏᑦ. 

 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᖃᐅᔨᓴᐃᑎᓪᓗᒋᑦ ᒪᓕᒐᖓᑦ –  ᐃᓄᐃᓴᒃᑐᑦᖅ 

ᑲᑎᓐᖓᔪᑦ ᐅᓄᕐᓂᖏᑦ ᐊᒻᒪ ᐃᓄᐃᓴᒡᓕᕙᓪᓕᐊᓂᖓᑦ ᐊᒻᒪ ᐃᓄᐃᓴᒡᓕᕙᓪᓕᐊᓂᖓ ᒥᑭᑦᑐᖅ 

ᑕᒃᑯᓄᖓᑐᐊᕐᓗ ᐊᒃᑐᐊᔪᖅ:  ᐆᒪᔪᓄᑦ ᑲᓇᑕᒥ ᐊᑕᖏᕐᖢᒋᑦ, ᐊᒻᒪ ᓇᓗᓇᐃᖅᑕᐅᓯᒪᔪᓂ ᓄᓇᓂ, ᐊᑐᕐᓗᑎᒃ 

ᑐᓴᒐᒃᓴᓂᒃ ᐱᔭᐅᓯᒪᔪᓂᒃ ᒫᓐᓇᕐᓂᓴᐅᓂᖅᐹᖑᔪᓂ ᕿᒥᕐᕈᓇᒍᑕᐅᓯᒪᔪᓂᑦ: 

 

a. ᑎᑎᕋᕐᓗᒋᑦ ᐱᐅᓂᖅᐹᖑᔪᑦ ᑐᓴᒐᒃᓴᖁᑎᖏᑦ ᑭᒡᓕᓯᓂᐊᖅᑎᑦ ᒥᒃᓴᐅᓴᒃᓯᒪᔭᖏᑦ ᐅᓄᕐᓂᕆᔭᖏᓐᓄᑦ 

ᐃᓂᖅᓯᒪᔪᑦ ᐆᒪᔪᑦ. 

 

b. ᐅᓄᕐᓂᖏᑦ ᑐᖔᓃᓐᓂᐊᖅᐸᑕ 10,000 ᐃᓂᖅᓯᒪᔪᑦ ᐆᒪᔪᑦ, ᓇᐃᓈᕐᓗᒋᑦ ᐊᓯᔾᔨᖅᑕᕐᓂᕆᔭᖏᑦ 

ᐅᓄᕐᓂᕆᔭᖏᑕ ᐃᓂᖅᓯᒪᔪᑦ ᐊᕐᕌᒍᑦ ᖁᓕᑦ ᐃᓗᐊᓂ ᐅᕝᕙᓗ 75 ᐊᕐᕌᒍᑦ, ᐊᒻᒪ ᑎᑭᐅᑎᓯᒪᓗᑎᒃ, 

ᐱᔾᔪᑎᖏᓐᓂᒃ ᓱᕐᕌᓂᕆᔭᖏᑕ ᐅᓄᕐᓂᖏᓐᓄᑦ. 

 

ᓇᐃᓈᖅᑕᐅᓗᑎᒃ ᓇᓕᕌᕈᑎᒃᓴᖏᑦ ᐱᖃᐅᓯᔾᔭᐅᓯᒪᓗᑎᒃ ᓇᓗᓇᐃᒃᑯᑕᑦ ᖃᐅᔨᒪᔾᔪᑎᑦ ᕿᒥᕐᕈᓇᒃᑕᐅᔪᓐᓇᖁᓪᓗᒋᑦ 

ᖃᓄᐃᓐᓂᕆᓕᖅᑕᖏᑦ ᐊᒻᒪ ᐱᖁᔭᐃᑦ ᐊᒻᒪᓗ ᖃᐅᔨᒪᔭᖏᑦᑐᑦ ᐊᒃᑐᐊᓂᖃᖅᑐᑦ ᐊᑐᓂ ᓇᓕᕌᕈᑕᐅᔪᒧᑦ. 

 

ᑭᒡᓕᖏᓐᓂᒃ ᐸᔾᔭᕐᓗᒃᑕᖅᑐᓄᑦ ᐊᐃᕕᕐᓄᑦ, ᓇᐃᓈᖅᓯᒪᕗ ᖃᓄᐃᓕᖓᓕᕐᒪᖔᑕ ᐅᓄᕐᓂᕆᔭᖏᑦ ᑲᓇᑕᒥᐅᑦ 

ᐃᒪᖁᑎᖓᑕ ᓯᓚᑖᓂ.  ᐅᖃᐅᓯᖃᕐᓗᑎᒃ ᐃᓅᓕᐊᖃᕆᐊᖃᕐᒪᖔᑕ ᓯᓚᑖᓂᓐᖔᖅᑐᓂᒃ 

ᑕᐃᒪᐃᑦᑕᕆᐊᖃᖏᒻᒪᖔᑕᓗ. 

ᐅᐃᒍᖓ 2: ᑲᑎᒪᔭᖅᑐᖃᑕᐅᓯᒪᔪᑦ 

ᐊᑎᖓ ᑭᓱᓕᕆᔨᐅᓂᖓ/ᓄᓇᓕᖓ 

ᐊᒃᑯᐊᕐᔪᒃ, ᒪᐃᑯ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ (ᓇᐅᔮᑦ) 

ᐋᕐᓗᒃᑐᖅ, ᑭᐳᓂᒃ ᒪᔪᖅᑲᓕᒃ ᐊᖑᓇᓱᒃᑐᓕᕆᔨᒃᑯᑦ (ᑭᒻᒥᕈᑦ) 

ᐋᕆᐊᒃ ᓛᓴᓘᓯ (ᑐᓵᔨ) ᐃᓐᓂᕐᕕᒃᑯᑦ 

ᐳᐊᓐ, ᑖᓐ (ᐃᒃᓯᕙᐅᑕᖅ) ᐃᒪᕐᒥᐅᑕᓕᕆᔨᒃᑯᑦ (ᑭᒡᓕᓯᓂᐊᖅᑎ, ᑲᓇᑕᑉ ᑲᓇᖕᓇᖓᓂ) 

ᑭᓕᑐ, ᕼᐊᓕ ᐃᒪᕐᒥᐅᑕᓕᕆᔨᒃᑯᑦ (ᑭᒡᓕᓯᓂᐊᖅᑎᑦ, ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ) 

ᑰᕆ, ᐊᒫᓐᑕ ᐃᒪᕐᒥᐅᑕᓕᕆᔨᒃᑯᑦ (ᐃᒪᕐᒥᐅᑕᓕᕆᓂᕐᒧᑦ ᒥᐊᓂᖅᓯᓂᖅ, ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ) 

ᑰᑎᑦᔅ, ᒫᑎᓐ 

ᐃᒪᕐᒥᐅᑕᓕᕆᔨᒃᑯᑦ (ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ, ᕿᑎᐊᓂ ᐊᒻᒪ 

ᐅᑭᐅᖅᑕᖅᑐᕐᒥ) 

Delisle- ᐊᓚᐃᑯ, ᐊᑕᒥ ᒪᑭᕕᒃ ᑯᐊᐳᕇᓴᓐ 

ᕼᐊᒧᑕᓐ, ᔭᐃᓴᓐ ᐃᒪᕐᒥᐅᑕᓕᕆᔨᒃᑯᑦ (ᑭᒡᓕᓯᓂᐊᖅᑎᑦ, ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ) 

ᕼᐃᑦᒐᓐ, ᔨᐊᕝ 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ  ᖃᓄᐃᓕᖓᓕᕐᒪᖔᑕ ᐆᒪᔪᑦ ᐅᓂᒃᑳᓕᐊᓂᒃ 

ᑎᑎᕋᖅᑎᐅᖃᑕᐅᔪᖅ 

ᐃᓪᓚᐅᑦ, ᓴᐃᒪᓐ  ᖃᐃᓱᐃᑦᑐᖅ ᐊᖑᓇᓱᒃᑐᓕᕆᔨᒃᑯᑦ  

ᐃᑭᓪᓗᐊᖅ, ᐃᓕᓴᐱ (ᑐᓵᔨ) ᐃᓐᓂᕐᕕᒃᑯᑦ 

ᐃᕐᖓᐅᑦ, ᑕᐃᕕᑦ ᐃᒡᓗᓕᒃ ᐊᖑᓇᓱᒃᑐᓕᕆᔨᒃᑯᑦ  

ᐃᕐᖓᐅᑦ, ᐸᐅᓪ ᓄᓇᕗᑦ ᑐᓐᖓᕕᒃᑯᑦ 

ᖃᓐᖑᖅ, ᔪᓱᐊ ᐊᒪᕈᖅ ᐊᖑᓇᓱᒃᑐᓕᕆᔨᒃᑯᑦ  (ᐃᖃᓗᐃᑦ) 

ᖃᐅᓐᓇᖅ, ᓕᕙᐃ ᓴᓂᕋᔭᒃ ᐊᖑᓇᓱᒃᑐᓕᕆᔨᒃᑯᑦ  

ᕿᓚᕝᕙᖅ, ᐸᑐᕆᒃ ᐸᖕᓂᖅᑑᖅ ᐊᖑᓇᓱᒃᑐᓕᕆᔨᒃᑯᑦ  

ᑭᒪᓕᐊᕐᔪᒃ, ᐃᓚᐃ ᐊᕿᒡᒋᖅ ᐊᖑᓇᓱᒃᑐᓕᕆᔨᒃᑯᑦ  (ᐃᒡᓗᓕᒑᕐᔪᒃ) 

ᑯᕈᑯ, ᓕᐊ ᐃᒪᕐᒥᐅᑕᓕᕆᔨᒃᑯᑦ (ᑭᒡᓕᓯᓂᐊᖅᑎᑦ, ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ) 

ᒪᒋᐅᕋ, ᐋᓇ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᒪᑎᓐ, ᑲᑦᓖᓐ ᐃᒪᕐᒥᐅᑕᓕᕆᔨᒃᑯᑦ (ᑭᒡᓕᓯᓂᐊᖅᑎᑦ, ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ) 

ᓇᐃᑕᓂ, ᔨᐅᕆ ᓇᖕᒪᐅᑕᖅ ᐊᖑᓇᓱᒃᑐᓕᕆᔨᒃᑯᑦ  (ᑲᖏᖅᑐᒑᐱᒃ) 

ᓄᑭᓐᖓᖅ, ᑑᒪᓯ  ᓇᑦᑎᕙ ᒃ ᐊᖑᓇᓱᒃᑐᓕᕆᔨᒃᑯᑦ  (ᕿᑭᖅᑕᕐᔪᐊᖅ) 

ᓂᖏᐅᖅ, ᔪᐊᓇᓯ ᐃᒪᕐᒥᐅᑕᓕᕆᔨᒃᑯᑦ (ᐃᒪᕐᒥᐅᑕᓕᕆᔨ, ᑯᐃᐸᖕᒥ, ᐃᓄᒡᔪᐊᖅ) 

ᓂᕐᓗᖓᔪᖅ, ᒐᐃᐳᕆᐅᓪ ᓄᓇᕗᑦ ᑐᓐᖓᕕᒃ ᑎᒥᖓᑦ 

ᓄᐊ, ᓵᓕ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ  (ᐊᐅᓱᐃᑦᑐᖅ) 

ᐅᕐᕙᐅᑦ, ᔮᓂ  ᓄᓇᕕᒃ ᐃᒪᕐᒥᐅᑕᓕᕆᔨᑦ ᐆᒪᔪᓕᕆᔨᑦ ᑲᑎᒪᔨᖏᑦ 

ᐅᔪᑯᓗᒃ, ᖃᐆᒪᔪᖅ ᐃᑲᔪᖅᑎᑦ ᐊᖑᓇᓱᒃᑐᓕᕆᔨᒃᑯᑦ  (ᐃᒃᐱᐊᕐᔪᒃ) 

ᖃᐅᓐᓇᖅ, ᒫᑕᐃᓯ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ  (ᒥᑦᑎᒪᑕᓕᒃ) 

ᓵᓚ, ᕼᐊᕆ ᓴᓂᑭᓗᐊᖅ ᐊᖑᓇᓱᒃᑐᓕᕆᔨᒃᑯᑦ  

ᓯᓇᐃᑦᒥᓗ, ᐋᑕᒻ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᓯᑎᕙ ᓐᓴᓐ, ᓵᒻ 

ᐃᒪᕐᒥᐅᑕᓕᕆᔨᒃᑯᑦ (ᐆᒪᔪᑦ ᐃᓄᐃᓴᓗᐊᕆᐊᖏᑦ ᐊᑦᑕᕆᔭᐅᓕᖅᑐᑦ ᐱᖁᔭᕐᔪᐊᖓ  , ᕿᑎᐊᓄᑦ ᐊᒻᒪ 

ᐅᑭᐅᖅᑕᖅᑐᕐᒥᐅᓄᑦ) 

ᓯᑐᕋᑦ, ᐳᕆᔅ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᖃᓄᐃᓐᓂᐅᓕᖅᑐᑦ ᐅᓂᒃᑳᓕᐊᖓᓂᒃ ᑎᑎᕋᖅᑎᐅᖃᑕᐅᔪᖅ 

ᓯᑐᕋᑦ, ᕌᑉ ᐃᒪᕐᒥᐅᑕᓕᕆᔨᒃᑯᑦ (ᑭᒡᓕᓯᓂᐊᖅᑎᑦ, ᕿᑎᐊᓂ ᐊᒻᒪ ᐅᑭᐅᖅᑕᖅᑐᕐᒥᐅᓂ) 

ᑕᑉᐸᐅᖓᐃ, ᖁᕕᐊᓇᖅᑐᓕᐊᖅ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ  (ᑭᓐᖓᐃᑦ) 

ᑕᕐᕆᐊᒃᓱᒃ, ᖁᐃᑦᓴᖅ ᐃᕗᔨᕕᒃ ᐊᖑᓇᓱᒃᑎᑦ, ᐃᖃᓪᓕᐊᖅᑎᑦ ᒥᑭᒋᐊᕐᓂᐊᖅᑎᑦ ᑲᑎᒪᔨᕋᓛᖏᑦ 

ᑕᑎ, ᔮᓐ ᑭᕙᓪᓕᖅ ᐆᒪᔪᓕᕆᔨᑦ ᑲᑎᒪᔨᖏᑦ  

ᑐᕋᐃᑦᔅ, ᐋᓐᑐᕈ ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᒪᕐᒥᐅᓯᕆᓂᕐᒧᑦ ᑲᑎᒪᔨᐊᕈᓯᑦ 

ᑐᕋᒻᐸᓚᐃ, ᑏᓐ 

ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ATK ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᐊᕈᓯᖏᑕ ᐃᒃᓯᕙᐅᑕᐅᖃᑕᐅᔪᖅ 

ᐅᒐᑎ, ᕗᓈᓐᑐ ᐊᑯᑭᑦᑐᓂ ᐱᓕᕆᕝᕕᖓ ᐱᕈᒃᑲᓐᓂᕈᓐᓇᖅᑐᓄᑦ  

ᐅᐃᓕᓐ, ᔪᓕ ᑑᕐᖓᑦ ᑎᑎᕋᕐᕕᖓᓐᓂᑦ 

ᐅᐃᒍᖓ 3: ᑲᑎᒪᔾᔪᑎᒃᓴᑦ 

 

ᓯᕗᕐᖓᒍᑦ ᑲᑎᒪᓂᖓᑦ-ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᕿᒥᕐᕈᓚᐅᖅᑎᓐᓇᒋᑦ 

ᐊᐃᕕᕐᓂᒃ 

 

ᑲᑎᒪᕕᒃ A ᐊᒻᒪ B, ᓇᕕᒐᐃᑕ ᐃᓐ ᑐᔪᕐᒥᕕᖓᓂ, ᐃᖃᓗᐃᑦ, ᓄᓇᕗᑦ 

 

ᐃᒃᓯᕙᐅᑕᖅ: ᑖᓐ ᐳᐊᓐ 

 

ᕖᕝᕗᐊᕆ  28, 2012  

 

9:00  ᑐᒃᓯᐊᓂᖅ ᐊᒻᒪ ᑭᓇᒃᑰᓂᖏᓐᓂᒃ ᖃᐅᔨᒃᑲᐃᓂᖅ 

9:10 ᒪᑐᐃᖅᓯᓂᕐᒧᑦ ᐅᖃᐅᓯᒃᓴᑦ (D. Bowen) 

9:20 ᐆᒪᔪᑦ ᕿᒥᕐᕈᔭᐅᓂᖏᓐᓄᑦ ᐊᐅᓚᓂᐅᔪᖅ 

 ᖃᓄᐃᓚᐅᕐᒪᖔᑦ  (S. Stephenson)  

 ᖃᓄᐃᓕᕐᒪᖔᑦ ᐅᓂᒃᑳᑦ (B. Stewart)  

 ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ  ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᐊᕈᓯᑦ  (D. Trumbley)  

 ᑲᑎᒪᔨᕋᓛᖏᑦ ᐆᒪᔪᑦ ᓄᖑᓐᓂᐊᖅᑐᒋᔭᐅᓕᖅᑐᓄᑦ ᑲᓇᑕᒥ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔨᐊᕈᓯᑦ  (A. 

Trites)  

10:00 ᐆᒪᔪᑦ ᖃᓄᐃᓕᖓᓂᖓ 

10:20 ᑳᐱᕐᓇᖅ 

10:35 ᐆᒪᔪᑦ ᖃᓄᐃᓕᖓᓂᖓ (ᑲᔪᓯᔪᖅ) 

11:45 ᐅᓪᓗᕈᒻᒥᑕᕐᓇᖅ 

1:00 ᑭᖑᓂᑦᑎᓐᓂ ᐊᐃᕝᕙ ᒃᑕᐅᕙ ᓚᐅᖅᓯᒪᔪᑦ (B. Stewart)  

1:30 ᓯᐊᒻᒪᒃᑎᖅᓯᒪᓂᖏᑦ, ᓄᒃᑕᕐᓂᖏᑦ ᐊᒻᒪ ᓇᒦᓐᓂᖏᑦ (ᖁᑦᓯᒃᑐᕐᒥ, ᐅᑭᐅᖅᑕᖅᑑᑉ ᕿᑎᐊᓂ ᐊᒻᒪ 

ᓂᒋᖅᐸᓯᐊᓂ) (R. Stewart) 

3:15 ᑳᐱᕐᓇᖅ 

3:30 ᓇᔪᒐᖓᑦ (ᒪᓕᒐᐃᑦ, ᐊᓯᔾᔨᖅᐸᓪᓕᐊᓂᖏᑦ, ᖃᐅᔨᒪᔭᐅᖏᓐᓂᕆᔭᖏᑦ ᐊᒻᒪ "ᓇᔪᒐᖓ") 

4:30 ᐃᓱᓕᓐᓂᖓ ᐅᓪᓗᑉ ᓯᕗᓪᓕᖅᐹᑉ  1  

ᕖᕝᕗᐊᕆ  29, 2012  

8:30 ᐃᑉᐸᒃᓴᖅ ᐱᓕᕆᔭᐅᓚᐅᖅᑐᑦ ᐃᖅᑲᐆᒪᔭᐅᓂᖏᑦ ᐅᓪᓗᐊᓂ 1−ᒥ 

8:40 ᑭᒡᓕᖃᖅᑎᑦᓯᔪᑦ ᐱᔾᔪᑎᑦ 

8:55 ᐅᓄᕐᓂᖏᑕ ᐊᒃᑎᒋᓂᖏᑦ, ᐊᓯᔾᔨᖅᐸᓪᓕᐊᓂᖏᑦ ᐊᒻᒪ ᖃᐅᔨᒪᔭᐅᖏᑦᑐᑦ (ᕌ. ᓯᑐᕋᑦ) 

10:00 ᑳᐱᕐᓇᖅ 

10:15 ᐅᓄᕐᓂᖏᑕ ᐊᒃᑎᒋᓂᖏᑦ, ᐊᓯᔾᔨᖅᐸᓪᓕᐊᓂᖏᑦ ᐊᒻᒪ ᖃᐅᔨᒪᔭᐅᖏᑦᑐᑦ (ᑲᔪᓯᔪᖅ) 

11:45 ᐅᓪᓗᕈᒻᒥᑕᕐᓇᖅ 

1:00 ᐱᑐᐃᓐᓇᐅᖏᑦᑐᒃᑯᑦ ᐱᒻᒪᕆᐅᓂᖓ ᐊᐃᕕᖅ 



 

35 

3:15 ᑳᐱᕐᓇᖅ 

3:30 ᐱᑐᐃᓐᓇᐅᖏᑦᑐᒃᑯᑦ ᐱᒻᒪᕆᐅᓂᖓ ᐊᐃᕕᖅ (ᑲᔪᓯᔪᖅ) 

4:30 ᐱᔭᕇᕐᓗᓂ ᑲᑎᒪᓂᖅ ᐅᓪᓗᐊᓂ 2 

ᒫᔾᔨ 1, 2012  

8:30 ᐃᑉᐸᒃᓴᖅ ᐱᓕᕆᔭᐅᓚᐅᖅᑐᑦ ᐃᖅᑲᐆᒪᔭᐅᓂᖏᑦ ᐅᓪᓗᐊᓂ 2−ᖓᓂ 

8:40 ᐊᑦᑕᕐᓇᕈᓐᓇᖅᑐᑦ (ᓄᖑᑦᓯᐊᒻᒪᕆᒡᓗᑎᒃ, ᐊᑯᓚᐃᓐᓂᖓ, ᐊᒃᓱᑲᓪᓚᐅᑎᒋᓂᖓ ᐊᒻᒪ ᖃᐅᔨᒪᔭᐅᓂᖓ) 

 ᑲᑎᓐᖓᔪᑦ ᐃᒪᕐᒥᐅᑕᓂᒃ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᑦ ᐊᒻᒪ ᐊᖑᓇᓱᖕᓂᖅ ᓄᓇᕗᒥ (ᐋ. ᑰᕆ) 

10:15 ᑳᐱᕐᓇᖅ 

10:30 ᐊᑦᑕᕐᓇᕈᓐᓇᖅᑐᑦ (ᑲᔪᓯᔪᖅ) 

 ᐊᖑᓇᓱᖕᓂᖅ ᓄᓇᕕᖕᒥ (K. Martin) 

 ᐊᖑᓇᓱᖕᓂᖅ ᐊᑯᑭᑦᑐᓂ (F. Ugarte) 

 ᖃᐅᔨᓴᐃᓂᖅ 

11:45 ᐅᓪᓗᕈᒻᒥᑕᕐᓇᖅ 

1:10 ᐊᑦᑕᕐᓇᕈᓐᓇᖅᑐᑦ (ᑲᔪᓯᔪᖅ) 

 ᓂᕐᔪᑎᐅᖃᑎᖏᓐᓄᑦ ᓂᕿᒋᔭᐅᓂᖓ 

 ᖃᓂᒪᓇᖃᕐᓂᖓ 

 ᐱᕙᓪᓕᐊᑎᑦᓯᓂᒃᑯᑦ 

 ᓱᕈᕐᓇᖅᑐᑦ 

3:15 ᑳᐱᕐᓇᖅ 

3:30 ᐊᑦᑕᕐᓇᕈᓐᓇᖅᑐᑦ (ᑲᔪᓯᔪᖅ) 

 ᐸᐃᒡᕕᓴᒃᑕᐅᓂᖓ ᓂᐱᒧᑦ ᐅᕝᕙ ᓗ  ᐊᕙ ᑎᒥᒃ ᑕᑯᔭᖅᑐᖅᑐᓄᑦ ᐳᓚᕋᑎᓄᑦ 

 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

 ᑎᑭᓱᑦ ᓂᕐᔪᑎᐅᖃᑎᒥᖕᓂᒃ ᐃᓇᖐᔭᑦᑐᑦ 

4:00 ᒪᑐᓯᓂᕐᒧᑦ ᐅᖃᐅᓯᒃᓴᑦ 

4:30 ᑲᑎᒪᓂᖅ ᒪᑐᔪᖅ  


